
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 3, 2011 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, 
ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ 
ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 
ᓂᓐᖓᖅ, ᔮᓂ ᓂᖏᐅᖓᓐ, ᐅᖃᖅᑎ ᐹᓪ ᐅᑲᓕᖅ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 
ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, 
ᔨᓂ ᐅᒡᔪᒃ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐹᓪ ᐅᑲᓕᖅ): ᖁᔭᓐᓇᒦᒃ, 
ᐃᖅᓱᒃᑏ. ᐅᓐᓄᓴᒃᑯᑦ. ᐱᒋᐊᓚᐅᓐᖏᓂᑦᑎᓐᓂ 
ᐃᓇᒍᒪᓕᕐᒥᔭᕋ ᒥᔅᑕ ᓯᐅᑦᓴᒃ 
ᐱᒋᐊᖅᑎᑦᑎᔪᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᐅᓪᓗᑦᑯᑦ. 
ᓯᕗᓪᓕᖅᐹᒥᒃ ᐱᒋᐊᓚᐅᓐᖏᓐᓂᑦᑎᓐᓂ ᓈᓴᐅᑎᖓ 
1. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᒥᓂᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏ  
 
ᐊᖓᔪᖅᑳᑉ ᐅᖃᐅᓯᖓ 011 - 3(3): ᒥᓂᔅᑕ 

ᐋᕆᐊᒃ ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ, 
ᐅᖃᖅᑎᑦᓯᔩ. ᐅᓪᑉᓗᑰᖅᐸᒃᑲᓗ ᑐᓵᔪᑦ. 
ᐅᖃᖅᑎᑦᑎᔩ, ᖃᐅᔨᑎᑉᑐᒪᓪᓗᒋᑦ ᑲᑎᒪᔨᐅᖃᑎᕗᑦ 
ᐅᓪᓗᒥ ᑖᓐᓇ ᑲᑎᒪᔨᐅᖃᑎᑦᑕ ᐃᓚᖓ, ᒥᓂᔅᑕ 
ᔭᐃᒻᔅ ᐋᕆᐊᒃ ᑕᒫᓃᑦᑐᓐᓇᔾᔮᓐᖏᒻᒪᑦ. ᐋᓐᓂᐊᒻᒪᑦ 
ᐅᑉᓗᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐊᕙᑎᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 012 - 3(3): 

ᕿᑭᖅᑖᓘᑉ ᐃᒪᕕᖓᓂ ᓇᓐᓄᒃᑕᐅᕙᒃᑐᑦ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᑎᑦᑎᒍᒪᔪᖓ 
ᒪᓕᒐᓕᐅᖅᑎᓂᑦ ᐊᕙᑕᒥᐅᑕᓕᕆᔨᒃᑯᑦ 
ᐅᖃᓪᓚᖃᑎᖃᕐᒪᑕ ᐃᖃᓗᒻᒥᐅᓂᑦ, ᐸᓐᓂᖅᑑᖅ 
ᐊᒻᒪᓗ ᑭᒻᒥᕈᑦ, ᑕᒪᓐᓇ ᐱᔾᔪᑎᒋᓪᓗᒍ 
ᐱᖁᔨᕗᖔᕈᑕᐅᔭᒐᕐᓂᖓ 
ᐊᒥᓱᓐᖑᖅᐸᓪᓕᐊᖁᓪᓗᒋᑦ ᑕᒪᒃᑯᐊ 
ᓇᓐᓄᑦᑕᐅᖃᑦᑕᖅᑐᑦ ᕿᑭᖅᑖᓘᑉ ᐊᑯᑭᑦᑐᓪᓗ 
ᐃᒪᖓᓂ. 
 
2005-ᒥᒃ 2007-ᒧᑦ, ᖃᐅᔨᓴᓚᐅᖅᓯᒪᒐᑦ ᑕᐃᑲᓂ 
ᑕᒪᓐᓇ ᖃᐅᔨᓴᕈᑕᐅᓚᖅᑐᑦ ᕿᑭᖅᑖᓘᑉ 
ᐊᑯᑭᑦᑐᓪᓗ ᐃᒪᖓᓂ. ᓇᓚᐅᑦᑖᕈᑎᖃᓚᐅᖅᐳᑦ 
2,158 ᓇᓄᐃᑦ ᑕᐃᑲᓃᓐᓂᖏᓐᓄᑦ, 
ᖁᑦᓯᓐᓂᖅᓴᐅᓪᓗᑎᑦ ᓈᓴᖅᑕᐅᓚᐅᖅᑐᓂᑦ. 
ᑕᐃᒪᓐᓇ ᐅᖃᐅᓯᖃᖅᐳᒍᑦ ᓄᓇᓕᓐᓂᒥᐅᑕᐅᔪᓄᑦ. 
ᐊᒻᒪᓗᑦᑕᐅᖅ, ᐅᖃᓪᓛᓂᒃᑯᑦᑕ ᑕᐃᒪ 
ᒫᓐᓇᓵᖑᓂᐊᖅᑐᒥᑦ ᐱᖁᔨᕗᖔᕈᑎᖃᕐᓂᐊᖅᐳᒍᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ 
ᓇᓐᓄᑦᑕᐅᖃᑦᑕᓂᐊᖅᑐᓂᒃ.  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 
 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᐅᖃᖅᑏ, ᖃᐅᔨᒪᔪᒃᓴᐅᒐᔅᓯ ᑕᐃᒪᓐᓇ 
ᖃᐅᔨᖃᑦᑕᕋᑦᑕ, ᐃᒻᒪᓐᓇ ᑕᒪᒃᑯᐊ 
ᐱᓗᐊᖅᑕᐃᓕᒪᔭᐅᒋᐊᖃᖃᑦᑕᕐᒪᑕ. ᑕᒪᓐᓇ 
ᒫᓐᓇᐅᔪᒥᒃ ᑕᐃᑲᓂ ᖃᐅᔨᓇᕈᑕᐅᕗᖅ 
ᑕᐃᒪᓐᓇᐃᑦᑑᖃᑦᑕᓗᐊᖏᒻᒪᑦ. ᑕᐃᒪᓐᓇ 
ᐊᒥᓱᓐᖑᕌᖓᑕ ᓇᓄᐃᑦ, ᑕᐃᒪᓐᓇ 
ᐊᒥᓱᓐᖑᕆᐊᖅᑎᑦᑎᖃᑦᑕᖅᑯᒍᑦ 
ᐊᖑᓇᓱᐊᖅᑕᐅᒍᓐᓇᖅᑐᓂᒃ. 
 
ᐆᒪᔪᓕᕆᓂᕐᒧᑦ ᐊᐅᓚᑦᑎᔨᒋᔭᖅᐳᑦ ᑕᐃᒪᓐᓇ 
ᑲᒪᑦᓯᐊᕆᐊᖃᕐᒪᑕ ᑕᒪᒃᑯᓂᖓ 
ᐊᖑᓇᓱᐊᖃᑦᑕᖅᑐᓂᑦ. ᐊᒻᒪᓗᑦᑕᐅᖅ ᑕᐃᒪ  

ᑐᑭᓯᒋᐊᕈᑎᒃᓴᓂᒃ ᓄᑖᓂᒃ ᐱᓇᓱᐊᖃᑦᑕᓂᐊᖅᐳᒍᑦ 
ᑕᒪᒃᑯᐊ ᐅᓚᑦᓯᔨᐅᓂᕐᒥᑦ ᑕᒪᒃᑯᓂᖓ ᐆᒪᔪᓂᑦ 
ᑕᐃᒪᓐᓇ. ᓄᓇᕗᒻᒥ ᓯᔪᓂᔅᓴᐅᓂᐊᖅᑐᒧᑦ 
ᐱᑕᖃᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ, ᒥᓂᔅᑕ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᒥᓂᔅᑑᔪᖅ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 
ᐃᖏᕐᕋᔪᓕᕆᓕᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 013 - 3(3): ᓄᓇᕗᒥ 

ᐅᔭᕋᓐᓂᐊᕐᓂᐅᑉ ᐊᒻᒪ ᐅᔭᕋᒃᓴᓯᐅᕐᓂᐅᑉ 
ᖃᓄᐃᓕᖓᓂᕆᓕᖅᑕᖓ (ᑕᑉᑑᓇ) 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ 
ᓄᓇᕗᒻᒥᐅᓪᓗ. ᐅᖃᖅᑏ, ᖃᐅᔨᒪᔪᒃᓴᐅᒐᑦᓯ 
ᑕᒪᒃᑯᐊ ᖃᓄᐃᓘᕐᓂᖏᑦ ᐱᕈᖅᐸᓪᓕᐊᓂᖏᑦ 
ᑕᒫᓂ ᐅᔭᕋᓐᓂᐊᖅᑎᑦ ᑕᒪᒃᑯᐊ 
ᑮᓇᐅᔭᓕᐅᕈᑎᒋᔭᐅᑦᑎᐊᕐᖓᑦ 
ᐱᕚᓪᓕᕈᑕᐅᑦᑎᐊᖅᓱᓂᓗ ᓄᓇᕗᒧᑦ. ᑕᒪᓐᓇ ᒫᓐᓇ 
ᑕᑯᔭᖅᐳᑦ, ᓂᕆᐅᒋᔭᖅᐳᑦ ᓯᕗᓕᒃᓴᐅᓂᐊᖅᑐᒥ 
ᑕᒪᓐᓇ ᑎᓕᐅᕈᑎᒋᔭᐅᑦᑎᐊᕈᓐᓇᕐᒪᑦ. 
 
ᑕᐃᒪ ᒫᓐᓇᐅᔪᖅ 2010-ᖑᓚᐅᖅᑐᒥᑦ 
ᒪᑐᐃᖅᑕᐅᒍᑕᐅᓚᐅᖅᐳᖅ ᐊᐳᖅᑎᓐᓈᖅᑐᖅ 
ᐅᔭᕋᓐᓂᐊᕐᕕᖓᓂ ᖃᒪᓂᑦᑐᐊᖅ ᓴᓂᐊᓂ 
ᓄᓇᕗᒻᒥ. ᐊᑐᖅᑎᓐᓈᖅᑐᒥ ᑖᒃᑯᐊ ᒎᓗᓯᐅᖅᑎᖏᑦ 
ᐊᕐᕌᓂ 280,000 oz. ᐱᓚᐅᖅᐳᑦ. ᑕᐃᒪᓐᓇ 
ᐱᕙᓪᓕᐊᓂᖃᓪᓚᕆᓐᓂᐊᕐᓗᑎᑦ 2011-ᒥ. 
ᐊᐳᖅᑎᓐᓈᖅᑐᖅ ᑕᐃᒪ ᒫᓐᓇᐅᔪᖅ 15 ᐳᓴᓐᑎ 
ᓄᓇᕗᒥ ᐃᒪᓐᓇ ᑮᓇᐅᔭᓕᐅᕈᑎᓂᑦ 
ᐃᓚᐅᖃᑕᐅᕗᑦ. ᑕᕝᕙᓂ 2012-ᖑᓕᖅᐸᑦ 
ᓯᕗᓪᓕᖅᐹᖅ ᐅᔭᕋᓐᓂᐊᕐᕕᒃ Hope Bay-Doris-ᒥ 
ᑕᒪᓐᓇ ᐃᓚᒋᔭᐅᖃᑕᐅᓂᐊᖅᐳᖅ 
ᐱᕚᓪᓕᕈᑎᖃᕐᓂᕐᒧᑦ. 
 
>>ᐸᑦᑕᑐᖅᑐᑦ 
 
ᐊᒻᒪᓗᑦᑕᐅᖅ, ᑕᐃᑲᓂ Meliadine River ᓴᓂᐊᓂ 
ᑲᖏᖅᖠᓂᐅᑉ ᐊᒻᒪᓗ ᓄᓘᔮᑦ ᑕᒪᒃᑯᐊ 
ᑕᑯᒃᓴᐅᓗᑎᑦ ᐱᕙᓪᓕᐊᕝᕕᐅᓂᐊᕐᖏᓐᓄᑦ. 
 

ᑕᒪᓐᓇ ᐅᔭᕋᓐᓂᐊᕐᓂᖅ ᐱᕙᓪᓕᐊᓂᕆᔭᐅᓂᐊᕐᒪᑦ 
ᕿᓂᖏᓐᓇᖅᖢᑎᓪᓗ ᑕᒪᒃᑯᓂᖓ ᐊᑭᑐᔪᓂᑦ. 
ᐊᒥᓱᑦ ᓄᓇᕗᒻᒥᐅᑕᐅᔪᑦ ᑕᐃᒪᓐᓇ 
ᐃᖅᑲᓇᐃᔭᖅᑎᑕᐅᐱᓪᓚᖃᑦᑕᖅᖢᑎᓪᓗ ᐊᒻᒪᓗ 
ᓇᒻᒥᓂᖅ ᐱᓕᕆᕕᖃᖅᑐᑦ ᐱᔨᑦᓯᕋᖃᑦᑕᖅᖢᑎᑦ 
ᑕᒪᒃᑯᓄᖓ ᐊᔾᔭᖅᑐᐃᓪᓗᑎᑦ.  
 
ᐅᖃᖅᑏ, ᕿᓂᕐᓂᖅ ᓄᓇᕗᒻᒥ ᑕᒪᓐᓇ 
ᐱᒋᐊᓚᐅᖅᐳᖅ 2009-ᒥ, ᐊᒻᒪᓗᑦᑕᐅᖅ ᑮᓇᐅᔭᓂᑦ 
ᐱᑕᖃᓗᐊᓐᖏᑎᓪᓗᒍ 
ᓄᖅᑲᓚᐅᐱᓪᓚᓚᐅᖅᑑᒐᓗᐊᑦ. ᑭᓯᐊᓂ 
ᐱᕙᓪᓕᐹᓪᓕᐊᓂᖅᓴᐅᓂᐊᓕᕐᒪᑕ ᐃᒪᓐᓇ 
ᒪᑭᑉᐹᓪᓕᕐᐊᓗᑎᑦ. 2010-ᖑᓕᖅᑎᓪᓗᒍ ᓄᓇᕗᒻᒥ 
ᕿᓂᖅᑎᖏᑦ ᐃᒪᓐᓇ ᐱᕙᓪᓕᐊᓂᖃᓪᓚᕆᓚᐅᖅᐳᑦ 
$290 ᒥᓕᐊᓂᒃ ᑮᓇᐅᔭᓕᐅᕈᑎᖃᖅᓱᑎᑦ. ᑕᒪᓐᓇ 
ᓴᓇᕙᓪᓕᐊᓗᑎᑦ ᐊᐳᖅᑎᓐᓈᖅᑐᒥᑦ, Hope Bay 
ᐊᒻᒪ ᐊᓯᖏᓐᓂ ᑲᑎᓪᓗᒋᑦ ᑕᒪᒃᑯᐊ 
ᐅᔭᕋᓐᓂᐊᓂᕐᒧᑦ ᑮᓇᐅᔭᓂᒃ $500 ᒥᓕᐊᖑᓯᒪᕗᑦ. 
2011-ᖑᓂᐊᖅᑐᒥ ᑕᒪᓐᓇ 
ᓴᓐᖏᓂᖅᓴᐅᕚᓪᓕᕐᓂᐊᕆᓪᓗᓂ $300 ᒥᓕᐊᓐ 
ᑖᒃᑯᐊ ᓂᕆᐅᒋᔭᐅᕗᑦ ᐊᑐᖅᑕᐅᓂᐊᖅᖢᑎᑦ 
ᕿᓂᖅᑎᓂᑦ ᓄᓇᕗᒻᒥ ᐅᔭᕋᓂᒃ. ᑕᐃᑲᓂᓗ Hope 
Bay-ᒥ ᑕᒪᒃᑯᐊ $1 ᐱᓕᐊᓐ ᐊᕐᕌᒍᒥ ᑕᕝᕙᓂ 
ᓄᓇᕗᒻᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪᓐᓇ ᐱᓕᕆᖃᑎᒌᓐᓇᓂᐊᖅᐳᒍᑦ 
ᑖᒃᑯᐊ ᐱᓕᕆᖃᑎᕗᑦ ᑕᕝᕙᓂ ᐊᒻᒪᓗ 
ᐅᔭᕋᓐᓂᐊᖅᑐᓕᕆᔨᒃᑯᓐᓂ ᑕᒪᒃᑯᐊ 
ᓄᓇᕗᒻᒥᐅᑕᐅᔪᑦ ᐃᓚᐅᓂᖃᑦᓯᐊᕈᓐᓇᖁᓪᓗᒋᑦ 
ᐱᒻᒪᕆᐅᔪᒃᑯᑦ ᑕᐃᒪᓐᓇ ᓄᑖᒥᑦ ᓄᓇᕗᒻᒥ 
ᐱᕙᓪᓕᐊᓂᖃᕈᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑕ. ᒥᓂᔅᑑᐃᑦ 
ᐅᖃᐅᓯᔅᓴᖏᑦ. ᐱᑕᖃᕈᓐᓃᕐᖓᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴᖅ 3. (ᑐᓵᔨᑎᒎᕈᓐᓃᖅᑐᖅ) ᑭᒡᒐᑐᖅᑏᑦ 
ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 3(3): 

ᐋᓐᓂᐊᔪᓂᑦ ᐊᐅᓪᓚᕈᔾᔨᖃᑦᑕᓂᕐᒧᐊᖓᔪᐃᑦ 
ᖃᒪᓂᑦᑐᐊᕐᒥ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᐅᑉᓗᒥ 
ᓇᖏᖅᖠᕗᖓ ᖃᒪᓂᑦᑐᐊᕐᒥᐅᑕᓂᑦ ᑭᒡᒐᖅᑐᒋᔭᒻᓂ 
ᐃᓱᒪᒋᓪᓗᒋᑦ, ᑖᒻᓇ ᐱᓗᐊᖅᑐᒥᒃ, 
ᐅᖃᐅᓯᕆᐊᓪᓚᓐᓂᐊᕋᒃᑯ ᐊᓯᐊᓂᑦ ᐱᐊᓂᒃᑯᒪ, 
ᐊᐱᖅᑯᑎᖃᖅᑕᓕᒻᓇᖔᑦ 
ᐊᐱᖅᕆᑦᑕᖅᑑᓪᓗᐊᕐᓂᕈᑦᑕ ᒪᓕᒐᓕᐅᕐᓂᖅ 
ᐊᐱᕆᖅᑕᕐᓂᐊᖅᖢᖓ. ᑖᓐᓇ ᐱᓗᐊᖅᑐᒥᒃ 
ᐃᓱᒪᒋᐅᑦᓯᐊᒥᐊᖅᑐᖅ ᖃᒪᓂᑦᑐᐊᕐᒥᐅᑕᓂᑦ 
ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕐᓂᐊᑦ. 
 
ᑖᒃᑯᐊ ᐅᖃᐅᓯᕆᔭᐅᒐᔪᑦᑎᐊᒥᐊᕈᕋᒥ ᑖᒻᓇ 
ᓈᒻᒪᒋᓐᖏᑕᖓ ᒥᕝᕕᓕᐊᕐᓂᖅ ᐊᔪᖅᐸᒃᖢᑎᒃ 
ᐊᒻᒪᓗ ᐊᐅᓪᓛᓂᕌᖓᒥ ᑖᒃᑯᐊ ᑎᒻᒥᓲᓂᑦ 
ᐅᑉᓗᓗᑦᑖᖅ ᐊᐅᓪᓛᕈᕐᒪᑎ ᖃᒪᓂᑦᑐᐊᕐᒥ 
ᐊᐅᓪᓛᖅᐸᓪᓕᐊᓕᖅᖢᑎᑦ ᑕᐅᓄᖓ 
ᑭᕙᓪᓕᒃᑯᓗᑦᑖᖅ ᐅᐃᓂᐸᐃᒡ-ᒧᑦ 
ᐊᐅᓪᓛᖃᑦᑕᕈᒻᒪᑎᒃ ᐅᑉᓗᓗᑦᑖᖅ. ᐃᓐᓇᐅᔪᓪᓗ 
ᐊᖓᔪᖅᑳᖑᔪᑦᑕᐅᖅ ᓄᑕᖅᑲᓖᑦ ᑖᒃᑯᓇ 
ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᖅᑎᑦᑎᖃᑦᑕᕐᓂᐅᓂᕋᖅᑕᐅᔪᓂᒃ ᐊᑐᓕᕌᖓᒥ 
ᐃᓛᓐᓂᒃᑯᑦ ᑕᖃᖃᑦᑕᕐᒪᑎ 
ᒥᓐᖒᓕᖅᑕᖅᖢᑎᑦᑕᐅᖅ. ᑖᒻᓇ ᐱᓗᐊᖅᑐᒥᒃ 
ᐋᖅᑭᑎᑦᑎᑭᓐᓂᓗᓐᓂᐊᕋᒪ.  
 
ᐊᕐᕌᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᓯᕆᓚᐅᖅᓯᒪᒻᒫᕋᒃᑯ ᑖᑉᓱᒥᖓᑦ 
ᒥᕝᕕᓕᐊᕆᐊᖅᑐᓂᓪᓘᓐᓃᑦ ᐊᔪᖅᐸᒻᒪᑕ 
ᑖᒃᓯᒃᑰᕈᑎᔅᓴᖃᓐᖏᒃᖢᑎᓪᓗ. ᐊᒻᒪᓗ ᑖᒻᓇ 
ᐱᓗᐊᖅᑐᒥᑦᑕᐅᖅ ᐃᓛᓐᓂᒃᑯᑦ ᑎᒻᒥᓲᒃᑯᑦ  
ᐃᑭᒑᖓᒥ  

ᒥᑭᓗᐊᖅᖢᓂ ᐊᐅᓪᓛᖃᑦᑖᕐᓇᖅᖢᓂ 
ᐋᓇᕐᕕᖃᑦᑎᐊᐸᓐᖏᒃᖢᑎᓪᓗ ᐃᓐᓇᐅᔪᓂᑦ ᐊᒻᒪ 
ᓄᑕᖅᑲᖃᖅᑐᓂᑦ ᐊᒻᒪᓘᓂᑦ ᐱᓕᒐᐅᓇᓂᓵ 
ᐊᐃᕙᓪᓚᐃᔪᑦ ᐊᐅᓪᓛᖅᑐᓂᑦ ᒥᓐᖑᒋᔭᐅᑦᑕᕐᒫᒻᒪᑦ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑕᒪᒃᑯᐊ 
ᐋᓐᓂᐊᕝᕕᓕᐊᖃᑦᑕᖅᑐᑦ ᑕᐃᒪᓐᓇ 
ᐃᖢᕿᔮᑦᑎᐊᑦᑎᐊᕆᐊᖃᕐᒪᑕ. ᑖᒃᑯᐊ ᑳᓐᑐᕌᒋᔭᐅᔪᑦ 
ᓱᖁᑎᒋᔭᐅᓐᖏᓂᖅᓴᐅᓗᑎᒃ ᐃᒪᓐᓇ 
ᑮᓇᐅᔭᓕᐅᖅᑎᑕᐅᓐᖏᓂᖅᓴᐅᓗᑎᒃ. ᐊᒻᒪᓗ 
ᖃᒪᓂᑦᑐᐊᕐᒥ ᑕᐃᒪᓐᓇ ᓂᕈᐊᖃᑦᑕᕈᒪᒻᒪᑕ 
ᐃᓗᕆᔮᖅᓯᐊᓗᑎᑦ ᑎᒻᒥᓲᒃᑰᕈᒪᖃᑦᑕᕐᒪᑕ.  
 
ᑖᒃᑯᐊ ᐱᔾᔪᑎᒋᓪᓗᒋᑦ ᑕᐃᒪ ᐱᐊᓂᓐᓂᐊᖅᑐᒍᑦ 
ᐅᖃᐅᓯᓐᓂᑦ ᐊᒻᒪᑦᑕᐅᖅ ᐊᐱᖅᑯᑎᒃᑯᑦ ᑕᒪᒃᑯᐊ 
ᐅᖃᐅᓯᕆᒃᑲᓂᕐᓂᐊᕆᓪᓗᒋᑦ ᑕᕝᕙᓂ ᑲᑎᒪᕕᐅᑉ 
ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ. ᑭᒡᒐᑐᖅᑏᑦ ᐅᖃᐅᓯᔅᓴᖏᑦ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
4. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᐊᐱᖅᑯᑎᒃᑯᑦ 
ᐊᐱᖅᑯᑎᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 5. 
(ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 6. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 037 - 3(3): ᐆᒻᒪᖅᑯᑎᓕᕆᔾᔪᑏᑦ 

(ᓯᐊᓪ) 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᐱᔾᔪᑎᖃᖅᑐᖅ ᐆᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓄᑦ. 
 
ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᐃᑉᐸᔅᓴᖅ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᕐᒪᑦ 
ᐅᖅᓱᐊᓗᐃᑦ ᓯᓚᕐᔪᐊᑉ ᐊᑭᖏᓐᓂᑦ ᐊᑐᕐᓂᕋᖅᑐᒋᑦ,  

ᐊᑭᖏᑦ ᐊᐅᓚᑦᑎᔪᑦ ᐃᖏᕐᕋᔪᓐᓇᐅᑎᓄᑦ 
ᓄᓇᕗᒻᒥ. ᒥᓂᔅᑕ ᐅᖃᐅᓯᖃᕈᓐᓇᖅᐹ 
ᒪᓕᒐᓕᐅᕐᕕᒻᒧᑦ ᐅᓪᓗᒥ, ᒐᕙᒪᒃᑯᑦ ᑕᐃᒪᓐᓇ 
ᓂᐅᕕᖅᐸᒌᖅᓯᒪᓂᐊᕐᒪᖔᑕ ᐅᖅᓱᐋᓗᓐᓂᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑯᑎᓕᕆᓂᕐᒧᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ 
ᑲᑎᒪᔨᐅᖃᑎᒐ. ᐄ, ᑕᐃᒪᓐᓇ 
ᓂᐅᕕᖅᐸᒌᕐᓂᐊᖅᑐᒍᑦ ᑕᕝᕙᓂ ᐊᕐᕌᒍᒥ ᐊᑐᖅᑐᒥ 
ᐅᖅᓱᐋᓗᓐᓂᑦ, ᐅᖃᖅᑏ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 
ᓄᓇᕗᑦ ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᐅᑎᒋᓯᒪᔭᖏᑦ ᓴᖅᑭᑕᐅᓚᐅᕐᒪᑕ 
ᒪᓕᒐᓕᐅᕐᕕᐅᑉ ᐃᓗᐊᓄᑦ ᐅᑐᐱᕆ 30, 2007-ᒥ. 
ᐸᕐᓇᐅᑎᒋᔭᖓᓂ ᐅᖃᖅᓯᒪᒻᒪᑕ ᒫᓐᓇᐅᔪᖅ 
ᑕᒪᒃᑯᐊ ᐃᖏᕐᕋᓂᕐᒧᑦ ᐱᔾᔪᑎᖃᖅᑐᑦ 5%, ᓲᕐᓗ 
ᑕᒪᒃᑯᓂᖓ ᓄᓇᓯᐅᑎᓂᑦ ᐊᑐᓗᐊᖃᑦᑕᓐᖏᑦᑐᓂᑦ 
ᐅᖅᓱᐋᓗᓐᓂᑦ ᑕᒫᓂ ᐃᖃᓗᓐᓂᑦ, ᐊᒻᒪ 
ᑎᑎᕋᖅᑕᐅᔪᓐᓇᓕᓚᐅᖅᑐᑎᑦ ᖃᓄᐃᑦᑑᓂᖏᑦ 
ᐊᐅᓚᐅᑎᖏᑦ ᐱᔾᔪᑎᒋᓪᓗᒋᑦ. ᒥᓂᔅᑕᐅᔪᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐅᖃᐅᓯᕆᔭᐅᔪᓐᓇᖅᐸᐅᒃ 
ᓇᓪᓕᐊ ᐊᑐᖅᑕᐅᓂᐊᕐᓂᖏᓐᓄᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑯᑎᓕᕆᓂᕐᒧᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐃᖅᑲᓇᐃᔭᖅᑎᕗᑦ 
ᐱᐊᓂᒃᓯᒪᓕᐳᑦ ᓴᖅᑭᑎᑦᑎᓯᒪᓕᖅᖢᑎᓪᓗ. 
ᐱᐅᓂᖃᓚᐅᖅᑐᑦ ᐱᐅᖏᓐᓂᖃᖅᑐᓂᓗ ᑕᒪᒃᑯᐊ 
ᐅᖅᓱᐋᓗᖕᒥᒃ ᐊᑐᓗᐊᓐᖏᑦᑐᓂᒃ ᓄᓇᓯᐅᑎᓂᒃ 
ᐊᑐᖃᑦᑕᓂᕐᒧᑦ. ᑕᐃᒪ ᓴᖅᑭᖅᑎᑕᐅᓚᐅᖅᑕᕗᑦ 
ᑭᖑᓪᓕᖅᐹᒥᑦ ᑲᑎᒪᓂᖃᖅᑎᓪᓗᑕ, ᐅᖃᖅᑏ. 
ᖁᔭᓐᓇᒦᒃ.  
 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᕕᐱᕆ 
1, 2007-ᖑᑎᓪᓗᒍ ᐃᓚᒍᑕᒋᔭᖏᑦ ᑖᓐᓇ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᒪᓕᒐᖓ 
ᐅᖃᖅᓯᒪᓚᐅᕐᒪᑦ, ᓴᖅᑭᑎᑦᑎᓗᑎᑦ ᑕᐃᒪᓐᓇ 
ᑮᓇᐅᔭᖅᑐᓗᐊᖏᑦᑐᓂᑦ ᐆᒻᒪᖅᑯᑎᓂᑦ 
ᑮᓇᐅᔭᖅᑕᖃᕐᓂᖓᓄᑦ ᐊᑐᓕᖅᑎᑕᐅᓚᐅᕐᒪᑦ. 
ᒪᓕᒐᖅᑎᒍᑦ, ᐱᔾᔪᑎᒋᔭᖓ ᑕᒪᒃᑯᐊ ᑮᓇᐅᔭᑦ 
ᐃᓚᒋᐊᕈᑕᐅᔪᑦ ᑐᕌᖓᓪᓚᕆᑦᑐᑦ 
ᑐᕌᖓᓪᓚᕆᖏᑐᓪᓘᓐᓃᑦ, ᓲᕐᓗ 
ᐊᑐᖅᑕᐅᔪᓐᓇᖁᓪᓗᖏᑦ ᑖᒃᑯᓄᖓ ᐆᒻᒪᖅᑯᑎᓄᑦ 
ᐊᑭᑭᓐᓂᖅᓴᓄᑦ, ᐊᑭᑭᓐᓂᖅᓴᓂᒃ 
ᐅᖅᓱᐋᓗᖃᕐᓂᕐᒧᑦ. ᒥᓂᔅᑕ ᐅᖃᐅᔾᔨᒍᓐᓇᖅᐸ 
ᒪᓕᒐᓕᐅᕐᕕᒻᒥᑦ ᐅᓪᓗᒥ ᖃᓄᐃᑦᑐᓂᑦ 
ᐊᑐᖃᑦᑕᖅᓯᒪᕙᑦ ᑖᒃᑯᓇᓐᖓᑦ ᑮᓇᐅᔭᓂᒃ? ᐊᒻᒪᓗ, 
ᖃᑦᓯᓂᑦ ᑮᓇᐅᔭᑦ ᐃᓗᓕᖃᖅᐸᑦ ᒫᓐᓇ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐆᒻᒪᖅᑐᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᐅᖃᖅᑏ, ᓲᕐᓗ ᑮᓇᐅᔭᓂᑦ ᐅᖃᐅᓯᖃᖅᑰᕋᑦᑕ 
ᐆᒻᒪᖅᑯᑎᓕᕆᔨᒃᑯᓂᓪᓗ. ᑖᓐᓇ 
ᐅᑎᕐᕕᒋᒋᐊᖃᕐᓂᐊᖅᐸᕋ ᑖᒃᑯᐊ 
ᓇᓗᓇᐃᔭᖅᓯᒪᔪᓂᑦ ᐱᖃᓐᖏᓐᓇᒪ ᒫᓐᓇ, 
ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐅᖃᕋᑖᕐᒪᑦ 
ᒥᓂᔅᑕᐅᒐᕕᑦᑕᐅᒎᖅ ᐅᑎᕐᕕᒋᓂᐊᕐᒫᑎᑦ 
ᐅᐊᑦᓯᐊᕈᒃᑲᓐᓂᖅ ᑭᐅᔾᔪᑎᒥᒃ 
ᒥᓂᔅᑕᐅᖃᑕᐅᓕᕈᕕᖅᑲᐃ. (ᑐᓵᔨᑎᒎᕈᓐᓃᖅᑐᖅ) 
ᑭᒡᒐᑐᖅᑐᖅ ᕿᑭᖅᑖᓘᑉ ᓂᒋᐊᓄᑦ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐱᑉᐳᖓ. 
ᐃᓕᑕᖅᓯᕗᖓ ᐃᓱᒪᓕᐅᕈᑎᖃᖅᓯᒪᓐᖏᒪᑕ 
ᑐᓂᔭᐅᓯᒪᔪᑦ ᑕᒪᒃᑯᓂᖓ ᐊᑭᓕᐅᑎᒋᔭᐅᓂᐊᖅᑐᓂᑦ 
ᖁᓪᓕᒃᑯᓄᑦ ᐋᖅᑭᑦ.  ᐅᖃᐅᓯᐅᔪᖅ 
“ᐱᓕᕆᑦᑎᐊᖅᓯᒪᓂᖅ” ᐱᑕᖃᒪᐅᖏᒥᒻᒪᑦ 
ᒥᓂᔅᑕᖓᑦ ᑕᐃᒪᓐᓇ ᐅᖃᐅᓯᖃᓚᐅᕐᒪᑦ ᑮᓇᐅᔭᓂᒃ  
ᑕᕝᕙᓂ ᐱᓇᓱᐊᕈᓯᒥ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐸᓪᓕᐊᒋᐊᖃᓕᕐᒪᑕ ᖃᓄᐃᑦᑐᖃᑳᓪᓚᓂᖅᐸᑦ 
ᖃᐅᒻᒪᖅᑯᑎᓄᑦ. ᒥᓂᔅᑕ ᐅᖃᕈᓐᓇᖅᐸ ᑕᒪᓐᓇ 
ᐸᕐᓇᐅᑎᒋᔭᐅᔪᖅ ᐊᑐᖅᑕᐅᕙᓪᓕᐊᓕᕐᓂᖓᓄᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 
ᐆᒻᒪᖅᑐᑎᓕᕆᓂᕐᒧᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ 
ᑖᓐᓇ ᑲᑎᒪᔨᐅᖃᑎᒐ. ᒪᒥᐊᓇᐅᒐᓗᐊᖅ 
ᒥᓂᔅᑕᐅᑎᕋᑖᕋᒃᑯ. 
 
ᐅᖃᖅᑏ, ᐄ, ᖁᓪᓕᒃᑯᑦ ᑖᒃᑯᐊ ᐱᓕᕆᐊᖃᖅᐳᑦ 
ᑕᒪᒃᑯᐊ ᖃᐅᒻᒪᖅᑯᑏᑦ ᐆᒻᒪᖅᑯᑏᓪᓗ 
ᐊᑲᐅᓛᖑᕙᓪᓕᐊᔪᓐᓇᖁᓪᓗᒍ 
ᑮᓇᐅᔭᖅᑐᓗᐊᓐᖏᓪᓗᑕᓗ. ᐊᐅᓚᑦᓯᔨᕗᑦ ᑕᐃᒪᓐᓇ 
ᕿᓃᓐᓇᖃᑦᑕᕐᒪᑕ, ᑕᐃᒪᓐᓇ ᐱᓕᕆᑦᓯᐊᕈᒪᓪᓗᑎᑦ 
ᖃᐅᒻᒪᖅᑯᑎᓄᑦ ᐆᒻᒪᖅᑯᑎᓄᓪᓗ 
ᐊᑐᓗᐊᓐᖏᓪᓗᑎᑦ ᑮᓇᐅᔭᓂᒃ. ᓴᓇᔭᐅᓂᖏᓐᓄᑦ 
ᐊᒻᒪ ᓄᑖᓂᑦ ᓱᓇᒃᑯᑖᓂᑦ ᕿᒥᕐᕈᕙᑦᑐᑦ, 
ᐊᓯᖏᓐᓂᓪᓗ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᐊᐱᖅᑯᑦ 038 - 3(3): ᓄᓇᕗᑦ ᒐᕙᒪᒃᑯᑦ 

ᓄᓇᓯᐅᑎᖏᑦ ᐊᑐᖅᑕᐅᖃᑦᑕᕐᓂᖏᑦ 
ᐋᓐᓂᐊᕕᓕᐊᕈᔾᔭᓄᑦ (ᑕᐹᕐᔪᒃ) 

 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ, 
ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᐅᓇ ᓇᒧᓪᓚᕆᒃ 
ᐊᐱᖅᑯᑎᒋᓂᐊᕐᒪᖔᓐᓂ, 
ᐃᑲᔪᖅᑕᐅᓂᐊᖅᑐᔅᓴᐅᒐᓗᐊᖅᖢᖓ, ᑭᓯᐊᓂ 
ᓯᕗᓪᓕᕐᒥ ᐆᒃᑐᓚᐅᕐᓂᐊᕋᒃᑯ ᑖᓐᓇ ᒥᓂᔅᑕᒋᔭᐅᔪᖅ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ. ᑕᒻᒪᐅᖃᕐᓂᕈᒪ 
ᐊᓯᐊᓄᑦ ᓇᓗᓇᐃᖅᑕᐅᑦᑎᐊᕐᓂᐊᖅᐳᖓ.  
 
ᐅᓇ ᐱᔾᔪᑎᖃᓗᐊᖅᑐᖅ ᐋᓐᓂᐊᕐᕕᓕᐊᖅᑕᖅᑐᑦ 
ᑕᒪᒃᑯᐊ ᓄᓇᓕᓂ ᐃᓗᐊᓐᓂ  
ᒥᑦᑕᕐᕕᓕᐊᕆᐊᖃᖅᑐᓪᓗ,  

ᐱᓗᐊᓐᖑᐊᖅᑐᒥᒃ ᑕᒪᒃᑯᐊ ᓲᕐᓗ ᐊᔭᐅᕈᑎᒧᑦ 
ᐊᔭᐅᖅᑕᐅᔭᕆᐊᓖᑦ, ᑕᑉᐱᑲᓂ ᐃᒡᓗᓕᒻᒥ 
ᑕᒪᒃᑯᓄᖓ ᓄᓇᓯᐅᑎᓄᑦ ᐱᑕᖃᓐᖏᑎᐊᒻᒪᕆᒻᒪᑦ 
ᐋᓐᓂᐊᕐᕕᓕᐊᕐᓂᐊᖅᑐᑦ 
ᐃᑲᔪᖅᑕᐅᔾᔪᑎᒋᒋᔭᕆᐊᖃᖅᑕᖏᓐᓄᑦ. ᐃᓛᓐᓂᓗ 
ᐅᑎᓕᕋᓗᐊᖅᖢᑎᑦ ᒥᑦᑕᕕᒻᒥ 
ᐅᑕᖅᑭᔭᕆᐊᖃᓲᖑᒻᒪᑕ ᐋᓐᓂᐊᕐᕕᓕᐊᖅᓯᒪᔪᑦ.  
 
ᑖᒃᑯᐊ ᓄᓇᓯᐅᑎᖃᑦᑎᐊᕋᓗᐊᖅᑎᓪᓗᒋᑦ 
ᐋᓐᓂᐊᕕᓪᓗ ᐃᓄᓕᕆᔨᒃᑯᓪᓗ. ᑕᐃᓐᓇ 
ᑐᑭᓯᔪᒪᒐᓗᐊᖅᐳᖓ ᑕᒪᒃᑯᐊ ᖃᓄᖅ ᓱᓇᓪᓚᕆᒻᒧᑦ 
ᑐᕌᒐᖃᕐᒪᖔᑕ ᓄᓇᓯᐅᑎᒋᔭᐅᓲᑦ ᐋᓐᓂᐊᕕᓂᓪᓗ 
ᐃᓄᓕᕆᔨᒃᑯᓐᓄᓪᓗ ᓄᓇᓕᓐᓄᑦ? ᑖᓐᓇ 
ᐆᒃᑐᓚᐅᕐᓂᐊᕋᒃᑯ ᒥᓂᔅᑕᒋᔭᐅᔪᒧᑦ 
ᐋᓐᓂᐊᖃᖅᑕᐃᓕᑎᑦᑎᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᑦᑎᐊᒻᒪᕆᓐᖏᑦᑐᕈᓘᓪᓗᖓ ᑭᐅᓇᓱᒃᑲᒃᑭᑦ, 
ᐃᒻᒪᖃ ᐊᐱᕆᒋᐊᒃᑲᓂᒻᒪᕆᑉᐸᑦ ᖃᓄᖅ 
ᐃᑲᔪᖅᑕᐅᖃᑦᑕᓐᖏᓐᓂᖏᓐᓂ ᐊᐱᕆᖅᑰᕐᒪᑦ.  
 
ᑕᐃᒃᑯᐊ ᒪᓕᒐᕗᑦ ᐃᑲᔫᑎᒐᓚᐃᑦ ᒪᓕᑦᑐᒋᑦ, ᑖᒃᑯᐊ 
ᑕᐃᑰᓇ ᑮᓇᐅᔭᓄᑦ ᐊᑐᖅᑕᐅᖃᑦᑕᕐᒪᑕ 
ᓇᓪᓕᐅᒃᑯᒫᖃᓐᖏᑦᑐᓄᑦ ᐋᓪᓕᐊᕕᓕᐊᕈᓐᓇᐅᑎᑦ 
ᒪᓕᒃᖢᒋᑦ ᐃᓄᓕᕆᔨᑐᖃᒃᑯᑦ ᒐᕙᒪᑐᖃᒃᑯᑦ 
ᑐᓂᕐᕈᑎᒋᓯᒪᔭᖏᑦ ᑕᒪᒃᑯᓄᖓ ᓄᓇᖃᖅᑖᖅᑐᓄᑦ 
ᖃᖓᑕᓲᓄᓪᓗ ᑐᕌᖓᓪᓗᑎᒃ. ᑭᓯᐊᓂ ᑕᐃᓐᓇ 
ᐊᑐᐃᓐᓇᐅᑎᑕᐅᔪᖅ ᑕᒪᒃᑯᓄᖓ ᐃᑲᔫᒻᒥᑦ 
ᐋᖅᑭᓯᓯᒪᓐᖏᒻᒪᑦ ᑖᓐᓇ. ᑕᐃᒃᑯᐊ ᒐᕙᒪᑐᖃᒃᑯᑦ 
ᐅᖃᖃᑎᒋᓇᓱᑦᓯᒪᔭᕗᑦ ᑖᒃᑯᐊ 
ᐱᓕᕆᖃᑎᒋᔭᐅᒻᒪᑕᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ 
ᑕᐃᒃᑯᓄᖓ ᐊᖏᕆᐊᖃᖅᖢᑎᑦ 
ᕿᒥᕐᕈᓇᒃᑕᐅᓂᖓᓂ ᐅᐃᒍᔭᐅᒋᐊᖅᐸᑦ. 
 
ᑕᒪᒃᑯᐊ ᐃᓚᓕᐅᑎᓇᔭᕐᒪᑖᖅᓯᒪᔭᕋᓗᐊᕗᑦ. 
ᐱᓕᕆᕝᕕᑦᑎᓐᓂ ᑕᐃᑰᓇ 
ᑐᒃᓯᕋᒃᑲᓐᓂᕋᓱᐃᓐᓇᖅᑑᒐᓗᐊᑦ ᑕᒪᒃᑯᐊ ᓄᓇᓕᓐᓂ 
ᑖᒃᓯᑯᓪᓘᓐᓃᑦ ᐋᖅᑭᒋᐊᕋᔭᖅᐸᑕ. ᑖᓐᓇ 
ᐊᔪᕈᑕᐅᖃᑦᑕᕐᓂᖓᓂᖓᓕ ᑕᕝᕙ ᑕᐃᑲᓐᖓᑦ  

ᓂᖏᕋᓱᒐᔭᕋᓗᐊᕈᑦᑕ ᒫᓐᓇ ᑕᐃᑯᖓ 
ᐱᑕᖃᓐᖏᓐᓂᖓᓄᑦ ᒐᕙᒪᑐᖃᒃᑯᓐᓄᑦ ᑖᓐᓇ ᑕᕝᕙ  
ᑮᓇᐅᔭᒧᑦ ᐊᔪᕈᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᑖᓐᓇ ᒥᓂᔅᑕᒋᔭᐅᔪᖅ. ᐃᓛ, ᑕᒪᒃᑯᓇᓂ 
ᓄᓇᓕᓐᓂ, ᐱᓗᐊᖅᑐᒥᒃ ᐃᒡᓗᓕᒻᒥ 
ᑖᒃᓯᑕᖃᐅᔭᕈᓘᔭᓐᖏᒻᒪᓪᓘᓃᑦ, ᐊᒻᒪᓗ ᑕᒪᒃᑯᐊ 
ᕼᐊᒻᒪᓚᒃᑯᑦ ᐃᖅᑲᓇᐃᔮᑦᑎᓐᓂ 
ᐃᕿᐊᓱᓐᖏᑎᐊᖅᐸᑦᑑᒐᓗᐊᑦ ᓄᓇᓯᐅᑎᒥᒃ 
ᒪᓂᒻᒪᐃᓂᕐᒥᒃ ᐱᑕᖃᑐᐊᕌᖓᑦ. ᑭᓯᐊᓂᓕᑦᑕᐅᖅ, 
ᐅᓇ ᐃᓱᒫᓗᒋᔭᐅᖃᑦᑕᕐᒪᑦ, ᖃᓄᐃᒻᒪᓪᓕ 
ᐋᓐᓂᐊᖅᑐᑦ ᐋᓐᓂᐊᕐᕕᓕᐊᕈᓐᓇᖅᖢᑎᓪᓗ 
ᐊᐅᓪᓚᖅᑎᑕᐅᔪᓐᓇᖅᖢᑎᓪᓗ ᓄᓇᓕᐅᑉ 
ᐃᓗᑯᓗᐋᓂ ᐊᐅᓪᓚᖅᐸᓪᓕᐊᓂᕐᒧᑦ ᓇᐅᒃᑯᑦ 
ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ, ᐊᔪᖅᑐᑦ ᐱᓗᐊᖅᑐᒥᒃ. 
ᑕᒪᒃᑯᐊᓕ ᐊᔪᓐᖏᑦᑐᒐᓚᐅᒐᓗᐊᑦ, ᓲᕐᓗ 
ᑕᑯᔭᐅᖃᑦᑕᓗᐊᕐᒪᑦ ᑕᒪᒃᑯᐊ ᐋᓐᓂᐊᓯᐅᖅᑏᑦ 
ᐃᓱᒪᖅᓱᖅᑎᐊᖅᖢᑎᒃ ᐅᑎᖅᑕᕋᐅᔭᖅᖢᑎᒃ 
ᑐᓱᒋᔮᓘᖃᑦᑕᕐᒪᑕ ᑕᒪᒃᑯᓄᖓ ᐋᓐᓂᐊᖅᑐᓄᑦ 
ᐊᖅᑯᑎᔅᓴᖃᓐᖏᑦᑐᓄᑦ.  
 
ᑕᒪᓐᓇᖃᐃ, ᐅᖃᖅᑎᑦᑎᔩ, ᒥᓂᔅᑕᒋᔭᐅᔪᒧᑦ ᑕᒪᓐᓇ 
ᕿᒥᕐᕈᔭᐅᒋᐊᒃᑲᓐᓂᕈᓐᓇᖅᐳᖅ ᖃᓄᖅ ᑕᒪᒃᑯᐊ 
ᐋᓐᓂᐊᖅᑐᑦ, ᐋᓐᓂᐊᐱᒃᓯᓇᖅ 
ᐅᑕᖅᑭᑯᑖᒋᐊᖃᖅᐸᖅᖢᑎᓪᓗ ᒥᕝᕕᒻᒥ, 
ᐋᓐᓂᐊᐱᒃᓯᓐᓇ ᐃᖢᕆᓐᖏᐱᒃᓯᓐᓇᖅ 
ᐊᐅᓪᓚᖁᔭᐅᓪᓗᑎᓪᓗ, ᑖᓐᓇ 
ᐊᑲᐃᓪᓕᐅᕈᑎᒻᒪᕆᐅᒻᒪᑦ. ᑖᓐᓇᖃᐃ 
ᒥᓂᔅᑕᒋᔭᐅᔪᒧᑦ ᕿᒥᕐᕈᔭᐅᒋᐊᒃᑲᓐᓂᕈᓐᓇᖅᐳᖅ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᒃᓱᑦ. ᐄ. ᑖᓐᓇ ᐃᓱᒪᒋᒋᐊᒃᑲᓂᕐᓂᐊᖅᐸᕗᑦ. 
ᐃᓱᒪᒋᓯᒪᔭᕗᑦ. ᓴᖅᑭᓐᓇᔭᒻᒪᖔᑕ ᑕᐃᒃᑯᐊ 
ᒪᓕᒐᒃᓴᕆᓇᔭᖅᑕᕗᑦ ᓄᓇᓕᓐᓂ 
ᓂᕆᐅᓚᐅᕋᓗᐊᖅᑐᖓ ᑭᓯᐊᓂ ᑭᖑᕙᓯᒻᒪᑕ. 
ᑎᓕᓯᔾᔪᑎᒋᓚᐅᖅᓯᒪᔭᕋᓗᐊᕋ ᐱᓕᕆᕝᕕᑦᑎᓐᓂᒃ  

ᐃᑲᔫᑎᔅᓴᒥᑦ ᐋᖅᑮᓇᓱᕋᔭᒍᑦᑕ.  
ᐊᐱᖅᑯᑕᐅᑎᓪᓗᒍᓗ ᑕᕝᕙᓂ ᓲᕐᓗ 
ᑭᐅᓚᐅᖅᓯᒪᓪᓗᖓ ᑕᐃᒃᓱᒪᓂ. 
 
ᐃᒻᒪᖃ ᑳᓐᑐᕌᑐᑕᖃᕐᓗᓂ ᑭᓯᐊᓂᐅᒐᔭᕐᒪᑦ. 
ᑕᐃᒃᑯᐊ ᑕᒪᒃᑯᐊ ᒐᕙᒪᒃᑯᑦ ᑭᓇᒃᑯᓘᓐᓃᑦ ᒐᕙᒪᒃᑯᑦ 
ᐊᔪᕈᑎᒋᒻᒪᔾᔪᓪᓕ ᓇᓪᓕᐅᒃᑯᒫᖃᓐᖏᓂᑦᑎᓐᓄᑦ 
ᑕᒪᒃᑯᓄᖓ ᐃᑭᒪᓇᔭᖅᐸᑕ ᐱᕐᕈᐊᕿᔪᖃᕋᔭᖅᐸᑦ 
ᐊᔾᔭᖅᑕᐅᓗᓂ. ᑕᒪᒃᑯᓄᖓ ᐱᑕᖃᓐᖏᓐᓂᖓᓄᑦ 
ᑕᐃᒫᒃ ᐊᔪᕈᑎᒋᑦᑕᕋᑦᑎᒍ. ᐃᒻᒪᖄᓕ, 
ᑳᓐᑐᕌᑐᖑᓗᑎᑦ ᐊᔪᕋᔭᓐᖏᑦᑑᒐᓗᐊᑦ. 
ᑭᓯᐊᓂᑦᑕᐅᖅ ᑮᓇᐅᔭᓂᑦ ᐅᕗᖓ 
ᓇᑭᓐᖔᓂᐊᕐᒪᖔᑕ ᐋᖅᑮᒋᐊᖃᕋᔭᕋᑦᑕ.  
 
ᑭᓯᐊᓂ ᐃᓱᒪᒋᓂᐊᖅᑕᕗᑦ ᑖᓐᓇ, ᐅᖃᖅᑎᑦᑎᔩ. 
ᐳᐃᒍᕈᒪᓐᖏᑎᐊᖅᑕᕋ. ᐊᒻᒪ ᖃᐅᔨᕙᓪᓕᐊᓪᓗᑕ 
ᐅᑭᐅᒃᑯᑦ ᐃᒃᑮᓇᖅᑐᒻᒪᕆᐋᓘᖃᑦᑕᖅᖢᓂᓗ ᐊᒻᒪ 
ᐃᖢᐊᓐᖏᑐᒻᒪᕆᐋᓘᖃᑦᑕᖅᖢᓂ. ᓄᓇᓖᑦ 
ᐃᓚᐃᓐᓇᑯᓗᖏᑦ ᑕᐃᒃᑯᐊ 
ᓇᓪᓕᐅᒃᑯᒫᖃᓐᖏᑦᑐᓄᑦ 
ᐋᓐᓂᐊᕕᓕᐊᕈᓐᓇᐅᑎᓕᕆᔨᒃᑯᓐᓄᑦ 
ᑐᓂᔭᐅᖃᑦᑕᕐᒪᑕ. ᐃᑉᐱᐊᕐᔪᒃ ᐅᖓᓯᑑᓚᐅᖅᑎᓪᓗᒍ 
ᒥᑦᑕᕐᕕᖓᑦ ᐊᒻᒪ ᑎᑭᕋᕐᔪᐊᖅ 13 Miles-ᖑᓪᓗᓂ, 
ᐊᒻᒪ ᓴᓪᓕᓂ ᑕᐃᒃᑯᐊ 12 Miles-ᖑᓪᓗᓂ 
ᑕᑉᐱᓐᓇ ᒥᑦᑕᕐᕕᒃ. 
 
ᑕᐃᒃᑯᐊ ᐃᓕᑕᕆᔭᐅᓯᒪᒐᓗᐊᖅᖢᑎᑦ, ᐃᓚᖏᑦ 
ᑕᒪᒃᑯᐊ ᖃᓂᑦᑐᒦᑦᑐᑦ ᐊᔪᖅᑎᑕᐅᒪᒻᒪᑕ ᑕᐃᒪ 
ᒐᕙᒪᑐᖃᒃᑯᓐᓄᑦ ᑖᓐᓇ ᑐᓗᑦᑕᕐᕕᒋᒋᒐᑦᑎᒍᑦ, 
ᑭᓯᐊᓂ ᐃᓱᒪᒋᓂᐊᖅᐸᕗᑦ ᑖᓐᓇ ᐅᖃᐅᑎᒋᔭᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᐃᓱᒪᒋᔭᐅᑦᑎᐊᓂᐊᕐᒪᑦ. ᓇᓗᓇᖏᑐᖅ 
ᑕᒪᒃᑯᓄᖓᐃᓛᒃ, ᐋᓐᓂᐊᖅᑐᑦ ᐱᓗᐊᓐᖑᐊᖅᑐᒥᒃ 
ᕿᓂᖃᑦᑕᕐᒪᑕ. ᐊᒡᓛᓘᓐᓃᑦ ᓈᓚᐅᑎᒃᑯᑦ  
ᑐᓴᖅᓴᐅᔪᓐᓇᐸᑦᑐᑦ  

ᐊᐃᔭᐅᔪᒪᔪᓂᑦ ᑭᓇᑐᐃᓐᓇᒥᐊᒧᑦ. 
 
ᑖᓐᓇ ᓇᓪᓕᐅᒃᑯᒫᖃᕐᓂᖅ ᐱᔾᔪᑕᐅᓐᓂᖅᐸᑦ 
ᐅᑯᐊᑦᑕᐅᖅ ᐃᓱᒪᒋᔭᐅᔭᕆᐊᖃᕐᒪᑕ: ᑖᒃᑯᐊ 
ᐃᓄᐃᑦ, ᐃᓄᖁᑎᒋᔭᐅᔪᑦ ᑕᕝᕙᓂ ᓄᓇᓕᓐᓂ 
ᑲᒪᒋᔭᐅᔭᕆᐊᖃᕋᓗᐊᕐᒪᑕ ᓄᓇᓖᑦ ᐃᓗᐊᓐᓂ 
ᐱᓕᕆᐊᖑᕙᓪᓕᐊᓂᐊᖅᑎᓪᓗᒍ. ᑕᒪᓐᓇ 
ᐅᑕᖅᑭᓂᐊᖅᐸᕋ ᒥᓂᔅᑕ ᑖᑦᓱᒥᖓ 
ᕿᒥᕐᕈᓂᐊᕐᓂᕋᕐᒪᑦ. ᐊᒻᒪ, ᑐᓴᓐᖏᒻᒥᒍᒪ 
ᔫᓂᐅᓕᕐᒥᑉᐸᑦ ᓇᓗᓇᖏᑦᑐᖅ 
ᓂᓪᓕᑲᓐᓂᕈᒫᕆᕗᖓ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒥᑦ ᑐᓴᓐᖏᓇᒪ, 
ᑭᓯᐊᓂ ᑭᖑᓪᓕᕐᒥᑦ ᑲᑎᒪᓕᕈᑦᑕ 
ᖃᐅᔨᒋᐊᖅᑕᐅᓂᐊᕐᓂᕋᖅᑐᓂᐅᒃ. ᑭᒡᒐᑐᖅᑐᖅ 
ᑕᓯᐅᔭᕐᔪᐊᖅ. 
 
ᐊᐱᖅᑯᑦ 039 - 3(3): ᓇᒻᒥᓂᖅ 

ᐃᒡᓗᖃᖅᑐᓄᑦ ᐅᖅᓱᐊᓗᒻᒧᑦ ᐊᑭᓕᐅᑎᓄᑦ 
ᐅᑎᖅᑎᑦᑎᒍᑎᒃ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ 
ᒥᓂᔅᑕᖓᓐᓄᑦ. 
 
ᐃᑉᐸᔅᓴᖅ ᐅᖃᐅᓯᒃᑯᑦ ᐊᐱᖅᓱᑎᓪᓗᑕ ᒥᓂᔅᑕ 
ᐊᐱᕆᓚᐅᕋᒃᑯᓇᒻᒥᓂᖃᐅᖅᑐᐃᑦ ᐃᓪᓗᓂ 
ᐅᖅᓱᐊᓗᒻᒧᑦ ᐊᑭᓕᐅᑎᒋᕙᑦᑕᖓᑕ 
ᐅᑎᖅᑎᑕᐅᔪᓐᓇᖃᑦᑕᖅᑐᑦ. ᒥᓂᔅᑕ 
ᖃᐅᔨᒃᑲᐃᓚᐅᕐᒪᑦ ᒪᓕᒐᓕᐅᕐᕕᒻᒥ ᑖᓐᓇ 
ᐱᐅᔪᐊᓘᓂᕋᖅᑐᓂᐅᒃ ᐊᑭᓕᐅᑎᕕᓂᕐᓂᑦ 
ᐅᑎᖅᑎᔾᔪᓐᓇᕕᐅᖃᑦᑕᕐᓂᖓ ᐅᖅᓱᐊᓗᒻᒧᑦ 
ᐊᑭᓕᐅᑎᕕᓂᕐᓂᒃ. ᑭᓯᐊᓂ ᑖᓐᓇ ᑕᕝᕙᓂ 
ᐊᕐᕌᒍᑦᑎᓐᓂᒎᖅ ᐊᑐᕆᐊᑐᒍᓐᓃᕐᒪᑦ. ᐊᒻᒪᑦᑕᐅᖅ, 
ᑖᒃᑯᐊ ᐅᖃᖅᓯᒪᒋᓪᓗᑎᑦ ᑮᓇᐅᔭᖅᑕᖃᖅᑲᑦ 
ᑭᓯᐊᓂ ᐊᒻᒪ ᑕᕝᕙᓂ ᐊᕐᕌᒍ ᐃᒃᑮᓇᓗᐊᓚᐅᕐᒪᑦ. 
ᑖᒃᑯᓂᖓ ᓇᓗᓇᐃᖅᓯᒍᓐᓇᖅᐹ 
ᖃᓄᐃᓕᖓᓪᓚᑖᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᑦᑎᐊᕙᒻᒪᕆᐅᔪᖅ. ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᒃ ᒥᔅᑕ ᕋᒻᐴᑦ ᑖᓐᓇᑦᑕᐅᖅ 
ᖁᕕᐊᒋᓪᓗᒍ ᓇᒻᒥᓂᖃᐅᖅᑐᓂᒃ ᐃᓪᓗᖃᐅᖅᑐᓂᒃ 
ᐃᑲᔪᓐᖑᐊᑕᖅᓯᓐᓇᕋᓱᒃᑲᕕᑦ. 
 
ᐃᑉᐸᒃᓴᖅ ᐊᐱᕆᓚᕋᒪ ᐊᖓᔪᖅᑲᐅᑎᒃᑲ 
ᐊᐱᖅᓱᖅᑐᒋᑦ, ᐃᖅᑲᓇᐃᔭᖅᑎᒃᑲ. 
ᕿᒥᕐᕈᑦᑎᐊᕋᓱᑦᑕᕗᑦ ᐃᑲᔫᑎᐅᖃᑦᑕᖅᑐᖅ 
ᖃᓄᖅᑑᕈᓐᓇᓂᐊᕐᒪᖔᑦᑕ. ᑕᕝᕙ ᐊᕐᕌᒍᑦᑎᓐᓂᑦ 
ᐊᑐᐃᓐᓇᕈᖅᑕᐅᑲᓐᓂᓂᐊᕐᖓᑦ. 
ᑮᓇᐅᔭᑭᒃᓴᖅᑐᒻᒪᕆᐅᒐᑦᑕᐃᓛᒃ. ᖃᐅᔨᒪᓐᒻᒪᓂᓛᒃ 
ᒪᓕᒐᓕᐅᖅᑎᐅᖃᑎᕗᑦ ᓇᓗᓇᐃᕐᕕᒋᔪᒪᓪᓗᒍ 
ᕿᒥᕐᕈᓇᑦᑎᐊᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᑕᓯᐅᔭᕐᔪᐊᖅ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑲᐅᒐᓗᐊᕋᒃᑯ, ᑭᓯᐊᓂ ᒥᓂᔅᑕ 
ᐃᓱᒪᖅᓴᖅᓯᐅᓕᕇᕐᖓᑦ ᑕᒪᑐᒥᖓ. 
ᖁᔭᓐᓇᒦᖔᕈᒪᓕᖅᑲᒋᑦ ᑭᒡᒐᖅᑐᐃᓪᓗᖓ 
ᓇᒻᒥᓂᖃᐅᖅᑐᓕᒫᑦᑎᐊᓂᑦ ᐃᓪᓗᓂᒃ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᔅᓴᑐᐃᓐᓇᐅᒻᒪᑦ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᐊᐱᖅᑯᑦ 040 - 3(3): ᐋᓐᓂᐊᕕᓕᐊᖅᑐᓂᑦ 

ᖃᐅᔨᓴᓐᓂᕐᒧᑦ ᐱᕐᔪᐊᖑᔪᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ 
ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑐᖓᓄᑦ ᑐᕌᖅᑎᑕᕋ. 
 
ᐃᑉᐸᔅᓵᓂ ᑕᒪᒃᑯᓄᖓ ᐱᓕᕆᕕᖓᑕ ᒥᔅᓵᓄᑦ 

ᑮᓇᐅᔭᓂᑦ ᕿᒥᕐᕈᐊᕐᓂᓵᕐᖢᑕ ᐅᖃᓪᓚᓚᐅᕐᒪᑦ  
ᐊᔾᔨᒌᖏᑦᑐᓂᑦ ᐱᓇᓱᐊᖅᑕᖓᓂ. ᐅᖃᐅᑎᓚᐅᕋᒃᑯ 
ᑕᑯᓚᐅᓐᖏᓐᓇᒪ ᐃᒪᓐᓇ 
ᐋᓐᓂᐊᖅᑕᐃᓕᑎᑦᑎᓇᓱᓐᓂᐊᖅᐳᒍᑦ 
ᐱᓕᖅᑕᐃᓕᑎᑦᑎᓂᐅᑉ ᒥᔅᓵᓄᑦ. ᐊᒻᒪᓗ, ᑕᒪᑉᑕ 
ᐃᓗᐊᓂ, ᑖᓐᓇ ᒐᕙᒪᒃᑯᓐᓄᑦ ᐅᑉᐱᕆᔭᐅᔪᖅ 
ᑎᑎᕋᖅᓯᒪᔪᖃᖅᓯᐊᕐᖢᓂ ᓄᓇᕗᒻᒥᐅᑦ 
ᐃᓅᓯᖃᑦᑎᐊᖅᑎᓐᓇᓱᓪᓗᒋᑦ ᐊᒻᒪᓗ 
ᐋᓐᓂᐊᖅᑕᐃᓕᓂᕐᒧᑦ ᑕᒪᒃᑯᓄᖓ. 
 
ᑕᐃᒪᓕ ᑐᓴᕈᒪᔪᖓ ᐃᒫᓪᓕ ᑐᓴᖃᑦᑕᕋᑦᑕ ᑕᒫᓂ 
ᓄᓇᕗᑦ ᐃᓗᐊᓂ, ᓲᕐᓗ 
ᐋᓐᓂᐊᕐᕕᓕᐊᕋᑦᑕᕋᓗᐊᕐᖢᓂ ᓱᓇᐅᕝᕙ 
ᖃᓄᐃᖏᓐᓂᕋᖅᑕᐅᕙᑦᖢᓂ. 
ᖃᐅᔨᔭᐅᑕᐃᓐᓇᐸᑦᑐᓂ, ᐅᖃᖅᑎᑦᑎᔩ, 
ᐋᓐᓂᐊᕈᑎᐊ ᐊᔪᕐᓇᖅᓯᑎᓪᓗᒍ.  
 
ᐅᑉᐱᕆᒐᓗᐊᖅᑐᑎᒍ ᐊᑐᕈᒪᒐᓗᐊᖅᑐᑎᒍᑦ 
ᒐᕙᒪᑎᒍᑦ ᐋᓐᓂᐊᖅᑕᐃᓕᑎᑦᑎᓂᖅ. ᖃᓄᐃᒻᒪᑦ 
ᐅᕝᕙᓘᕝᕙ ᐋᓐᓂᐊᖅᑑᔭᖃᑦᑕᓐᖏᒻᒪᑕ 
ᐋᓐᓂᐊᕐᕕᓕᐊᖅᑐᑦ, ᐅᕝᕙᓘᕝᕙ ᐃᒃᑯᐊ 
ᐃᕿᐊᒋᔭᐅᒧᑦ? ᖃᓄᐃᒻᒪᑭᐊᖅ ᑕᒪᓐᓇ ᐃᓚᖏᑦ 
ᐋᓐᓂᐊᓗᐊᓕᕐᓂᖅᖢᑎ, ᓴᐱᕐᓇᓯᕐᓂᑦᑐᑎ 
ᖃᐅᔨᔭᐅᑕᐃᓐᓇᐸᑉᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑏ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒃᑯᐊ ᑭᐅᔾᔪᑎᒋᓚᐅᖅᑕᒃᑲ ᐅᖃᓕᒫᓚᐅᕐᓗᒋᑦ 
ᑭᓯᐊᓂᐅᔮᕐᒪᑦ.  
 
ᓄᓇᓕᖕᓂ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ 
ᒪᕐᕉᓕᖓᕐᒪᑎᒃ. ᑕᐃᒃᑯᐊ ᓄᓇᓕᖕᓂ 
ᐋᓐᓂᐊᑦᑕᐃᓕᒪᔪᓕᕆᓂᕐᒥᑦ ᕿᒥᕐᕈᓇᔭᕈᑦᑕ 
ᐊᒥᓲᒻᒪᑕ ᑕᕝᕙᓂ ᑲᐳᖅᑕᐅᑐᐃᓐᓇᐸᑦᑐᓪᓗ 
ᓄᕙᓐᓂᐅᑉ ᒥᔅᓵᓄᑦ,  

ᑖᒃᑯᐊ ᓄᓇᓕᖕᓂ ᐋᓐᓂᐊᑦᑕᐃᓕᒪᔪᓕᕆᔨᒃᑯᑦ 
ᐱᓕᕆᐊᖑᕙᖅᖢᑎᑦ. ᐊᒻᒪ ᑕᐃᒪ ᓄᓇᓕᖕᓂ 
ᐋᓐᓂᐊᑦᑕᐃᓕᒪᑎᑦᑎᓂᕐᒧᑦ ᐸᕐᓇᒃᓯᒪᔪᑎᑕᖃᖅᖢᓂ 
ᑕᒪᒃᑯᐊ Community Health Representatives 
ᑎᓕᐅᕆᕙᓪᓕᐊᖏᓐᓇᖅᖢᑎᑦ ᖃᓄᖅ  
ᖃᓂᒪᓗᐊᖅᑕᐃᓕᓇᔭᕐᓂᐅᑉ ᒥᒃᓵᓄᑦ 
ᐱᓕᕆᑎᑕᐅᔪᑦ. ᐊᒻᒪ ᓱᐴᖅᑐᖅᑕᐃᓕᓂᐅᑉ ᒥᔅᓵᓄᑦ 
ᓈᓚᐅᑎᒃᑰᖅᑐᓂᒃ ᐊᒻᒪ ᓱᐴᖅᑐᕐᓂᕐᒧᑦ 
ᓄᖅᑲᕋᓱᒃᑐᓄ ᐊᑐᐃᓐᓇᖅᑕᖃᖅᖢᓂ 
ᐅᖃᓗᕝᕕᐅᔪᓐᓇᖅᑐᒥᑦ. 
 
ᐊᒻᒪᓗᑦᑕᐅᖅ ᑕᒪᒃᑯᐊ ᑳᓐᓴᖃᖃᑦᑕᕐᓃᑦ, ᒪᒃᑯᑦᑐᑦ 
ᓄᓕᐊᕐᓂᑯᓪᓘᓐᓃᑦ ᐃᓱᒫᓗᓗᐊᖅᑐᑦ 
ᑐᓴᒪᐅᔾᔪᑎᑕᖃᖃᖅᑕᖅᖢᑎᑦ ᒪᒃᑯᑦᑐᓄᑦ. ᑕᒪᒃᑯᐊ 
ᐊᒥᓱᕈᓘᔭᐃᑦ. ᑕᐃᑯᓐᖓᐅᓗᑎᑦ 
ᕿᒥᕐᕈᐊᕆᐊᕋᔭᕈᕕᑦ ᑕᐃᒃᑯᐊ ᑐᓴᒐᒃᓴᖃᕐᕕᖏᓐᓂ 
ᐊᒥᓱᐋᓘᒐᓗᐊᑦ. ᑭᓯᐊᓂ ᐃᓄᑦᑎᒍ 
ᐅᖃᓕᒫᕈᒪᓗᐊᕈᓐᓇᖏᓐᓇᑦᑕ ᑕᒪᒃᑯᐊ ᐃᓄᑦᑎᑐᑦ 
ᑎᑎᕋᖅᓯᒪᔪᓂᒃ. ᖃᓪᓗᓈᑎᑐᓪᓕ 
ᐅᖃᓕᒫᕈᓐᓇᖅᑐᓂᒃ ᖃᕆᑕᐅᔭᒃᑯᓘᓐᓃᑦ 
ᐅᐃᔭᐅᒍᓐᓇᐸᓪᓕᐊᒻᒪᑕ ᑕᒪᒃᑯᐊ ᖃᓄᖅ 
ᖃᓄᒪᓗᐊᓐᖏᖅᐹᓪᓕᕈᑕᐅᓇᔭᖅᑐᑦ 
ᑎᒥᑦᑎᐊᕆᓐᓂᐅᑉ ᒥᔅᓵᓄᑦ.  
 
ᐊᒻᒪ ᐅᖃᕈᓐᓇᖅᖢᖓ ᓄᓇᓕᖕᓂ ᒪᑭᒪᑦᑎᐊᕐᓂᕐᒧᑦ 
ᑮᓇᐅᔭᖅᑕᖃᖅᖢᓂ ᓄᓇᓕᓗᑦᑖᓂᑦ. 
ᒐᕙᒪᑐᖃᒃᑯᓪᓗ ᓄᓇᕗᑦ ᒐᕙᒪᒃᑯᓪᓗ ᑕᐱᕇᖅᖢᑎᒃ 
ᑕᐃᒃᑯᓇᓐᖓᑦ ᐋᖅᑮᕙᓪᓕᐊᓪᓗᑎᑦ. ᑕᒪᒃᑯᐊ 
ᑲᔪᓯᐅᔭᖅᑐᑦ. ᐱᕚᓪᓕᖅᓯᒪᔪᑦ ᐅᖃᕈᓐᓇᖅᐳᖓ 
ᑕᐃᔅᓱᒪᓂᒃᑲᓐᓂᐅᓚᐅᖅᑐᒥᑦ.  
 
ᑭᓯᐊᓂ ᓲᖅ ᐊᓐᓂᐊᕋᔪᓐᓂᖅᓴᐅᓕᖅᐸᑦ ᐱᔾᔪᑕᐅᕙᑦ  

ᓱᓇ? ᓇᒻᒥᓂᕐᓕ ᑖᓐᓇ ᑭᐅᓂ ᐊᔪᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒃᑯᐊ 
ᐃᒻᒥᓂᒃ ᐋᓐᓂᐊᕐᓂᖃᓕᕌᖓᒥ 
ᐅᖃᓕᒫᓐᖏᒃᑲᓗᐊᖅᖢᑎᑦ ᖃᐅᔨᒪᓲᖑᒻᒪᑕ ᑕᒪᒃᑯᐊ 
ᐋᓐᓂᐊᕈᑎᓖᑦ. ᑕᐃᒪ ᐋᓐᓂᐊᕕᕋᒥ ᐃᒻᒥᓂᒃ 
ᖃᐅᔨᒪᒐᒥ ᑕᑯᔭᖅᑐᐸᒃᑲᓗᐊᖅᖢᓂ  
ᐋᓐᓂᐊᕕᕋᓛᓐᓂ, ᓇᐅᒃ ᐊᖏᕐᕋᐅᑐᐃᓐᓇᐸᖅᖢᓂ. 
 
ᐊᑕᐅᓯᐅᓐᖏᑦᑐᒧᑦ ᐅᖃᐅᑎᔭᐅᓕᕋᒪ ᐃᓚᖃᖅᑐᓂᒃ, 
ᖃᓄᐃᒻᒪᒃᑭᐊᒎᖅ ᑭᖑᕙᓗᐊᖅᑎᓪᓗᒍ 
ᖃᐅᔨᔭᐅᑦᑕᖅᐸ ᐃᒃᐱᒋᓪᓚᑖᖅᖢᓂ 
ᑕᑯᔭᖅᑐᖃᑦᑕᕋᓗᐊᖅᖢᓂ? ᖃᓄᕐᓕ ᑕᒪᓐᓇ 
ᑕᐃᒃᑯᐊ ᐋᓐᓂᐊᕕᓕᐊᖃᑦᑕᖅᑐᑦ 
ᖃᐅᔨᓴᖅᑕᐅᑦᑎᐊᖃᑦᑕᕈᓐᓇᐸᒃᑭᐊᖅ? ᐃᒻᒪᖃ 
ᑕᒪᒃᑯᐊ ᓇᔭᓐᖑᐊᑦ ᓘᒃᑖᑦ 
ᐊᒥᓲᓂᖅᓴᐅᓕᖅᐸᑕᖃᐃ ᓄᓇᓕᓐᓂ 
ᑎᑭᖃᑦᑕᖅᑐᐃᑦ ᐃᖅᑲᓇᐃᔭᖃᑦᑕᖅᑐᐃᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᖅᑕᐃᓕᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐆᒥᖓ ᑭᐅᔪᒪᓪᓗᒍ ᑕᐃᒃᑯᐊ ᑕᒪᒃᑯᐊ 
ᓇᔭᓐᖑᐊᖑᔪᑦ ᐋᓐᓂᐊᕐᕕᕋᓛᑦ ᐃᖢᐊᖅᓴᐃᔨᕋᓛᑦ 
ᓄᓇᓕᓐᓂ ᑕᒪᒃᑯᓂᖓ ᖃᐅᔨᓴᓪᓚᑦᑖᕐᓂᕐᒥᒃ 
ᑕᒪᑐᒥᖓ ᑕᒪᐃᑦᑐᒥᓂᓕᕆᔨᐅᓐᖏᒻᒪᑕ ᓇᓕᐊᓐᓂ 
ᐋᓐᓂᐊᕐᓂᖃᖅᖢᓂ ᖃᐅᔨᔭᐅᓪᓚᑦᑖᕈᓐᓇᕐᒪᖔᑦ. 
ᑭᓯᐊᓂ ᐃᒪᓐᓇᐃᓕᐅᖃᑦᑕᖅᑐᑦ: ᐅᓇ 
ᖃᐅᔨᓴᖅᑕᐅᒋᐊᖃᒃᑲᓐᓂᓛᖅᑐᖅ ᑕᐃᓐᓇ 
ᓘᒃᑖᒻᒪᕆᒃ ᐃᖢᐊᖅᓴᐃᔨᒻᒪᕆᒃ ᑎᑭᑉᐸᑦ  
ᑕᐃᒪᓐᓇᐃᓕᐅᖃᑦᑕᖅᑑᒐᓗᐊᑦ. ᐊᒻᒪᓗ  
ᐋᓐᓂᐊᕐᓂᖃᓪᓚᕆᒃᑯᑎᒐᓱᒋᒍᑎᑦ ᑲᔪᓰᓐᓇᕆᐊᓖᑦ  

ᐅᖃᐅᓯᕇᓐᓇᕆᐊᖃᖅᑕᖓᑦ.  
 
ᐃᓚᖓᑦ ᖃᐅᔨᔭᐅᑲᐅᑎᒋᔪᒪᓐᓇᖅᑑᒐᓗᐊᑦ, 
ᑕᐃᒪᐃᒻᒥᒐᒪᑦᑕᐅᖅ, ᐋᓐᓂᐊᖃᖅᑑᔮᕈᒪ 
ᖃᐅᔨᔭᐅᑲᐅᑎᒋᓚᐅᕐᓚᖓᑐᖅ. ᑭᓯᐊᓂ ᐃᓚᖏᑦ 
ᐃᖢᐊᖅᓴᐃᔨᓪᓚᕇᑦ ᑎᑭᑉᐸᑦ 
ᖃᐅᔨᓴᖅᑕᐅᑲᓐᓂᓚᐅᕐᓗᑎᐅᓇᖃᑦᑕᕐᒪᑦ. ᑕᒪᓐᓇ 
ᐱᔾᔪᑎᒋᓪᓗᒍ ᐊᐅᓪᓚᖅᑐᑎᑦ 
ᑭᓯᐊᓂᐅᓕᖃᑦᑕᖅᖢᓂ. ᐃᒪᓐᓇᐃᓪᓚᑦᑖᖅᑐᑯᓗᒻᒥ 
ᖃᐅᔨᔭᐅᓛᖅᐳᑏᓚᓂᖅ, ᐱᑕᖃᖅᑰᓐᖏᑦᑐᖅ 
ᓇᓂᓕᒫᖅ. ᐃᓚᖏᑦ ᐊᖑᔭᐅᖃᑦᑕᖅᑑᒐᓗᐊᑦ. 
ᑭᓯᐊᓂ ᐃᓚᖏᑦ ᑭᖑᕙᓗᐊᖅᖢᑎᑦ ᐱᖃᑦᑕᕐᒪᑕ 
ᐱᔮᖅᑯᑕᐅᓐᖏᑎᐊᒻᒪᕆᑦᑐᒥᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒥᓂᔅᑕ 
ᑭᐅᔭᖓᓄᑦ. ᐄ. ᑕᒪᓐᓇ ᑐᑭᓯᐅᒪᔭᕗᑦ 
ᖃᐅᔨᒪᔭᕗᓪᓗ ᓘᒃᑖᓚᑦᑖᓂᒃ ᐃᖢᐊᖅᓴᐃᔨᓂᒃ 
ᑎᑭᑦᑐᖃᖅᐸᑦ. ᑭᓯᐊᓂᑦᑕᐅᖅ ᑎᑭᒃᑲᓗᐊᕌᖓᒥᒃ 
ᐱᕕᔅᓴᖏᑦ ᐅᓪᓗ ᐊᑕᐅᓯᖅ ᒪᕐᕉᒃ ᐱᖓᓱᓪᓗᖃᐃ 
ᑖᒃᑯᐊ ᑕᑯᔭᐅᔪᒪᔫᒐᓗᐃᑦᑕᐅᖅ 
ᐊᔪᓐᓇᖅᓯᑎᑕᐅᓪᓗᑎᑦ.  
 
ᑕᒪᓐᓇᖃᐃ ᑎᑭᓯᒪᖃᑦᑕᕐᓂᖏᑦ ᑕᐃᒃᑯᐊ 
ᐃᖢᐃᖅᓴᐃᔨᓪᓚᑦᑖᑦ ᒥᓂᔅᑕᐅᑉ ᑕᕝᕙᓂ 
ᒥᓂᔅᑐᖃᕐᕕᐊᓂ ᐋᑎ ᑕᒃᓰᒋᐊᓚᐅᖅᓯᐅᖅ ᐅᓪᓘᒃ 
ᒪᕐᕈᐃᓐᓇᐅᓐᖏᑦᑑᒃ ᐱᖓᓱᐃᓐᓇᐅᖏᑦᑐᖅ ᐃᒻᒪᖃ 
ᓴᓇᑦᑕᐃᓕᐅᑉ ᐊᑯᓐᓂᓗᒃᑖᖓ. ᑕᐃᒪᓐᓇ 
ᐱᔭᐅᔭᕆᐊᖃᕐᒪᑕ. ᓲᖃᐃᒻᒪ ᐅᖃᓗᒍᓐᓇᖏᓐᓇᑦᑕ 
ᐃᒡᓗᕐᔪᐊᑦᑕ ᐊᑭᑦᑎᐊᑯᓗᐊᓄᑦ: ᐃᖢᐊᖅᓴᐃᔩ 
ᑕᑯᔪᒪᔭᒋᑦ, ᐃᒪᓐᓇ. ᐅᑕᖅᑭᑯᑖᕌᓗᓚᐅᕐᓗᑕ 
ᑭᓯᐊᓂ. ᑕᒪᓐᓇᖃᐃ ᐃᖢᐊᖅᓴᐃᔨ 
ᑎᑭᐅᒪᖃᑦᑕᕐᓂᖓ ᑕᒃᖠᒋᐊᖅᑎᔪᓐᓇᖅᐹ 
ᓄᓇᓕᕋᓛᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᒻᒥᓂᖅ ᑖᓐᓇ ᐅᕙᖓᓕ ᑭᐅᓂ ᐊᔪᖅᖢᒍ. 
ᑕᐃᒃᑯᐊ ᐋᓐᓂᐊᔪᓕᕆᔨᒧᑦ ᓘᒃᑖᑦ 
ᐊᖏᔪᖅᑳᖃᖅᖢᑎᐅᒻᒪᑕ. ᑕᒪᓐᓇ 
ᖃᐅᔨᔭᐅᑎᒋᐊᒃᑲᓂᕐᓂᐊᖅᐸᕗᑦ. ᐊᒻᒪᓗ ᑖᓐᓇ 
ᐅᖃᐅᓯᕆᔭᑎᑦ ᐅᔾᔨᕆᒋᐊᕐᓂᐊᖅᑲᕗᑦ. 
 
ᐋᓐᓂᐊᕐᓃᑦ ᐊᒥᓱᐊᓘᒻᒪᑕ. ᐊᒥᓲᓂᖏᑦ ᒪᓕᑦᑐᒋᑦ 
ᑕᐃᒃᑯᐊ ᓂᑭᑦᑖᖅᖢᑎᑦ ᐃᒪᓐᓇᐃᑦᑐᒥᑦ 
ᐋᓐᓂᐊᕐᓂᖃᖅᑐᑦ ᐅᕙᓂ ᐃᖢᐊᖅᓴᐃᔨᒻᒪᕆᖕᒧᑦ 
ᑕᑯᔭᐅᔪᒫᖅᑐᑦ. ᖃᐅᔨᒪᓇᓱᒃᑲᓐᓂᖃᑦᑕᕐᓗᑕᑦᑕᐅᖅ 
ᐃᓚᖓᓂᑦ ᐃᑲᔪᕐᓂᖃᕐᓂᐊᖅᑐᖅ. 
ᑐᓴᖅᑎᑕᐅᔪᕕᓂᑐᐃᓐᓇᐅᓗᑕᐅᓐᖏᑦᑐᖅ. ᐃᓛᓐᓂᑦ 
ᐊᐱᖅᓱᓚᑦᑖᕌᓗᒐᓱᖃᑦᑕᕐᓗᑕ ᑭᓯᐊᓂᐅᓂᐊᕐᒪᑦ. 
ᐃᓚᖓᓂ, ᓲᕐᓗ ᐋᓐᓂᐊᕐᕕᕋᓛᑦ ᓄᓇᓕᓐᓂ ᐃᒻᒪᖃ 
ᐱᒋᔫᔮᖅᑕᑎᑦᑎᒍᑦ ᐃᓱᒪᒋᕙᓪᓕᐊᓕᕈᑦᑎᒍ 
ᐃᒃᑯᓄᖓ ᑭᓯᐊᓂ 
ᐱᖁᔭᐅᓕᕈᒪᑐᐃᓐᓇᕐᓇᕈᓐᓃᕈᒫᖅᑐᖅ. ᑖᓐᓇ 
ᓴᖑᕙᓪᓕᐊᕋᐅᔭᕐᓂᐊᖅᑐᖅ. 
 
ᐅᖃᐅᑎᒋᔭᑎᑦ ᑖᒃᑯᐊ ᐅᐱᒋᑦᑎᐊᖅᐸᕗᑦ. ᐊᒻᒪ 
ᑕᐃᒃᑯᐊ ᖃᐅᔨᒪᑎᒋᐊᕐᓂᐊᖅᐸᕗᑦ ᓘᒃᑖᒻᒪᕇᑦ 
ᐃᓛᒃᑯᑦ ᐊᐅᓚᑦᑎᔨᖃᕐᒪᑕ, ᑕᒪᑐᒥᖓ 
ᑐᓴᐅᒪᑎᒋᐊᕐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑎ, ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ: ᖁᔭᓐᓇᒦᖅᐸᒋᑦ, ᐅᖃᖅᑎᑦᑎᔩ. ᐊᒻᒪᓗ 
ᒥᓂᔅᑕ ᑰᓕ ᖁᔭᓐᓇᒦᖅᐸᕋ. ᐃᒻᒪᖃ ᑕᐃᒃᑯᐊ 
ᐋᓐᓂᐊᕐᕕᕋᓛᓂ ᐃᖅᑲᓇᐃᔭᖅᑎᖃᐅᒻᒪᑕ CHR-
ᖑᓂᕋᖅᑕᐅᔪᓂᑦ, ᑎᑭᓐᓂᐊᓵᖅᑎᓪᓗᒋᑦ 
ᐃᖢᐊᖅᓴᐃᔩᑦ ᓘᒃᑖᑦ, ᖃᓄᖅ ᓯᕗᓂᑲᓪᓛᒍᑦ 
ᑐᓴᐅᒪᑎᑦᑎᓂᖅ ᓄᓇᓕᒻᒥᐅᑦ 
ᑐᓴᖅᑎᑕᐅᖃᑦᑕᕋᔭᖅᐳᑦ. ᐆᒃᑑᑎᒋᓗᒍ: ᒫᑦᓯ 15-ᒥ 
ᑎᑭᓛᖅᑐᖅ. ᐃᖢᐊᖅᓴᐃᔨᒥᑦ ᑕᑯᔪᒪᒍᕕᑦ, ᐊᑏ 
ᑕᕝᕗᖓ ᐋᓐᓂᐊᕐᕕᕋᓛᕐᒧ ᖃᐃᒋᑦ. ᑕᒪᓐᓇ  

ᐃᑲᔪᕋᔭᖅᑰᒥᒻᒪᑦ ᓯᕗᐊᒍᑦ ᖃᐅᔨᒪᑎᓪᓗᒋᑦ 
ᓄᓇᓕᒻᒥᐅᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐄ, ᑖᓐᓇ ᐃᒃᐱᒋᒋᐊᕐᓂᐊᖅᐸᕗᑦ 
ᐱᕚᓪᓕᕈᓐᓇᖅᑰᕋᑦᑕ. ᑕᐃᒃᑯᐊ ᐃᒃᐸᔅᓴᖅ 
ᓈᓚᓚᐅᕋᑦᑕ ᑕᐃᓐᓇ ᑭᐅᑎᓪᓗᒍ ᒥᓂᔅᑕᐅᑉ 
ᑐᖏᓕᖓ ᑕᐃᑲᓂ ᐱᑕᖃᓚᐅᖅᑐᖅ 
ᑐᓴᐅᒪᖃᑦᑕᐅᑎᓂᕐᒧᑦ ᐸᕐᓇᒍᑎᖏᑦ. 
ᐋᖅᑭᒋᐊᒃᑲᓐᓂᕆᐊᖃᖅᑕᕗᑦ 
ᑐᓴᐅᒪᑎᑦᑎᒐᓱᖃᑦᑕᕐᓂᖅ ᑕᒪᑐᒪ ᖃᓄᒪᓂᐅᑉ 
ᐋᓐᓂᐊᕐᓂᐅᑉ ᒥᔅᓵᓄᑦ. ᑕᐃᓐᓇ  
ᐋᖅᑭᓱᖅᑕᐅᕙᓪᓕᐊᓂᐊᕐᒪᑦ ᑖᓐᓇ 
ᐅᔾᔨᕆᑦᑎᐊᓚᐅᖅᑕᕋ ᐃᓗᐊᓂ ᓄᓇᓕᓐᓂ 
ᑐᓴᐅᒪᑎᑕᐅᒃᑲᓐᓂᖃᑦᑕᕆᐊᖃᕐᓂᖏᓐᓄᑦ 
ᐱᑕᖃᕆᐊᖃᕐᓂᐊᕐᒪᑦ.  
 
ᑖᓐᓇ ᖃᖓᑐᐃᓐᓇᖅ ᐊᐱᖅᑯᑎᒋᒃᑲᓐᓂᕋᔭᖑᓐᓂ 
ᐃᑲᔪᕐᓂᖃᕐᓂᐊᖅᑐᖅ. ᑕᐃᓐᓇᓕ ᑕᐃᑯᖓ 
ᐃᓕᔪᓐᓇᕋᓱᒋᔭᕋ ᑕᒪᓐᓇ. ᓄᓇᒻᒥᐅᑦ 
ᑐᓴᐅᒪᑎᑕᐅᑦᑎᐊᒃᑲᓐᓂᕆᐊᖃᕐᒪᑕ, 
ᐊᖏᖃᑎᒋᑦᑎᐊᖅᑕᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 
ᐊᐱᖅᑯᑦ 041 - 3(3): ᖃᖓᑕᓲᒃᑯᕕᒻᒥ 

ᐱᖁᑎᖃᕐᕕᐅᑉ ᖃᓄᐃᓕᖓᓂᖓ 
ᐃᒡᓗᓕᒑᕐᔪᒻᒥ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. 
 
ᒥᓂᔅᑕ ᑖᒃᑯᐊ ᐸᐃᑉᐹᖁᑎᖏᑦ 
ᓄᑖᓐᖑᕆᐊᖅᑕᔅᓴᕆᒻᒪᒋᑦ, ᑐᓴᕆᐊᒃᑲᓐᓂᓕᕆᕗᖓ, 
ᒥᓂᔅᑕᐅᑉ ᑐᓴᖅᑎᓚᐅᖅᑐᓂᖓ ᐱᓇᓱᐊᕈᓯᑦᑎᓐᓂ  

ᒥᑦᑕᕐᕕᒻᒥ ᓄᓇᓯᐅᑎᖃᕐᕕᒃ ᐃᒡᓗᓕᒑᕐᔪᒻᒥ. 
ᐅᖃᐅᓯᒃᑯᑦ ᐊᐱᖅᓱᑎᓪᓗᖓ ᒥᓂᔅᑕ ᑭᐅᓚᐅᕐᒪᑦ 
ᐃᒫᒃ, ᐋᖅᑭᒋᐊᖅᑕᐅᓯᒪᓕᖅᑐᑦ ᐊᖏᓂᖏᑦ ᐊᒻᒪ 
ᐊᑭᑦᑐᕋᐅᑎᐅᒃᑲᓂᕐᓂᐊᖅᑐᓂ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᐸ ᖃᓄᐃᑦᑐᓪᓚᕆᓐᓂᑦ 
ᐊᓯᔾᔩᓯᒪᒻᒪᖔᑕ ᐃᓪᓗᓕᒑᕐᔪᒻᒥᑦ 
ᖃᖓᑕᓲᒃᑯᕕᖓᓄᑦ ᐱᓕᕆᐊᒥᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑏ  
ᐊᐱᕆᒐᕕᑦ. ᐅᖃᖅᑎᑦᑎᔩ, ᑖᒃᑯᐊ 
ᓇᓚᐅᑦᑖᑎᑦᑎᑲᓐᓂᕐᓂᖅ ᓴᖅᑭᔮᖅᑎᑦᑎᓂᖅ 
ᑳᓐᑐᕌᑖᕈᒪᔪᓄᑦ, ᖃᓄᐃᑦᑐᑐᐃᓐᓇᓄᑦ ᐱᓕᕆᐊᓄᑦ 
ᓲᕐᓗ ᐅᓇᑎᑐᑦ ᐊᑐᖅᑐᔅᓴᓂᑦ 
ᐅᖓᑕᐅᔾᔨᖃᑦᑕᕐᓂᖏᓐᓄᑦ, ᐱᓕᕆᐊᕆᔪᒪᔭᕗᑦ 
ᐃᓪᓗᓕᒑᕐᔪᒻᒥᑦ, ᐊᒻᒪ ᐋᖅᑭᒋᐊᖅᑕᐅᓂᖏᑦ 
ᒪᓂᒪᓴᐅᑎᖃᓕᕋᐃᒐᑦᑕ ᑐᒃᓯᕋᕈᒪᔪᓄᑦ ᑳᓐᑐᕌᒥᑦ. 
ᑐᓐᖓᓂᖃᒐᔪᓲᑦ ᑮᓇᐅᔭᓂᑦ ᐊᑐᐃᓐᓇᐅᔪᓂᑦ 
ᐱᓕᕆᐊᒧᑦ ᑖᑦᓱᒧᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᖅᑯᑎᑦ, ᒥᓂᔅᑕ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᐅᓯᒃᑯᑦ ᐊᐱᖅᓱᑎᓪᓗᖓ ᒥᓂᔅᑕ 
ᐅᖃᓚᐅᖅᑑᒐᓗᐊᖅ ᑕᐃᒃᑯᐊ ᓇᓚᐅᑦᑖᑎᑦᑎᓂᒃᑯᑦ 
ᑳᓐᑐᕌᖅᑖᕋᓱᐊᖅᑐᓄᑦ ᐱᔾᔪᑎᖏᓐᓂᑦ 2010-ᒥᑦ 
ᑕᐃᒪᐃᓘᓚᐅᕐᖓᑕ. ᑕᐃᓐᓇ ᓯᕗᓪᓕᖅᐹᖅ 
ᐊᑭᖃᓚᐅᖅᑐᖅ ᐃᓪᓗᓕᒑᕐᔪᒻᒥᑦ ᒥᑦᑕᕐᕕᒻᒥ 
ᓄᓇᓯᐅᑎᓄᑦ ᖃᖓᑕᓲᑯᕕᒻᒥ ᓄᓇᓯᐅᑎᖃᕐᕕᒃᓴᖅ 
$600,000 ᐃᓪᓗᕐᔪᐊᓂᑦ ᓴᓇᔾᔪᑎᓄᑦ 
ᒐᕙᒪᑐᖃᒃᑯᓐᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 
ᑖᓐᓇ ᐊᑭᑦᑐᕋᐅᑎᐅᔪᖅ ᑕᒪᒃᑭᓅᒻᒪᖔᖅ 
ᓱᓇᒃᑯᑖᓄᑦ ᐊᒻᒪ ᓴᓇᔭᐅᓂᖓᓄᑦ ᐱᓕᕆᐊᖑᔪᖅ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ, ᐊᐱᕆᔭᐃᑦ 
ᐱᒻᒪᕆᐊᓘᒻᒪᑦ. ᑖᒃᑯᐊ ᑮᓇᐅᔭᑦ ᐊᑐᕈᒫᓂᐊᖅᑐᑦ 
ᑕᐃᒫᒃ ᐋᖅᑭᓱᖅᑕᐅᖃᑦᑕᖅᑐᑦ ᑕᒪᒃᑭᓕᒫᖅᑐᒍ 
ᓴᓇᔾᔪᑎᔅᓴᖓ, ᐅᓯᑲᖅᑕᖅᑕᐅᓂᖏᑦ, ᓴᓇᔾᔪᑏᑦ 

ᕿᔪᐃᑦ, ᐃᓪᓗᖓᓗ ᒪᑭᑕᐅᓂᖓ ᐊᒻᒪᓗ 
ᐃᓗᓕᔅᓴᖏᑦ. ᐊᒻᒪ, ᐅᖃᖅᑎᑦᑎᔩ, 
ᐋᖅᑭᒋᐊᖅᑕᐅᓲᖑᕗᓕᓛᒃ ᓇᓚᐅᑦᑖᑎᑦᑎᓂᒃᑯᑦ 
ᑳᓐᑐᕌᕌᖅᑖᑎᑦᑎᓇᓱᐊᕈᑏᑦ. ᐱᔪᒪᔪᓄᑦ 
ᓴᖅᑭᑲᐃᓐᓇᓲᕆᕙᕗᑦ ᐊᑭᑐᓗᐊᖅᑕᒥᓂᐅᒐᐃᒻᒪᑕ 
ᓈᒻᒪᓈᖅᓯᒪᖁᓪᓗᒋᑦ ᑮᓇᐅᔭᖅᑐᕈᑎᔅᓴᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑕ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᓇᓄᓕᒻᒧᑦ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᐅᖃᐅᓯᒃᑯᑦ ᐊᐱᖅᓱᓚᐅᕋᒪ 
ᓇᓚᐅᑦᑖᑕᐅᒃᑲᓐᓂᓚᖓᒻᒪᑦ, 
ᓴᖅᑭᑕᐅᒃᑲᓐᓂᓚᖓᒻᒪᑦ ᑳᓐᑐᕌᖅᑖᕋᓱᐊᕈᒪᔪᓄᑦ 
ᐃᓱᓕᕝᕕᖃᓂᐊᖅᑐᓂᑦ ᒫᑦᓯ 8-ᒥᑦ. 
ᐅᖃᓚᐅᕋᒪᐃᓛᒃ ᐅᖃᐅᓯᒃᑯᑦ ᐅᑉᐱᕈᓱᒃᑲᒪ 
ᒐᕙᒪᒃᑯᑦ ᒪᓕᒐᓕᐅᖅᑎᓂᑦ ᐊᔾᔨᖏᓐᓂᑦ 
ᓴᖅᑮᓂᐊᓕᕋᐃᒍᑎ ᑐᓂᓯᖃᑦᑕᕈᑎ, 
ᑳᓐᑐᕌᒃᑖᕋᓱᖕᓂᕐᒧᑦ ᑐᒃᓯᕋᐅᑎᓂᒃ 
ᑐᓂᔭᐅᕙᓪᓕᐊᔪᓂᑦ. ᒥᓂᔅᑕ ᐅᖃᕈᓐᓇᖅᐹ 
ᑎᑎᖅᑲᖅᑕᖏᓐᓂᑦ ᓇᓚᐅᑦᑖᑎᑦᑎᓂᒃᑯᑦ 
ᑳᓐᑐᕌᖅᑖᕋᓱᐊᓚᐅᖅᑐᓄᑦ ᓴᖅᑭᔮᕈᑎᒥᓂᕐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᓐᓇ ᒐᕙᒪᒃᑯᓐᓂᑦ ᓄᓇᓕᓐᓄᓪᓗ 
ᐱᔨᑦᓯᑎᒃᑯᑦ ᐱᖃᑎᒋᓲᕆᒐᑦᑎᒍᑦ 
ᑳᓐᑐᕌᖅᑖᕋᓱᐊᓕᕋᐃᒐᑦᑕ. ᐊᒻᒪᓗ, ᓄᓇᓖᑦ 
ᐱᖃᑎᒋᓪᓗᒋᑦ ᓇᓗᓇᐃᔭᐃᖅᓯᑲᓐᓂᕋᓱᐊᖅᑐᖓ. 
ᐄ, ᑕᐃᒃᑯᐊ ᖃᐅᔨᒃᑲᖃᑦᑕᓚᖓᓕᖅᑕᒃᑲ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑎ, ᑭᒡᒐᑐᖅᑐᖅ ᓇᓄᓕᒻᒧᑦ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒪ ᑭᐅᓪᓗᓂ ᐅᕙᓐᓂᑦ ᐅᖃᐅᓯᒃᑯᑦ 
ᐊᐱᖅᑯᑎᒋᓚᐅᖅᑕᓐᓂᑦ ᒥᓂᔅᑕ ᐅᖃᓚᐅᕐᒪᑦ, 
ᑖᒃᑯᐊᒎᖅ ᐱᓕᕆᕈᖏᑦ ᓂᕈᐅᑉᐳᑦ ᑖᒃᑯᐊ 
ᓴᓇᔭᐅᒋᐊᖃᖅᑐᑦ ᑲᔪᓯᑦᑎᐊᓂᐊᕐᒪᑕ, 
ᓴᓇᔭᐅᓂᐊᕐᓗᑎᑦ 2011-ᖑᓂᐊᖅᑐᒥᑦ. ᑕᐃᒪ  
ᐅᖃᖅᑲᐅᒐᒪ ᑖᒃᑯᐊ ᑮᓇᐅᔭᑦ ᐊᓯᖏᓪᓗ 
ᒥᑦᑕᕐᕕᓄᑦ ᐊᑐᖅᑕᐅᓂᐊᖅᑐᑦ ᓇᐅᔮᓂᓗ, 
ᐃᒡᓗᓕᒻᒥᓗ ᒐᕙᒪᑐᖃᒃᑯᓐᓂᑦ ᐱᔭᐅᓚᐅᕐᒪᑕ. 
ᒥᓂᔅᑕ ᐅᖃᓚᐅᖅᓱᓂᓗ ᑭᐅᓪᓗᓂ ᐅᕙᓐᓂᑦ ᑖᒃᑯᐊ 
ᑳᓐᑐᕌᖅᑎᒃᓴᐅᒐᔭᖅᑐᑦ ᑕᐃᒪᓐᓇ  
ᖁᕝᕙᓯᓗᐊᓚᐅᕐᒪᑕ. ᑖᓐᓇ ᒥᓂᔅᑕ ᐅᖃᕈᓐᓇᖅᐹ, 
ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖏᑦ 
ᐊᑐᐃᓐᓇᐅᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ 
ᑖᒃᑯᐊ ᐱᐊᓂᑦᑕᐅᕙᓪᓕᐊᓂᖏᓐᓂᑦ ᑖᒃᑯᐊ 
ᐱᖁᑎᖃᕐᕕᔅᓴᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐃᖏᕐᕋᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᒃᑯᐊ ᐃᓚᖏᓐᓄᑦ ᓴᓇᔭᐅᓂᐊᖅᑐᓄᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖃᑦᑕᖅᑐᒍᑦ ᐊᓯᖏᓐᓗ. 
ᐊᒻᒪᓗ ᐄᓪᓚᕆᒃ, ᐅᖃᖅᑏ, ᑖᒃᑯᐊ 
ᐃᓱᐃᓪᓕᐅᕈᑎᒋᖃᑦᑕᕋᑦᑎᒍ ᑕᒪᒃᑯᐊ 
ᓴᓇᔭᐅᑲᐅᑎᒋᒋᐊᖃᑦᑕᕐᓂᖏᓐᓄᑦ ᑕᒪᒃᑯᐊ 
ᐱᖁᑎᒃᑯᕕᔅᓴᐅᒐᔭᖅᑐᑦ. ᓇᒻᒥᓂᖁᑎᒋᔭᐅᔪᓂᒃ, 
ᓲᕐᓗ ᓴᓇᔨᒃᓴᖃᖃᑦᑕᕋᑦᑕ, ᐊᒻᒪᓗᑦᑕᐅᖅ 
ᐊᑭᑐᓗᐊᖏᑦᑐᒋᑦ ᐱᓇᓱᐊᖅᑕᐅᖃᑦᑕᖅᖢᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑕ. ᑭᒡᒐᑐᖅᑐᖅ 
ᖁᑦᑎᑦᑐᒧᑦ. 

 
ᐊᐱᖅᑯᑦ 042 - 3(3): ᑐᓴᒐᒃᓴᖅ ᐊᐅᓱᐃᑦᑐᒥ 

ᑲᑎᒪᕕᒃᓴᒧᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᑖᓐᓇ ᐊᐱᖅᑯᑎᒐ ᑐᕌᖅᑐᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐅᖃᖅᑏ, ᖃᐅᔨᒪᒐᓗᐊᖅᑐᖓ ᑕᕝᕙᓂ ᓄᓇᕗᑦ 
ᒐᕙᒪᒃᑯᖏᓐᓂᑦ ᑮᓇᐅᔭᖃᓗᐊᕌᓗᖏᓇᑦᑕ 
ᐊᑭᑐᔫᑎᓄᑦ ᐊᑐᖅᑐᒃᓴᓂᑦ. ᖃᐅᓱᐃᑦᑐᒥᑦ ᑕᒪᒃᑯᐊ 
ᐱᓐᖑᐊᕐᕕᔅᓴᖅ $10 ᒥᓕᐊᕌᓐᓂᐊᖅᖢᓂ, 
ᑖᓐᓇᖃᐃ ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᐅᕙᓐᓂᑦ 
ᑕᒪᓐᓇ ᖃᓄᐃᑉᐸᓪᓕᐊᓕᕐᒪᖔᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓴᓇᔭᐅᕙᓪᓕᐊᓂᖓ 
ᐱᔾᔪᑎᒋᓪᓗᒍ ᑕᐃᓐᓇ ᓄᓇᓕᓐᓂᒥᐅᑦ 
ᐊᓯᔾᔩᒍᒪᓚᐅᕐᒪᑕ, ᑖᒃᑯᐊ ᑐᑭᓯᒋᐊᕈᑎᒋᓚᐅᖅᑐᖏᑦ 
ᑖᒃᓱᒧᖓ ᑲᑎᒪᔨᐅᔪᒧᑦ ᓄᓇᓕᓐᓃᖔᕐᖢᑎᓪᓗ 
ᐅᖃᐅᓯᕆᔭᐅᓯᒪᔪᑦ. ᐊᓯᔾᔨᕐᔪᐊᖅᑕᐅᓚᐅᕐᒪᑦ ᑕᒪᓐᓇ 
ᐱᓐᖑᐊᕐᕕᒃᓴᐅᒍᒪᔪᖅ ᖃᐅᓱᐃᑦᑐᒥ ᑐᒃᓯᕋᖅᖢᑎᒃ 
ᓄᓇᓕᓐᓂᒥᐅᑕᐅᔪᑦ ᐊᓯᔾᔩᖁᔨᓚᐅᕐᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑑ. (ᑐᓵᔨᑎᒍᑦ) 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᒃᑯᐊ ᖃᖓ ᐱᐊᓂᒃᑕᐅᓂᐊᕐᓂᖓ ᐱᔾᔪᑎᒋᓪᓗᒍ 
ᐊᓯᔾᔨᖅᑕᐅᓂᕋᖅᑕᑎᑦ ᐃᓚᒋᔭᐅᓚᐅᕐᒪᑕ. 
ᐃᓚᓕᐅᑎᔭᐅᓂᐊᓚᐅᖅᖢᑎᒃ 
ᑎᑎᕋᐅᔭᖅᑕᐅᓯᒪᓂᕆᔭᖓᓄᑦ 
ᐃᒡᓗᕐᔪᐊᓕᐅᖅᑕᐅᓂᐊᖅᑑᒃ, ᐊᓯᖏᓐᓂᑦᑕᐅᖅ 
ᐸᕐᓇᐅᑎᒋᔭᐅᓕᕐᒪᑕ ᐊᓯᐊᒍᑦ.  

ᑐᑭᓯᐅᒪᓚᐅᕋᓗᐊᕐᒪᑕ ᓄᓇᓕᓐᓂᒥᐅᑕᐅᔪᑦ $10 
ᒥᓕᐊᕌᓐᓂᐊᕋᓱᒋᓪᓗᒋᑦ ᑖᒃᑯᐊᓗ 
ᐊᓯᔾᔨᖅᑕᐅᒍᑎᒋᔭᖏᑦ ᐅᒥᐊᕐᔪᐊᒃᑯᓪᓗ 
ᐊᓐᖑᑎᓚᐅᓐᖏᒃᖢᑎᒃ. ᑕᐃᒪ ᐊᓐᖑᑎᓂᐊᖅᐹᑦ 
ᐅᒥᐊᕐᔪᐊᒥᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 
ᑖᒃᑯᐊ ᑎᑎᖅᑲᐃᑦ ᐊᐅᓪᓚᖅᑎᓚᐅᖅᑕᕗᑦ  
ᓄᓇᓕᓐᓂᒥᐅᓄᑦ ᐱᔾᔪᑎᒋᓪᓗᒍ ᑕᕝᕙᓂ 
ᓇᓗᓇᐃᔭᖅᓯᒪᓚᐅᕐᒪᑕ. ᑕᒪᕐᒥᒃ 
ᐊᖏᖃᑎᒌᓚᐅᖅᖢᑎᒃᓗ ᓴᓇᔭᐅᒐᔭᕐᓂᖓ 
ᐊᓯᔾᔨᖅᑕᐅᓯᒪᓕᕐᓂᖓ ᐅᖓᑖᓅᓗᐊᖅᑐᒥᒃ  
$11,600,000-ᕌᕐᓂᐊᓕᕐᒪᑦ. ᑕᐃᒪᓐᓇᒃ 
ᐱᕈᖅᐸᓪᓕᐊᔪᒻᒪᕆᐅᓯᒪᒻᒪᑕ ᑮᓇᐅᔭᐃᑦ 
ᐊᑐᖅᑕᐅᒋᐊᖃᖅᑐᑦ ᑖᒃᑯᐊ ᓄᓇᓕᓐᓂᒥᐅᑕᐅᔪᑦ 
ᑕᐃᒪᓐᓇᒃ ᓴᓇᒍᒪᓐᖏᓚᐅᐱᓪᓚᓚᐅᕐᒪᑕ 
ᐊᕐᕌᒍᓕᒫᒧᑦ. ᐃᑲᔪᖅᑐᖅᑕᐅᓯᒪᑦᑎᐊᕐᒪᑕ 
ᓄᓇᓕᓐᓂᒥᐅᓄᑦ ᐊᐅᓱᐃᑦᑐᒥ, ᑕᐃᒪ 
ᓴᓇᔭᐅᓂᐊᖅᐳᖅ ᐊᖏᖃᑎᒌᒃᓯᒪᓪᓗᑎᑦ ᑖᒃᑯᐊ 
ᓄᓇᓕᓐᓂᒥᐅᑕᐅᔪᑦ ᐅᑭᐊᒃᓵᒥᑦ 2012. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᒃ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᒪᓐᓇ ᐊᖏᖃᑎᒌᒍᑕᐅᓯᒪᔪᖅ 
ᓴᓇᔭᐅᔪᒃᓴᐅᒐᔭᕐᓂᖓᓄᑦ ᐱᓐᖑᐊᕐᕕᒃᓴᖅ, 
ᑖᒃᑯᐊᓗᒃᑖᑦ ᐃᓚᒋᔭᐅᕚᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐊᒻᒪᓗᑦᑕᐅᖅ ᑲᓇᑕᒥ ᑮᓇᐅᔭᖅᑖᕐᕕᐅᖃᑦᑕᖅᑐᓄᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐸᕐᓇᒍᑎᖃᖅᓯᒪᓚᐅᕋᑦᑕ ᓯᕗᓪᓕᖅᐹᒥᒃ 
$11,600,000-ᓃᓐᖔᖓᔪᓂᑦ 75:25-
ᖑᓂᐊᓚᐅᖅᑐᖅ ᑮᓇᐅᔭᓂᒃ ᑕᐃᒪᓐᓇᑎᒋ 
ᐱᓂᐊᓚᐅᕋᑦᑕ ᒐᕙᒪᒃᑯᑎᓐᓂᓪᓗ ᓄᓇᕗᒥ. ᑕᒪᓐᓇ 
ᐊᖏᓪᓕᕙᓪᓕᐊᑐᐃᓐᓇᕐᒪᑦ ᑖᓐᓇ ᐱᓐᖑᐊᕐᕕᒃᓴᖅ. 
ᐱᓕᕆᖃᑎᖃᖅᑐᒍᑦ ᒫᓐᓇᐅᔪᖅ ᖃᐅᔨᒪᔨᑦᑎᓐᓂᒃ 
ᓇᓚᐅᒃᓵᖅᑕᐅᔪᓐᓇᖁᓪᓗᒋᑦ ᖃᔅᓯᕌᕐᓂᐊᕐᒪᖔᑦ, 
ᕿᓂᒃᑲᓐᓂᕋᓱᐊᕐᓗᑕᓗ ᑮᓇᐅᔭᓂ ᓇᑭᒃᑭᐊᖅ 
ᓴᓇᔭᐅᕌᓂᒃᐸᓪᓕᐊᑎᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎᒃ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖅᑖᖅᑎᑕᐅᓂᐊᖅᑎᓪᓗᒋᑦ 
ᐱᓕᕆᖃᑎᖃᕐᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑕᐃᒪ ᐊᕐᕌᒎᒃ ᒪᕐᕉᓐᓂᒃ ᐅᑕᖅᑭᒋᐊᖃᓕᕐᒪᑕ. ᑕᐃᒪ 
ᑖᒃᑯᑭᐊ ᑮᓇᐅᔭᐃᑦ ᔭᒐᐃᔭᐅᔾᔮᓐᖏᒃᑲᓗᐊᖅᐸᑦ 
ᒐᕙᒪᑐᖃᒃᑯᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᓄᓇᓕᓐᓂᑦ 
ᒐᕙᒪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐋᒡᒐ, ᓴᓇᔭᐅᓂᐊᕐᓂᖓ ᓱᓕ 
ᐅᑭᐊᒃᓵᖅ 2012-ᒥ ᑕᐃᒪᓐᓇᑦᑕᐃᓐᓇᖅ ᑮᓇᐅᔭᓂᑦ 
ᐱᑎᑕᐅᒍᓐᓇᕐᓂᐊᖅᑐᒍᑦ. ᓱᕐᕋᒍᑕᐅᔾᔮᓐᖏᑦᑐᖅ 
ᑮᓇᐅᔭᓂᒃ ᐱᓂᐊᖅᑕᑎᓐᓂᒃ ᒐᕙᒪᑐᖃᒃᑯᓐᓂᑦ. 
ᑖᒃᑯᐊ ᖃᐅᔨᒪᔨᑦᑎᓐᓄᑦ ᐱᓕᕆᐊᕆᖃᑎᒋᒐᑦᑎᒍᑦ. 
ᓇᐅᒃᑯᑦ ᓇᑲᑎᕆᔪᓐᓇᕐᒪᖔᑦᑕ 
ᐊᑭᑦᑐᕆᐊᖅᓯᒪᒻᒪᕆᓐᓂᖓ ᐱᔾᔪᑎᒋᓪᓗᒍ 
ᖃᐅᔨᒋᐊᕐᓂᐊᖅᐳᒍᑦ ᖃᓄᖅ ᑕᒪᓐᓇ 
ᐱᐊᓂᒍᓐᓇᕋᔭᕐᒪᖔᑦᑎᒍᑦ ᐅᕙᒍᓪᓗ 
ᐊᑭᓖᓗᐊᓐᖏᓂᖅᓴᐅᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᒡᒐᑐᖅᑐᖅ ᐸᓐᓂᖅᑑᒧᑦ. 

ᐊᐱᖅᑯᑦ 043 - 3(3): ᓇᓐᓄᒃᑕᐅᔪᓐᓇᖅᑐᑦ 

ᐆᒪᔪᓕᕆᔨᕐᔪᐊᒃᑯᓐᓂ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᓄᓇᖅᑲᑎᒃᑲ ᐅᓪᓗᖃᑦᑎᐊᖁᕙᒃᑲ. 
 
ᐅᓇ ᐊᐱᖅᑯᑎᒋᔪᒪᔭᕋ ᑕᕝᕗᖓ ᐊᕙᑎᓕᕆᔨᒃᑯᑦ 
ᒥᓂᔅᑐᖓᓐᓄᑦ, ᓇᓗᓇᐃᖅᑲᐅᔭᖓ ᒥᓂᔅᑑᑉ 
ᐅᖃᐅᓯᖏᓐᓂᒃ. 
 
ᑖᒃᑯᐊ ᐸᓐᓂᖅᑑᑉ ᓄᓇᒐ ᐊᒻᒪᓗ ᐃᖃᓗᐃᑦ ᐊᒻᒪᓗ 
ᑭᒻᒥᕈᑦ ᑖᒃᑯᐊ ᓇᓐᓄᒐᓱᒃᑕᐅᕙᑦᑐᑦ ᑖᒃᑯᓄᖓ 
ᓄᓇᓕᓐᓂ ᐊᒥᓱᒻᒪᕆᐅᒻᒪᑕᒎᖅ. ᑕᒪᓐᓇᓗ 
ᖃᐅᔨᒪᐃᓐᓇᓚᐅᖅᑕᕗᑦ ᓄᓇᓕᐅᓪᓗᑕ 
ᐊᒥᓱᕈᖅᐸᓪᓕᐊᔪᑦ ᑎᑭᕌᓲᖑᕙᓪᓕᐊᑐᐃᓐᓇᖓᑕ 
ᓄᓇᑦᑎᓐᓄᑦ ᖃᓂᒋᔮᓄᑦ 
ᐱᑕᖃᖅᐸᔪᓐᖏᑦᑎᐊᖅᑐᓂ ᑕᐃᒫᒃ. ᑕᐃᒪᓖᓛᒃ 
ᑖᒃᑯᐊ ᓄᓇᓖᑦ ᐅᖃᖃᑎᒋᔭᐅᕙᓪᓕᐊᓂᕋᖅᑲᐅᒻᒪᒋᑦ 
ᑖᒃᑯᐊ ᒥᔅᓵᓄᑦ ᖃᐅᔨᔭᒥᓐᓄᑦ. ᐊᒻᒪᓗ ᐊᖏᕐᕋᔅᓴᒥᒃ 
ᑲᔪᓯᑎᒐᔅᓴᒥᒃ ᑖᓐᓇ ᑐᓂᓯᓂᐊᕐᓂᕋᖅᑲᐅᓪᓗᓂ 
ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.  
 
ᑕᐃᒪᓕᑭᐊᕐᖓᐃ ᖃᖓᒃᑯᑦ ᑖᒃᑯᐊᖏᓛᒃ 
ᓇᓗᓇᓐᖏᑦᑐᑦ ᓄᓇᓖᑦ ᐅᖃᖃᑎᒋᓚᐅᕐᓗᓂᒋᑦ 
ᑭᓯᐊᓂᐅᒐᓗᐊᖅ, ᑭᓯᐊᓂ ᖃᖓᒃᑯᓪᓕᑭᐊᕐᖓᐃ 
ᑕᒪᓐᓇ ᐃᓚᒋᐊᕐᓂᐅᓇᔭᖅᑐᖅ ᑖᒃᑯᓄᖓ 
ᑲᑎᒪᔨᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑐᓂᓯᒐᔭᖅᑲᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ 
ᑲᑎᒪᔨᐅᔪᖅ. ᐅᖃᐅᑎᒍᒪᔭᕋ ᐊᒻᒪᓗ 
ᒪᓕᒐᓕᐅᖅᑎᒃᑯᑦ ᓄᓇᓕᓐᓂᒥᐅᑕᐅᔪᑦ ᑖᒃᑯᐊ 
ᑐᓴᖅᑎᑕᐅᕙᒌᖅᓯᒪᓕᖅᑐᑦ. 
ᑐᓴᕐᓂᕈᓱᑦᑎᐊᖅᓱᑎᓪᓗ. ᐊᒻᒪᓗᑦᑕᐅᖅ, ᑕᐃᒪ 
ᐊᖏᖃᑎᒌᓗᑦᑖᖅᐸᑕ, ᖃᓄᑎᒋ 
ᓇᓐᓄᖃᑦᑕᕋᔭᕐᒪᖔᕐᒥ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᓐᓂᑦ ᑕᒪᓐᓇ 
ᐊᑐᓕᖅᑕᐅᓚᐅᓐᖏᓐᓂᖓᓂ ᐊᕐᕌᒍᒥ  

ᔪᓚᐃ 1-ᒥ ᐱᒋᐊᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ. ᑖᒃᑯᐊ ᓄᓇᑦᑎᓐᓂᒥᐅᑕᐃᑦ 
ᑐᓴᐅᒪᒃᑲᓂᑦᑕᕐᓂᐊᓕᖅᑯᑦ. 
 
ᑕᐃᒪᓖᓛᒃ ᓇᓗᓇᓐᖏᒻᒪᑦ ᖃᖓᑐᐃᓐᓇᒃᑯᑦ 
ᒐᕙᒪᒃᑯᑦ ᐋᖅᑭᓯᒐᐃᒻᒪᑕ ᐆᒪᔪᐃᑦ ᒥᔅᓵᓄᑦ, 
ᐱᓗᐊᓐᖑᐊᖅᑐᖃᐃ ᖃᑦᑏᓐᓇᕈᖅᓰᒋᐊᕋᐃᒻᒪᑕ 
ᐱᔭᔅᓴᓂᑦ ᓄᓇᓕᐅᔪᓄᑦ ᑕᒫᓂ, 
ᑕᕝᕙᑦᑕᐅᑎᒋᓪᓚᕆᒃ ᐱᒋᐊᓲᖑᒻᒪᑕ. ᐊᒻᒪᓗ  
ᐅᖃᖃᑎᒋᔭᐅᓚᐅᓐᖏᒻᒪᕆᑦᑐᑎᑦ ᓄᓇᓖᑦ 
ᑲᔪᓯᒋᐊᓲᖑᒻᒪᑕ. ᐊᐱᕆᔪᒪᔭᕋᓕ ᐃᒪᓐᓇᓂ 
ᖃᐅᔨᒪᑦᑕᐅᑎᒋᓕᕇᕐᖓᑕ ᓇᓄᖅᑕᓕᒃ, ᑕᒪᓐᓇ 
ᐅᑭᐅᖅ ᐊᑐᖅᑕᕗᑦ ᑕᒪᓐᓇ ᐃᓚᖓᒍᑦ 
ᑲᔪᓯᑎᑕᐅᖃᓯᐅᔾᔭᐅᔪᓐᓇᖏᒃᑲᓗᐊᕐᒪᖔᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓂᕆᐅᑉᐳᒍᑦ ᑖᓐᓇ 
ᐱᒋᐊᓂᐊᖅᑐᓂ ᓄᑖᒧᑦ ᓚᐃᓴᓐᓯᒧᑦ ᐊᕐᕌᒍᒧᑦ 
ᐃᓗᐊᓂ ᐆᒪᔪᕐᓂᑦ ᒪᓕᒐᖅ ᔪᓚᐃ 1-ᒥ ᑖᓐᓇ 
ᓄᑖᖅ ᐱᓕᕆᐊᕆᔭᐅᓂᐊᖅᑐᖅ. 
ᐅᖃᓪᓚᖃᑎᒋᔭᐅᓯᒪᔫᒐᓗᐊᑦ ᑖᒃᑯᐊ ᓄᓇᓕᓐᓂᒥᐅᑦ 
ᑭᓯᐊᓂ ᐃᓱᒪᓕᐅᖅᓯᒪᓐᖏᑦᑐᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑎᒎᕆᐊᖃᕐᒥᒻᒪᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐸᓐᓂᖅᑑᒧᑦ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ. ᐃᓛᒃ, ᓂᕆᐅᓐᓇᑦᑎᐊᖅᑐᖅ 
ᐊᒻᒪ ᖁᕕᐊᓇᖅᑐᕐᓗ ᑕᐃᒪᐃᓐᓂᐊᑎᓪᓗᒍ.  
ᑕᐃᒪᐃᓛᒃ  

ᑕᐅᕙᓂᖃᐃ ᐊᕐᕌᒎᓂᐊᖅᑐᒥ 
ᐋᖅᑭᓯᒪᓪᓚᕆᓪᓕᕐᓂᐊᖅᑐᖅ, ᑕᐃᒫᒃ 
ᓂᕆᐅᒍᓐᓇᖅᑭᑖ ᑕᒫᓂ ᐅᑭᐅᑦᑎᓐᓂ ᓱᓕ 
ᑲᔪᓯᓂᐊᓐᖏᑉᐸᑦ? ᑕᐃᒪᐃᓕᔫᔮᖅᑲᐅᒻᒪᑦ ᑖᓐᓇ. 
ᑐᑭᓯᒃᑲᓂᑦᑎᐊᕈᒪᑐᐃᓐᓇᖅᑕᕋ, ᐅᖃᖅᑎᑦᑎᔩ. 
ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓕᖅᑎᑎᓐᖏᒃᑲᓗᐊᖅᑯᖓᖃᐃ, ᓂᕆᐅᑦᑐᒍᑦ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑎᒍᑦ 
ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ 
ᐋᖅᑭᒋᐊᖅᑕᐅᓯᒪᓛᕆᐊᖓ ᔪᓚᐃ 1, 2011-ᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ, ᒥᓂᔅᑐ. ᑭᒡᒐᑐᖅᑐᖅ 
ᖃᒪᓂᑦᑐᐊᕐᒧᑦ.  
 
ᐊᐱᖅᑯᑦ 044 - 3(3): ᒐᕙᒪᒃᑯᑦ ᐱᖁᑎᖏᑦ 

ᓇᒻᒥᓂᖅ ᐊᑐᖅᑕᐅᖃᑦᑕᕐᓂᖏᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᐊᐱᖅᑯᑎᒋᓂᐊᖅᑕᕋ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒥᓂᔅᑕᖓᓄᑦ, ᒥᔅᑕ ᑕᑉᑑᓇ.  
 
ᒐᕙᒪᒃᑯᑦ ᑮᓇᐅᔭᖏᑦ ᑭᐱᔭᐅᓚᐅᕐᖓᑕ 
ᐃᓱᒫᓘᑎᒋᔭᐅᓪᓚᕆᒻᒪᑕ 
ᓂᕈᐊᖅᑕᐅᕕᒋᓯᒪᔭᑦᑎᓐᓄᑦ. ᑕᒪᒃᑯᐊ ᓱᓇᒃᑯᑏᑦ 
ᓄᓇᓯᐅᑏᑦ ᐊᑐᖅᑕᐅᖃᑦᑕᖅᑐᑦ ᑕᕝᕙᓂ 
ᐅᖃᕐᕕᐅᖃᑦᑕᕋᑖᑦᑎᐊᕐᒥᔪᖅ ᑕᕝᕙᓂ ᒫᓐᓇ.  
 
ᐅᖃᖅᑏ, ᐊᐱᖅᓱᓐᖑᓱᒃᑲᓗᐊᖅᑐᖓ 
ᓇᓗᓇᐃᔭᖅᓯᒪᓕᕐᓗᒋᑦ ᑲᑎᒪᑐᐃᓐᓇᓕᕈᑦᑕ, 
ᑭᓯᐊᓂ ᐊᑐᐊᒐᖅᑕᖃᖅᑳ ᖃᓄᖅ ᓄᓇᓯᐅᑏᑦ 
ᐊᑐᖅᑕᐅᔪᔅᓴᐅᒻᒪᖔᑕ ᒪᓕᒐᖃᕐᒪᖔᑕ? ᐃᒻᒥᓂᒃ 
ᐊᑐᕈᓐᓇᕐᒪᖔᒋᑦ ᒐᕙᒪᒃᑯᑦ ᐃᓪᓗᖏᑦ 
ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᓇᐅᑎᓐᓇᒍ 
ᐅᕝᕙᓘᓐᓃᑦ ᐃᖅᑲᓇᐃᔭᕐᓇᐅᑎᓪᓗᒍ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᒧᑦ ᑭᐅᔭᐅᔪᒪᕙ? 
(ᑐᓵᔨᑎᒍᑦ) ᑖᒃᑯᐊ ᓄᓇᓕᖕᓄᑦ ᒐᕙᒪᓕᕆᔨᒃᑯᑦ 
ᑲᒪᒋᔭᖃᕐᖓᑕ ᐃᓪᓗᓂᑦ. ᒪᓕᒐᓕᐅᖅᑎ 
ᓇᓗᓇᐃᕆᐊᕈᓐᓇᕈᕕᐅᖅᑲᐃ ᓇᓪᓕᐊ ᐃᓪᓗᖅ 
ᐱᔾᔪᑕᐅᒻᒪᖔᖅ ᒥᓂᔅᑕᒧᑦ ᑭᐅᔭᐅᔪᓐᓇᕐᓂᐊᕋᕕᑦ. 
ᑭᒡᒐᑐᖅᑐᖅ ᖃᒪᓂᑦᑐᐊᒧᑦ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᑖᒻᓇ 
ᑐᕌᕈᑎᒍᐊᓚᐅᖅᑕᕋ ᑖᑉᓱᒧᓐᖓᑦ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᓂᓕᕆᓂᕐᒧᑦ 
ᑭᓯᐊᓂ ᑕᒻᒪᕐᓂᕋᒪ ᒪᒥᐊᓇᖅ.  
 
ᐅᖃᖅᑎ: ᒥᓂᔅᑑᔪᖅ ᓄᓇᓕᓐᓄᑦ 
ᒐᕙᒪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑖᒃᑯᐊ ᒐᕙᒪᒃᑯᑦ ᐊᐅᓚᓐᓂᖓ 
ᒪᓕᒃᖢᒍ, ᑖᒃᑯᐊ ᒐᕙᒪᒃᑯᑦ ᐱᖁᑎᖏᑦ 
ᐊᑐᖅᑕᐅᔭᕆᐊᖃᓲᖑᔪᑦ ᒐᕙᒪᐅᑉ 
ᓯᕗᒨᖅᐸᓪᓕᐊᓂᖓᑕ ᒥᔅᓵᓄᑦ ᑭᓯᐊᓂ. 
ᐃᒡᓗᕐᔪᐊᖑᑉᐸᑦ, ᓄᓇᒃᑰᕈᑕᐅᓯᕝᕕᐅᑉᐸᑦ, 
ᓄᓇᒃᑰᕈᑕᐅᑉᐸᑦ ᒐᕙᒪᐅᑉ ᐱᖁᑎᒋᑉᐸᒍ ᒐᕙᒪᐅᑉ 
ᓯᕗᒧᐊᖅᐸᓪᓕᐊᓂᖓᓄᑦ ᑭᓯᐊᓂ ᑐᕌᕆᐊᖃᕐᖢᑎᒃ 
ᐊᖏᖃᑎᒌᓐᓇᖅᑕᖃᓚᐅᖅᑎᓐᓇᒍ ᖃᓄᐃᑦᑐᒥᐊᒥᑦ 
ᐱᓕᕆᔨᓪᓗ ᒐᕙᒪᒃᑯᑦ ᐊᑯᓐᓂᖓᓂᑦ. ᑖᓐᓇ 
ᒪᓕᑦᑕᐅᖃᑦᑕᖅᑐᖅ ᒪᓕᒃᑕᐅᔭᕆᐊᖃᕐᖢᓂᓗ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᐊᑯᓪᓕᕐᒧᑦ. 
 
ᐊᐱᖅᑯᑦ 045 - 3(3): ᓄᓇᓕᓐᓂ ᖁᐊᒃᑯᕖᑦ 

ᐊᒻᒪ ᐃᓄᒃᓯᐅᑎᓂᑦ ᓂᕿᓂᑦ 
ᐊᐅᓪᓚᐅᔾᔨᒍᑎᓕᐊᑦ (ᓂᓐᖓᖅ) 

 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᖃᖅᑎᑦᑎᔩ, ᐊᐱᖅᓱᕈᒪᒐᒪ  

ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓄᓪᓗ. 
 
ᐱᓇᓱᐊᕈᓯᐅᕋᑖᖅᑐᒥᑦ ᑕᕝᕙᓂ ᑲᒥᓴᓇ ᓄᓇᕗᒻᒥ 
ᐅᖃᐅᓯᕐᖓᐅᑎᖏᓐᓂᑦ ᐅᖃᐅᓯᖃᖅᑎᓪᓗᒍ 
ᓄᓇᕗᑦ ᖓᕙᒪᒃᑯᖏᑦ ᐃᑲᔪᖅᑐᐃᓚᖓᒻᒪᑕᒎᖅ 
ᐃᓄᐃᑦ ᓂᕿᖏᑦᑕ ᓯᐊᒻᒪᑎᖅᑕᐅᕙᓐᓂᖏᓐᓂᑦ 
ᐅᕝᕙᓗ ᐅᓯᔭᐅᕙᓐᓂᖏᓐᓂᑦ ᓄᓇᓕᓐᓄᑦ, ᐅᕝᕙᓗ 
ᐋᖅᑭᒋᐊᖅᑕᐅᓗᑎᑦ, ᐊᓯᔾᔨᖅᑕᐅᓗᑎᓪᓘᓐᓃᑦ 
ᓄᓇᓖᑦ ᖁᐊᒃᑯᕕᖏᑦ. ᐅᖃᖅᑎᑦᑎᔩ, ᑖᓐᓇ 
ᑐᓴᖅᑎᑕᐅᓂᕗᑦ ᑐᓴᕈᒥᓇᖅᑐᔾᔪᐊᕌᓘᒻᒪᑦ  
ᓄᓇᖁᑎᑦᑎᓐᓄᑦ ᒪᕐᕉᓐᓄᒃ ᑭᒡᒐᑐᖅᑕᓐᓄᑦ. ᒥᓂᔅᑕ 
ᐅᖃᕈᓐᓇᖅᑳ ᓇᓪᓕᐊ ᓄᓇᓖᑦ 
ᐋᖅᑭᒋᐊᖅᑕᐅᓂᐊᕐᒪᖔᑕ, ᓴᓇᔭᐅᒋᐊᓂᐊᕐᒪᖔᑕ, 
ᐊᓯᔾᔨᖅᑕᐅᓂᐊᕐᒪᖔᑕᓗ ᖁᐊᒃᑯᕕᖏᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᒪᓕᒐᓕᐅᖅᑎ ᐊᐱᕆᒐᕕᑦ. 
ᐅᖃᖅᑎᑦᑎᔩ, ᑖᒃᑯᐊ ᐃᑲᔫᑎᐅᔪᒫᓂᐊᖅᑐᑦ 
ᒐᕙᒪᒃᑯᓐᓂᑦ ᐱᔭᑦᓴᑦ. ᓱᓕ ᓴᖅᑭᑕᐅᓚᐅᓐᖏᒻᒪᑕ 
ᒪᓕᒐᓕᐅᕐᕕᒻᒧᑦ ᐱᒋᐊᖅᑕᐅᖁᓪᓗᒋᑦ ᑖᒃᑯᐊ 
ᐅᖃᐅᓯᕆᖃᑦᑕᖅᑕᕗᑦ.  
 
ᑕᐃᒫᒃ ᕿᑭᖅᑖᓗᒻᒥᑦ ᒪᐃᔭᐃᑦ ᑲᑎᒪᑎᓪᓗᒋᑦ 
ᐅᖃᐅᓯᖃᖅᑎᓪᓗᑕ ᑕᐃᒃᑯᓄᖓ ᓄᓇᓖᑦ 
ᒐᕙᒪᖏᑕ ᑲᑐᔾᔨᖃᑎᒌᖏᓐᓄᑦ ᐅᖃᓚᐅᕋᑦᑕ, 
ᓯᕗᓪᓖᑦ ᑐᒃᓯᕋᖅᑳᖅᑐᑦ ᓯᕗᓪᓕᐅᔾᔭᒐᔭᕆᐊᖏᑦ. 
ᑕᒃᑯᐊ ᑕᑕᑎᕆᐊᓕᒃᑯᑦ ᑐᒃᓯᕋᖅᑐᖃᑐᐊᖅᐸᑦ 
ᐱᒋᐊᖅᑎᑕᐅᔪᓐᓇᕋᔭᖅᑐᑦ ᑐᒃᓯᕋᖅᑳᖅᑐᑦ ᐊᒻᒪᓗ 
ᐋᖅᑭᓯᐊᖅᓯᒪᑐᐊᖅᐸᑕ ᑖᒃᑯᐊ ᑐᒃᓯᕋᐅᑎᖏᑦ 
ᐊᑐᖅᑕᐅᒐᔪᑦᑐᓪᓗ ᒪᓕᒐᐃᑦ ᒐᕙᒪᒃᑯᓐᓂᑦ 
ᐊᑐᖅᑕᐅᓯᐊᖅᐸᑕ. ᑖᒃᑯᐊ ᓄᓇᓖᑦ 
ᐃᖅᑲᕆᔭᐅᑦᑎᐊᕐᓗᑎᑦ ᑐᒃᓯᕋᐅᑎᖏᑦ, 
ᐃᑲᔪᖅᑕᐅᓂᐊᕐᖓᑕ ᑐᒃᓯᕋᐅᑎᖏᑎᒍᑦ, 
ᓯᕗᓪᓕᑐᐃᓐᓇᐃᓪᓗ ᓯᕗᓪᓕᐅᔾᔭᐅᓂᐊᖅᑐᑦ. 
ᑐᓐᖓᓂᖃᖅᑐᑦ ᖃᐅᔨᓴᖅᑕᐅᓂᖏᓐᓄᑦ ᐱᔪᒪᔾᔪᑏᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᑦᑕᐅᖅ ᒥᓂᔅᑖ ᑭᐅᒐᕕᑦ. ᐊᒻᒪ 
ᒪᓕᒐᓕᐅᖅᑎᓕᒫᓂᑦ ᑕᕝᕙᓂ ᐃᖅᑲᐅᒪᔪᔅᓴᐅᒻᒪᑕ 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑕᐃᑦᓱᒪᓂᑦᓴᐃᓐᓇᖅ 
ᐅᓪᓗᖓᓂᑦ ᐅᖃᐅᓯᖃᓚᐅᕐᒥᒻᒪᑦ. 
ᑖᑦᓱᒥᖓᑦᓴᐃᓐᓇᖅ ᐅᖃᐅᓯᖃᓚᐅᕋᒪ ᑖᓐᓇ 
ᐃᓱᒪᖅᓴᖅᓯᐅᕈᑕᐅᖁᓪᓗᒋᑦ ᓯᕗᓪᓖᑦ, 
ᓯᕗᓪᓕᑐᐃᓐᓇᐃᑦ ᓯᕗᓪᓕᐅᔾᔭᐅᖃᑦᑕᖁᓪᓗᒋᑦ. 
ᑕᐃᒫᒃ ᑐᒃᓯᕌᕆᓚᐅᖅᑕᒃᑲ ᑕᐃᒫ ᒪᓕᓐᓂᕐᒪᒋᑦ.  
ᑕᐃᒫᒃ ᓯᕗᓪᓕᖅᐹᖑᓚᐅᕋᒪ ᑐᒃᓯᕋᖅᑐᓂᒃ, ᒥᓂᔅᑕ 
ᐅᕙᓐᓂᑦ ᐃᓱᒪᖅᓴᓯᐅᖅᑳᓚᖓᕙ? ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᖃᒃᑲᓐᓂᕈᓐᓇᑐᐃᓐᓇᖅᑐᖓ ᑕᑕᑎᕆᐊᓕᓐᓂᑦ 
ᑐᒃᓯᕋᐅᑎᑕᖃᕐᒪᑦ. ᐊᓯᖏᓪᓗ ᐱᓕᕆᕖᑦ 
ᐃᖅᑲᓇᐃᔭᖃᑎᒋᕙᒃᑲᑦᑎᒍᑦ, ᐱᓗᐊᖅᑐᒥᒃ 
ᒐᕙᒪᑦᑯᓐᓂ ᓄᓇᒥᐅᑕᓕᕆᔨᒃᑯᖏᑦ 
ᐱᓕᕆᖃᑎᒋᕙᒃᑲᑦᑎᒍᑦ. ᒪᑯᐊ ᐆᒻᒪᖅᑯᑏᑦ ᐊᓯᖏᑦ 
ᐊᑐᖅᑕᐅᔪᓐᓇᖅᑐᑦ ᓄᓇᓕᓐᓂ ᖁᐊᒃᑯᕕᓄᑦ. 
 
ᐅᖃᖅᑎᑦᑎᔩ, ᖃᐅᔨᒪᒐᑦᑕ ᓄᓇᓖᑦ ᐊᑐᓂ 
ᐊᔾᔨᒌᖏᑦᑑᑕᐅᒻᒪᑕ ᓯᓚᖏᑦ, ᐊᕙᑎᖏᑦ. 
ᐃᓚᖏᓪᓗ ᓂᕈᒥᓴᕋᐃᓐᓂᖅᓴᐃᑦ ᐊᒻᒪᓗ 
ᐃᒃᑮᓇᑯᑖᕐᓂᖅᓴᐃᑦ 
ᖁᐊᒃᑯᕕᖃᑦᓲᔭᕆᐊᖃᓲᖑᖏᒻᒪᑕ ᐊᒻᒪᓗ 
ᐱᓕᕆᖃᑎᒋᒻᒥᒐᑦᑎᒍ ᓄᓇᕗᑦ ᑐᓐᖓᕕᒃᑯᑦ 
ᕼᐋᒻᒪᓚᐃᓪᓗ ᐊᒻᒪᓗ ᓇᒻᒥᓂᖃᐅᖅᑐᑦ. 
ᐃᓚᐃᓐᓇᖅᓯᖏᓪᓗᑕ ᐅᕝᕙᓗ ᐃᓚᐃᓐᓈᖏᓪᓗᑕ 
ᐱᓕᕆᐊᕆᑦᓯᐊᕈᒪᒐᑦᑎᒍᑦ ᑕᒪᓐᓇ.  
 
ᐅᖃᖅᑏ, ᐃᓚᖓᑦ ᓄᓇᓕᖓ 
ᖁᐊᒃᑯᕕᑦᑖᕋᑖᔪᒻᒪᑕᓕ ᑕᐃᒃᑯᐊ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑦ ᐱᖓᓱᓂᑦ ᐊᓂᒍᖅᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᐃᓚᒋᐊᕈᑎ 
ᐊᐱᖅᑯᑎᒧᑦ, ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑐᑭᓯᓪᓗᖓᓗ ᐃᓕᑕᖅᓯᓪᓗᖓᓗ ᒥᓂᔅᑕᐅᑉ 
ᐅᖃᐅᓯᖓᓂᒃ. ᐱᒋᐊᖅᑎᑕᐅᔪᒥᒃ 
ᐱᒋᐊᖅᑎᑕᐅᔪᒪᔪᒥᒃ ᓇᓗᓇᐃᖅᓯᒪᓐᖏᒻᒪᑕ 
ᓱᓕᔫᔮᕐᒪᑕ ᓱᓕ. ᐃᓱᒪᔅᓴᖅᓯᐅᕈᑕᐅᒍᓐᓇᖅᐹ ᓄᓇᒐ 
ᑰᒑᕐᔪᒃ ᑕᐃᓐᓇ ᓄᓇᖁᑎᒋᔭᕋ 
ᖁᐊᒃᑯᕕᑦᑖᕈᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒥᓂᔅᑕᐅᓪᓗᖓ ᑖᔅᓱᒥᖓ 
ᑲᒪᒋᔭᖃᖅᑐᖓ ᓄᓇᓕᓐᓄᑦ ᓄᓇᕗᒻᒥᐅᓕᒫᓂᑦ 
ᒥᓂᔅᑕᕆᔭᐅᒐᒪ, ᐃᓚᐃᓐᓈᖅᑕᐃᓕᓂᒃᑯᑦ  
ᓇᓖᕌᕈᑎᔅᓴᓂᑦ ᐅᕝᕙᓘᓐᓃᑦ ᓇᓪᓕᐊ 
ᑲᒪᒋᔭᐅᖅᑳᕋᔭᕐᒪᖔᖅ 
ᐃᓱᒪᔅᓴᖅᓯᐅᕆᐊᖃᑦᑎᐊᕐᓂᐊᕋᑦᑕ. 
ᓯᕗᓪᓕᐅᔾᔭᐅᒍᒪᔪᑦ ᑐᒃᓯᕋᖅᑳᑐᐃᓐᓇᖅᑐᑦ 
ᑕᐃᒪᐃᒃᑲᓗᐊᖅᑎᓪᓗᒋᑦ ᐊᓯᖏᑦ ᓄᓇᓕᐅᔪᑦ 
ᐃᓱᒪᔅᓴᖅᓯᐅᕆᐊᖃᕐᒥᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᑭᖑᓪᓕᖅᐹᒥᒃ 
ᐃᓚᒋᐊᕈᑎ, ᑭᒡᒐᑐᖅᑐᖅ ᐊᑯᓪᓕᕐᒧᑦ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐃᕙᖃᑎᒋᓇᓱᓐᖏᑎᐊᖅᑕᕋ ᒥᓂᔅᑕ. 
ᐅᖃᖅᑲᐅᒻᒪᑦ ᓯᕗᓪᓕᑐᐃᓐᓇᐃᑦ ᑐᒃᓯᕋᖅᑳᖅᑐᑦ 
ᓯᕗᓪᓕᐅᔾᔭᐅᒐᔭᕐᒪᑕ ᐅᖃᓚᐅᕐᒪᑦ ᒪᓕᒐᓕᐅᕐᕕᒻᒥ. 
ᑰᒑᕐᔪᒃ ᑖᓐᓇ ᓯᕗᓪᓕᐅᔾᔭᐅᖃᑕᐅᖁᔭᕋᓗᐊᕋ 
ᖃᐅᔨᓴᖅᓯᓐᓈᑦ ᐱᓕᕆᐊᖑᓂᐊᖅᑐᒥᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᖅ. 
ᐃᒃᐱᒋᑦᑎᐊᑕᒃᑲ ᐅᖃᐅᓯᖏᑦ 
ᐊᐃᕙᒐᓱᐊᓐᖏᓐᓂᖓᓂ. 
 
ᐅᖃᖅᑎᑦᑎᔩ, ᐄ, ᓯᕗᓪᓖᑦ ᓯᕗᓪᓕᐅᔾᔭᐅᓂᐊᖅᑯᑦ. 
ᐄ, ᑕᑕᑎᖅᓯᒪᔪᑦ ᑐᒃᓯᕋᐅᑏᑦ ᑎᑭᖅᑳᑐᐃᓐᓇᖅᑐᑦ 
ᕿᒥᕐᕈᓂᐊᖅᑕᕗᑦ, ᐃᒪᐃᓕᔪᖓ. 
ᕿᒥᕐᕈᖄᕐᓂᐊᖅᑕᕗᑦ. ᑭᓯᐊᓂ ᑕᐃᒃᑯᐊ ᓇᓪᓕᐊ 
ᓯᕗᓪᓕᐅᔾᔭᐅᔪᔅᓴᐅᒻᒪᖔᑕ 
ᕿᒥᕐᕈᓇᖅᑳᕆᐊᖃᕋᑦᑎᒍ. ᐊᓯᖏᓪᓗ ᑎᒥᐅᔪᑦ 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᑮᓇᐅᔭᓕᐅᕋᓱᑐᐃᓐᓇᕋᑎᑦ ᑎᒥᐅᔪᑦ 
ᕿᒥᕐᕈᓇᖃᑎᒋᒋᐊᖃᕋᑦᑎᒍ. ᑕᐃᒃᑯᐊᓗᑦᑕᐅᖅ 
ᐅᔭᕋᓐᓂᐊᖅᑐᓕᕆᔩᑦ ᑲᒻᐸᓂᖏᑦ. ᑕᐃᒪᓐᓇᑦᑎᐊᖅ 
ᐅᖃᖃᑎᒋᔪᒪᒐᒃᑭᑦ.  
 
ᐊᒻᒪᓗ ᐅᖃᐸᓗᒌᖅᓯᒪᔪᖓ ᓂᕆᐅᓐᓂᐊᕋᑦᑕ 
ᓂᕆᐅᒃᑲᑦᑕ ᖁᐊᒃᑯᕕᖃᓕᓛᕆᐊᖏᑦ ᑕᒪᒃᑭᕐᓗᑎᑦ 
ᓄᓇᓖᑦ.  
 
ᑕᒪᓐᓇ ᐊᔪᖅᓴᖏᓐᓂᖅᓴᐅᒐᓱᓐᓂᕐᒧᑦ ᑐᕌᖓᒻᒪᑦ. 
ᓂᕿᖃᖅᑎᑦᑎᓂᖅ ᑕᒪᐃᓐᓂᑦ ᓂᕿᑭᔅᓴᐸᑦᑐᓂᒃ. 
ᐊᒻᒪᓗ ᓂᕿᑭᓪᓕᓗᐊᓚᐅᓐᖏᓐᓂᖏᓐᓂ ᓂᕿᑦᓴᓂᒃ 
ᐊᑐᐃᓐᓇᖃᖃᑦᑕᖁᔨᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐊᐱᖅᑯᑦ 046 - 3(3): ᐃᓄᓕᒫᓂᑦ 

ᐃᓚᐅᑎᑦᑎᓂᐅᑉ ᐃᓕᖅᑯᓯᖓ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᓱᓂᐊᖅᑐᖓ ᒥᓂᔅᑕᖓᓐᓄᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᒥᔅᑕ 
ᑕᑉᑑᓇ.  
 
ᒥᓂᔅᑕᐅᑉ ᐅᖃᐅᓯᕐᖓᐅᓯᖏᑦ 
ᒪᑐᐃᖅᓯᒋᐊᕈᑎᒋᓚᐅᖅᑕᖏᑦ ᐅᖃᓚᐅᕐᒪᑦ, 
ᑐᓴᖅᑎᑦᑎᒋᐊᓚᐅᕐᒪᑦ, ᑖᒃᑯᐊ ᑭᒃᑯᑐᐃᓐᓇᕐᓂᑦ 
ᐅᖃᖃᑎᖃᖅᐸᓪᓕᐊᒻᒪᑕ 
ᐊᔪᖅᓴᕈᓐᓃᐸᓪᓕᐊᑎᑦᑎᓐᓇᓱᓐᓂᐅᑉ ᒥᔅᓵᓄᑦ.  

ᑐᑭᖓᓂ ᐅᖃᕋᓱᐊᔾᔮᑯᖏᒃᑲᓗᐊᖅᑐᖓ 
ᓇᓗᓕᕈᑕᐅᑦᑕᕈᐊᕐᖓᑦ, ᐱᔭᕆᐊᑐᓗᐊᕐᒪᑦ ᒫᓐᓇ 
ᐋᔩᕈᑎᒋᒍᑦᑎᒍ. 
 
ᒥᓂᔅᑕ ᐅᖃᓚᐅᖅᑐᖅ ᓄᓇᓖᒡᒎᖅ 
ᑲᑎᖅᓱᐃᖁᔭᐅᓪᓗᑎᑦ ᑐᓴᒐᒃᓴᓂᑦ ᐅᕝᕙᓗ ᖃᓄᖅ 
ᐃᓱᒪᒋᔭᐅᔪᓂᒃ ᑖᒃᑯᐊ ᓄᓇᕗᒻᒥ 
ᐊᔪᖅᓴᕈᓐᓃᐸᓪᓕᐊᒍᑎᔅᓴᓄᑦ ᐱᓕᕆᔩᑦ 
ᑎᑎᕋᕐᕕᖓᑦ ᑐᓂᓯᕕᐅᖁᓪᓗᒍ. ᑭᒃᑯᓪᓚᑦᑖᑦ 
ᑲᒪᔨᐅᓂᐊᖅᐸᑦ ᓄᓇᓕᓐᓂ? ᓄᓇᓕᓐᓃᑦᑐᑦ ᑭᒃᑯᑦ 
ᑲᑎᖅᓱᐃᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 
ᐊᐱᕆᒐᕕᑦ. ᐅᖃᓚᐅᕋᒪ ᒥᓂᔅᑕᐃᑦ 
ᐅᖃᐅᓯᖏᑎᒍᑦ, ᓄᓇᓖᑦ ᐅᖃᖃᑎᒋᕙᓪᓕᐊᒐᑦᑎᒍ 
ᕼᐊᒻᒪᓚᐃᑦ, ᓇᒻᒥᓂᖃᐅᖅᑐᑦ ᓄᓇᓕᓐᓂ, 
ᑮᓇᐅᔭᓕᐅᕋᓱᑐᐃᓐᓇᖏᑦᑐᑦ ᑎᒥᐅᔪᑦ ᑕᐃᒫᒃ 
ᑭᒃᑯᑐᐃᓐᓇᕐᓂᑦ ᐅᖃᖃᑎᖃᖅᐸᓪᓕᐊᓕᕈᑦᑕ. 
ᓇᓗᓇᐃᖅᓯᓐᖑᓱᑦᑐᒍᑦ ᖃᓄᖅ 
ᑲᔪᓯᑎᑕᐅᕙᓪᓕᐊᓂᖓ ᐱᐅᓯᖃᕐᓂᐊᕐᒪᖔᑦ 
ᐊᑐᓕᖅᑎᑕᐅᕙᓪᓕᐊᓗᓂ ᓄᓇᓕᓐᓂ. 
ᑲᑎᖅᓱᐃᕙᓪᓕᐊᓕᖅᑲᑕ ᑐᑭᓯᕚᓪᓕᕈᑎᔅᓴᓂᑦ 
ᓇᐅᒃᑯᑦ ᐊᔪᖅᓴᕈᓐᓃᐸᓪᓕᐊᒍᓐᓇᕐᒪᖔᑕ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑭᒡᒐᑐᖅᑐᖅ 
ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒫᑦᑕᐅᖅ ᐱᖃᑕᐅᔪᒪᓪᓚᑦᑖᕋᒪ 
ᐅᖃᐅᓯᐅᕙᓪᓕᐊᓕᖅᑲᑦ. ᒥᓂᔅᑕ ᐊᖏᕈᓐᓇᖅᐹ 
ᑐᓂᓯᒋᐊᑦᓴᖅ  

ᐅᕙᓐᓄ ᐊᐅᓱᐃᑦᑐᒥ, ᖃᐅᓱᐃᑦᑐᒥ, ᐃᒃᐱᐊᕐᔪᒻᒥᓗ 
ᑖᒃᑯᐊ ᐃᓕᔅᓯᓐᓂ ᑐᓴᖅᑎᑦᑎᒋᐊᖃᕐᓂᐊᖅᑐᑦ 
ᐅᕝᕙᓘᓐᓃᑦ ᓄᓇᕗᒻᒥ ᑖᒃᑯᐊ 
ᐊᔪᖅᓴᕈᓐᓃᐸᓪᓕᐊᒐᓱᓐᓂᐅᑉ ᑎᑎᕋᕐᕕᖓᓐᓄᑦ 
ᑐᕌᕐᕕᑦᓴᒥᑦ? ᖁᔭᓐᓇᒦᒃ.    
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑲᐅᒐᒪᐃᓛᒃ ᐱᒋᐊᓕᓵᕋᑦᑕ 
ᐅᖃᖃᑎᖃᖅᐸᓪᓕᐊᓗᑕ ᑎᒥᐅᔪᓕᒫᓂᑦ  
ᑲᑐᔾᔨᖃᑎᒌᓂᑦ. ᐊᖏᕈᑎᑕᖃᓐᖏᑦᑐᖅ ᓱᓕ 
ᓯᕗᓪᓕᕐᒥᑦ. ᑭᓯᐊᓂ ᐊᖏᖅᓯᒪᔪᒍᑦ ᑭᒃᑯᑦ 
ᐅᖃᖃᑎᒋᔭᐅᓂᐊᕐᒪᖔᑕ ᕼᐊᒻᒪᓚᐃᑦ, ᕼᐊᒻᒪᓚᐃᑦ 
ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗᑦᑕᐅᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᓯᖏᓪᓗ 
ᐊᕕᑦᑐᖅᓯᒪᔪᓂᑦ ᐊᒡᒍᑐᖅᓯᒪᔪᓂᑦ 
ᑲᑐᔾᔨᖃᑎᒌᑐᐃᓐᓇᐃᑦ ᐱᖃᑕᐅᓗᑎᑦ.  
 
ᑕᐃᒪᓐᓇ ᑲᔪᖏᖅᓯᒪᓂᐊᖅᐳᖓ ᑐᓴᐅᒪᑏᓐᓇᕐᓗᒋᑦ 
ᑲᑎᒪᔨᐅᔪᖅ. ᒫᓐᓇᒫᖅ ᑲᑎᒪᔪᒫᓂᐊᖅᓯᒪᔪᒍᑦ,  
ᑕᐃᓐᓇ ᐅᖃᐅᓯᕐᖓᐅᑎᒃᑯᑦ ᒪᑐᐃᖅᓯᓪᓗᖓ 
ᒥᓂᔅᑕᐅᓪᓗᖓ ᐅᖃᓚᐅᕋᒪ ᑕᐃᒫᑦᓴᐃᓐᓇᖅ 
ᑐᓴᐅᒪᑎᑦᑎᒐᓱᐊᖏᓐᓇᓂᐊᖅᑐᖓ 
ᒪᓕᒐᓕᐅᖅᑎᓂᑦ ᑕᐃᒪᓐᖓᑦ 
ᐊᐅᓚᕙᓪᓕᐊᓂᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᐱᖅᑯᑎᒧᑦ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑕᐃᒫᑦᑕᐅᖅ ᐊᓕᐊᓇᐃᒋᔪᒪᓪᓗᒋᑦ ᒐᕙᒪᒃᑯᑦ 
ᐊᒥᓲᓛᖑᓇᓱᑦᑐᓂᑦ ᓄᓇᓕᓐᓂ 
ᐱᖃᑕᐅᑎᑦᑎᓇᓱᐊᕐᖓᑕ. ᑖᒃᑯᐊᓕ 
ᑲᑐᔾᔨᖃᑎᒌᓂᐊᖅᑕᑎᑦ ᓇᓪᓕᐊᑐᐃᓐᓇᖅ ᑎᒥᐅᔪᖅ 
ᑎᓕᔭᐅᓯᒪᕚ ᐱᓕᕆᔨᐅᓂᐊᖁᓪᓗᒋᑦ ᒐᕙᒪᒃᑯᓐᓄᑦ 
ᑲᑎᖅᓱᐃᓂᐊᖅᑎᓪᓗᓯ ᑖᑦᓱᒧᖓ 
ᐸᕐᓇᐅᑎᓕᐊᑦᓯᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑲᑐᔾᔨᒻᒪᑕ ᑖᒃᑯᐊ ᕼᐊᒻᒪᓚᐅᔪᑦ 
ᐱᖃᑕᐅᒻᒪᑕ ᖃᓄᖅᑑᕈᑎᒋᓚᐅᕐᓗᑎᒍᓗ ᖃᓄᖅ 
ᑲᔪᓯᑎᑕᐅᓂᐊᕐᒪᖔᑦ ᐸᕐᓇᐅᑎᕗᑦ 
ᐅᖃᐅᓯᕆᓛᕋᑦᑎᒍ. ᐃᑦᓯᕙᐅᑕᐅᖃᑕᐅᒐᒪ 
ᐊᒻᒪᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ ᑐᖏᓕᖓ 
ᐊᖏᖕᔪᖅᑳᖓᑦ ᐱᖃᑕᐅᓪᓗᓂ. ᐊᖏᖃᑎᒌᑦᓯᒪᔪᒍᑦ 
ᖃᓄᖅ ᐸᕐᓇᐸᓪᓕᐊᓂᐊᕐᒪᖔᑦᑎᒍ 
ᑲᔪᓯᑎᑕᐅᒋᐊᓖᑦ ᐊᒻᒪᓗ ᐅᖃᖅᓯᒪᓕᕇᖅᑑᒐᓗᐊᑦ 
ᑭᖑᓪᓕᕐᒥ ᐊᓪᓗᕆᐊᕈᑎᒋᓂᐊᖅᑕᕗᑦ. 
ᖃᐅᔨᒃᑲᖅᓯᒪᐃᓐᓇᕐᓂᐊᖅᑐᓯ ᖃᓄᐃᓕᐅᓕᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑎ, 
ᑭᒡᒐᑐᖅᑐᖅ ᖁᑦᑎᑦᑐᒧᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᒃᑯᐊ ᓯᕗᓪᓕᖅᐹᒥᒃ ᑕᖅᑭᐅᓂᐊᖅᑐᒥ ᐊᐃᐳᕈᒥ 
ᐅᖃᖃᑎᖃᖅᐸᓪᓕᐊᓂᐊᕋᑦᓯ ᑎᒥᐅᔪᓂᑦ ᓄᓇᕗᑦ 
ᑐᓐᖓᕕᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᒻᒪ ᑕᕝᕙᓂ ᕼᐊᒻᒪᓚᐃᑦ ᐱᓕᕆᖃᑎᒋᓪᓗᓂᒋᑦ. 
ᑕᐃᒫᓪᓕ ᓄᓇᕗᑦ ᒐᕙᒪᒃᑯᖏᑦᑕ 
ᐅᖃᖃᑎᖃᖅᐸᓪᓕᐊᓂᖏᓐᓄᑦ ᐊᑐᖅᑕᐅᓂᐊᖅᑐᑦ, 
ᑖᒃᑯᐊ ᑲᑐᔾᔨᖃᑎᓕᒫᓯ ᐊᖏᖅᓯᒪᔪᐃᓐᓇᐅᕙᑦ 
ᑕᒪᑐᒥᖓ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᐱᖅᑯᑎᖓ ᑐᑭᓯᑦᓯᐊᖏᓐᓇᒃᑯ. 
ᐃᑲᔪᖅᑐᐃᓚᒻᒫᑦ ᑮᓇᐅᔭᕐᓃᑦ ᐱᕙ? ᑕᐃᒃᑯᐊ 
ᑎᒥᐅᔪᑦ ᐅᖃᐅᓯᕆᕋᑖᖅᑕᒃᑲ ᐱᓂᐊᕐᓂᕋᕈᑎᑦᑎᓐᓂ 
ᐊᖏᕈᑎᑦᑎᓐᓂ ᐃᑲᔪᖅᓱᐃᓯᒪᔪᑦ 
ᐊᔪᖅᓴᕈᓐᓃᐸᓪᓕᑎᑦᑎᓇᓱᓐᓂᕐᒧᑦ. ᑮᓇᐅᔭᖅᑎᒍᓪᓕ 
ᐱᑕᖃᓐᖏᑦᑐᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᐅᖃᐅᓯᒃᑯᑦ 
ᐊᐱᖅᑯᓱᕐᓂᖅ. ᑭᒡᒐᑐᖅᑐᖅ ᐊᒥᑦᑐᒧᑦ.  
 
ᐊᐱᖅᑯᑦ 047 - 3(3): ᑮᓇᐅᔭᒃᓴᐃᑦ 

ᓂᕿᓕᕆᕝᕕᓐᓄᑦ/ᐃᖃᓗᓕᕆᕝᕕᓐᓄᑦ 
(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᑖᔅᓱᒧᖓ ᐱᕙᓪᓕᐊᔪᓕᕆᔨᒃᑯᓪᓗ 
ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ ᑖᓐᓇ 
ᐊᐱᖅᑯᑎᒋᓂᐊᖅᑕᕋ.  
 
ᑕᕝᕙᓂ ᓇᓗᓇᐃᖅᓯᖃᐅᖕᒪᑦ ᒥᓂᔅᑕ 
ᐅᖃᐅᓯᒃᓴᖏᑦᑎᒍᑦ ᑖᒃᑯᐊ ᐅᔭᕋᖕᓂᐊᖅᑏᑦ 
ᑕᒪᑐᒪᓂ ᐱᕙᓪᓕᐊᓪᓚᕆᖕᓂᐊᖅᑐᐊᓗᐃᑦ 
ᓇᓗᓇᖅᑰᔨᓐᖏᒻᒪᑦ ᐊᒻᒪᓗ ᑖᓐᓇ ᖁᔭᓇᖅᑐᖅ 
ᐃᖅᑲᓇᐃᔮᒃᓴᓄᑦ ᓴᖅᑭᑎᑦᑎᕙᓪᓕᐊᓂᐊᖅᑐᓂᒃ 
ᓇᓗᓇᐃᖅᑰᔨᓐᖏᒻᒪᑦ. ᑭᓯᐊᓂᓕᑦᑕᐅᖅ 
ᐅᖃᖅᑎᑦᑎᔩ, ᐊᒥᓱᑲᓪᓚᐃᑦ ᐅᑯᓂᖓ 
ᐊᖑᓇᓱᖕᓂᕐᒧᑦ ᖁᕕᐊᒋᔭᖃᒻᒪᕆᖕᒪᑕ ᐊᒻᒪᓗ 
ᐃᖃᓗᒐᓱᐊᕐᓂᕐᒧᑦ ᖁᕕᐊᒋᔭᖃᒻᒪᕆᖕᒪᑕ. 
ᑖᔅᓱᒪᖃᐃ ᒥᓂᔅᑑᔫᑉ ᐅᖃᐅᑎᒐᔪᓐᓇᕋᔭᖅᐹᖓ 
ᐅᑯᐊ ᐃᒡᓗᓕᖕᒥᓗ ᓴᓂᕋᔭᖕᒥᓗ ᐃᖃᓗᓕᕆᕝᕕᖕᒥ. 
ᑐᓱᖃᑦᑕᕐᒪᑕ ᐸᖕᓂᖅᑑᒥᓗ ᐊᒻᒪᓗ ᑲᖏᖅᖠᓂᕐᒥᓗ 
ᐊᐅᓚᑕᐅᔪᓂᑦ.  
 
ᑕᕝᕙᓂ ᖃᓄᕐᓕ ᐊᐱᕆᔪᒪᔭᕋ ᒥᓂᔅᑕᕆᔭᐅᔪᖅ, 
ᑕᒪᒃᑯᓄᖓ ᓲᕐᓗ ᐃᖃᓗᓕᕆᕝᕕᖕᓂᓪᓗ 
ᐊᓯᖏᓐᓂᓪᓗ ᐱᒋᐊᕈᒪᓇᔭᖅᐸᑕ. ᑖᓐᓇᖃᐃ 
ᐃᖅᑲᓇᐃᔭᖅᑎᒥᓂᒡᓘᓐᓃᑦ ᖃᓄᑐᐃᓐᓇᖅ 
ᑐᑭᓯᑎᑦᑎᒋᐊᕈᓐᓇᖅᐳᖅ ᐆᒪᔪᕐᓂᐊᑎᒃᑯᓐᓂᑦ 
ᐃᒡᓗᓕᖕᒥᓗ ᓴᓂᕋᔭᖕᒥᓗ. ᖃᓄᖅ ᑖᒃᑯᐊ 
ᐃᑲᔪᖅᑕᐅᓂᖃᕈᓐᓇᕋᔭᕐᒪᑕ. ᑖᓐᓇᑦᑕᐅᖅ 
ᑮᓇᐅᔭᓕᐅᕈᑎᑦᑎᐊᒻᒪᕆᐅᔪᓐᓇᕐᒥᒻᒪᑦ ᑕᒪᒃᑯᓄᖓ 
ᐱᓕᕆᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ 
ᐊᐱᖅᑯᑎᑦᑎᐊᕙᐅᒻᒪᑦ. ᐅᖃᖅᑏ, ᓂᕿᒃᑯᕕᖃᖅᑐᒍᑦ 
ᐃᖃᓗᓕᕆᕕᖃᖅᑐᑕᓗ ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᑦᑑᑦᑎᐊᕐᒥ. 

ᐅᖃᖅᑏ, ᑕᐃᒪ ᑐᒃᓯᕋᐅᑎᖃᖅᖢᑎᒃ ᓄᓇᓕᖕᒥ 
ᖃᐅᔨᓴᕆᐊᖃᖅᖢᑎᒍ ᑖᒃᑯᐊ ᑐᒃᓯᕋᐅᑎᖏᑦ 
ᖃᓄᕐᓗ ᐊᐅᓪᓛᑦᑎᐊᕈᓐᓇᕋᔭᕋᓗᐊᕐᒪᖔᑦ. ᐊᒻᒪᓗ 
ᓄᓇᓕᐅᔪᑦ ᑕᐃᒪᓐᓇᒃ ᓂᕿᓕᕆᕕᖃᕈᒪᑉᐸᑕ 
ᐃᖃᓗᓕᕆᕕᖃᕈᒪᑉᐸᑕᓗ ᐊᑐᐃᓐᓇᐅᒋᐊᖃᕐᒪᑕ 
ᑕᒪᒃᑯᐊ ᐃᖃᓗᐃᑦ ᓂᖀᓪᓗ, ᖃᔅᓯᓂᓪᓗ 
ᐃᖃᓗᖃᑦᑕᕋᔭᕐᒪᖔᑕ ᐱᑎᖃᑦᑕᕋᔭᕐᒪᖔᑕᓗ 
ᖃᓄᐃᑦᑐᑐᐃᓐᓇᕐᓂᑦ ᐆᒪᔪᓂᑦ. 
 
ᑐᒃᓯᕋᕐᕕᐅᑐᐊᕈᑦᑕ ᓄᓇᓕᓐᓂᑦ ᑕᐃᒪᓐᓇᒃ 
ᖃᐅᔨᓴᕋᔭᖅᑕᕗᑦ ᐱᑕᖃᓪᓚᑦᑖᕋᔭᕐᒪᖔᑦ ᓂᕿᓂᑦ 
ᐊᒻᒪ ᐃᖃᓗᓐᓂᑦ ᑕᐃᒪᓐᓇᐃᑦᑐᖅᑖᕈᒪᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑑᔪᖅ. ᑭᒡᒐᑐᖅᑐᖅ 
ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᒪᓐᓇ  
ᖃᐅᔨᓴᖅᑕᐅᖃᑦᑕᕐᓂᑰᓕᓚᐅᖅᑲᒻᒥᓐᖏᑦᑐᖅ.  
 
ᐊᒻᒪᓗ ᖃᖓᑦᑎᐊᓵᖅ ᐱᓇᓱᐊᕈᓯᕆᓚᐅᖅᑕᑦᑎᓐᓂ 
ᓇᓗᓇᐃᖅᓯᓚᐅᕐᒥᒻᒪᑦ ᒥᓂᔅᑐ 
ᐅᖃᐅᓯᒃᓴᖏᑎᒎᖅᖢᓂ ᑕᒪᒃᑯᐊ 
ᐃᖃᓗᓕᕆᓂᕐᒧᓪᓗ ᐱᒋᐊᓪᓚᒃᑲᓐᓂᕈᒪᒻᒪᑦ. ᐊᒻᒪ 
ᑖᒃᑯᐊ ᐃᒡᓗᓕᒃ ᑕᐃᔭᐅᖃᓯᐅᔾᔭᐅᓚᐅᖅᑐᖅ 
ᐃᖃᓗᖃᕋᔭᕐᒪᖔᖅ. ᐅᓇ ᑖᒃᑯᐊ ᓄᓘᔭᕐᓂ 
ᐅᔭᕋᓐᓂᐊᕋᓱᐊᕐᓂᐊᖅᑐᓪᓗᒋᑦ ᑕᒫᓂ 
ᖃᓂᒋᔭᒻᒪᕆᑯᓗᐊᓂ ᐊᒥᓱᒻᒪᕆᐊᓗᓐᓂᒃ 
ᐅᖁᒪᐃᓐᓂᓕᓐᓂᒃ ᐃᖃᓗᓐᓂᑦ 
ᓂᐅᕐᕈᑎᒃᓴᖃᕈᓐᓇᕐᒪᑕ ᐃᒡᓗᓕᒻᒥᓗ ᓴᓂᕋᔭᒻᒥᒡᓗ. 
 
ᐅᓇ ᐊᐱᖅᑯᑎᒋᔪᒪᓗᐊᔾᔪᐊᓐᖑᐊᖅᑕᕋ 
ᐊᑲᐃᓪᓕᐅᕈᑎᖃᓕᒑᖅᑰᒻᒪᑕ ᐃᖃᓗᒐᓱᒃᐸᒃᑐᓪᓗ 
ᐊᒻᒪᓗ ᐅᔭᕋᓐᓂᐊᖅᑐᑦ ᑕᑭᔪᒥᓪᓗ 
ᐊᖅᑯᓯᐅᕈᒪᓪᓗᑎᒍᓪᓗ ᐊᓯᖏᓐᓄᓪᓗ. ᑕᒪᓐᓇᖃᐃ, 
ᐅᖃᖅᑎᑦᑎᔩ, ᑕᒪᑐᒫ ᒥᒃᓵᓄᑦ 
ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᐳᖅ  

ᑭᒃᑯᑎᒍᑦ ᐆᒪᔪᓕᕆᔨ?  
 
ᑖᔅᓱᒧᖓᓕ ᐊᕙᑎᓕᕆᔨᒃᑯᓐᓄᑦ 
ᐊᐱᖅᑯᑎᒋᓇᔭᖅᑰᖅᑕᕋᓗᐊᕋ, ᑭᓯᐊᓂ ᑭᒃᑯᑦ 
ᓇᐅᒃᑯᑦ ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ 
ᐆᒪᔪᕐᓂᐊᖅᑎᒃᑯᑦ ᑕᐃᒪᓐᓇᐃᑦᑐᒥᒃ 
ᐱᓇᔭᒍᒪᓂᐊᖅᑎᓪᓗᒋᑦ 
ᑮᓇᐅᔭᓕᐅᕈᑎᒃᓴᐅᓇᔭᖅᑐᒥᒃ ᐊᖑᓇᓱᓐᓂᒃᑯᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᑭᐅᒃᓯᐊᖅᑳᕋᓱᓐᓂᐊᖅᐸᕋ ᑖᓐᓇ 
ᓯᕗᓪᓕᖅᐹᖅ, ᑐᓪᓕᐊ ᐱᓚᐅᓐᖏᓐᓂᖓᓂ. 
 
ᐅᖃᖅᑏ, ᑕᒪᓐᓇ ᒪᓕᒐᑎᒍᑦ ᓄᓇᒃᑰᖃᑦᑕᕐᒪᑕ, 
ᖁᔭᓐᓇᒦᖅᑕᕋᓗᐊᕋ ᑖᓐᓇ ᑲᑎᒪᔨᐅᖃᑕᐅᔪᖅ 
ᐃᓱᒫᓘᑎᖃᕐᒪᑦ ᓄᓇᒥᓂᒃ, ᑕᐃᑲᓂ ᓄᓘᔮᓂ 
ᐅᔭᕋᓐᓂᐊᖅᑐᖃᓐᓂᐊᖅᑎᓪᓗᒍ. ᑕᒪᓐᓇ  
ᒪᓕᒐᑎᒍᑦ ᓄᓇᕗᑦᒥ ᐃᒪᓕᕆᔨᒃᑯᓐᓄᓪᓗ 
ᑲᒪᒋᔭᐅᒋᐊᖃᓲᖑᒻᒪᑕ. ᑖᒃᑯᐊ ᐃᓚᖏᑦ 
ᐅᖃᐅᓯᕆᔭᐅᖃᑦᑕᕐᒪᑕ ᓄᓇᓕᓐᓂᒥᐅᑕᐅᔪᓄᑦ 
ᖃᐅᔨᒋᐊᑦᑎᐊᖃᑦᑕᕆᐊᖃᖅᖢᑎᒡᓗ 
ᐃᓱᒫᓗᒍᑎᒋᔭᐅᖔᖓᑕ, ᐊᖏᖃᑎᒌᑉᐸᑕᓗ ᑕᒪᕐᒥᒃ 
ᖃᓄᐃᓘᕈᑕᐅᒍᒪᔪᒥᒃ. 
 
ᐅᖃᖅᑏ, ᑖᒃᑯᐊ ᒪᓕᒐᑎᒍᑦ ᒪᓕᒃᑕᐅᒋᐊᖃᖅᑐᑦ 
ᐱᓕᕆᐊᕆᔭᐅᑎᓪᓗᒋᑦ ᓄᓇᓖᑦ ᐱᒍᒪᔪᓪᓗ ᐊᒻᒪᓗ 
ᐃᓚᒋᔭᐅᖃᑕᐅᔪᓗᒃᑖᑦ ᓇᓗᓇᐃᑯᑕᖃᖅᑎᑕᐅᓯᒪᔪᑦ, 
ᓲᕐᓗ ᐊᑭᕋᖅᑐᕐᓂᐊᕐᓗᑎᑦ ᐃᑲᔪᖅᑐᐃᓂᐊᕐᓗᑎᓪᓗ 
ᐅᖃᓪᓚᖃᑎᒌᒋᐊᖃᓲᖑᒻᒪᑕ 
ᐋᖅᑭᒃᑐᐃᕙᓪᓕᐊᒍᓱᐊᕐᓗᑎᑦ ᑖᒃᑯᓂᖓ 
ᖃᓄᐃᓕᐅᕈᑕᐅᒍᒪᔪᓂᑦ. ᑕᐃᒪᓐᓇ 
ᓴᓇᑎᑕᐅᒐᔭᓐᖏᒪᑕ ᑖᒃᑯᓄᖓ 
ᐊᑭᕋᖅᑐᖅᑕᐅᖏᑉᐸᑕ ᐃᑲᔪᖅᓱᖅᑕᐅᖏᑉᐸᑕᓘᓐᓃᑦ. 
ᑖᒃᑯᐊ ᐱᒍᒪᔪᑦ ᑭᓯᐊᓂ ᓈᒻᒪᒃᓴᓗᒃᑖᑐᕕᓂᐅᑉᐸᑕ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᐊᓇᖅᑯᑎᑦ, ᒥᓂᔅᑐ. ᑭᒡᒐᑐᖅᑐᖅ 
ᐊᒥᑦᑐᒧᑦ. 
 
ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑖᒃᑯᐊ 
ᐊᔾᔨᒌᖏᒻᒪᑕ ᐅᓇ ᓂᕿᓕᕆᕝᕕᓪᓗ 
ᐃᖃᓗᓕᕆᕝᕕᒡᓗ. ᐊᒻᒪᓗ ᐃᒻᒪᖄ ᑎᑎᖅᑲᑎᒍᑦ 
ᑐᑭᓯᒋᐊᑦᑎᐊᕐᓂᐊᖅᐳᖓ. ᑕᒪᒃᑯᐊᓗ 
ᓇᓗᓇᓐᖏᑦᑐᖅ ᑲᓇᑕᐅᑉ ᒐᕙᒪᒃᑯᖏᑦᑕ 
ᒪᓕᒐᖏᓐᓂᑦ ᒪᓕᒋᐊᖃᖅᑐᓪᓗ 
ᑲᒪᒋᔭᐅᔭᕆᐊᖃᖅᖢᑎᒃ. 
 
ᐊᒻᒪᓗ ᐃᓱᒪᓇᖅᐸᒻᒪᑦ ᐃᒻᒪᖃ 
ᐃᒍᓇᓕᐅᕐᕕᑦᑖᕐᒪᒋᓪᓗᑎᑦ ᐃᒡᓗᓕᒻᒥᐅᑦ 
ᓂᐅᕐᕈᑎᔅᓴᑦᑎᐊᕚᓘᓇᔭᕐᒪᑦ ᓄᓇᕗᒻᒥᐅᓄᑦ. 
ᑕᒪᒃᑯᐊᕌᓘᒻᒪᑕ ᐃᓄᒃᓯᐅᑎᓪᓚᕇᑦ 
ᐱᒋᐊᖅᑕᐅᔪᓐᓇᖅᑐᑦ. ᑕᒪᑐᒧᖓᖃᐃ ᓇᖁᔭᖅᐳᖅ 
ᕿᒥᕐᕈᓇᓱᒋᐊᔅᓴᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐃᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᒥᓂᔅᑑᔪᖅ 
ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋᑦᑕᐅᖅ ᑲᑎᒪᔨᐅᔪᖅ 
ᑖᒃᑯᐊ ᐅᖃᐅᓯᕐᖓᑦ ᐅᖃᓪᓚᕆᑦᑐᓂ 
ᓇᖁᔭᕐᒪᖔᕐᒪ. ᐅᖃᖅᑏ, ᑖᒃᑯᐊ 
ᑭᐅᒍᑎᒋᒍᒪᖅᑲᐅᔭᕋ ᐅᖃᓪᓚᖃᑎᒋᓂᐊᖅᐸᕋ ᑖᓐᓇ 
ᑲᑎᒪᔨᐅᔪᖅ ᐃᑲᔪᒃᑲᓐᓂᕈᓐᓇᕋᔭᕐᒪᖔ 
ᐆᒪᔪᓕᕆᔨᑖᕐᓂᕐᒧᑦ ᒥᑦᑎᑕᓕᒻᒥ, ᐃᒡᓗᓕᒻᒥᓗ. 
 
ᐅᖃᖅᑏ, ᑕᐃᒪ ᑎᑎᕋᖅᐸᑦ ᐃᓱᒫᓗᒍᑎᒋᔭᒥᓂᒃ 
ᑐᒃᓯᕋᐅᑎᖃᕈᓐᓇᐸᓪᓗ ᐅᕙᑦᑎᓐᓄᑦ 
ᐃᖅᑲᓇᐃᔭᕐᕕᒐᓄᑦ, ᖁᔭᓐᓇᒦᒻᒪᕆᒐᔭᖅᑕᕋ ᐊᒻᒪᓗ 
ᑖᒃᑯᐊ ᐅᖃᐅᓯᕆᔭᖏᑦ, 
ᓂᕿᓕᕆᕝᕕᐅᓂᐊᕐᒪᓪᓗᖔᕐᓘᓐᓃᑦ ᐅᕝᕙᓗ  

ᐃᖃᓗᓕᕆᕕᐅᓂᐊᕐᒪᖔᓪᓘᓐᓃᑦ ᐅᕝᕙᓘᓐᓃᑦ 
ᑕᐅᖅᓰᖃᑦᑕᐅᑎᖃᕐᕕᐅᓂᐊᕐᒪᖔᖅ, 
ᓂᐅᕐᕈᑎᔅᓴᐅᖃᑦᑕᓂᐊᕐᒪᖔᑕᓘᓐᓃᑦ ᓂᖀᑦ 
ᐃᖃᓗᐃᓪᓗ. ᑖᒃᑯᐊ ᐊᔾᔨᒌᒋᔭᐅᓐᖏᒥᒻᒪᑕ 
ᑕᐃᒪᓐᓇ ᒐᕙᒪᑐᖃᒃᑯᑦ ᐃᓚᐅᑎᑕᐅᒋᐊᖃᓲᖑᒻᒪᑕ. 
ᑕᐅᖅᓰᖃᑦᑕᐅᑎᓂᖅ ᓄᓇᓕᓐᓄᑦ ᐊᓯᖏᓐᓄᑦ, 
ᑕᒪᓐᓇ ᐊᑐᖅᑕᐅᒋᐊᖃᓪᓚᕆᓐᖏᑦᑑᒐᓗᐊᑦ 
ᑕᐃᒃᑯᐊ. 
 
ᑖᓐᓇᖃᐃ ᑭᐅᕗᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᖁᐊᓇᖅᑯᑎᑦ. 
ᐊᐱᖅᓱᕐᓂᖅ ᓄᖅᑲᑲᐃᓐᓇᒥᒻᒪᑦ; ᑎᑎᖅᑲᒃᑯᑦ ᓱᓕ 
ᒪᑐᐃᖓᔫᒐᓗᐊᖅ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 7. 
(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᒃᑯᑦ ᐊᐱᖅᓱᕐᓂᖅ. 
ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ.  
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 003 - 3(3): ᓄᓇᓕᓐᓂ 

ᒐᕙᒪᓕᕆᓂᖅ ᐊᒻᒪ ᑮᓇᐅᔭᓂᑦ 
ᐊᐅᓚᑦᑎᓂᖅ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. 
(ᑐᓵᔨᑎᒍᑦ) ᑖᓐᓇ ᓄᓇᓕᓐᓂᒥᐅᑕᐅᔪᑦ ᑕᐃᒪᓐᓇ 
ᐃᓚᐅᑎᑕᐅᖁᔭᐅᓯᒪᒻᒪᑕ. ᐊᒻᒪᓗᑦᑕᐅᖅ 
ᓄᓇᕗᒻᒥᐅᑕᐅᔪᓄᑦ ᐊᖏᕈᑎᖃᓚᐅᖅᓯᒪᒐᒪ 
ᓂᕈᐊᖅᑕᐅᓪᓗᖓ.  
 
ᐅᖃᖅᑏ, ᑖᓐᓇ ᒥᓂᔅᑕ ᓄᓇᓕᕆᓂᕐᒧᑦ 
ᐱᔨᑦᓯᕋᖅᑎᑯᓄᓪᓗ ᐃᒃᐸᔅᓴᖅ ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᑎᒎᖃᑦᑕᓐᖏᒻᒪᑦ ᑮᓇᐅᔭᓂᑦ 
ᑲᒪᒋᔭᖃᖃᑦᑕᓐᖏᒻᒪᑕ ᓄᓇᓕᓐᓂᒥᐅᑦ 
ᑮᓇᐅᔭᖁᑎᖏᓐᓂᒃ. ᑖᓐᓇ 144(4) ᕼᐊᒻᒪᓚᒃᑯᑦ 
ᒪᓕᒐᖏᑦ ᓯᑏᓪᓗ, ᑕᐅᓐ-ᓗ ᐊᒻᒪᓗ ᕕᓕᔨᒃᑯᑦ, 
ᑖᒃᑯᐊ ᑮᓇᐅᔭᖁᑎᒋᔭᖏᑦ ᑕᐃᒫᒃ ᒪᓕᒐᑎᒍᑦ 
ᑐᓐᓂᐅᑕᐅᓂᐊᒋᐊᖃᕐᒪᑦ ᒥᓂᔅᑕᒧᑦ ᐅᓪᓗᐃᑦ 120 
ᐊᓂᒍᖅᐸᑕ ᐊᕐᕌᒎᑉ ᓄᓐᖑᐊᓂ.  
 



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᐊᐱᖅᓱᖅᑕᕋ, ᑕᐃᒪᖃᐃ ᒐᕙᒪᒃᑯᑦ 
ᑭᐅᔾᔪᑎᒋᔭᖏᖅᑲᐃ ᓇᓗᓇᐃᔭᕈᓐᓃᕈᑕᐅᓂᐊᖅᐳᑦ 
ᑕᐃᒪᓐᓇ ᑎᑎᕋᖅᓯᒪᑎᓪᓗᒋᑦ? ᑕᐃᒪᓐᓇ 
ᐊᐱᕆᒍᒪᓚᐅᕋᒃᑭᑦ. 
 
1. ᑐᑭᑖᖅᑎᑦᓯᒪᓂᖓᒍᑦ ᑎᑎᕋᖅᓯᒪᔫᕐ ᐅᐃᒍᐊᓂ 

144(4) ᑖᒃᑯᓇᓂ ᕼᐊᒻᓕᒃᑯᑦ ᒪᓕᒐᖏᑦ ᐊᒻᒪ 
ᑎᑎᖃᖅᓯᒪᓂᐊᑕ 144(4) ᓄᓇᓕᐸᐅᔭᐃᑦ, 
ᑕᐅᓐ ᐊᒻᒪ ᓄᓇᓖᑦ ᒪᓕᒐᖏᑦ, ᑭᓱᓂᒃ 
ᐃᓗᓕᖃᓚᐅᖅᐸ ᑮᓇᐅᔭᓕᕆᔾᔪᑎᕕᓂᕐᓄᑦ 
ᑎᑎᖃᖅᓯᒪᔪᑦ ᓄᓇᓕᐊᓄᑦ ᖃᒪᓂᑦᑐᐊᑉ 
ᐊᕐᕌᒍᐊᓄᑦ 2005-06, 2006-07, 2008-09 
ᐊᒻᒪ 2009-2010 ᐊᕐᕌᒍᐊᓂ? 
 

2. ᑐᑭᑖᖅᑎᑦᓯᒪᓂᖓᒍᑦ ᑎᑎᕋᖅᓯᒪᔫᕐ ᐅᐃᒍᐊᓂ 
144(4) ᑖᒃᑯᓇᓂ ᕼᐊᒻᓕᒃᑯᑦ ᒪᓕᒐᖏᑦ ᐊᒻᒪ 
ᑎᑎᖃᖅᓯᒪᓂᐊᑕ 144(4) ᓄᓇᓕᐸᐅᔭᐃᑦ,  
ᑕᐅᓐ ᐊᒻᒪ ᓄᓇᓖᑦ ᒪᓕᒐᖏᑦ, ᖃᓄᐃᑦᑐᑦ 
ᑐᑭᓯᒋᐊᕈᑎᒃᓴᑦ ᐱᓪᓗᒍ ᓂᐅᕕᕐᓂᖅ, 
ᑳᓐᑐᕌᒃᑎᑦᑎᓂᖅ ᐊᒻᒪ ᐊᑐᖅᑐᐊᖅᑎᑦᓯᓂᕐᒧᑦ 
ᐱᓕᕆᐊᖏᑦ ᓄᓇᓕᖕᓂ ᑯᐊᐳᕇᓴᐅᔪᑦ 
ᐱᑕᖃᖅᑎᑕᐅᕙᑦ ᒥᓂᔅᑕᒧᑦ? 

 
3. ᑭᓱᓂ ᓂᐅᕕᓚᐅᖅᐸᑦ, ᑳᓐᑐᕌᓚᐅᖅᐸᑦ ᐊᒻᒪ 

ᐊᑐᖅᑐᐊᕈᑎᖃᓚᐅᖅᐸᑦ ᓄᓇᓕᐊ ᖃᒪᓂᑦᑐᐊᑉ 
ᐊᕐᕌᒍᖏᓐᓂ 2005-06, 2006-07, 2007-08, 
2008-09 ᐊᒻᒪ 2009-2010? 
 

4. ᑐᑭᖃᖅᑎᑕᐅᓂᖏᑎᒍᖅᑦ ᓄᓇᕗᑦ ᒐᕙᒪᖏᑦᑕ 
ᑭᐅᔾᔪᑎᖏᑦ ᐊᑐᓕᖁᔭᐅᔪᒧᑦ ᓈᓴᐅᑎᖓ 4 
ᑖᒃᑯᓇᓂ 2010 ᐅᓂᒃᑳᖏᓐᓂᒃ ᑲᑎᒪᔨᕋᓛᑦ 
ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᐊᒪ ᑮᓇᐅᔭᖅᑐᕈᑎᕕᓂᖏᓐᓄᑦ ᕿᒥᕐᕈᓪᓗᑎᒃ 
2009-2010 ᐊᕐᕌᒍᑕᒫᑦ ᐅᓂᒃᑳᖑᔪᓂᒃ 
ᑖᑦᓱᒥᖓ ᓄᓇᕗᒥ ᑐᑭᓯᒋᐊᕈᑎᖃᕈᓐᓇᕐᓂᕐᒧᑦ, 
ᐃᒥᖕᓂᖅᓱᕈᓐᓇᕐᓂᕐᒧᓪᓗ ᓄᓇᕗᒧᑦ, 
ᖃᓄᐃᓕᖓᕙᑦ ᓄᓇᕗᑦ ᒐᕙᒪᖏᑦᑕ 
ᐋᔩᖃᕈᑎᖏᑦ ᐱᖃᑎᒋᓪᓗᒋᑦ ᓄᓇᕗᒥ 
ᓄᓇᓖᑦ ᑲᑐᔾᔨᖃᑎᒌᖏᑦ ᐱᔾᔪᑎᒋᓪᓗᒍ 
ᑐᒃᓯᕋᕐᓂᑦ ᑐᑭᓯᒋᐊᕈᑎᒃᓴᓂᒃ ᐊᒻᒪ 
ᓴᐳᔾᔭᐅᓯᒪᓂᕐᒧᑦ ᐱᖁᔭᑦ ᑕᒪᒃᑯᓄᖓ ᓄᓇᓖᑦ 
ᒐᕙᒪᖏᓐᓄᑦ ᓄᓇᕗᒥ? 

 
5. ᐃᓗᐊᓂ ᑐᑭᖓ ᓈᓴᐅᑎᖓᑕ 5 ᓄᓇᕗᒥ 

ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᒪᓕᒐᕐᔪᐊᖓᒍᑦ, 
ᖃᑦᓯᐊᖅᑎ ᑕᐃᒪᓐᖓᑦ ᐊᐃᐳᕈ 1, 1999-
ᒥᓂᑦ, ᑐᒃᓯᕋᐅᑎᓕᐅᖅᓯᒪᕙᑦ ᓄᓴᕗᒥ 
ᐃᖅᑲᖅᑐᐃᔨᕐᔪᐊᓄᑦ ᖃᐅᔨᒐᓱᐊᕐᖢᑎᒃ 

ᑲᑎᒪᔨᐅᖃᑕᐅᔪᖅ ᓯᖁᒥᑦᑎᓯᒪᖕᒪᖔᑕ 
ᓈᓴᐅᑎᖏᓐᓂᒃ 2(1) ᐅᕝᕙᓘᓐᓃᑦ (2) 
ᐱᖁᔭᕐᔪᐊᑦ? 

 
6. ᐃᓗᐊᓂ ᑐᑭᖓ ᓈᓴᐅᑎᖓᑕ 5 ᓄᓇᕗᒥ 

ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ ᒪᓕᒐᕐᔪᐊᖓᒍᑦ, 
ᖃᓄᐃᑦᑐᓂᒃ ᐃᑲᔪᖅᓯᔾᔪᑎᖃᖅᓯᒪᕙᑦ 
ᐊᑐᐃᓐᓇᐅᑎᑕᐅᓪᓗᑎᒃ ᓂᕈᐊᖅᑎᐅᔪᓄᑦ  
ᐱᓕᕆᕝᕕᖕᓂᑦ, ᑲᑎᒪᔨᓂᑦ ᐅᕝᕙᓘᓐᓃᑦ 
ᑎᒥᐅᔪᑦ ᑎᑎᕋᕐᕕᖁᑎᖏᓐᓂᑦ ᓄᓇᕗᑦ 
ᒐᕙᒪᒃᑯᑦ ᐱᓇᓱᐊᖅᑎᓪᓗᒋᑦ 
ᒪᓕᒐᕐᓂᐊᖅᑎᒃᓴᒥᒃ ᐃᑲᔪᖅᑎᐅᓂᐊᖅᑐᒥᒃ 
ᑐᒃᓯᕋᐅᑎᓕᐅᖅᑎᓪᓗᒋᑦ ᓄᓇᕗᒥ 
ᐃᖅᑲᖅᑐᐃᔨᕐᔪᐊᒃᑯᓐᓄᑦ? 

 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒪ’ᓇ, ᑭᒡᒐᑐᖅᑏ. ᑎᑎᖅᑲᒃᑯᑦ 
ᐊᐱᖅᓱᕐᓂᖅ. ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 8. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᑎᑎᖅᑲᓄᑦ ᐊᐱᖅᑯᑎᒥᓂᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 9. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᒪᑐᐃᕈᑎᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 10. 
(ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ ᑮᓇᐅᔭᓄᑦ 
ᐊᑐᖅᑕᐅᔪᒪᔪᓄᑦ ᐅᓂᒃᑳᒐᕐᓄᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 11. (ᑐᓵᔨᑎᒎᕈᓐᓃᖅᑐᖅ) 
ᐊᑎᓕᐅᖅᓯᒪᔪᑦ ᕿᓄᔾᔪᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 12. (ᑐᓵᔨᑎᒎᕈᓐᓃᖅᑐᖅ) ᑭᐅᔾᔪᑏᑦ 
ᐊᑎᓕᐅᖅᑕᒥᓂᕐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 
13. (ᑐᓵᔨᑎᒎᕈᓐᓃᖅᑐᖅ) ᐅᓂᒃᑳᒐᐃᑦ 
ᑲᑎᒪᔨᕋᓛᓄᑦ ᕿᒥᕐᕈᔪᓄ ᒪᓕᒐᒃᓴᓄᑦ ᐃᓛᓪᓘᓐᓃᑦ 
ᐊᓯᖏᓐᓄᑦ. (ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 14. 
(ᑐᓵᔨᑎᒎᕈᓐᓃᖅᑐᖅ) ᐊᓚᒃᑲᐃᓂᖅ ᑎᑎᖅᑲᓂᑦ. 
ᓯᕗᓕᖅᑎ.  

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 017 - 3(3): 

ᐃᓐᓇᑐᖃᕐᓄᑦ ᐱᓇᓱᐊᒐᒧᑦ ᐸᕐᓇᐅᑎᒃ 
2010-2014 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᓐᓇ ᒥᓂᔅᑕᐅᖃᐅᑎᕗᑦ 
ᑕᕝᕙᓃᓐᖏᒻᒪᑦ, ᒥᓂᔅᑕ ᐋᕆᐊᒃ, ᑭᒡᒐᑐᖅᑐᒍ 
ᓴᖅᑭᑎᑦᑎᕗᖓ, ᑕᕝᕙᓂ ᓇᖏᖅᓯᕗᖓ 
ᓴᖅᑭᑎᓪᓗᖓ ᐃᓐᓇᓪᓚᕆᓐᓄᑦ ᑐᕌᖓᔪᖅ 
ᖃᓄᐃᓕᖓᓗᑎᒃ ᐱᓕᕆᔾᔪᑕᐅᓂᐊᖅᑐᓄᑦ 2010-
2014-ᒧᑦ. ᐃᓕᖅᑯᓯᓕᕆᔨᒃᑯᑦ, ᑕᓯᐅᖅᑕᐅᓪᓗᑎᑦ 
ᓄᓇᕗᑦ ᐃᓐᓇᓪᓚᕆᓐᖏᓐᓂᒃ, ᓴᖅᑭᑎᔅᓯᒪᒻᒪᑕ 
ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐱᓕᕆᐊᖑᓛᐅᖅᑐᓂᑦ 
ᐊᕐᕌᒎᓄᑦ ᑎᓴᒪᓄᑦ ᐊᒡᒋᖅᑐᓄᑦ. ᖁᕕᐊᒃᐳᖓ 
ᓴᖅᑭᑦᑎᔪᓐᓇᕋᒪ ᑖᔅᓱᒥᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᐊᓚᒃᑲᐃᓂᖅ ᑎᑎᖅᑲᓂᑦ. 
ᐃᓵᔅᓯᒪᔪᖃᕈᓐᓃᕐᖓᑦ. (ᑐᓵᔨᑎᒍᑦ)  
ᑲᑎᒪᔾᔪᑎᔅᓴᖅ 15. (ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᖅᓯᓂᖅ ᓅᑦᑎᒋᐊᕐᓂᕐᒥᒃ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 16. (ᑐᓵᔨᑎᒎᕈᓐᓃᖅᑐᖅ) 
ᓇᓗᓇᐃᖅᓯᓂᖅ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᑎᑦᑎᔪᒪᓪᓗᑎᑦ ᒪᓕᒐᔅᓴᓂᒃ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 17. 
(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 18. (ᑐᓵᔨᑎᒎᕈᓐᓃᖅᑐᖅ) 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᒃ. 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 19. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. ᒥᓂᔅᑑᔪᖅ 
ᐊᕙᑎᓕᕆᔨᒃᑯᓐᓄᑦ.  
 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 02 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᑭᓪᓕᓯᓂᐊᖅᑎᓂᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᖁᔨᕗᖓ, 
ᐊᐃᑉᐱᑕᐅᓪᓗᖓ ᑲᖏᖅᖠᓂᐅᑉ ᐅᐊᓐᓇᖓᑕ 
ᒪᓕᒐᓕᐅᖅᑎᖓᓄᑦ, ᑖᓐᓇ ᒪᓕᒐᔅᓴᖅ 2, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᑭᓪᓕᓯᓂᐊᖅᑎᓂᑦ ᒪᓕᒐᖅ, 
ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᑖᓐᓇ ᒪᓕᒐᔅᓴᖅ ᐋᖅᑭᒋᐊᕈᑕᐅᔪᖅ 
ᑭᓇᑐᐃᓐᓇᕐᓂᑦ ᖃᐅᔨᓴᖅᑏᑦ ᒪᓕᒐᖓᓂᑦ ᐃᒪᓐᓇ 
ᓱᓇᑐᐃᓐᓇᓕᕆᒍᑎ ᐱᔾᔪᑎᒋᓪᓗᒋᑦ ᑕᐃᒎᓯᖏᑦ 
ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᒃᑯᓄᖓ ᐅᓂᒃᑳᖅᑐᖃᕈᒪᕚ 
ᐃᓗᓕᖏᓐᓄᑦ ᒪᓕᒐᔅᓴᐅᑉ. ᓂᕈᐊᖅᑐᖃᕈᒪᓕᕐᖓ. 
ᑖᑦᓱᒥᖓ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑖᓐᓇ ᓅᑦᑎᒋᐊᕈᑦ ᑲᔪᓯᕗᖅ. 
ᒪᓕᒐᔅᓴᖅ 2 ᑲᑎᒪᑐᐃᓐᓇᓂᕐᒧᑦ 
ᐃᓯᖅᑕᐅᔪᓐᓇᖅᓯᓂᐊᓕᕆᓪᓗᓂ, ᑲᑎᒪᔨᕋᓛᓄᑦ 
ᕿᒥᕐᕈᔭᐅᒍᓐᓇᖅᓯᓂᐊᓕᕐᒥᔪᖅ, ᒪᒥᐊᓇᖅ.  
 

ᐊᐃᑉᐹᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᒥᓂᔅᑑᔪᖅ ᑮᓇᐅᔭᓕᕆᔨᒃᑯᓐᓄᑦ. 
 

ᒪᓕᒐᒃᓴᖅ 03 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᒋᐊᖅᑎᑦᑎᕗᖓ, ᑐᒡᓕᖅᑕᐅᓪᓗᖓ  
ᑲᖏᖅᖠᓂᐅᑉ ᓂᒋᐊ ᑎᑭᕌᕐᔪᐊᒧᓪᓗ 
ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 3, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᖅ, ᑐᒡᓕᖓᓂᒃ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ ᐃᓐᑲᒻ 
ᑖᒃᓯᓕᕆᓂᕐᒧᑦ ᒪᓕᒐᕐᒥᑦ ᑖᓐᓇ i) 
ᓄᑖᓐᖑᖅᑎᑕᐅᓂᐊᖅᑐᑦ ᐊᖏᓂᖓ ᑖᓯᓄᑦ 
ᐊᑭᓕᕆᐊᓖᑦ; ii) ᑖᒃᑯᐊᓗ ᐋᖅᑭᒋᐊᖅᑕᐅᓯᒪᔪᑦ 
ᒐᕙᒪᑐᑲᒃᑯᓐᓄᑦ ᐋᑭᒋᐊᖅᑕᐅᔪᓐᓇᖁᓪᓗᒋᑦ 
ᑖᒃᓰᔭᐃᔭᕈᑎᑦ;  iii) ᐃᓚᓕᐅᔾᔨᒐᕐᓂᓂᖅᓴᓕᕐᓗᑎᑦ 
ᐊᓯᔾᔨᖅᑕᐅᔪᓂᑦ ᒐᕙᒪᑐᖃᒃᑯᓐᓂᑦ ᒪᓕᒐᕐᒥᑦ 
ᐊᑭᓕᐅᑕᐅᕙᑦᑐᑦ ᓱᕈᓯᖃᓂᕐᒧᑦ ᐃᑲᔫᓯᐊᑦ; iv) 
ᐊᖏᖅᓯᓗᑎᑦ ᒪᓕᒐᐅᔪᓂᑦ; ᐊᒻᒪᓗᑦᑕᐅᖅ v) 
ᓇᓗᓇᐃᖅᑕᐅᓗᑎ ᐃᓚᒍᑕᖏᑦ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᒃᑯᓄᖓ ᐃᓗᓕᖏᓐᓄᑦ 
ᓂᓪᓕᖅᑐᖃᕈᒪᕚ ᒪᓕᒐᔅᓴᐅᑉ. 
ᓂᕈᐊᖅᑐᖃᕈᒪᓕᕐᖓᑕ. ᑖᑦᓱᒥᖓ ᐊᑲᐅᔅᓴᖅᑐᑦ. 
ᐊᑲᐅᔅᓴᓐᖏᑦᑐᑦ. ᓂᕈᐊᓐᖏᑦᑐᑦ. ᑖᓐᓇ ᓅᑦᑎᒋᐊᕈᑦ 
ᒪᓕᒐᔅᓴᒧᑦ 3 ᑲᔪᓯᕗᖅ ᑲᑎᒪᔨᕋᓛᓄᑦ ᕿᒥᕐᕈᔨᓄᑦ 
ᕿᒥᕐᕈᐊᖅᑕᐅᔪᓐᓇᓯᓪᓗᓂ.  

(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 19. 
(ᑐᓵᔨᑎᒎᕈᓐᓃᖅᑐᖅ) ᐊᐃᑉᐹᓂᒃ 
ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ. 
 
ᒪᓕᒐᒃᓴᖅ 04 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011 - 
ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐱᒋᐊᖅᑎᑦᑎᕗᖓ, 
ᑐᒡᓕᖅᑕᐅᓪᓗᖓ ᑲᖏᖅᖠᓂᐅᑉ ᓂᒋᐊ 
ᑎᑭᕌᕐᔪᐊᒧᓪᓗ ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 4, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2011, ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᔪᖅ 
ᒪᓕᓐᓂᖃᖏᑦᑐᓂᑦ ᐊᒻᒪ ᑕᒻᒪᖅᓯᒪᔪᓂᑦ 
ᐃᓚᖏᓐᓂᑦ ᒪᓕᒐᐅᔪᓂᑦ ᓄᓇᕗᒻᒥ, 
ᐋᖅᑭᒋᐊᖅᓯᔪᖅ ᐱᔾᔪᑎᓖᑦ ᓄᓇᑦᓯᐊᒦᖔᑐᓂᑦ 
ᒪᓕᒐᐃᑦ, ᐊᒻᒪ ᐲᖅᓯᔪᑦ ᐃᓚᒍᑕᖏᓐᓂᑦ 
ᐊᑦᑐᐊᓂᖃᕈᓐᓃᖅᑐᑯᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᒃᑯᓄᖓ ᐅᓂᒃᑳᖅᑐᖃᕈᒪᕚ 
ᐃᓗᓕᖏᓐᓄᑦ ᒪᓕᒐᔅᓴᐅᑉ. ᓂᕈᐊᖅᑐᖃᕈᒪᓕᕐᖓ. 
ᑖᑦᓱᒥᖓ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑖᓐᓇ ᑲᔪᓯᕗᖅ. ᒥᓂᔅᑑᔪᖅ 
ᒪᓕᒐᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᒍᒪᕗᖓ ᒪᓕᒐᓕᐅᖅᑎᓄᑦ 
ᑖᓐᓇ 67(2) ᐊᑐᓐᖏᓚᐅᐱᓪᓚᓪᓗᒍ ᒪᓕᒐᒃᓴᖅ 4 
ᑲᑎᒪᑐᐃᓐᓇᕈᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᖏᖅᑕᐅᔪᒪᒻᒪᑦ 
ᑖᓐᓇ ᒪᓕᒐᔅᓴᖅ 4 ᑲᑎᒪᕕᑦᑎᓐᓄᑦ 
ᐃᓯᖅᑕᐅᑦᑕᐅᑎᒋᖁᓪᓗᒍ. ᑖᔅᓱᒧᖓ ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᑖᓐᓇ ᒪᓕᒐᔅᓴᖅ 4 
ᑲᑎᒪᕕᑦᑎᓐᓄᑦ ᐃᓯᖅᑕᐅᔪᓐᓇᖅᓯᕗᖅ. ᖁᔭᓐᓇᒦᒃ.  
 
ᐊᐃᑉᐹᓂᒃ ᐅᖃᓕᒫᖅᑕᐅᑎᑦᑎᓂᖅ ᒪᓕᒐᔅᓴᓂᑦ. 
ᒥᓂᔅᑑᔪᖅ ᒪᓕᒐᓕᕆᔨᒃᑯᓐᓄᑦ. 

 
ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ, 2011, 
ᓈᓴᐅᑎᖓ 2 - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᑐᒡᓕᖅᑕᐅᓪᓗᖓ ᑲᖏᖅᖠᓂᕐᒥᑦ 
ᓂᒋᐊᓂᑦ ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 5, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2011, ᓈᓴᐅᑎᖓ 2, ᑐᖏᓕᖓᓂᒃ 
ᐅᖃᒫᖅᓕᖅᑕᐅᖁᓪᓗᒍ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᑦᑭᒋᐊᖅᓯᔪᖅ 
ᑕᒻᒪᐅᑕᐅᓯᒪᔪᑦ ᐅᐃᕖᑎᑐᑦ ᑎᑎᕋᖅᓯᒪᓂᕆᔭᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓅᑦᑎᒋᐊᕈᑦ 
ᓈᒻᒪᒻᒪᑦ. ᑖᒃᑯᓄᖓ ᐃᓗᓕᖏᓐᓄᑦ 
ᓂᓪᓕᖅᑐᖃᕈᒪᕚ ᒪᓕᒐᔅᓴᐅᑉ. 
ᓂᕈᐊᖅᑐᖃᕈᒪᓕᕐᖓᑕ. ᑖᔅᓱᒥᖓ ᐊᑲᐅᔅᓴᖅᑐᑦ. 
ᐊᑲᐅᔅᓴᓐᖏᑦᑐᑦ. ᓂᕈᐊᓐᖏᑦᑐᑦ. ᑖᓐᓇ ᑲᔪᓯᕗᖅ. 
ᒥᓂᔅᑐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᖏᖅᑕᐅᒍᒪᕗᖓ ᒪᓕᒐᓕᐅᖅᑎᓄᑦ 
ᑖᓐᓇ 67(2) ᐊᑐᓐᖏᓚᐅᐱᓪᓚᓪᓗᒍ ᒪᓕᒐᒃᓴᖅ 5 
ᑖᓐᓇ ᑲᑎᒪᑐᐃᓐᓇᕈᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑐ. ᐊᖏᖅᑕᐅᔪᒪᒻᒪᑦ 
ᑖᓐᓇ ᒪᓕᒐᔅᓴᖅ 5 ᑕᕝᕗᖓ ᑲᑎᒪᕕᑦᑎᓐᓄᑦ 
ᐃᓯᖅᑕᐅᑦᑕᐅᑎᒋᖁᓪᓗᒍ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ. ᑖᓐᓇ ᒪᓕᒐᔅᓴᖅ 5 
ᑲᑎᒪᕕᑦᑎᓐᓄᑦ ᐃᓯᖅᑕᐅᔪᓐᓇᖅᓯᕗᖅ. ᖁᔭᓐᓇᒦᒃ.  
 
ᑖᒃᑯᐊ ᑲᑎᒪᔾᔪᑎᔅᓴᕗᑦ ᕿᒥᕐᕈᓕᕈᑦᑎᒍᑦ, 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 20. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᑐᐃᓐᓇᕐᓂᑦ ᒪᓕᒐᔅᓴᓂᑦ 
ᐃᓛᓪᓗ ᐊᓯᖏᓐᓂᑦ ᕿᒥᕐᕈᓂᖅ. ᑖᒃᑯᐊ ᒪᓕᒐᔅᓴᐃᑦ 
1, 4, ᐊᒻᒪᓗ 5 ᕿᒥᕐᕈᔭᐅᓂᐊᓕᕐᒥᔪᑦ ᑖᓐᓇ 
ᐃᔅᓯᕙᐅᑕᕆᓂᐊᖅᑐᓯᐅᒃ ᒥᔅᑕ ᓯᐊᓪ.  

ᑕᐃᒪ ᓄᖅᑲᖓᑲᐃᓐᓇᓂᐊᓕᕐᒥᔪᒍᑦ ᐊᕙᑎᑦ 
ᑎᑦᑖᓂᑦ ᐊᒻᒪ ᐱᒋᐊᓂᐊᖅᑐᓯ ᑭᖑᓂᖓᒍᑦ.  
 
ᐃᖅᓱᒃᑏ 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:50-ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:18-ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): 
ᑲᑎᒪᑐᐃᓐᓇᕆᐊᓕᕐᒥᑕ. ᑲᑎᒪᑐᐃᓐᓇᖅᑎᓪᓗᑕ 
ᐅᑯᓂᖓ ᐱᓕᕆᐊᖃᕐᓂᐊᕋᑦᑕ: ᒪᓕᒐᒃᓴᐃᑦ 1, 4 
ᐊᒻᒪᓗ 5. ᖃᓄᐃᓕᐊᕈᒪᓕᖅᑭᓯ? ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐱᓕᕆᐊᖃᕈᒪᔪᒍᑦ ᒪᓕᒐᒃᓴᖅ 
1 ᐊᒻᒪᓗᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 
ᑕᐃᒪᓐᓇ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᕆᓂᐊᕋᑦᑎᒍᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒥᓂᔅᑕ ᑰᓕ 
ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒨᕐᓗᑎᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 
ᐃᑲᔪᕆᐊᖅᑐᓚᐅᕐᒥᒃᑎᑦ ᒥᓂᔅᑐ 
ᐃᖅᑲᓇᐃᔭᖅᑎᖏᓪᓗ ᑖᕗᖓ. 
 
ᒥᓂᔅᑐ ᑰᓕ ᑖᒃᑯᐊ ᑭᒃᑰᒻᒪᖔᑕ ᐅᖃᓚᐅᕆᑦ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᒃᑲ. ᑖᓐᓇ 
ᑕᓕᖅᐱᓐᓂ, ᑐᖏᓕᕐᒪ ᑐᖏᓕᐊ ᕌᔅ ᑕᐅᓐ ᐊᒻᒪᓗ 
ᓴᐅᒥᓐᓂ ᑮᓇᐅᔭᓕᕆᔨᕗᑦ ᒥᔅ ᑎᐳᕋ ᕚᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᐸᒃᓴᖅ 
ᒪᒃᐱᒐᖅ H 6 -ᒦᓚᐅᕋᑦᑕ ᐊᐱᖅᑯᑎᒃᓴᖃᖅᐱᓰ 
ᐅᖁᒪᐃᓐᓂᕐᓂᐊᖅᑐᓕᕆᔨᒃᑯᑦ H-6? 
ᐱᑕᖃᓐᖏᑉᐸᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᒫᓕᕆᔨᒃᑯᑦ. ᐅᖁᒪᐃᓐᓂᓂᐊᖅᑐᓕᕆᓂᖅ 
ᑲᑎᓪᓗᒋᑦ ᐊᐅᓚᓂᖏᓐᓄᑦ ᒪᑭᒪᐅᑎᖏᓐᓄᓪᓗ. 
$17,193,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-7-ᒧᑦ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᑖᒃᑯᐊ 
ᐃᖢᐊᖅᓴᐃᓂᕐᒧᑦ. ᐊᐱᖅᑯᑎᒃᓴᐃᑦ? ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᐅᔪᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᐃᓄᔨᕆᓂᕐᒧᓪᓗ 
ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑎᓄᑦ ᓄᓇᓕᖕᓂ 
ᐋᓐᓂᐊᕐᕕᐊᓛᓂᑦ ᐃᖅᑲᓇᐃᔭᖅᑎᑦ, ᐊᑐᓂ 
ᐋᓐᓂᐊᕐᕕᐊᓛᓂ ᐃᒪᓐᓇ ᐊᓯᔾᔨᖅᑕᐅᓯᒪᓐᖏᒻᒪᑕ. 
ᑮᓇᐅᔭᖁᑎᖏᓪᓗ ᑕᐃᒪᓐᖓᓂ 2010-11-
ᖑᓚᐅᖅᑐᒥᓗ ᖃᓄᐃᓕᐅᖅᑕᐅᓂᐊᖅᐸᑦ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᐊᒥᓱᙳᕆᐊᖅᑕᐅᓂᐊᖅᐹᑦ 
ᐋᓐᓂᐊᕐᕕᕋᓛᒃᑯᓐᓂ? ᑖᓐᓇ ᐊᐱᖅᑯᑎᒐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑰᓕ. 

ᐊᖓᔪᖅᑲᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᐃᑲᔪᖅᑕᐅᒍᒪᓂᐊᖅᑯᒍᑦ 
ᐃᖅᑲᓇᐃᔭᖅᑎᒐᓄᑦ.  
 
ᑖᓐᓇ ᓄᓇᓕᖕᓂ ᐃᓄᒋᐊᒃᓯᒃᐸᑕ ᑭᓯᐊᓂ 
ᐅᕝᕙᓘᓐᓃᑦ ᐱᕈᖅᐸᓪᓕᐊᖅᐸᑕ ᑖᒃᑯᐊ 
ᐃᖅᑲᓇᐃᔭᖅᑏᑦ ᑕᐃᒪᐃᓕᖓᑐᐃᓐᓇᕐᓂᐊᖅᑐᑦ 
ᑭᓯᐊᓂ ᑐᒃᓯᕋᐅᑎᖃᖅᐸᑕ 
ᐱᔨᒃᓯᕋᖅᑕᐅᑲᓐᓂᕈᒪᓪᓗᑎ. ᑕᐃᒪᓐᓇ 
ᐱᓕᕆᖃᑎᒋᖃᑦᑕᖅᑕᕗᑦ ᖃᓄᐃᑦᑑᓂᖏᑦ 
ᒪᓕᒡᓗᒋᑦ. ᑕᐃᒫᑎᑐᑦ ᐱᒐᑦᑕ ᐃᒡᓗᓕᖕᒥ 
ᐋᓐᓂᐊᖅᑖᕈᓘᔭᖃᑦᑕᖅᑎᓪᓗᒋᑦ  
ᑕᐃᑲᓂ ᐃᖢᐊᖅᓴᐃᔨᒥ ᐃᒡᓗᓕᖕᒧᐊᑎᖅᓯᓚᐅᕋᑦᑕ. 
ᑕᐃᑯᐊ ᐋᓐᓂᐊᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ.  
 
ᑕᐃᒪ ᐊᐱᖅᓱᑕᐅᓂᕆᔭᒃᓴᕐᓂᑦ 
ᐅᑕᖅᑭᓚᐅᐱᓪᓚᖕᓂᐊᖅᐳᖓ. (ᑐᓵᔨᑎᒎᕈᓐᓃᖅᑐᖅ) 
ᑕᐃᒪᑲᓚᐅᖅ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 
ᑕᐃᒪ ᓈᖕᒪᓐᖏᒃᑯᒪ ᐅᖃᐅᑎᓂᐊᖅᐸ̀ᖕᒪ ᑕᒻᒪᕈᒪ. 
 
ᑖᓐᓇ ᓄᓇᓕᖕᓅᖃᑦᑕᓕᕌᖓᒪ 
ᑐᓴᖅᑎᑕᐅᒐᔪᖃᑦᑕᕋᒪ ᓄᓇᑦᑎᓐᓂᒥᐅᑕᐅᓪᓗᖓᓗ 
ᒪᕐᕉᖕᓂᒃ ᓂᕈᐊᑕᐅᕝᕕᖃᖅᖢᖓ ᐃᓄᐃᑦ 
ᐅᖃᐱᓗᖃᑦᑕᕐᒪᑕ 
ᐃᖢᐊᖅᓴᖅᑕᐅᒋᐊᖃᕋᓗᐊᖅᖢᑎ. 
ᐱᔭᐅᖃᑦᑕᓐᖏᕐᓂᖏᓐᓄᑦ ᑕᒡᕙᓂ 
ᐅᖃᐅᓯᖃᓚᐅᕋᒪ 
ᐃᖅᑲᐃᑎᑦᓯᒐᓱᐊᕆᐊᖃᓐᖏᒃᑲᓗᐊᖅᑐᖓ. ᑕᐃᒪ 
ᐃᓄᐃᑦ ᐅᖃᐅᑎᔭᐅᖃᑦᑕᕋᒪ ᑖᒃᑯᓂᖓ 
ᑭᖑᕙᓗᐊᖅᑐᑎᑦ ᐋᓐᓂᐊᖃᓕᕌᖓᑦᑕ 
ᑭᖑᕙᓗᐊᖅᖢᑎᑦ ᖃᐅᔨᔭᐅᓕᑕᐃᓐᓇᖃᑦᑕᕐᒪᑕ 
ᐋᓐᓂᐊᕐᕕᓕᐊᕌᖓᒥᒃ. ᑭᓯᐊᓂ 
ᐅᖃᐅᑎᔭᐅᖃᑦᑕᕐᒪᑕ ᓄᑕᕋᓛᖅ ᓲᕐᓗ ᐋᓐᓂᐊᖅᐸᑦ 
ᖃᐅᔨᒪᔪᑐᐊᖑᖅᑰᕐᒪᑦ ᑖᓐᓇ ᓄᑕᕋᓛᖅ 
ᐊᓈᓇᖓᓗ, ᑖᒃᑯᐊ ᐃᓄᐃᑦ ᐃᓕᖅᑯᓯᑐᖃᖏᑦ 
ᒪᓕᒃᖢᒋᑦ ᖃᐅᔨᒪᑲᐅᑎᒋᓲᖑᖕᒪᑕ 
ᐋᓐᓂᐊᓪᓚᑦᑖᖅᑐᑯᓘᓂᖏᓐᓄᑦ. ᑖᓐᓇ ᑕᒪᑉᑕ 
ᐱᓕᕆᐊᑦᓴᖅ ᒪᓕᒡᓗᒍ  

ᐊᖏᕐᕋᖅᑎᑕᐅᑐᐃᓐᓇᖃᑦᑕᕐᒪᑕ.  
 
ᑕᐃᒪ ᐊᐱᖅᑯᑎᒋᓂᐊᖅᑕᕋ ᒥᓂᔅᑐᒧᑦ 
ᖃᓄᐃᓕᐅᖃᑦᑕᖅᐸᑦ ᑐᓂᓯᒑᖓᒥᑦ ᓄᓇᓕᖕᓄᑦ 
ᑕᒪᒃᑯᓂᖓ ᐋᓐᓂᐊᖅᑐᓕᕆᔨᐅᓂᐊᖅᑐᓄᑦ 
ᓇᔭᙳᐊᓂᒃ. ᑖᓐᓇ ᐊᐱᖅᑯᑎᒐ ᓯᕗᓪᓕᖅᐹᒧᑦ 
ᐊᑕ `ᖕᒪᑦ. ᑭᓯᐊᓂ ᓇᓗᓇᐃᖅᓯᑲᓐᓂᖁᔨᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇᐃᓕᐅᖃᑦᑕᖅᑐᒍᑦ ᒐᕙᒪᒃᑯᑦ ᒪᓕᖃᑦᑕᖅᑐᑦ 
ᐃᖅᑲᓇᐃᔭᖅᑎᑖᓂᕐᒧᑦ, ᒪᓕᖃᑦᑕᖅᑕᕗᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᖃᑦᑕᖅᑕᖏᑦ ᐊᒻᒪ 
ᐃᖅᑲᓇᐃᔭᖅᑎᑖᕆᐊᖃᕈᑎ ᐋᓐᓂᐊᕐᕕᕋᓛᒥᑦ 
ᐃᖅᑲᓇᐃᔭᖅᑎᑖᓂᕐᒧᑦ ᒪᓕᖃᑦᑕᖅᑐᒍᑦ ᐊᒻᒪ 
ᐃᓐᓄᑎᑦᑎᖃᑦᑕᖅᑐᒍᑦ ᐃᖅᑲᓇᐃᔮᖑᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᑕᐃᒪᖃᐃ ᑕᒻᒪᕈᒪ 
ᐅᖃᐅᑎᔭᐅᓂᐊᕆᕗᖓ ᓈᒻᒪᓐᖏᒃᑯᒪᓘᓐᓃᑦ. 
 
ᑕᐃᒪᓐᓇ ᐅᖃᐱᓘᑎᖃᖃᑦᑕᕐᒪᑕ ᒐᕙᒪᒃᑯᓐᓄ 
ᐊᓐᓂᐊᖅᑐᓕᕆᓂᕐᒧᑦ ᑕᒪᓐᓇ 
ᐊᑐᖅᑕᐅᖃᑦᑕᑑᔮᓐᖏᒻᒪᑦ. 
ᑲᒪᒋᔭᐅᒍᒪᔫᔮᖃᑦᑕᓐᖏᒻᒪᑕ ᐅᖃᐱᓗᑦᑑᒐᓗᐊᑦ 
ᖃᓄᐃᓕᐅᖅᑕᐅᓯᒪᓐᖏᓂᕐᒧᑦ 
ᖃᓄᐃᓕᐅᖅᑕᐅᓯᒪᓂᕐᒧᓪᓗ.  
 
ᖃᑦᓰᕋᖅᑐᓯ ᐅᖃᕐᕕᐅᖃᑦᑕᖅᐱᓯ 
ᐅᖃᐱᓗᕝᕕᐅᖃᑦᑕᖅᐱᓯ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓯ 
ᐃᓄᓕᕆᔨᐅᔪᓯᓘᓐᓃᑦ? ᓲᕐᓗ, ᐃᒻᒪᖃ 
ᐃᓕᑕᕆᔭᐅᓯᒪᓂᖅᓴᐅᑉᐸᑕ ᑕᒪᒃᑯᐊ ᓄᓇᓕᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔩᑦ 
ᑕᐃᒪᓐᓇ ᐊᑲᐅᓂᖅᓴᐅᒐᔭᖅᑰᕋᓗᐊᕐᒪᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪ ᑖᓐᓇ ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ 
ᐅᖃᐱᓗᕝᕕᐅᖃᑦᑕᖅᑐᒍᑦ. ᑖᒃᑯᐊ 
ᑐᓂᔭᐅᖃᑦᑕᖅᖢᑕ ᒪᓕᒐᓕᐅᖅᑎᑯᓐᓄᑦ ᐊᒻᒪᓗ 
ᐃᓄᓐᓃᓐᖔᖅᑐᓂᑦ. ᑖᒃᑯᐊ ᖃᐅᔨᓴᖅᑕᐅᓚᐅᖅᖢᓂ 
ᑖᓐᓇ ᐅᖃᐱᓗᒍᑎᒋᔭᖅᐳᑦ ᑕᐃᒪᓐᓇ 
ᑭᐅᓕᑕᐃᓐᓇᖅᖢᑕ ᐱᖃᑦᑕᕋᑦᑕ. ᐱᒻᒪᕆᐅᑎᑕᕗᑦ 
ᑕᒪᒃᑯᐊ ᐅᖃᐱᓘᑕᐅᖃᑦᑕᖅᑐᑦ. 
 
ᑕᐃᒪᓐᓇ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑎᒋᔭᐅᔪᑦ 
ᐃᒪᓐᓇ ᖃᐅᔨᒪᒋᐊᖃᖅᑎᑕᐅᖃᑦᑕᓐᖏᒻᒪᑕ 
ᑲᓐᖑᓇᖅᑑᒪᑕ. ᑕᐃᒪ ᐋᓐᓂᐊᖅᑐᓕᕆᓂᔨᓄᑦ 
ᑲᒪᒋᔭᐅᑎᓐᖏᓇᓱᐊᖅᓱᒍᑦ ᐱᖃᑦᑕᕋᑦᑎᒍ ᑕᐃᒪᓐᓇ 
ᐅᖃᐱᓗᕝᕕᐅᒑᖓᑦᑕ. ᑕᐃᒪᓐᓇ 
ᐋᖅᑭᓱᐃᒐᓱᑦᑐᕕᓂᐅᒍᑦᑕ ᐊᓯᐊᒍᑦ 
ᐋᓐᓂᐊᓯᐅᖅᑎᐅᖏᑦᑐᓄᑦ ᑲᒪᒋᔭᐅᒐᓱᐊᕐᓗᓂ 
ᓄᓇᓕᓐᓂ ᒥᐊᓂᖅᓯᔨᐅᔪᖅ, ᓲᕐᓗ 
ᐋᓐᓂᐊᓯᐅᖅᑎᓄᑦ ᐱᔾᔪᑎᒋᓪᓗᒍ ᑕᒪᓐᓇ ᐃᓛᒃ 
ᐃᓱᐃᓪᓕᐅᕈᑎᒋᔭᐅᑐᐃᓐᓇᕆᐊᖃᕐᒪᑦ. ᑕᐃᒪᓐᓇ 
ᐅᔾᔨᖅᑐᑦᑎᐊᖃᑦᑕᖅᐳᒍᑦ ᖃᓄᖅ ᐊᑲᐅᓂᖅᐹᒃᑯᑦ 
ᐱᓕᕆᐊᕆᓂᐊᕐᒪᖔᑎᒍ ᑕᒪᓐᓇ.  
 
ᐱᓕᕆᑦᑎᐊᓂᖅᓴᐅᒍᓐᓇᕋᓗᐊᖅᑐᒍᑦ 
ᓇᓗᓇᓐᖏᑦᑐᖅ ᓄᓇᓕᓐᓂ. ᑭᓯᐊᓂ ᑖᒃᑯᐊ 
ᐃᓄᐃᑦ ᐃᓚᖓᒍᑦ ᐃᒪᓐᓇ ᓇᒻᒥᓂᖃᕆᐊᖃᕐᒪᑕ 
ᐋᓐᓂᐊᖅᑐᓕᕆᕝᕕᒋᔭᒥᓐᓂᒃ. 
ᑕᐃᒪᓐᓇᐃᓕᐅᖃᑦᑕᖅᓯᒪᕗᒍᑦ 
ᐃᓕᓐᓂᐊᖅᑐᓕᕆᓂᒃᑯᑦ ᑕᐃᒪᓐᓇ ᑖᒃᑯᐊ 
ᐃᓕᓐᓂᐊᕐᕕᓕᕆᓂᕐᒧᑦ ᐱᓕᕆᔨᐅᖃᑕᐅᔪᑦ ᑕᒪᒃᑯᐊ 
ᐅᖃᓪᓚᖃᑎᖃᖃᑦᑕᕐᒪᑕ ᒥᓂᔅᑕᒧᑦ. 
ᐊᒃᓱᕉᑎᒋᒃᑲᓐᓂᕆᐊᖃᖅᑕᕗᑦ ᑕᒪᓐᓇ 
ᐱᓕᕆᐊᕆᒃᑲᓂᕐᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕈᒪᔪᖓ ᑎᑎᕋᖅᑕᐅᕙᓪᓕᐊᓂᐊᕐᒪᑦ, 
ᖃᐅᔨᒪᔪᖓ ᖃᓄᑐᐃᓐᓇᖅ ᐅᖃᐱᓗᕝᕕᐅᖔᒐᔅᓯ 
ᐃᓱᒫᓘᒍᑎᖃᓪᓚᕆᑉᐸᒻᒪᑕ. ᑲᑎᒪᔨᐅᖃᑕᐅᓪᓗᖓ 
ᑭᓇᑐᐃᓐᓇᐅᓪᓗᖓᓗ ᑕᒪᓐᓇ  

ᖃᐅᔨᒪᔭᐅᖁᔭᐅᒐᒃᑯ.  
 
ᖃᐅᔨᒪᓐᖏᑦᑐᖓ ᑖᒃᑯᐊᒃᑯᐊᓴᐃᓐᓇᐅᒻᒪᖔᑕ, 
ᑭᓯᐊᓂ ᑕᐃᒪᓐᓇ ᐅᖃᓚᐅᕋᒪ, ᑕᒪᓐᓇ 
ᐅᖃᐅᓯᕆᓗᐊᕌᓗᒍᒪᓐᖏᑕᕋᓗᐊᕋ, ᑭᓯᐊᓂ 
ᐅᖃᑐᐊᕋᒪᖃᐃ ᑕᐃᒪᑐᖅ ᐃᖅᑲᓇᐃᔭᕐᕕᓯ 
ᐃᓕᑕᖅᓯᓂᖅᓴᐅᒋᐊᖃᖅᐳᑦ ᓄᓇᓕᓐᓂᒥᐅᑕᐅᔪᓂᑦ 
ᐋᓐᓂᐊᕐᕕᕋᓛᖑᔪᓂᓪᓗ ᓄᓇᓕᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᕝᕙ ᐱᐊᓂᒃᐳᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᓐᓇ ᐃᒪᓐᓇ ᐅᖃᕈᓐᓇᖅᑐᖓ 
ᓄᓇᓕᓐᓂᒥᐅᑕᐅᔪᑦ ᓇᒻᒥᓂᖅ 
ᐱᔨᑦᓯᕋᖅᑕᐅᔪᓐᓇᕐᒪᑕ ᐋᓐᓂᐊᕐᕕᕋᓛᖃᕐᒪᑕ. 
ᐊᑭᓕᖅᑐᐃᕙᓪᓕᐊᒐᓗᐊᖅᑎᓪᓗᒋᑦ ᒐᕙᒪᒃᑯᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐱᓕᕆᐊᖃᕆᐊᖃᖅᑐᑦ ᑕᒪᒃᑯᐊ ᓄᓇᓕᓐᓂᒥᐅᑦ 
ᐃᓄᖁᑎᖏᑦ. ᑕᒪᒃᑯᐊᑦᑕᐅᖅ ᐃᓕᓐᓂᐊᕐᕖᑦ 
ᓄᓇᓕᓐᓂᒥᐅᓄᑦ ᐱᒋᔭᐅᒻᒪᑕ. 
 
ᑕᒪᓐᓇ ᖃᐅᔨᕚᓪᓕᖅᐸᓪᓕᐊᔭᐅᓂᐊᖅᑐᔅᓴᐅᔪᑦ 
ᑖᒃᑯᐊ ᐱᓕᕆᖃᑎᒋᔭᐅᓗᑎᑦ ᕼᐋᒻᓚᒃᑯᑦ 
ᑲᑎᒪᔨᖏᑦ, ᐸᓖᓯᒃᑯᓪᓗ. 
ᑕᐃᒪᐃᓕᐅᖃᑦᑕᒥᒻᒪᑕᑦᑕᐅᖅ ᖃᐃᖁᔭᐅᕌᖓᑕ 
ᖃᐃᖃᑦᑕᕐᒪᑕ ᑕᐃᒃᑯᓄᖓ ᑲᑎᒪᔨᓄᑦ. ᑕᐃᒪᓐᓇᓗ 
ᐋᓐᓂᐊᓯᐅᖅᑎᑦ ᑖᓐᓇ ᐊᖓᔪᖅᑳᖓᑦ ᑲᑎᒪᔨᓄᑦ 
ᑲᑎᒪᔩᑦ ᓵᖓᓅᕆᐊᖃᖅᐸᑦ ᑕᐃᒪᓐᓇ 
ᓵᖓᓄᐊᖃᑦᑕᓂᐊᖅᑐᖅ. ᑕᒪᓐᓇ ᑕᕝᕙ 
ᑕᐃᒪᓐᓇᐃᓕᐅᕈᑎᖃᕈᒪᔪᒍᑦ. 
 
ᑕᒪᕐᒥᓗᑦᑖᖅ ᐋᓐᓂᐊᓯᐅᖅᑏᑦ 
ᑕᐃᒪᐃᓕᐅᕐᓂᐊᖅᑐᔅᓴᐅᓐᖏᑦᑑᒐᓗᐊᑦ 
ᐱᓕᕆᐊᔅᓴᖃᕐᒪᑦ ᐃᓄᓐᓂᑦ, ᓲᕐᓗ 
ᐋᓐᓂᐊᖅᑐᓕᕆᔭᐅᓂᖏᓐᓄᑦ ᐃᓚᖏᑦ 
ᕿᐱᓗᑐᐃᓐᓇᕆᐊᖃᖅᑐᑦ. ᐊᖏᔪᖅᑳᕆᔭᐅᔪᖅ 
ᐋᓐᓂᐊᓯᐅᖅᑎᓄᑦ ᑕᐃᒪᓐᓇ ᖃᐃᖁᔭᐅᕌᖓᒥᒃ 
ᐅᐸᖃᑦᑕᕐᒪᑕ ᐅᓂᒃᑳᕐᕕᐅᓪᓗᑎᓪᓗ ᑖᒃᑯᓄᖓ 
ᓄᓇᓕᓐᓂ ᑲᑎᒪᔨᓄᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ, ᐅᖃᕈᒪᖅᑲᐅᔪᖓ ᑕᒪᒃᑯᐊ ᐃᓚᖏᑦ 
ᑕᐃᒪᐃᑦᑕᕆᐅᖅᑐᔅᓴᐅᔫᒐᓗᐊᑦ ᐅᕝᕙᓘᓐᓃᑦ 
ᐅᖃᐅᓯᐅᒃᑲᓐᓂᖃᑦᑕᖅᑐᑦ. ᑭᓯᐊᓂ 
ᐅᖃᐱᓗᑦᑕᖃᕌᖓᑦ ᑕᐃᒪᓐᓇ ᐱᒻᒪᕆᐅᓗᒋᑦ 
ᑐᓴᕆᐊᖃᕋᑦᑎᒍᑦ ᐋᖅᑭᒐᓱᐊᓂᐊᕐᓗᒋᑦ ᓄᓇᓕᐅᑉ 
ᓯᓚᑖᓅᖏᓪᓗᑕ. ᑕᐃᒪ ᐅᖃᖅᑲᑕᐅᕗᖓ 
ᐊᑕᐅᓯᐊᓐᖏᒃᖢᖓ ᑕᐃᒪᓐᓇ. ᑕᐃᒪᖃᐃ ᑖᒃᑯᐊ 
ᓄᓇᓕᓐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑭᒡᒐᖅᑐᐃᔩᑦ ᑕᐃᒪᓐᓇ 
ᐱᓕᕆᑎᑕᐅᓂᖅᓴᐅᒋᐊᖃᖅᑑᔭᕋᓗᐊᕐᒪᑕ 
ᕼᐊᒻᒪᓚᒃᑯᑦ ᑲᑎᒪᔨᖏᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᐅᖃᐅᓯᑐᐃᓐᓇᐅᕋᑖᖅᑐᖅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖓᑦ ᓯᕗᓪᓕᖅᐸᐅᑎᑕᐅᒃᑲᓂᖅᑐᑦ ᒪᑉᐱᒐᖓᓂ 
137 ᐸᕐᓇᐅᑎᒋᓯᒪᔭᖏᓐᓂ ᐅᖃᐅᓯᖃᕐᒪᑕ  
ᐊᑐᓕᖅᑎᑕᐅᓂᐊᕐᓂᖏᓐᓄᑦ ᓄᓇᕗᒻᒥ 
ᐃᒻᒥᓃᖅᑎᑦᑎᑕᐃᓕᓂᕐᒧᑦ ᐱᓕᕆᖃᑎᒋᔭᐅᓗᑎᑦ 
ᓄᓇᕗᑦ ᑐᓐᖓᕕᒃᑯᓪᓗ ᐸᓖᓯᒃᑯᓪᓗ ᐊᒻᒪ ᐃᓅᓯᕐᒥᑦ 
ᑲᒪᑦᑎᐊᖅᑐᑦ ᑲᑎᒪᔨᖏᑦ. ᑕᐃᓐᓇᖃᐃ ᒥᓂᔅᑕ 
ᑐᓴᖅᑎᑦᑎᒍᓐᓇᖅᐳᖅ ᖃᓄᐃᓕᐅᖅᐸᓪᓕᐊᒻᒪᖔᑕ 
ᑕᒪᓐᓇ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑕᒪᓐᓇ 
ᖃᖓᓗ ᓴᖅᑭᑎᑕᐅᓂᐊᕐᒪᖔᑦ ᒪᓕᒐᓕᐅᕐᕕᐅᑉ 
ᐃᓗᐊᓄᑦ ᐊᒻᒪ ᖃᖓ ᐱᒋᐊᖅᑎᑕᐅᓛᕐᒪᖔᖅ 
ᑖᒃᑯᓄᖓᓗᑦᑖᖅ ᐱᓕᕆᕝᕕᓄᑦ 
ᐱᓕᕆᐊᕆᔭᐅᓂᐊᓕᕈᑦᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᓐᓇ ᐅᖃᐅᓯᖃᓚᐅᖅᑐᖓᑦᑕᐅᖅ 
ᑕᕝᕙᓂ ᑕᒪᑐᒪ ᒥᔅᓵᓄᑦ. ᑕᒪᓐᓇ ᐸᕐᓇᐅᑎᒋᔭᐅᔪᖅ 
ᐅᑭᐊᔅᓵᒥ ᐱᓕᕆᐊᕆᔭᐅᓕᐅᖅᑎᓪᓗᒍ 
ᐅᖃᓚᐅᖅᐳᒍᑦ ᐊᑐᓕᖅᑕᐅᒐᔭᕐᓂᖓᓄᑦ. ᑖᒃᑯᐊ 
ᐱᓕᕆᖃᑎᒋᔭᐅᔪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐃᓄᓕᕆᔨᒃᑯᓪᓗ, ᑐᓐᖓᕕᒃᑯᓪᓗ ᐊᒻᒪᓗ ᐃᓅᓯᒥᒃ 
ᐃᓵᔅᓯᔩᑦ ᐸᕐᓇᐅᑎᓕᐅᖅᑐᑎᑦ. 
ᑲᑎᒪᓂᖃᖅᓯᒪᓕᖅᐳᑦ ᑕᐃᒪᓐᖓᓂᒃ 
ᐅᑭᐅᒃᓵᖑᓚᐅᖅᑐᒥᓂᒃ. 
 
ᑖᒃᑯᐊ ᑎᑎᕋᖅᓯᒪᔪᓂᑦ ᐃᒃᐸᔅᓴᖅ ᐱᓚᐅᖅᑐᖓ 
ᐸᕐᓇᐅᑕᐅᓯᒪᔪᓂᑦ 
ᐱᓕᕆᖃᑎᒌᑉᐸᓪᓕᐊᓕᕐᓂᖏᓐᓄᑦ ᑕᒪᓐᓇ 
ᐊᑐᓕᖅᑕᐅᕙᓪᓕᐊᓂᖓᓄᑦ. ᑕᐃᒪ 
ᐱᓕᕆᖃᑎᒌᑦᑐᑦ ᑕᐃᒪᓐᓇ 
ᐊᑎᓕᐅᖃᑎᒌᔅᓯᒪᓕᖅᐸᑕ ᑕᒪᓐᓇ 
ᐱᓕᕆᐊᕆᓂᐊᖅᐸᕗᑦ ᑕᒪᒃᑯᐊ ᓄᓇᓕᓐᓂᒥᐅᑦ 
ᐃᓚᐅᑎᑕᐅᔪᓐᓇᖃᑦᑕᖁᓪᓗᒋᑦ 
ᐱᓕᕆᖃᑎᒋᓂᐊᖅᑕᒥᓐᓂᒃ. ᑕᕝᕙ ᒫᓐᓇ ᑕᒃᑯᐊ 
ᐅᖃᐅᓯᕆᔪᓐᓇᖅᑕᕋᓗᐊᒃᑲ. ᑖᒃᑯᐊ 
ᐱᓕᕆᖃᑎᒌᑦᑑᒐᓗᐊᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᒍᒪᑐᐃᓐᓇᖅᖢᖓ ᑕᒪᓐᓇ 
ᐊᑐᓕᖅᑕᐅᓂᐊᕐᓂᖓᓄᑦ ᑖᒃᑯᐊ 
ᑕᐃᒎᓯᖃᕋᓗᐊᖅᓱᓂ ᐱᓕᕆᐊᕆᔭᐅᕙᓪᓕᐊᔪᖅ. 
ᑖᒃᑯᓄᖓ ᐱᖓᓱᓄᑦ ᐊᑎᓕᐅᖅᑕᐅᓂᐊᖅᐹ 
ᐃᑲᔪᖅᑎᒌᓐᓂᐊᖅᑐᓄᑦ? ᑖᒃᑯᓄᖓ ᐱᖓᓱᓄᑦ 
ᓄᓇᕗᑦ ᒐᕙᒪᒃᑯᑦ, ᑖᒃᑯᐊ ᓯᕗᓕᖅᑎᒋᔭᐅᒻᒪᑕ 
ᖃᓄᐃᓕᐅᖁᔨᓂᕐᒧᑦ ᑕᒪᑐᒥᖓ 
ᐱᒋᐊᖅᑎᑦᓯᔨᐅᒻᒪᑕ ᐸᓖᓯᒃᑯᓄᓪᓗ ᐊᒻᒪᓗ ᐃᓅᓯᖅ 
ᐃᓵᒍᑎᒋᕙᕗᑦ. ᑖᒃᑯᓄᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖃᑕᐅᓪᓚᑦᑖᖃᑦᑕᓐᖏᒻᒥᒐᒪ 
ᐅᖃᐅᓯᖃᖅᑎᓪᓗᒋᑦ ᑕᒪᒃᑯᓂᖓ. 
ᐊᑯᓂᑲᓪᓚᐅᓲᖑᒻᒪᖏᓛᒃ. ᑲᑐᔾᔨᖃᑎᖃᕐᓂᐊᕈᑦᑕ 
ᐊᑕᐅᓯᕐᒥᑦ ᐱᖓᓱᓐᓂᓪᓘᓂᑦ ᐅᖃᐅᓯᖅᑕᖏᓐᓂᒃ 
ᕿᒥᕐᕈᐊᖅᑎᐊᕆᐊᖃᕐᒥᒐᑦᑕ ᑐᑭᒋᓂᐊᖅᑕᖏᓐᓂᒃ. 
ᐊᖏᖃᑎᒌᑦᓲᔭᕋᓱᒋᐊᖃᕆᓪᓗᑕ  

ᐋᖅᑭᑎᐊᖅᓯᒪᖁᒧᑦ. ᑕᐃᒫᓪᓕ ᑐᓴᖅᓯᒪᔭᕗᑦ ᒫᑦᓯ 
ᕿᑎᐊᓂᑦ ᐱᔭᕇᖅᓯᒪᓕᕆᐊᓖᑦ 
ᐊᑐᓕᖅᑎᑦᑎᒍᑎᐅᓂᐊᖅᑐᑦ ᐃᓗᓕᖏᓐᓂ 
ᐸᕐᓇᐅᑎᔅᓴᓂᒃ. ᓱᓕᔪᑎᑦ ᑲᔪᓯᑎᑕᐅᒋᐊᓖᑦ 
ᐸᕐᓇᐅᑎᖏᑦ ᐅᖃᐅᓯᖖᔭᐅᖃᑦᑕᕐᒥᒻᒪᑕ action 
Plan-ᖑᓂᕋᑕᐅᓪᓗᑎᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ) ᐅᖃᒃᑲᓐᓂᕈᒪᑐᐃᓐᓇᖅᑐᖓ 
ᐃᓅᓯᖅᓯᐅᑦᓯᐊᕋᓱᓐᓂᕐᒧᑦ ᐃᒻᒥᓃᖅᑕᐃᓕᒪᓕᕐᒧᑦ  
ᑖᒃᑯᐊ ᑲᔪᓯᑎᑕᐅᒋᐊᓖᑦ ᐸᕐᓇᐅᑎᓂᑦ 
ᐅᖃᐅᓯᖅᑕᕆᓂᐊᖅᑕᖏᑦ ᑐᑭᓕᐅᖅᑕᐅᕙᓪᓕᐊᒻᒪᑕ 
ᐃᓕᖅᑯᓯᓕᕆᔨᒃᑯᓐᓄᑦ ᑐᓵᔨᒃᑯᖏᓐᓄᑦ 
ᐱᔭᕇᖅᑕᐅᑐᐊᖅᑲᑕ ᑲᔪᓯᓂᐊᖅᑐᑦ 
ᑲᑐᔾᔨᖃᑎᑦᑎᓐᓄᑦ ᑭᒥᕐᕈᔭᐅᓂᐊᕐᒪᑕ 
ᓈᒪᒋᔭᐅᒻᒪᖔᑕ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᒡᓕ ᐅᓪᓗᖅᓯᐅᑎᑎᒍ ᖃᖓᒃᑯᑦ 
ᐱᔭᕇᖅᓯᒪᒋᐊᖃᕐᓂᖏᑦ ᒥᓂᔅᑕᐅᑉ 
ᐅᖃᐅᓯᕆᖃᐅᔭᖓ ᐊᐃᐳᕈ ᓄᓐᖑᐊᓃ, 
ᑲᔪᓯᑎᑕᐅᒋᐊᓖᑦ ᐸᕐᓇᐅᑎᖏᑦ 
ᐊᑎᓕᐅᖅᑕᐅᓯᒪᓂᐊᖅᑑᑦ ᑕᒪᐃᓐᓄᑦ 
ᐊᑐᓕᖅᑎᑦᑎᒍᑎᐅᓂᐊᖅᑐᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 
ᐊᐃᐳᕈ ᓄᓐᖑᐊᓂ ᑲᑐᔾᔨᖃᑎᕗᑦ 
ᐊᖏᖅᓯᓂᐊᖅᑰᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕼ 
9-ᒥᑦ ᒪᒥᓴᐃᓂᐅᑉ ᒥᒃᓵᓄᑦ ᐃᓅᓕᓴᐃᓂᐅᑉ 
ᒥᒃᓵᓄᑦ, $248,000-ᓂᑦ ᑮᓇᐅᔭᕐᓂᒃ 
ᑐᓂᓯᖃᑦᑕᕐᒪᑕ ᐃᓅᓯᕐᒧᑦ ᐃᓵᒃᓯᒪᒋᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪ ᑕᐃᒫᔅᓴᐃᓐᓇᐅᕙᑦᑐᓂᑦ 
ᐊᕐᕌᒎᓐᓂᒃ ᒪᕐᕉᓕᖅᑑᓐᓂᒃ 
ᑲᑎᒪᔨᕋᓛᓅᖅᑕᐅᕙᑦᑐᑦ.  

ᑐᒃᓯᕋᒃᑲᓐᓂᕆᐊᖃᖅᐸᖏᓛᑦ ᑖᒃᑯᓂᖓ ᑮᓇᐅᔭᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᐃᑦ ᓄᑖᖑᖏᑦᑐᑦ ᐃᓵᒃᓯᒪᒋᑦ ᐃᓅᓯᕐᒥᒃ 
ᑲᑎᒪᔩᑦ; ᑮᓇᐅᔭᖅᑖᕆᕙᒃᑕᖏᑦ ᐊᕐᕌᒍᑦ 
ᖃᑦᓯᑲᓪᓚᐅᓕᖅᑐᑦ, ᑮᓇᐅᔭᖅᑖᖅᑎᖃᑦᑕᖅᑕᕗᑦ 
ᐃᒻᒪᖄ $248,000 ᖃᓂᒋᔮᓃᑦᑐᓂᑦ ᐊᒻᒪ 
ᐃᑲᔪᓯᖃᖅᑐᑦ ᑐᓂᖃᑦᑕᕋᑦᑎᒍ ᐊᖏᖃᑎᒌᒍᑎᑎᒍᑦ. 
ᐊᒻᒪᑕᐅᖅ ᑖᒃᑯᐊ ᐃᓴᒃᓯᒪᒋᑦ ᐃᓅᓯᕐᒥᒃ 
ᐃᖃᓇᐃᔭᖅᑎᖓ ᑕᐃᑲᓂ ᐃᓕᓯᒪᑲᐃᓐᓇᕐᓕᖓᓄᑦ 
ᐊᑭᓕᐅᑏᑦ. ᓂᕆᐅᒃᑐᒍᑦ ᐊᕐᕌᒎᓂᐊᖅᑐᒥᑦ 
ᑲᔪᓯᑐᐃᓐᓇᕐᓂᐊᕐᒥᒻᒪᑦ. ᑮᓇᐅᔭᐃ ᓄᑖᖑᖏᑦᑐᑦ 
ᐊᕐᕌᒍᑕᒫᑦ ᐊᕐᕌᒍᓂᑦ ᐊᓂᒍᖅᑐᓂᑦ 
ᑮᓇᐅᔭᖅᑖᕆᖃᑦᑕᓚᐅᖅᑕᖏᑦ ᐃᓕᓯᒪᐃᓐᓇᖅᑐᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᒃ ᑭᐅᒐᕕᓐᖓ ᑕᐃᒫᒃᑕᐅᖅ ᓄᓇᕘᑦ 
ᒐᕙᒪᒃᑯᖏᓐᓄᑦ ᐅᖃᖃᑦᑕᕐᒪᑕ. ᑕᒪᓐᓇᖃᐃᖏ 
ᐆᑦᑐᕋᐅᑎᑦᑎᐊᕙᐅᔪᓐᓇᖅᑐᖅ ᓄᓇᓕᒻᒥᐅᑕᑲᓄᑦ 
ᓄᓇᓕᓐᓄᓪᓗ ᐃᒻᒥᓂᒃ ᐊᐅᓚᑦᑎᔪᓐᓇᓕᕐᓗᑎᑦ. 
ᑐᓴᖅᑎᑦᑎᖃᑦᑕᕐᓂᖅ ᐊᒻᒪ ᐃᖏᕐᕋᓂᖓ 
ᑲᔪᓯᑦᑎᐊᖅᑐᑦ, ᐊᐅᓚᔾᔪᓰᑦ ᐊᑐᕐᓗᒋᑦ 
ᐋᕿᑦᓯᐊᖅᓯᒪᔫᔮᓕᕐᒪᑕ ᐱᓕᕆᖃᑎᒌᓐᓂᖓ 
ᐊᓯᔾᔨᖅᐸᓪᓕᐊᔫᔮᕐᒪᑦ ᐱᓕᕆᖃᑎᒌᑦᓯᐊᕿᓰ? 
ᖁᔭᓐᓇᒦᒃ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
  
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑲᑐᔾᔨᖃᑎᒌᓐᓂᕆᔭᕗᑦ 
ᐅᒃᑑᑎᑦᓯᐊᕚᓗᒃ ᐱᒻᒪᕆᐊᓗᖕᒥᑦ 
ᖃᓄᖅᑑᓯᒪᑦᓯᐊᖅᑐᓂᑦ ᐸᕐᓇᐅᑎᓕᐅᖅᓯᒪᒐᑦᑕ. 
ᑕᐃᒪ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᓂᓕᒫᖓᓂᑦ ᐱᕙᓪᓕᐊᓂᖓᓂᒃ 
ᐱᓕᒻᒪᒃᓴᐅᑎᒃᓴᓂᒃ ᖃᓪᓗᓈᑎᑐᑦ ᑕᐃᔭᐃᔪᖅ 
ASIST ᐊᒻᒪ ᐃᓄᑦᑎᑐᑦ ᐅᖃᖃᑎᒌᓪᓗ. ᐃᑲᔪᑏᑦ 
ᒪᑯᐊ ᓄᓇᓕᖕᓂᑦ ᐃᓕᓴᐃᔨᐅᖃᑦᑕᕐᓂᐊᖅᑐᑦ 
ᐱᓕᒻᒪᒃᓴᐃᔨᐅᖃᑦᑕᕐᓕᐊᖅᑐᑦ ᐃᑲᔪᖅᑎᒃᓴᓂᒃ 
ᐃᓅᖃᑎᒥᓂᒃ ᐃᑲᔪᕈᒪᖃᑦᑕᖅᑐᑦ ᓄᓇᓕᖕᓂᑦ 
ᐃᑲᔪᖅᑏᑦ ᐃᑲᔫᑎᒃᓴᖏᓐᓂᑦ ᐱᑕᖃᕐᒪᑦ 
ᐱᓕᒻᒪᒃᓴᐃᔨᑕᖃᐅᕋᑦᑕ ᐱᓕᒻᒪᒃᓴᐃᔪᓐᓇᖅᑐᓂᑦ. 
ᑖᑯᓂᖓ ᐃᑲᔪᕈᒪᔪᓂᒃ ᐅᕙᖓᓕ ᐃᒻᒥᓂᒃ 
ᐊᒃᓱᐊᓗᒃ ᐃᑲᔪᖅᑐᕋᒃᑯ ᑕᒪᓐᓇ 
ᐊᑐᓕᖅᑎᑕᐅᔾᔪᑎᖏ ᐋᖅᑭᒃᓱᖅᑕᐅᑐᐊᖅᐸᑕ 
ᖃᔪᓯᓚᖓᔪᖅ ᓇᓗᓇᖏᖅᑐᖅ ᐃᑲᔪᖅᑎᓂᒃ 
ᐃᑲᔪᖅᓱᐃᓂᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
ᓯᕗᒃᑲᖅᑕᓕᕐᒥᒐᒫᓯᑦ ᑕᕝᕙᓂ ᒪᑉᐱᒐᖅ 137-ᒥ 
2012-13-ᒥᑦ ᓯᕗᓪᓕᐅᑎᔪᒪᔭᓯ ᒐᕙᒪᒃᑯᑦ  
ᖃᐅᔨᒋᐊᓐᖑᐊᑕᖅᓯᓇᕐᒥᒻᒪᑕ. ᐃᓱᒪᓕᕆᓂᕐᒧᑦ 
ᒪᓕᒐᖅ ᕿᒥᕐᕈᔭᐅᔪᒪᒻᒪᑦ ᓯᕗᓪᓕᐅᔾᔭᐅᖁᔭᐅᓪᓗᓂ. 
2002-ᖑᕙᓪᓚᐃᔪᖅ ᐃᓱᒪᓕᕆᓂᕐᒧᑦ 
ᐃᑲᔪᖅᑎᐅᓂᕐᒥᑦ ᐸᕐᓇᐅᑎᓕᐅᓚᐅᖅᓯᒪᒐᔅᓯ 
ᖃᓄᖅᑑᕈᑎᖃᓚᐅᖅᓯᒐᔅᓯ, 2002-ᒥᓂᑦ ᒫᓐᓇᒧᑦ 
ᑎᑭᓪᓗᒍ ᖃᓄᐃᓕᖓᓕᖅᑲ? ᐋᖅᑭᓯᐊᖅᓯᒪᕙ 
ᐃᓗᓕᐊ, ᐱᔭᔅᓴᓯᓐᓄᑦ ᒪᓕᑦᓴᓯᐊᖅᓯᒪᕚ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᒻᒪᕆᐅᒻᒪᑦ ᑖᓐᓇ ᑎᑎᖅᑲᖅ. 
ᐊᒃᓱᐋᓗᒃ ᕿᒥᕐᕈᓇᑦᑎᐊᖅᓯᒪᒻᒪᑕ 
ᑕᒪᐃᓐᓂᓕᒫᑦᑎᐊᖅ. ᐊᒥᓱᓂᓪᓗ 
ᐊᑐᖅᑕᐅᒌᖅᑐᕕᓂᕐᓂᒃ ᐃᓱᒪᓕᕆᖃᑦᑕᖅᑐᓂᒃ 
ᐊᐱᖅᓱᑲᑕᒃᓯᒪᓪᓗᑎᑦ ᐅᕝᕙᓗ ᐅᖃᓕᒫᖅᓯᒪᓪᓗᑎᑦ 
ᑎᑎᖅᑲᖅᑕᖏᓐᓂᒃ. ᕿᒥᕐᕈᓇᕋᓱᐊᖅᑐᑕ 
ᖃᓄᐃᓕᖓᓂᐊᕐᒪᖔᑦ ᒪᒥᓴᕐᕕᒻᒥᓗ  

ᐊᑐᖅᑕᐅᖃᑦᑕᓂᒃᑯᑦ ᖃᐅᔨᒪᔪᒻᒪᕆᐋᓗᓐᓄᑦ 
ᑕᐃᒃᑯᓄᖓ ᑲᒪᒋᔭᒥᓃᑦ ᓇᓗᓇᓐᖏᑦᑐᖅ.  
 
ᑎᑎᖅᑲᖅᑕᖓ ᐊᑐᖅᑕᐅᕙᓪᓕᐊᒻᒪᑕ 
ᐃᑲᔫᑎᒋᓂᐊᖅᑕᕗᑦ ᐃᓗᓕᖏᑦ 
ᐋᖅᑭᓱᖅᑕᐅᓂᖏᓐᓂᒃ ᒪᑯᐊ ᐊᔪᓕᖅᓯᒪᖃᑦᑕᖅᑐᑦ 
ᐋᖓᔾᔭᓇᖅᑐᓂᑦ ᐊᔾᔨᒌᓐᖏᑦᑐᓄᑦ 
ᐃᑲᔪᖅᑕᐅᕙᓪᓕᐊᔾᔪᑎᔅᓴᖏᓐᓂᒃ. 
ᑐᑭᓯᓯᒪᑦᑎᐊᕆᐊᖃᕐᒪᑕ ᖃᓄᖅ 
ᐃᑲᔪᖅᑕᐅᑦᑎᐊᕆᐊᖃᕐᒪᖔᑕ. 
ᐊᑐᓕᖅᑎᑕᐅᓂᐊᖅᑎᓪᓗᒋᑦ ᐸᕐᓇᐅᑏᑦ 
ᐊᑐᓕᖅᑎᑕᐅᔾᔪᑎᖏᑦ ᑎᑎᖅᑲᖅᑕᖏᑕ ᐊᒻᒪᑦᑕᐅᖅ 
ᑲᔪᓯᑎᑕᐅᓂᖏᑦ ᐃᑲᔫᑎᓪᓚᑦᑖᖏᑦ ᐸᕐᓇᐅᑏᑦ 
ᑲᔪᓯᑎᑉᐸᓪᓕᐊᓕᕈᑦᑎᒍ ᓇᓗᓇᓐᖏᑦᑐᖅ ᐃᓄᐃᑦ 
ᐃᑲᔪᖅᑕᐅᖃᑦᑕᓚᖓᔪᑦ 
ᐊᐅᓪᓚᖅᑎᑕᐅᓐᖏᖔᓕᕐᓗᑎᑦ ᖃᓪᓗᓈᓄᑦ 
ᓇᒧᑐᐃᓐᓇᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕ ᐅᖃᖅᑲᐅᒥᒻᒪᑦ ᐃᒥᐋᓗᒻᒥᑦ 
ᐋᖓᔮᕐᓇᖅᑐᒥᓪᓗ ᐱᓗᐊᖅᑕᐃᓕᓂᕐᒧᑦ, 
ᓄᖅᑲᖓᔾᔫᒥᔾᔪᑎᔅᓴᓂᒃ ᐋᖓᔾᔭᓇᖅᑐᓂᑦ. ᕼ-9 
ᐅᖃᖅᓯᒪᒻᒥᒻᒪᑦ ᒪᒥᓴᐃᓂᐅᑉ ᒥᔅᓵᓄᑦ 
ᐃᓅᓕᓴᐃᓂᐅᑉ ᒥᔅᓵᓄᑦ, $1,099,000 ᐅᑯᐊ 
ᐃᒥᐋᓗᒻᒥᑦ ᐋᖓᔮᕐᓇᖅᑐᓂᓪᓗ ᐊᔪᓕᖅᓯᒪᔪᑦ 
ᐃᑲᔪᖅᑕᐅᒍᑎᔅᓴᖏᑦ. ᒥᓂᔅᑕ ᐅᖃᕈᓐᓇᖅᑳ, ᑖᒃᑯᐊ 
ᑭᓱᒨᖓᒻᒪᖔᑕ ᖃᓪᓗᓈᓄᑦ 
ᐊᐅᓪᓚᖅᑎᑕᐅᖃᑦᑕᖅᑐᓄᑦ, ᐅᕝᕙᓗ ᓄᓇᒻᒥᓐᓂᑦ 
ᐃᑲᔪᕈᒪᔪᓄᑦ ᐋᖓᔮᐸᑦᑐᑦ ᐃᒥᐋᓗᒻᒥ 
ᐋᖓᔮᕐᓇᖅᑐᒥᓪᓘᓐᓃᑦ ᓄᖅᑲᐹᓪᓕᒍᑎᔅᓴᖏᓐᓂ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 
ᐊᑐᖅᑕᐅᖃᑦᑕᖅᑐᖅ ᖃᓪᓗᓈᓂᑦ ᒪᒥᓴᕐᕕᓐᓂ 
ᐃᓅᓯᖅᓰᕕᓐᓂ ᐊᑐᖅᑕᐅᖃᑦᑕᖅᑐᑦ. ᑕᒫᓂ 
ᐊᑐᐃᓐᓇᕆᓐᖏᓇᑦᑎᒍ ᓄᓇᕗᒻᒥ ᐅᑭᐅᖅᑕᖅᑐᒥ, 
ᖃᓪᓗᓈᓅᖅᑎᑦᑐᒋᑦ ᑭᓯᐊᓂ ᒪᒥᓴᕐᕕᓐᓅᖃᑦᑕᕐᒪᑕ 
ᐱᓇᓱᐊᕈᓯᓂᑦ ᖃᑦᓯᑲᓪᓚᓐᓂᑦ. ᑖ ¨ᓐᓇ $1,099,000 
ᐊᑭᓕᐅᑎᐅᖃᑦᑕᖅᑐᖅ ᑕᐃᒃᑯᓄᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
137-ᒥ ᑕᐃᒃᑯᐊ ᐸᕐᓇᐅᑎᓕᐊᖑᓯᒪᔪᑦ ᐊᐃᑉᐹᓂᑦ 
ᓯᕗᓪᓕᐅᔾᔭᐅᖁᔭᐅᓯᒪᔪᑦ 2011-12-ᒥ ᐊᕙᓂ 
ᓄᓇᓕᕋᓛᖑᓂᕋᖅᑕᐅᖃᑦᑕᖅᑐᓂ, ᑕᒫᓂ ᓄᓇᕗᑦ 
ᐃᓗᐊᓃ ᑖᓐᓇ ᐅᖃᐅᓯᖃᖅᑳ ᒪᒥᓴᕐᕕᔅᓴᐃᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᓱᓕᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᓯᖏᑦ ᐊᐱᖅᓱᕈᒪᔪᔅᓴᐅᒻᒪᑕ ᒪᓕᒐᓕᐅᖅᑏᑦ, 
ᓇᒦᓐᓂᐊᕐᒪᖔᑕ ᒪᒥᓴᕐᕕᔅᓴᐃᑦ ᐅᕝᕙᓗ 
ᐃᓅᓯᖅᓯᐅᕕᔅᓴᐃᑦ.  
 
ᐊᐱᖅᑯᑎᒐᓕ ᑭᐅᓚᐅᖅᑎᓪᓗᒋᑦ $1,099,000 
ᓄᓇᕗᑦ ᓯᓚᑖᓄᑦ ᐊᑐᖅᑕᐅᖃᑦᑕᕐᒪᑕ ᒪᒥᓴᐃᓂᕐᒧᑦ. 
ᓇᑭᓪᓕ ᑮᓇᐅᔭᖅᑖᓂᐊᖅᐸᑦ ᐃᓪᓗᕐᔪᐊᖅᓴᖏᓐᓄᑦ 
ᐅᕝᕙᓗ ᐃᓗᓕᕆᓂᐊᖅᑕᖏᓐᓂ ᒪᒥᓴᕐᕕᐅᑉ 
ᐊᐅᓚᔪᓐᓇᐅᑎᖏᓪᓗ ᑕᑯᓐᖏᓇᒃᑭᑦ? 
ᓇᓗᓇᐃᕈᓐᓇᕈᕕᐅᒃ ᐅᕙᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑕᕝᕙᓂ ᐱᔭᒃᓴᐃᑦ ᐸᕐᓇᐅᑎᖏᓐᓂ 
ᐸᕐᓇᐸᓪᓕᐊᓂᐊᖅᑐᒍᑦ ᑕᕝᕙᓂ ᐊᕐᕌᒍᑦᑎᓐᓂ, ᓲᕐᓗ 
ᐸᕐᓇᓕᖅᑖᖅᐸᓪᓕᐊᓕᖅᑐᒍᑦ ᑕᕝᕙᓂ ᐊᕐᕌᒍᑦᑎᓐᓂ. 
ᐱᔭᔅᓴᐃᑦ ᐸᕐᓇᐅᑎᓂᑦ ᐊᒡᒍᖅᓯᒪᔪᑦ ᓄᓇᕗᑦ 
ᐊᒡᒍᖅᓯᒪᓂᖏᑦ ᒪᓕᓪᓗᒋᑦ ᐅᖃᖅᓯᒪᔪᖃᖏᑦᑐᑦ. 
ᐊᔅᓱᕈᑦᑎᐊᖅᑐᑕ ᐃᑲᔪᕋᓱᐊᕋᑦᑕ ᐃᑲᔪᕋᓱᐊᕋᑦᑎᒍᑦ 
ᑖᒃᑯᐊ ᐃᓪᓗᐃᑦ ᒪᒥᓴᕐᕕᔅᓴᐃᑦ ᐱᒋᐊᖅᑎᑕᐅᓗᑎᑦ  

ᕿᑎᕐᒥᐅᑦ ᐅᖃᐅᑕᐅᓯᒪᒋᓪᓗᓂ 
ᑕᐅᕙᓃᑦᑐᔅᓴᐅᒋᐊᖓ ᕿᑭᖅᑖᓗᓪᓗ. 
 
ᑭᕙᓪᓕᕐᒥᑦ ᑕᐃᑲᓂ ᐊᖑᑎᓄᑦ 
ᐃᑲᔪᖅᑎᐅᖃᑎᒌᑕᖃᐅᕐᒪᑦ. ᐊᔅᓱᐊᓗᒃ 
ᐱᑦᓯᐊᖅᑐᑎᓪᓗ. ᖃᓄᐃᔅᓴᖏᓐᓂᕋᖅᓯᒪᔪᑦ 
ᐃᓱᒪᓯᒪᔪᓪᓘᓐᓃᑦ ᑕᐃᒫᒃ ᓄᑦᑕᖃᑦᑕᕐᓗᓂ 
ᐊᕕᑦᑐᖅᓯᒪᔪᓄᑦ ᑖᓐᓇ ᒪᒥᓴᕐᕕᒃ 
ᐃᓱᒪᒋᔭᐅᓯᒪᒻᒪᕆᑦᑑᒐᓗᐊᖅ. ᑭᓯᐊᓂ ᑕᕝᕙᓂ 
ᖃᓄᖅᑑᕈᑎᒋᒋᐊᖃᓂᐊᖅᑕᕗᑦ ᐊᑐᕈᒫᓂᐊᖅᑐᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᐱᕆᒍᒪᓂᐊᖅᑲᐅᒐᒪ ᕿᑭᖅᑕᓂ ᐋᓐᓂᐊᕕᖓᓂᑦ 
ᑕᐃᓐᓇ ᐃᓪᓗ ᐱᓪᓗᒍ. ᐃᓚᖓᑦ ᒥᓂᔅᑕ 
ᐅᖃᖅᑲᐅᒥᒻᒪᑦ ᐃᓚᖓᑦ ᐃᓪᓗ ᐊᖏᓂᖅᓴᐅᒻᒪᑦ, 
ᐊᖏᓂᖅᓴᐅᓂᕐᒪᒡᒎᖅ ᐊᑐᕐᓂᐊᓚᐅᖅᑕᖏᓐᓂᒃ. 
ᑖᓐᓇ ᐃᓪᓗ 100 ᐳᓴᓐᑎᒥᒃ ᐊᑐᖅᑕᐅᕚ, 
ᐃᓪᓕᖏᑦ ᐊᑐᖅᑐᐃᓐᓇᐅᕚ? 
ᐃᓄᖃᖅᑐᐃᓐᓇᐅᕙᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᖅᓴᖅᓯᐅᕈᑎᒋᒋᐊᖃᓂᐊᖅᑕᕗᑦ ᑕᒪᓐᓇ. 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᔅᓴᖃᕋᓗᐊᖅᑐᒍᑦ. 
ᓇᓗᓇᐃᖅᓯᒪᑦᑎᐊᖅᑐᓂᑦ ᖃᐅᔨᒋᐊᓚᐅᕐᓗᒍ 
ᐅᑎᕐᕕᒋᓂᐊᖅᐸᑦᑎᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᑕᐃᒪᓕ ᐋᓐᓂᐊᕕᒃ ᖃᐅᔨᒪᓐᖏᑕᓰ ᑕᑕᖃᑦᑕᕐᒪᖔᑦ 
ᐋᒡᒐᓘᓐᓃᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᐄ, ᓇᓗᓇᖏᒻᒪᑦ 32-ᓂ ᐃᓪᓕᓂᒃ ᐃᓪᓕᖃᕐᒪᑦ. 
ᐅᐊᒡᓕ ᐃᓪᓕᖏᑦ ᐊᑐᖅᑕᐃᓐᓇᐅᖃᑦᑕᓐᖏᒻᒪᑕ 
ᖁᕕᐊᓇᑐᐃᓐᓇᕐᒥᔪᖅ. 
ᐋᓐᓂᐊᕖᓐᖓᖅᑐᖃᖃᑦᑕᓐᖏᒻᒪᑦ ᖃᐅᑕᒫᑦ. ᐄ, 
ᑕᐃᒪᓐᓇᑎᒋ ᐅᓄᖅᑎᒋᔪᓂᑦ ᐃᓄᖃᕈᓐᓇᖅᑐᖅ. 
ᐃᓪᓕᑦ ᐊᑐᐃᓐᓇᐅᔪᑦ. ᑕᐃᒪ ᐅᖃᖅᑲᐅᒐᑦᑕ 
ᐊᑐᖅᑕᐃᓐᓇᐅᖏᕈᓘᔭᖃᑦᑕᕐᒪᑕ ᑭᐅᓂᐊᖅᐳᒍᑦ 
ᑭᐅᒍᓐᓇᖅᓯᒍᑦᑎᒍ. ᖃᐅᔨᒋᐊᕐᕕᒋᒋᐊᖃᖅᑕᕗᑦ 
ᓅᑦᑖᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐅᖃᒃᑲᓐᓂᕈᓐᓇᖅᑮᑦ ᖃᓄᖅ 
ᐊᑐᓕᖅᑎᑦᑎᕙᓪᓕᐊᒍᓐᓇᕐᒪᖔᑕ. ᑕᒪᑐᒥᖓ 
ᖃᕋᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑏᑦ 
ᐊᑐᐃᓐᓇᐅᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᑕᐃᒪᐃᒍᓐᓇᖅᑐᒍᑦ. ᑕᐃᒫᒃ ᑕᐃᒪᓐᖓᑦ 
ᒪᑐᐃᓚᐅᖅᓯᒪᒻᒪᑦ ᖃᖓᑲᓪᓚᐅᓕᖅᑐᖅ ᐋᓐᓂᐊᕕᒃ 
ᐊᔾᔨᒌᖏᑦᑐᕈᓘᔮᓗᓐᓂᑦ ᑲᒪᖃᑦᑕᕐᖓᑕ 
ᐋᓐᓂᐊᕕᒻᒥ. ᓘᑦᑖᑦ ᐊᔾᔨᒌᖏᑦᑐᓂᒃ ᐱᓕᕆᔪᑦ 
ᐊᑐᐃᓐᓇᐅᓕᖅᑐᑎᑦ ᐊᒻᒪᓗᑦᑕᐅᖅ ᑕᐃᒃᑯᐊ 
ᐋᓐᓂᐊᕕᓐᓂᑦ ᖃᐅᔨᓴᖃᑦᑕᖅᑐᑦ 
ᐱᑦᑎᐊᓕᕋᓗᐊᕐᒪᖔᑕ ᐸᐃᑉᐹᖁᑎᑖᖅᑎᑦᑎᕙᑦᑐᓄᑦ 
ᐃᓕᑕᕆᔭᐅᓯᒪᑦᓯᐊᖅᑐᓂᑦ ᐱᑦᑎᐊᕐᓂᖏᓐᓄᑦ. 
ᐃᓕᑕᕆᔭᐅᓯᒪᔪᑦ ᑕᒫᓂ ᕿᑭᖅᑖᓗᒻᒥ 
ᐋᓐᓂᐊᕐᕕᓕᐊᖃᑦᑕᖅᑐᑦ ᑕᕝᕙᓂ 
ᐸᖅᑭᔭᐅᑦᑎᐊᖃᑦᑕᕐᓂᖏᓐᓄᑦ 
ᐸᐃᑉᐹᖁᑎᑖᖅᑎᑕᐅᔪᔪᑦ ᐃᓕᑕᕆᔭᐅᓪᓗᑎᑦ. 
ᑕᐃᒫᒃ ᑭᐅᔪᓐᓇᓂᐊᖅᑕᕗᑦ 
ᐊᐱᖅᑯᑎᒋᕋᑖᖅᑕᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᓇᓗᓇᐃᖅᓯᒍᒪᕋᑖᕐᒥᒐᒪ, ᑖᒃᑯᐊ ᐃᖅᑲᓇᐃᔭᖅᑏᑦ 
ᐱᓕᕆᑦᑎᐊᕋᓗᐊᕐᒪᖔᑕ 
ᐊᐱᕆᖅᑲᐅᖏᒃᑲᓗᐊᖅᑐᖓ. ᐅᖃᐅᓯᖃᖅᑲᐅᔪᖓ  

ᐃᒪᓐᓇ., ᖃᓄᑎᒋ ᑕᑕᑦᑎᒋᖃᑦᑕᕐᒪᖔᑦ? 
ᐸᓐᓂᖅᑑᒥ ᓲᕐᓗ ᑕᑯᓚᐅᕋᑦᑕ ᐋᓐᓂᐊᕐᕕᓛᑦ 
ᑕᐃᑲᓂ ᐅᖁᖅᓴᐅᑎᖃᖅᑎᑕᐅᓪᓗᑎᓪᓗ, 
ᖃᐅᒻᒪᖅᑯᑎᖏᓪᓗ ᐊᑭᓕᖅᓱᑕᐅᓪᓗᑎᑦ, 
ᐃᓄᖃᓗᐊᓚᐅᓐᖏᒻᒪᑕ. ᑖᒃᑯᐊ ᐊᓯᖏᑦ 
ᐊᑐᖅᑕᐅᖏᑦᑐᑦ ᐊᑐᖅᑕᐅᒋᐊᖃᖅᑑᒐᓗᐊᑦ. 
 
ᑖᒃᑯᓂᖓ ᑮᓇᐅᔭᓂᑦ ᐅᖃᐅᓯᖃᕋᑦᑕ 
ᐊᑐᓗᐊᖅᑕᐃᓕᒪᓂᕐᒧᑦ ᐃᒪᖃᖅᑎᑕᐅᓪᓗᑎ 
ᖃᐅᒻᒪᖅᑯᑎᖃᖅᑎᑕᐅᓪᓗᑎ ᐊᓯᖏᓪᓗ 
ᐊᑭᓕᖅᑐᖅᑕᐅᒻᒪᑕ. 
ᐊᑐᖅᑕᐅᓂᖅᓴᐅᑲᓐᓂᓂᖅᓴᐅᑲᓐᓂᕈᓇᕋᔭᕋᓗᐊᕐᒪᑕ 
ᑕᐃᒪ ᐊᐅᓪᓚᖅᑎᒃᓯᖃᑦᑕᕈᑦᑕ ᖃᓪᓗᓈᑉ 
ᓄᓇᖓᓐᓄᑦ. ᓱᒻᒪᓪᓕᑭᐊᖅ ᑕᒪᓐᓇ 
ᐃᒡᓕᖃᖅᑎᒃᓯᒍᓐᓇᖏᓪᓚᒍᑦ ᓄᓇᓕᖕᓂ 
ᐋᓐᓂᐊᕐᕕᐊᓛᓂ ᑕᒪᒃᑯᓄᖓ 
ᑲᒪᒋᔭᖃᖃᑦᑕᕈᓐᓇᖁᓪᓗᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᑰᓕ. 
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᑖᓐᓇ 
ᓯᕗᓪᓕᐹ ᐊᐱᖅᑯᑎᒋᖅᑲᐅᔭᖓ ᑖᓐᓇ 
ᐊᖏᖃᑎᒋᕙᕋ. ᐊᒻᒪᓗ ᖃᐅᔨᒪᓐᖏᓐᓇᒪ, ᐃᓛᒃ  
ᑖᒃᑯᐊ ᓇᓗᓇᐃᒃᑯᑕᑖᖅᑎᑦᑎᔩᑦ ᑲᓇᑕᒥ ᑖᒃᑯᐊ 
ᑕᒪᒃᑯᓂᖓ ᑲᔪᓯᖁᔨᒍᓐᓇᕐᒪᑕ ᐊᓐᓂᐊᕐᕖᑦ 
ᒪᑐᐃᓐᖔᕐᓂᐊᕐᓗᓂ. 
 
ᑖᓐᓇ ᐆᒃᑑᑎᒋᒃᐸᒍ 
ᐱᔨᑦᑎᕋᐅᑎᒋᔭᐅᑦᓯᐊᖃᑦᑕᖅᐸᑦ ᑖᓐᓇ ᕿᑭᖅᑕᓂ 
ᐋᓐᓂᐊᕐᕕᒃ. ᑭᒃᑯᓕᒫᓄᑦ ᐊᑐᖅᑕᐅᖃᑦᑕᖅᑐᓂᓗ 
ᕿᑭᖅᑖᓗᖕᒥᐅᓄᑦ ᑕᐃᒪᓐᓇ 
ᐋᖅᑭᒃᓱᖅᑕᐅᓯᐊᓚᐅᖅᓯᒪᓂᖓ ᐱᔾᔪᑎᒋᓪᓗᒍ. 
ᑭᖑᕙᒋᐊᑕᐅᓚᐅᖅᓯᒪᒻᒪᑦᑕᐅ ᑖᒃᑯᐊ 
ᑳᓐᓄᕌᒃᑎᑕᐅᓪᓗᑎᒃ ᓴᓇᔭᐅᓂᖓᓄᑦ. 
ᖃᐅᔨᓴᖅᑕᐅᕌᓂᒃᑎᒡᓗᒍ 
ᓴᓇᔭᐅᒃᓯᐊᖅᓯᒪᒐᓗᐊᕐᒪᖔᑦ ᑲᒪᒋᔭᐅᓚᐅᕐᒪᑕ 
ᓄᓇᓕᖕᓂᑦ ᒐᕙᒪᓕᕆᔨᒃᑯᓐᓄᑦ ᒪᓕᑦᑕᐅᒋᐊᖃᖅᑐᑦ 
ᑕᒪᒃᑯᐊ ᐃᓚᖏᑦ ᒪᓕᒍᓐᓇᓚᐅᓐᖏᓐᓇᑦᑎᒍᑦ 
ᒐᕙᒪᒃᑰᓪᓗᑕ. ᐸᓐᓂᖅᑑᒥᑦᑕᐅ ᑕᐃᒪᓐᓇ 
ᐊᔾᔨᒌᓐᖏᑦᑐᓂ ᐃᓱᐃᓪᓕᐊᕈᑎᖃᓚᐅᕐᒥᔪᑦᑕᐅᖅ.  

ᑕᒪᒃᑯᐊ ᓇᓪᓕᐊᒃᑯᒫᖃᓚᐅᕐᒪᑕ 
ᐃᓯᕐᕕᒋᑐᐃᓐᓇᑲᐅᑎᒋᔪᓐᓇᓚᐅᓐᖏᓇᑦᑎᒍᑦ. 
 
ᑕᐃᒪ ᐅᖃᓕᒫᕈᓂ ᑖᒃᑯᐊ ᓂᐊᖁᓕᕆᓂᕐᒧᑦ 
ᐱᖁᔭᐃᑦ, ᑖᒃᑯᐊ ᓘᑦᑖᑦ ᖃᐅᔨᓴᕆᐊᖃᕐᒪᑕ 
ᑕᒪᒃᑯᓂᖓ ᓂᐊᖁᓕᕆᔭᐅᒋᐊᖃᕐᒪᖔᑕ 
ᖃᐅᔨᒪᓐᖏᓐᓇᑦᑎᒍ. ᑭᓯᐊᓂ ᓘᑦᑖᓄᑦ ᐊᒻᒪᓗ 
ᐃᒻᒥᓂᒃ ᐱᔪᒪᔭᕆᐊᖃᕐᒪᑕ. ᐃᓚᖏᑦ 
ᐱᒍᒪᖃᑦᑕᓐᖏᒻᒪᑕ. ᐴᖅᑕᐅᒍᒪᖃᑦᑕᓐᖏᒻᒪᑕ ᓲᕐᓗ 
ᐋᓐᓂᐊᕐᕕᖕᒧᑦ ᓂᐊᖁᓕᕆᔭᐅᓂᐊᕐᓗᑎᒃ. 
ᒪᑐᐃᖅᓯᑐᐃᓐᓇᕐᓗᑕ ᐃᒡᓗᒧᑦ 
ᐃᓪᓗᒦᑐᐃᓐᓇᕈᓐᓇᖏᒻᒪᑦ. 
ᐃᖅᑲᓇᐃᔭᖅᑎᖃᕆᐊᖃᖅᖢᑎᓪᓗ 
ᐊᔪᓐᖏᑦᓯᐊᖅᑐᓂᒃ ᐅᖃᐅᔾᔪᐃᑦᓯᐊᕈᓐᓇᖅᑐᓂᒃ 
ᑕᐃᒪᓐᓇᓗᑦᑖᖅ.  
 
ᑕᐃᒪᓐᖓᑦ ᐃᒪᓐᓇ ᐊᔪᕐᓂᕋᖅᑕᐅᖃᑦᑕᕈᑦᑕ 
ᑕᐃᓐᖓᓕᒫᑦᓯᐊᖅ ᑕᒪᓐᓇ ᓈᒻᒪᖃᑦᑕᓐᖏᒻᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᐸᕋ ᑖᓐᓇ ᒥᓂᔅᑕ. ᑭᓯᐊᓂ 
ᐊᑭᓕᖅᓱᐃᖃᑦᑕᕋᑦᑕ ᑕᒪᒃᑯᓂᖓ 
ᐊᑐᖅᑕᐅᖏᑦᓯᐊᒻᒪᕆᑦᑐᓂᓪᓘᓐᓃᒃ ᖃᐅᒻᒪᖅᑯᑎᑦ 
ᐅᖅᑯᖅᓴᐅᑏᓪᓗ. ᑭᓇᑐᐃᓐᓇᖅ 
ᓵᑕᐅᔪᒃᓴᐅᒐᓗᐊᖅᐸᑦ ᑖᓐᓇ ᒪᑐᐃᓐᖔᕐᒪᑦ ᑖᓐᓇ 
ᐋᓐᓂᐊᕐᕕᐊᓛᖅ. ᖃᐅᔨᒍᒪᑐᐃᓐᓇᖅᑐᖓ 
ᐃᒡᓕᓕᒫᖏᑦ ᓲᕐᓗ 
ᐊᑐᖅᑕᐅᑦᓯᐊᖃᑦᑕᕋᓗᐊᕐᒪᖔᑕ. ᓲᕐᓗ, ᑮᓇᐅᔭᓂ 
ᐊᑐᓗᐊᖅᑕᐃᓕᒪᒐᓱᐊᕈᑕᐅᓂᐊᕐᓗᑎᒃ. ᒥᓂᔅᑕ 
ᐅᖃᖅᑲᐅᒻᒪᑦ ᑕᒪᓐᓇ ᐅᑎᕐᕕᐊᓂᐊᕐᓂᕋᖅᖢᓂᖓ 
ᐋᓐᓂᐊᕐᕕᖕᓂᒃ, ᑖᓐᓇ ᖃᓄᐃᓐᖏᑦᑐᖅ. 
 
ᑖᓐᓇ ᐊᐱᖅᑯᑎᒋᔭᕋ 137-ᒦᑦᑐᖅ, ᑕᒪᒃᑯᐊ 
ᓯᕗᓪᓕᖅᐸᐅᑎᑕᐅᓂᐊᖅᑐᑦ 2011-12-ᒥ. ᑖᓐᓇ 
ᓯᑕᒪᖓᓐᓂ. ᐊᑐᓕᖅᑎᑦᓯᓂᐊᕋᑦᑕ ᑕᒪᒃᑯᓂᖓ  

ᐱᓕᕆᐊᕆᔭᐅᑦᓯᐊᕈᓐᓇᖁᓪᓗᒋᑦ ᑕᒪᒃᑯᐊ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᓄᑐᐃᓐᓇᖅ ᐱᔨᑦᓯᕋᕈᑦᑕ, 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᓲᕐᓗ 
ᐃᖅᑲᓇᐃᔭᖅᑎᓪᓗᑕ ᐱᓕᕆᐊᕆᒐᑦᑎᒍ ᑕᒪᒃᑯᐊ, 
ᐱᑦᓯᐊᕋᓱᒋᐊᖃᕋᑦᑎᒍ ᑖᒃᑯᐊ ᐱᔨᑦᓯᕋᖅᑕᕗᑦ 
ᒪᓕᒐᖅᐳᑦ ᒪᓕᓪᓗᒋᑦ. ᑕᒡᕙ ᑕᐃᒪᓐᓇ ᑐᑭᖃᖅᐳᖅ. 
ᑕᒪᒃᑯᐊ ᒪᓕᒐᖃᑦᓯᐊᕐᓗᑕ ᒪᓕᒐᑦᑎᓐᓂᓪᓗ 
ᒪᓕᑦᓯᐊᖃᑦᑕᕐᓗᑕ. ᓲᕐᓗ ᐆᒃᑑᑎᒋᓗᒍ, 
ᓇᓗᓇᐃᒃᑯᑕᑖᖅᑎᑕᐅᒃᐸᑦ ᐋᓐᓂᐊᕐᕕᒃ 
ᐊᑐᖅᑕᐅᒍᓐᓇᖁᓪᓗᒍ ᑕᐃᒪᓐᓇ ᑳᓇᑕᒥ 
ᒐᕙᒪᒃᑯᓐᓂ ᒪᓕᒐᖏᓐᓂ ᒪᓕᑦᓯᐊᕆᐊᖃᕋᑦᑕ 
ᑕᒪᒃᑯᐊ ᖃᓄᖅ ᐱᓕᕆᒍᓯᕗᑦ 
ᐊᐅᓚᑦᓯᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙ ᐱᖃᑖ, ᐊᔾᔨᒌᓐᖏᑦᑐᒃᑯᑦ ᑕᒪᒃᑯᐊ 
ᐃᓕᐅᖅᑲᖅᑕᐅᕙᓪᓕᐊᒻᒪᑕ. ᖃᖓ ᑖᒃᑯᐊᓗᒃᑖᑦ 
ᐃᓗᓕᖏᑦ ᐃᓕᐅᖅᑲᖅᑕᐅᓯᒪᓂᐊᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ.  
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᐱᓕᕆᑦᓯᐊᕐᓂᖅ ᑕᒪᓐᓇ 
ᐱᓕᕆᐊᕇᓐᓇᖃᑦᑕᕋᑦᑎᒍ ᐅᓪᓗᓕᒫᖅ ᑕᒪᓐᓇ 
ᐱᓕᕆᐊᕆᔭᐅᖃᑦᑕᖅᖢᓂ. ᑕᐃᒪᓐᓇᓗᒃᑖᖅ 
ᑕᐃᒪᓐᖓᓗᒃᑖᖅ ᑲᔪᓰᓐᓇᖅᑐᖅ 
ᐱᔨᑦᓯᕋᐅᑎᖃᖃᑦᑕᕋᑦᑕ ᑕᐃᒪᓐᖓᓗᒃᑖᕐᓗᒃ 
ᐊᖅᑭᒃᓱᐃᕙᓪᓕᐊᖏᓐᓇᐅᔭᕋᓱᐊᖃᑦᑕᕆᓪᓗᑕ. 
ᐱᒋᐊᕐᓂᖓ ᐃᓱᓕᓐᓂᖓ 
ᑕᐃᒪᐃᑦᑐᖅᑕᖃᓐᖏᑦᑐᒍᑦ. ᓇᖕᒥᓂᖅ 
ᖃᐅᔨᓴᕆᐊᖃᖃᑦᑕᖅᑐᒍᑦ ᑕᐃᒪᓐᖓᓕᒫᑦᑎᐊᖅ 
ᑲᔪᓯᓪᓗᑕ. ᐃᒪᓐᓇ ᐱᔨᑦᓯᕋᑦᑎᐊᕈᓐᓇᕈᒪᓪᓗᑕ 
ᑕᐃᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᐅᔾᔨᕈᓱᖅᑲᐅᖏᓐᓇᒪ 
ᐅᖃᕈᒪᖅᑲᐅᒐᓗᐊᕋᒪ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᐊᐱᖅᑯᑎᒋᓚᐅᖅᓯᒪᒻᒥᔭᕋᓗᐊᕋ ᒥᓂᔅᑕᒧᑦ 
ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ 
ᐊᐱᖅᑯᑎᒋᒃᑲᓐᓂᕈᒪᔭᕋ. ᐅᐱᒍᓱᒃᖢᖓᐃᓛᒃ ᑖᓐᓇ 
ᓄᓇᓕᓐᓂ ᐊᔪᓕᕈᑎᖃᖅᓯᒪᔪᖁᑎᖃᓲᖑᒐᑦᑕ 
ᐃᒥᐊᓗᒻᒨᓪᓘᓐᓃᑦ ᓱᐴᖅᑐᒐᕐᓄᓪᓘᓐᓃᑦ. ᓄᓇᓕᓐᓂ 
ᑕᐃᒪᐃᑦᑐᖃᓗᐊᓐᖏᓂᖅᓴᐅᔪᒥ 
ᒪᒥᓴᖅᑎᑕᐅᔪᓐᓇᕋᔭᕐᒪᖔᑕ ᑕᒪᓐᓇ 
ᓂᓪᓕᐅᑎᒋᓚᐅᖅᓯᒪᖦᖤᕋᒃᑯ.  
 
ᑕᒪᓐᓇᖃᐃ ᓯᕗᓂᔅᓴᓕᐅᖅᑕᐅᕙᓪᓕᐊᓯᒪᕙ 
ᐊᔪᓕᕈᑎᒋᓯᒪᔭᕐᒥᖕᓄᑦ 
ᐊᐅᓪᓚᕈᑎᖃᖅᓯᒪᒐᓗᐊᖅᑐᑎᑦ 
ᑕᐃᒪᐃᑦᑐᖅᑕᖃᖅᑐᒧᑦᑕᐅᖅ 
ᐅᒃᑯᐃᖔᕐᓂᖅᓴᐅᓗᐊᓐᖑᐊᖅᑐᒧᑦ 
ᐃᒥᐊᓗᒻᒧᓘᓐᓃᑦ. ᐅᐸᑦᓯᒪᓕᕌᖓᒥ  
ᐊᔪᓕᕈᑎᒋᓯᒪᓂᑯᑎᑦ ᑖᓐᓇ 
ᓵᓚᒋᔪᓐᓇᐃᓕᐅᖅᑲᓂᖅᓴᐅᓕᖅᖢᒍᓗᖃᑦᑕᖅᓯᒪᒻᒪᑕ 
ᓯᕗᓂᐊᒍᑦ.  
 
ᑕᒪᓐᓇᖃᐃ ᐋᖅᑭᑦᑕᐅᒋᐊᒃᑲᓐᓂᓕᒑᕙ 
ᑕᐃᒪᐃᑦᑐᒧᑦ ᐊᔪᓕᕈᑎᖃᖅᓯᒪᔪᑦ ᐃᒥᐊᓗᒻᒧᓘᓐᓃᑦ 
ᓱᐴᖅᑐᒐᕐᒧᓪᓘᓐᓃᑦ ᐊᑐᐃᓐᓇᐅᖏᓐᓂᖅᓴᐅᔾᔫᒥᔪᒥ 
ᑕᐃᒪᐃᑦᑐᓕᕆᓂᕐᒧᑦ ᒪᒥᓴᕐᕕᖃᓕᖅᑎᑕᐅᓗᑎᑦ? 
ᑖᓐᓇ ᑐᑭᓯᓇᕐᓂᖅᐸᑦ ᐊᐱᖅᑯᑎᒋᔭᕋ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᓐᓇ 
ᑭᐅᔾᔪᑎᒋᖅᑲᐅᔭᕐᒪ ᐃᓚᖏᑦ ᑕᐃᒪ ᑖᒃᑯᐊ  
ᐸᕐᓇᐅᑎᒋᔪᒪᔭᕗᑦ ᑕᕝᕗᖓ  

ᐃᓕᓯᒪᒐᑦᑎᒍ. ᐃᖅᑲᖅᓴᐅᑎᒋᑦᑎᐊᓕᖅᑐᑎᒍ ᑕᐃᒪ 
ᐅᑭᐅᖅ ᐋᖅᑭᒃᐸᓪᓕᐊᓕᖅᐸᑕ ᑕᐃᓐᓇ ᑮᓇᐅᔭᖅ 
ᖃᐃᓂᐊᖅᑐᖅ ᑭᖑᓪᓕᖅᐹᒥ ᑖᓐᓇ ᐊᑐᖅᑕᑦᑎᓐᓂ 
ᑕᐃᑲᓂ ᐅᐸᒍᑦᑎᒋᐊᕈᑎᒃᓴᓄᑦ ᒪᒥᓴᕐᕕᓄᑦ 
ᑐᕌᖅᑐᓄᑦ. ᐃᖃᓗᒃᑐᑦᑎᐊᕐᒥᓗ ᐃᓱᒪᒋᔭᖃᖅᖢᑕ 
ᐊᒻᒪ ᐃᖃᓗᖕᓂ.  
 
ᐊᒻᒪ ᑕᐃᓐᓇ ᓴᓪᓕᕐᒥ ᐃᖏᕐᕋᐃᓐᓇᖅᑐᖅ 
ᐃᑲᔪᖅᑐᖅᑕᐅᓕᖅᑎᓪᓗᒍ ᑕᐃᒪᓐᓇᐃᓕᖓᔪᒪᓪᓗᑕ. 
ᓄᓇᓕᖕᓄᓪᓗ ᐅᐸᒍᑎᒍᓐᓇᖃᑦᑕᖅᖢᑕᐅᖕᒪᑕ 
ᑕᐃᒃᑯᐊ ᓴᓪᓕᕐᒥ ᑕᒪᒃᑯᓂᖓ ᐃᑲᔪᖅᑐᐃᔪᒪᔪᑦ. 
ᑖᒃᑯᐊ ᐅᑭᐅᖑᓂᐊᖅᑐᖅ ᑕᒡᕙᓂ 
ᐱᓕᕆᒋᐊᕐᓂᐊᖅᑕᕗᑦ ᑕᒫᓂ ᑕᐃᒃᑯᐊ 
ᐃᓱᒪᓕᕆᔨᕗᑦ ᑕᐃᑲᓂ ᐃᖃᓗᒃᑐᑦᑎᐊᒦᒻᒪᑕ, 
ᑕᐃᓐᓇ ᓄᐊᒪᓐ ᕼᐊᓕᕕᒃ ᑐᑭᒧᐊᒃᑎᐅᓕᖅᖢᓂ, 
ᐃᓛᒃᑰᖏᓐᓇᓚᐅᕐᒪᑦ ᐊᑯᓂᐊᓗᒃ. ᑕᐃᒪ 
ᑭᖑᕙᓯᐅᑎᒌᓐᓇᕋᑦᑎᒍᑦ.  
 
ᑕᐃᒪ ᐅᑭᐅᖑᔪᖅ ᑖᒃᑯᐊ ᐃᖅᑲᖅᓴᕈᒪᔭᕗᑦ 
ᑖᒃᑯᓄᖓᓗ ᑐᕌᖓᓪᓗᑎᑦ ᑮᓇᐅᔭᓂᑦ ᓯᕗᓂᑦᑎᓐᓂ 
ᖃᐃᓕᖅᐸᑕ ᑕᐃᒃᑯᖓ ᐱᖁᑎᒻᒪᕇᑦ 
ᐊᐅᓪᓚᖃᑦᑕᕈᓐᓃᕐᓗᑎᑦ ᐅᖓᓯᒃᑐᒧᑦ.  
ᐊᐅᓚᑦᑎᕝᕕᖃᓪᓚᑦᑖᕈᒪᓕᖅᖢᑕ ᐱᒋᐊᕈᒪᒐᑦᑕ. 
ᐊᒻᒪᓗ ᑖᒃᑯᐊ ᐃᖅᑲᖅᓴᖅᑎᓪᓗᑕ ᐅᑭᐊᒃᓵᖅ 
ᑕᒪᓐᓇ ᐅᖃᐅᓯᕆᓪᓗᑎᒍ 
ᐃᑲᔪᖅᑐᖅᑎᐊᓚᐅᖅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐊᖏᖃᑎᒋᔭᕋ. ᑕᐅᑐᖅᑰᖅᑕᖃᕋᓗᐊᕋᑦᑕᐃᓛᒃ 
ᓄᓇᓕᒻᒥᐅᑕᐅᔪᑎᒍᑦ ᓇᒻᒥᓂᖅ 
ᐱᒋᐊᖅᑎᑦᑎᔨᐅᔪᓐᓇᕈᒪᓪᓗᑕ ᓇᒻᒥᓂᕐᓗ 
ᒪᒥᓴᐃᔨᑕᖃᓕᕐᓗᑕ. ᑕᒪᒃᑯᐊ ᑕᐅᑐᖅᑰᖅᓯᒪᒐᑦᑎᒍᑦ. 
ᐱᒋᐊᖅᑎᑦᑎᔨᐅᓯᒪᔪᓪᓗ ᑕᐃᒃᑯᐊ ᓴᓪᓕᕐᒥ 
ᐊᖑᑎᓂᑦ ᒪᒥᓴᓐᓂᕐᒧᓪᓗ ᐊᖑᑕᐃᓐᓇᕐᓄᑦ 
ᑐᕌᖅᑐᒥᒃ ᓲᕐᓗ ᓯᕗᓂᒃᓴᓕᐅᕆᕙᓪᓕᐊᓯᒪᔫᒐᓗᐊᑦ.  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂᑦᑕᐅᖅ ᓄᓇᓕᓗᑦᑖᖅ ᐃᓚᐅᔭᕆᐊᖃᕐᒥᒻᒪᑦ 
ᒪᒥᓴᓐᓂᕐᒧᑦ, ᐅᕝᕙᓘᓐᓃᑦ ᐊᔪᓕᕈᑎᒋᓯᒪᔭᕐᒥᓐᓄᑦ 
ᐃᑲᔪᖅᑕᐅᔭᕆᐊᖃᖅᑐᕈᑎᒋᔭᕗᑦ. 
 
ᑕᒪᒃᑯᐊ ᐅᒃᑯᐃᓐᓈᕐᕕᐅᔭᕆᐊᖃᖅᑰᒻᒪᑕ 
ᓄᓇᓕᒋᔭᕐᒥᓐᓂᐅᓂᖅᓴᖅ. ᐊᑭᑐᔪᐊᓘᖃᑦᑕᓲᖑᒻᒪᑦ 
ᖃᐅᔨᒪᓗᑦᑖᕋᑦᑕ ᖃᓪᓗᓈᑦ ᓄᓇᖓᓐᓄᑦ 
ᐊᐅᓪᓚᖅᓯᒪᑎᑕᐅᓚᐅᖅᑳᖅᖢᑎᒃ. ᑕᒪᓐᓇ 
ᐅᕙᑦᑎᓐᓄᑦ ᐃᑲᔪᖅᓱᓂᖅᓴᐅᒐᔭᕐᓂᖓᓂᒃ 
ᐊᖏᖃᑕᐅᓯᒪᒐᒪ ᓄᓇᑦᑎᓐᓂ ᒫᓂ ᐅᑭᐅᖅᑕᖅᑐᒥ 
ᓱᖏᐅᒪᔭᖏᓐᓄᑦ ᐃᓅᖃᑎᖏᓐᓄᑦ 
ᐃᑲᔪᖅᑕᐅᔪᓐᓇᓂᖅᓴᐅᒋᐊᖏᓐᓂᑦ ᖃᐅᔨᓯᒪᓇᕐᒪᑦ. 
ᑕᒪᓐᓇ ᐱᔾᔪᑎᒋᓪᓗᒍ 
ᑐᑭᓯᒋᐊᒃᑲᓐᓂᕈᒪᔾᔪᑎᒋᑐᐃᓐᓇᑲᐃᓐᓇᕋᒃᑯ. ᑖᓐᓇ 
ᖁᔭᓐᓇᒦᖅᑕᕋ ᒥᓂᔅᑐ ᑕᒪᑐᒪᐅᑉ ᒥᒃᓵᓄᑦ 
ᑐᑭᓯᓇᖃᑖᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᑭᐅᒋᐊᕌᕐᔪᓪᓗᒍ. ᑕᐃᒃᑯᐊ 
ᓴᓪᓕᕐᒥᐅ ᖁᔭᓐᓇᒦᖅᓯᒪᓪᓚᕆᑦᑕᕗᑦ. ᐊᒻᒪᓗ 
ᑐᖏᓕᕆᔭᕗᑦ ᑖᓐᓇ ᐋᓕᒃᔅ ᑳᒻᐳᓪ 
ᑕᐃᑯᖓᐅᓚᐅᖅᖢᓂ ᓯᑉᑎᒻᐳᒥ, ᐊᒻᒪ ᒥᓂᔅᑕᐅᑉ 
ᑐᓪᓕᐊᑕ ᐃᑲᔪᖅᑎᒋᑲᐃᓐᓇᖅᑖ ᒍᐃᓕ 
ᐃᓚᒋᓪᓗᑎᒍ ᑕᑲᓇᓃᓚᐅᖅᖠᒪᒐᑦᑕ ᕼᐋᒻᓚᒃᑯᓪᓗ  
ᑲᑎᖃᑎᒋᓪᓗᒋᑦ. ᑕᐃᒃᑯᓄᖓ 
ᑐᓴᖅᑎᑕᐅᑦᑎᐊᒃᑲᓐᓂᓚᐅᖅᑐᒍᑦ ᑕᒫᓂ ᓄᓇᕗᑦᒥ 
ᐱᑕᖃᕆᐊᖃᓕᕐᓂᖓᓂᒃ. ᑕᐃᒃᑯᐊ 
ᖁᔭᓐᓇᒦᖅᓯᒪᓪᓚᕆᑦᑕᕗᑦ. 
 
ᑖᓐᓇᓗ ᐃᖅᑲᖅᓴᐅᑎᑦᑎᓐᓂ 
ᐃᓕᓯᒪᐃᓐᓇᕐᓂᐊᖅᑐᖅ ᓴᓪᓕᖅ ᐃᑲᔪᕐᓂᖓ. 
ᑕᐃᓐᓇ ᕿᒪᕉᑎᑐᐃᓐᓇᕈᒪᓐᖏᓐᓇᑦᑕ 
ᐱᓕᕆᑦᑎᐊᖅᑐᓂᒃ. ᐊᒻᒪ, ᑭᓯᐊᓂ ᑕᒫᓂ 
ᐃᒡᓗᕐᔪᐊᖅᑕᖃᓐᓂᖓᓄᑦ ᐃᖃᓗᐃᑦ ᑖᓐᓇ 
ᐃᓱᒪᒋᖃᑕᐅᓕᕋᑦᑎᒍᑦ ᑕᒫᓂ. ᑕᐃᒃᑯᐊ 
ᖃᐅᔨᓴᖅᑕᐅᓚᐅᕐᓗᑎᒃ ᐃᑲᔪᖅᑕᐅᒋᐊᖃᓗᐊᖅᑐᑦ 
ᑕᒪᑐᒪᐅᑉ ᐃᓱᒪᓕᕆᓂᕐᒧᐊᖓᔪᖅ ᐊᒻᒪ ᒪᒥᓴᕐᕕᒃ 
ᑖᓐᓇ. 
 
ᑕᐃᒃᑯᓄᖓ ᐃᑲᔪᖅᑕᐅᔪᒪᔪᑦ ᐃᓚᖏᑦ 
ᐊᒃᓱᕈᓐᓇᖅᑐᒃᑰᕐᓂᐊᕐᒪᑕ. ᐃᓚᖏᑦ 
ᑕᐃᒪᓐᓇᐃᑦᑐᒦᒃᑲᓗᐊᖅᖢᓂ  

ᐃᑲᔪᖅᑕᐅᔭᕆᐊᖃᕋᓱᒋᓲᒍᓐᖏᑦᑐᖅᑕᖃᕐᒪᑦ 
ᐊᒥᓱᓂᒃ, ᓂᐱᒋᑯᓗᓪᓗᒋᑦ ᑭᓯᐊᓂ 
ᐱᓕᕆᔭᕆᐊᖃᕋᑦᑕ. 
 
ᑕᐃᒪ ᑕᐃᒪᓐᓇᐃᑦᑑᓂᖓᓄᑦ ᑖᓐᓇ ᐋᓐᓂᐊᕐᕕᐊᓗᒃ  
ᑕᐃᒪᓐᓇᐃᑦᑐᓕᕆᕝᕕᐅᓐᖏᒻᒪᓪᓕ. ᐅᓇᓕ 
ᖃᓂᒪᔪᓄᑦ ᑎᒥᕐᓗᖅᑐᓄᑦ ᐱᓕᕆᕝᕕᐅᒻᒪᓇᐃ 
ᖃᐅᔨᒪᓂᐊᖅᐸᕗᑦ. ᑕᐃᒪᓐᓇᐃᑦᑑᓐᓂᖅᐸᑦ, ᑕᒪᒃᑯᐊ 
ᓄᓇᑦᑎᓐᓃᑦᑐᑦᑕᐅᖅ 
ᑕᐃᒪᓐᓇᐃᑦᑐᓕᕆᕝᕕᓐᖑᑐᐃᓐᓇᖅᑐᐊᓘᓕᕋᔭᕐᒪᑕ. 
ᒪᑯᐊᓕ ᖃᓂᒪᔪᖅᓯᐅᑎᓪᓚᕆᐅᒻᒪᑕ ᓯᖁᒥᓯᒪᔪᓄᑦ 
ᑎᒥᖏᑦ ᐃᓱᒪᓗᕆᕝᕕᐅᓐᖏᒻᒪᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 
ᖁᔭᓐᓇᒦᖔᓯᑦ ᒪᓂᒪᒻᒥᒐᑦᑕ ᐊᐱᖅᓱᕐᓇᐅᑎᓪᓗᒍ. 
ᑖᒃᑯᐊ ᐊᐱᖅᓲᑕᐅᖅᑲᐅᔪᐃᑦ ᐃᓚᖓᓐᓂᒃ 
ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᖢᖓ ᑕᕝᕙᓂ 
ᑕᒪᒃᑯᓂᖓ ᐊᔪᕈᑎᖃᖅᓯᒪᔪᓂᑦ, ᐃᓛᒃ 
ᐅᖃᐅᓯᕆᓵᖅᑕᖓᓂᒃ. 
 
ᑕᐃᒃᑯᐊᓕᑭᐊᖅ ᒫᓐᓇ 
ᐃᑲᔪᖅᑕᐅᔭᖅᑐᖅᓯᒪᖃᑦᑕᖅᑐᑦ ᖃᓪᓗᓈᑦ ᓄᓈᓐᓄᑦ  
ᑕᒪᒃᑯᓂᖓ ᐊᔪᓕᕈᑎᒋᓯᒪᔭᒥᓐᓄᑦ, 
ᐅᑎᖅᓯᒪᓕᕌᖓᑕ, ᓲᕐᓗ 
ᐃᑲᔪᖅᑕᐅᒃᑲᓐᓂᕆᐊᖃᓲᖑᒐᓗᐊᕐᒥᒻᒪᑕ 
ᐊᖏᕐᕋᕌᖓᒥᒃ. ᓱᖁᑎᒋᔭᐅᔪᓐᓃᑐᐊᕋᒥᒃ, ᐃᓛᒃ 
ᓱᖁᑎᒋᔭᐅᔪᓐᓃᑐᐊᕋᑦᑕ, ᑕᕝᕗᖓ 
ᐅᑎᒃᑲᓐᓂᑐᐃᓐᓇᓕᖅᖢᑕ. 
 
ᖃᓄᕐᓕᑭᐊᖅ ᑕᒪᑐᒧᖓ ᐸᕐᓇᐅᑎᖃᖅᓯᒪᕕᓯ 
ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ 
ᐃᑲᔪᖅᑐᕆᐊᖅᑐᓚᐅᖅᑐᖅᑐᕕᓃᑦ 
ᐊᖏᕐᕋᖅᓯᒪᓕᕌᖓᑕ ᓇᐅᒃᑯᑦ 
ᐃᑲᔪᖅᑕᐅᒃᑲᓐᓂᕈᓐᓇᕋᔭᕐᒪᖔᑕ, ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ.  
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐸᕐᓇᐃᔭᖅᑎᓪᓗᑕ  

ᐃᓱᒪᒃᓴᖅᓯᐅᖅᑎᓪᓗᑕ ᐃᓚᒋᔭᐅᓂᐊᖅᑐᖅ. 
ᑎᑎᖅᑲᖅᑖᖅᓯᒪᖃᑦᑕᓪᓚᕆᑦᑐᖓ. ᑕᒪᓐᓇ 
ᐃᓱᒪᓕᕈᑦᑎᒍᑦ ᐃᓱᒪᒋᔭᐅᓂᐊᖅᐳᒡᒎᖅᓯᒪᔪᓂᑦ 
ᐱᓯᒪᒻᒥᔪᖓ. ᓄᓇᓕᓐᓄᑦ ᐅᑎᖅᐸᑕ ᑕᐃᒃᑯᐊ 
ᐃᑲᔪᖅᑕᐅᓚᐅᖅᑐᑦ ᐃᒃᓯᓐᓇᖅᑕᐅᑐᐃᓐᓇᖁᓇᒋᑦ. 
ᑕᐃᒪᓐᓇᐃᓕᕙᓪᓕᐊᔪᒪᓂᐊᖅᑐᒍᑦ ᑖᓐᓇ 
ᐅᑭᐅᖑᔪᖅ.  
 
ᐃᖅᑲᐃᑎᑕᐅᒃᑲᓐᓂᖃᑦᑕᓂᐊᖅᐳᒍᑦᑕᐅᖅ. ᑭᓯᐊᓂ 
ᑖᓐᓇ ᐊᑕᐅᓯᐊᓐᖏᒃᖢᒍ ᐅᖃᐅᑎᒋᓯᒪᓕᕋᓐᓂ, 
ᐅᔾᔨᕆᑦᑎᐊᖅᑕᕗᑦ. ᐊᒻᒪᓗ ᑕᒪᑐᒥᖓ 
ᐱᓕᕆᑎᓪᓗᑕ ᓄᓇᓕᓐᓂ ᐱᑕᖃᓕᖅᐸᓪᓕᐊᓂᐊᕐᒪᑦ 
ᑕᒪᒃᑯᓂᖓ ᐊᔪᓕᖅᓯᒪᔪᓄᑦ ᐊᒻᒪ ᐋᖓᔮᕐᓇᖅᑐᓄᑦ 
ᐅᐃᕆᓯᒪᔪᓄᑦ ᐱᓕᕆᔨᐅᔪᓂᒃ ᓄᓇᓕᓐᓂ. 
ᐊᔪᕆᖅᑎᐅᕙᓪᓕᐊᒍᓐᓇᖅᓯᕋᑕᕐᓂᐊᕋᑦᑕ ᑕᐃᓐᓇ 
ᐸᕐᓇᒍᑕᐅᓯᒪᔪᖅ ᑕᐃᒪ ᓂᕆᐅᒋᔭᕗᑦ, ᑖᓐᓇ 
ᐅᖃᐅᓯᕆᔭᐃᑦ ᐃᓚᑰᔾᔪᑎᒻᒪᕆᐋᓘᒋᒐᑦᑎᕗᑦ 
ᖃᐅᔨᓯᒪᓕᖅᑕᕗᑦ.  
 
ᑭᓯᐊᓂ ᑕᐃᒃᑯᐊ ᖃᓄᐃᑎᑦᑎᑦᑕᐃᓕᓂᕐᒥᒃ, 
ᑲᖏᖅᖠᓂᕐᒥᓕ ᑕᐃᑰᓈᖅᑎᓪᓗᒋᑦ, ᑕᑯᓯᒪᔭᒃᑲ 
ᑕᐃᒃᑯᐊ ᑕᐅᒃᑯᑎᓂᑦ ᐃᒥᐊᓗᖕᒧᑦ ᐊᔪᓕᖅᓯᒪᔪᓂᒃ 
ᐃᑲᔪᖃᑎᒌᑎᑐᑦ ᐱᓕᕆᖃᑦᑕᖅᑲᐅᒻᒪᑕ 
ᖃᓄᐃᑎᑦᑎᑦᑕᐃᓕᓂᐅᒐᓗᐊᖅᑐᑎᑦ ᑲᖏᖅᖠᓂᕐᒥ  
ᑕᐃᒪᓐᓇᐃᑦᑐᖃᓕᕋᑕᓂᐊᖅᑐᔅᓴᐅᔪᖅ. ᑖ ¨ᓐᓇ 
ᑲᔪᖏᖅᑎᒋᐊᕐᓂᐊᖅᑕᕗᑦ. 
ᐃᖅᑲᖅᓴᐅᑎᒋᓂᐊᖅᐸᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ ᒥᓂᔅᑕ ᑖᔅᓱᒥᖓ ᑭᐅᑦᑎᐊᕋᕕᖓ. ᐊᒻᒪ, 
ᑕᕝᕙᓂ ᑮᓇᐅᔭᖅᑑᑎᒋᔪᒪᔭᔅᓯᓐᓂ 2011-12 
ᐅᔾᔨᕐᓇᕐᒪᑦ ᐋᓐᓂᐊᕖᑦ ᑮᓇᐅᔭᖅᑑᑎᒋᕙᑦᑕᖏᑦ 
ᐅᓄᖅᓯᒋᐊᔾᔮᓐᖏᑦᑐᑦ. ᓱᕐᕋᔾᔮᓐᖏᑦᑐᑦ ᓄᓇᓕᖕᓂ 
ᐋᓐᓂᐊᕕᕋᓛᕐᓂᒃ ᑕᐃᔭᐅᕙᑦᑐᑦ ᐊᐅᓚᓂᖏᓪᓗ. 
ᑮᓇᐅᔭᐃᖅᑲᐃ ᐊᑐᖃᑦᑕᖅᓯᒪᔭᓯ 
ᓈᒻᒪᕈᔪᑦᑐᐋᓘᓐᓂᕐᒪᑕ  

ᐅᓄᖅᓯᒋᐊᓐᖏᓚᓪᓘᓐᓃᑦ? ᖃᓄᓪᓚᕆᒃ ᑖᓐᓇ 
ᑐᑭᓯᒋᐊᕈᒪᒐᓗᐊᖅᐸᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᑦᑕᐅᖅ ᐊᐱᕆᒐᕕᓐᖓ. ᐅᔾᔨᕈᓱᑦᑐᔅᓴᐅᕗᓯ 
ᑮᓇᐅᔭᖅᑖᕋᓱᐊᖃᑦᑕᖅᑐᑦ ᒐᕙᒪᒃᑯᓐᓂ ᐊᒥᓲᒻᒪᑕ. 
ᐱᒍᒪᔪᓪᓗ ᐊᒥᓱᓂᒃ ᐊᒥᓲᓪᓗᑎᒃ. 
ᑮᓇᐅᔭᓕᕆᔨᒃᑯᓐᓄᑦ ᐱᔾᔪᑎᑦᑎᓐᓂᒃ 
ᐅᖃᐅᓯᖃᕆᐊᖃᓲᖑᒐᑦᑕ. ᐅᓐᓄᐊᖏᓐᓇᑯᓗᒃ 
ᐱᔭᕇᕈᓐᓇᖏᒃᑭᓪᓗᑎᑦ ᐱᔾᔪᑎᕗᑦ. 
 
ᑕᐃᒫᒃ ᐋᖅᑭᓱᐃᕙᓪᓕᐊᒐᓱᐊᓕᖅᑐᒍᑦ ᐊᑕᐅᑦᓯᒧᑦ 
ᑲᑎᖅᓱᐃᕕᒻᒥᒃ ᐋᓐᓂᐊᖅᑐᓕᕆᓂᐅᑉ ᒥᔅᓵᓄᑦ 
ᑐᕌᖓᔪᓂᒃ ᓄᓇᓕᓕᒫᑦ 
ᐋᓐᓂᐊᖅᑐᓕᕆᔾᔪᓯᒋᕙᑦᑕᖏᑦ ᑲᒪᒋᕙᑦᑕᖏᓪᓗ 
ᑭᓱᓕᕆᓐᓂᕐᒪᖔᑕ ᐋᓐᓂᐊᔪᓂᑦ ᑲᑎᖅᓱᐃᒐᓱᐊᕋᑦᑕ 
ᐊᑕᐅᑦᓯᒧᑦ ᖃᕋᓴᐅᔭᒧᑦ. ᐃᖅᑲᓇᐃᔭᖅᑏᓪᓗ 
ᖃᓄᑎᒋ ᐅᓄᖅᑎᒋᒻᒪᖔᑕ, ᖃᓄᑎᒋᓗ 
ᐃᓄᒋᐊᓐᓂᖏᑦ ᐃᓄᖁᑎᕗᑦ ᒪᓕᓪᓗᒋᑦ ᖃᓄᑎᒋ 
ᐋᓐᓂᐊᓯᐅᖅᑎᖃᕆᐊᖃᕋᓗᐊᕐᒪᖔᑕ. ᑕᒪᓐᓇ 
ᑲᒪᒋᔭᐅᓚᐅᖅᓯᒪᓐᖏᒻᒪᑦ. ᒥᓂᔅᑕ ᑐᒡᓕᐊᑕ, ᐋᓕᒃᔅ 
ᑳᒻᐳᓪ, ᑖᓐᓇ ᐱᒋᐊᖅᑎᑕᐅᓚᐅᖅᑕᖓ.  
 
ᐱᔭᕇᖅᑕᐅᒋᐊᖃᕐᒪᑦ ᓱᓕ ᑮᓇᐅᔭᓕᕆᔨᒃᑯᓐᓄᑦ 
ᕿᓄᓚᐅᓐᖏᓂᑦᑎᓐᓂ ᑮᓇᐅᔭᖅᑖᕈᒪᔾᔪᑎᓂᒃ. 
ᑖᒃᑯᐊ ᐋᓐᓂᐊᕐᕕᓐᓂ ᓄᓇᓕᓐᓂ 
ᐃᖅᑲᓇᐃᔭᖅᑐᓄᑦ ᑐᕌᖓᓂᐊᖅᑐᓄᑦ. 
 
ᑭᐅᔭᔅᓴᕆᒐᓗᐊᖅᐸᒋᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 
ᑐᑭᓯᑦᑎᐊᖅᑕᕋ. ᐅᑯᐊ 
ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ ᐊᐱᖅᑯᑎᔅᓴᖃᐅᒻᒪᑕ 
ᐊᒥᐊᒃᑯᔪᒪᓪᓗᒋᑦ ᐊᒥᐊᒃᑯᔭᐅᑦᑎᐊᓐᖏᓕᖅᖢᓂ 
ᐊᓕᐊᓇᐃᓐᖏᑦᑐᕈᓘᒻᒪᑦ.  

ᐅᓇ ᑭᖑᓪᓕᖅᐹᒥᒃ ᐅᖃᐅᓯᕆᔪᒪᑐᐃᓐᓇᖅᑕᕋ, 
ᑖᒃᑯᐊ ᐃᒥᐋᓗᓕᕆᓂᕐᒧᑦ ᑲᑎᒪᔨᕋᓛᖑᕙᑦᑐᑦ ᒫᓐᓇ 
ᕿᒥᕐᕈᔭᐅᕙᓪᓕᐊᒻᒪᑕ ᐃᒥᐋᓘᑉ ᒪᓕᒐᖏᓪᓗ 
ᐊᑐᐊᒐᖏᑦ. ᖃᐅᔨᒪᓇᓚᐅᖅᓯᒪᒻᒪᑦ ᑕᐃᔅᓱᒪᓂ 
ᐃᒥᐋᓗᓕᕆᔨᒃᑯᑦ ᐃᖅᑲᓇᐃᔭᖅᑖᖅᐸᓚᐅᕐᒪᑕ 
ᐃᓱᒪᓕᕆᔨᐅᓇᓱᐊᖅᑐᒥᒃ ᑕᒪᒃᑯᓄᖓ 
ᐊᔪᖅᓯᔾᔪᑎᖃᖅᐸᑦᑐᓂᒃ, ᐃᒥᐋᓗᓪᓗ 
ᐊᑲᐃᓪᓕᐅᕈᑖᓂᑦ. ᐊᒻᒪᓗ ᑖᒃᑯᐊ 
ᐃᑲᔪᕋᓱᐊᓪᓚᕆᒃᖢᑎᑦ. ᐅᓇᑐᖅ ᖃᓄᖅ 
ᐃᑲᔪᒃᑲᓐᓂᓚᐅᕐᓚᕗᑦ? ᐃᒻᒪᖃ ᐸᕐᓇᓂᔅᓯᓐᓂᑦ 
ᑕᐃᒃᑯᐊ ᐱᖁᑎᒋᔭᐅᓂᐊᖅᑐᑦ 
ᖃᓄᖅᑑᖃᑎᒋᔭᐅᓂᐊᖅᑐᓪᓗ ᓇᓗᓇᓐᖏᑦᑐᑦ. 
ᑕᒪᓐᓇ ᐊᑲᐅᓈᕋᔭᕐᒪᑦ ᕿᒥᕐᕈᔭᐅᑎᓪᓗᒍ. 
ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ. 
 
ᐅᒡᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᖃᐅᔨᒪᒐᒪᐃᓛᒃ ᓱᕈᓯᕐᓄᑦ ᐃᓚᒌᓄᓪᓗ ᒪᓕᒐᖅ 
ᐅᖃᐅᓯᐅᕙᓪᓕᐊᒻᒪᑦ ᕿᒥᕐᕈᔭᐅᒻᒪᑦ. ᓱᕈᓯᑯᓗᒻᒥᑦ 
ᑎᒍᓯᔪᖃᕋᐃᒻᒪᑦ ᐊᖏᔪᖅᑳᖏᓐᓂᑦ 
ᐃᓄᓕᕆᔨᒃᑯᓐᓄᑦ ᐱᓯᒪᔭᐅᓕᖃᑦᑕᕐᒪᑦ 
ᐸᐸᑕᐅᓪᓗᓂ. ᐊᒻᒪ ᑕᐃᒃᑯᐊ ᑎᒍᐊᕈᒪᔪᓄᑦ 
ᑎᒍᐊᖅᑖᖑᓪᓗᑎᑦ. ᑕᐃᒃᑯᐊ 
ᐸᐸᑕᐅᑲᐃᓐᓇᖃᑦᑕᕐᓂᖏᑦ ᑎᒍᐊᓐᖑᐊᖃᑉᐸᑦᑐᓄᑦ 
ᖃᑦᓯᑐᖃᑦᑕᖅᐸᑦ ᐊᑭᓕᐅᑎᓯ? ᑖᒃᑯᐊ 
ᑕᖅᑭᑕᒫᑦᑕᐅᖅ ᐊᑭᓕᖅᑕᐅᓲᖑᒻᒪᑕ 
ᑎᒍᐊᖅᑖᕐᓂᕈᑎᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᐃᑲᔫᑎᑲᐃᓐᓇᖓ. ᐃᓄᓕᕆᔨᓕᕆᒌᖅᑲᐅᒐᑦᑕ. H-7-
ᒦᑦᑑᔮᓕᕋᑦᑕ, ᒪᒥᓴᕐᓂᕐᒧᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᓱᓕᔪᑎᑦ 
ᒪᒥᓴᕐᓂᒻᒦᒃᑲᑦᑕ. ᒥᔅ ᐅᒡᔪᖅ.  
 
ᐅᒡᔪᖅ: ᖁᔭᓐᓇᒦᒃ. ᒪᒥᐊᓇᖅ. (ᑐᓵᔨᑎᒍᑦ) 
ᐊᐱᕆᓛᓕᖅᐳᖓ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓵᓐᓂᖅᐹᓗᖅᑲᐅᒐᓗᐊᖅᑐᖓ ᓯᕗᓪᓕᖅᐹᖑᓪᓗᖓ  

ᑭᖑᓪᓕᖅᐹᖑᓕᕐᒥᔪᖓ ᐊᐱᖅᓱᖅᑐᓂᒃ. ᖁᔭᓐᓇᒦᒃ. 
 
>>ᐃᓚᖅᑐᑦ 
 
ᐃᒃᓯᕙᐅᑖᖅ, ᐅᖃᖅᑐᖃᖃᑦᑕᖃᐅᕐᒪᑦ 
ᒪᓕᒐᓕᐅᖅᑎᐅᖃᑎᓐᓄᑦ, ᐊᒻᒪᑦᑕᐅᖅ ᖃᓪᓗᓈᓄᑦ 
ᐋᓐᓂᐊᕕᓕᐊᖃᑦᑕᕐᒪᑕᐃᓛᒃ ᐋᓐᓂᐊᔪᖁᑎᕗᑦ 
ᑐᔪᕐᒥᕕᒻᒦᖃᑦᑕᕐᒪᑕ. ᑕᑕᒐᐃᒻᒪᑦ ᐋᓐᓂᐊᔪᓄᑦ 
ᓇᔪᒐᖅ ᑐᔪᕐᒥᕕᓪᓚᑦᑖᒨᖅᑕᐅᖃᑦᑕᕐᒪᑕ 
ᑕᑕᓗᐊᕋᐃᒻᒪᑕ. ᑕᐃᒫᒃ ᑐᔪᕐᒥᕕᓪᓚᑦᑖᕆᔭᕗᑦ 
ᖃᑦᑎᓂᑦ ᐃᓄᖃᕈᓐᓇᕐᖓᑕ ᑕᑕᒐᐃᒻᒪᑕᓗ 
ᑐᔪᕐᒥᕕᒻᒧᐊᖃᑦᑕᖅᑲ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᖃᓪᓗᓈᓐᓃᓐᓂᖅᓴᐅᒐᕕᖅᑲᐃ, ᓇᓗᔪᖓ, ᑭᓯᐊᓂ 
ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᑭᐅᔪᓐᓇᖏᑦᑕᕋ ᒫᓐᓇᒫᓐᓇ. ᑎᑎᕋᖅᑕᐅᓯᒪᔪᑦ 
ᐅᓂᒃᑳᑦ ᖃᐅᔨᒋᐊᖅᑳᕆᐊᖃᕋᑦᑎᒍ. 
ᐊᒥᓱᕈᖅᑕᕐᖓᑕ ᖃᑦᓰᓐᓇᕈᖅᑕᖅᑐᑎᓪᓗᕙᒻᒪᑕ 
ᐋᓐᓂᐊᕕᓕᐊᖅᑐᑦ. ᐱᓕᐅᒥᔭᑦᑐᑦ ᐱᓐᖏᓕᐅᒥᔭᑦᑐᑦ  
ᐊᕐᕌᒍᑕᒫᑦ. ᑖᒃᑯᐊ ᖃᐅᔨᒋᐊᕆᐊᖃᕐᓂᐊᕐᒥᔭᕗᑦ 
ᑎᑎᖅᑯᑎᕗᑦ ᐅᓂᒃᑳᑦ ᖃᑦᓯᐅᖃᑦᑕᓚᐅᕐᒪᖔᑕ 
ᐊᒻᒪ ᐊᒡᒍᑐᖅᓯᒪᓂᖏᑦ ᓄᓇᕗᑦ ᖃᑦᓯᐅᒻᒪᖔᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᐃᓂᐸᐃᒡᒦᑦᑐᖅ ᐅᖃᐅᓯᕆᓗᐊᕋᑦᑕᒃᑯ, ᑕᐃᒃᑯᐊ 
ᐋᓐᓂᐊᕕᓕᐊᖅᑐᑦ ᑐᔪᕐᒥᕕᖁᑎᕗᑦ ᑕᑕᒐᐃᒻᒪᑦ 
ᑐᔪᕐᒥᕕᓪᓚᑦᑖᒥᑎᑕᐅᒐᔭᑦᑐᐹᓘᒻᒪᑕ. 
 
ᑕᐃᒫᓪᓕ ᖃᓄᑎᒋ ᐊᑭᖏᑦ ᐊᔾᔨᒌᓐᖏᑎᒋᕙᑦ 
ᑐᔪᕐᒥᕕᓪᓚᑦᑖᒦᑦᑎᓪᓗᒍ? ᐊᒻᒪᓗ ᑕᑕᑉᐸᑦ,  

ᑐᔪᕐᒥᕕᒻᒧᑦ ᓇᔪᕐᓂᐊᖅᐸᑦ ᖃᓄᑎᒋ ᐊᑭᖃᖅᑎᒋᕙ?  
ᐊᑭᑭᓂᖅᓴᐅᕚ ᑐᔪᕐᒥᕕᖁᑎᑦᑎᓃᑉᐸᑦ ᐅᕝᕙᓘᓐᓃᑦ 
ᐊᑭᑭᓐᓂᖅᓴᐅᕙ ᑐᔪᕐᒥᕕᓪᓚᑦᑖᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᓴᒐᒃᓴᑕᓕᒃ. ᐊᑭᑦᓴᖏᑦ ᑐᔪᕐᒥᔾᔪᑏᑦ ᐅᓄᐊᒧᑦ 
ᓇᓪᓕᐅᒃᑯᒫᖃᕆᐊᖃᓐᖏᑦᑐᓄᑦ ᐊᑭᖃᕐᒥᒻᒪᑕ, 
ᐱᓗᐊᖅᑐᒥᒃ ᓄᓇᕗᒥᐅᓄᑦ ᐋᓐᓂᐊᕕᓕᐊᖃᑦᑕᖅᑐᑦ 
ᑕᐃᑲᓂ ᑐᔪᕐᒥᕕᖁᑎᑦᑎᓐᓃᑦᑐᑦ. ᒐᕙᒪᑐᖃᒃᑯᑦ 
ᑲᑎᒪᔨᕋᓛᖏᓐᓄᑦ ᐋᖅᑭᓱᖅᑕᐅᖃᑦᑕᕐᒪᑕ ᐊᑭᖏᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑲᑎᒪᔨᕋᓛᖁᑎᖏᓐᓄᑦ. ᐊᒡᒍᑐᖅᓯᒪᔪᑦ ᓄᓇᕗᑦ 
ᐊᒡᒍᖅᓯᒪᓂᖏᑦ ᐊᑭᖏᑦ ᐊᔾᔨᒌᖃᑦᑕᓐᖏᒻᒥᔪᑦ. 
 
ᑮᓇᐅᔭᐃᑦ ᐊᐅᓚᓂᖏᓐᓂ ᐅᓂᒃᑳᑦ ᐱᓯᒪᓐᖏᓇᒃᑭᑦ 
ᒫᓐᓇ. ᑭᓯᐊᓂ ᖃᐅᔨᒃᑲᕈᓐᓇᕋᓗᐊᖅᑕᒋᑦ 
ᖃᓄᕈᓘᔭᖅ. ᓈᓴᐅᑎᖏᓐᓂᒃ ᑮᓇᐅᔭᓕᕆᔨᑦᑎᓐᓄᑦ 
ᑭᓯᐊᓂ ᖃᐅᔨᒋᐊᓚᐅᕐᓗᑕ ᑭᐅᓛᖅᑯᖓ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐋᓐᓂᐊᕕᓕᐊᖅᑐᖁᑎᕗᑦ ᑐᔪᕐᒥᕕᓪᓚᑦᑖᒦᒐᐃᒻᒪᑕ 
ᑕᑕᒻᒪᑦ ᑭᓯᐊᓂ ᑐᔪᕐᒥᕕᖁᑎᕗᑦ. ᑕᐃᒃᑯᐊ 
ᓯᕗᓂᐊᒍᑦ ᑐᔪᕐᒥᕕᓪᓚᕇᑦ 
ᐊᖏᖃᑎᒌᓯᒪᖃᑦᑕᖅᑐᒍᑦ ᐊᑐᖅᑕᐅᖁᓪᓗᒋᑦ 
ᐊᑭᖏᑦ ᐅᓐᓄᐊᖓᑕ ᐊᑭᖏᑦ ᑕᐃᒫᔅᓴᐃᓐᓇᖅ 
ᐊᑭᓖᑦ. ᑕᐃᒃᑯᐊ ᑐᔪᕐᒥᕕᖁᑎᕗᑦ ᑕᑕᒻᒪᑦ 
ᑐᔪᕐᒥᕕᓪᓚᑦᑖᒨᖃᑦᑕᕋᑦᑎᒍ. ᐊᑭᖏᑦ 
ᐊᔾᔨᒌᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᔪᕐᒥᕕᓪᓚᑦᑖᒥᑦ ᐊᑭᓖᒍᕕᑦ, ᐃᓛᒃ ᐊᑭᓖᖃᑦᑕᕋᔅᓯ, 
ᐊᒻᒪ ᑐᔪᕐᒥᕕᓪᓚᑦᑖᒧᑦ ᐊᑭᓖᖃᑦᑕᕋᑦᑕ, 
ᑐᔪᕐᒥᕕᖁᑎᑦᑎᓐᓄᑦ ᐊᑭᓕᖅᑕᐅᖃᑦᑕᕋᓗᐊᖅᑳᑦ 
ᑐᔪᕐᒥᕕᓪᓚᕇᑦ, ᐅᕝᕙᓗ ᐃᓕᔅᓯ ᐊᑭᓕᕆᐊᓕᓯ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᖏᖃᑎᒌᒋᐊᖃᕋᔭᖅᑐᑦ ᑕᐃᒃᑯᐊ ᑐᔪᕐᒥᕕᖁᑎᓖᑦ 
ᖃᓪᓗᓈᓂᑦ ᐊᒻᒪ ᑐᔪᕐᒥᕕᓪᓚᑖᑦ ᐅᕙᒍᑦ 
ᓇᐅᑦᑎᖅᑐᖃᑦᑕᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᓕᕋᒪ ᓇᓗᓇᒐᓚᒃᑐᐹᓘᒻᒪᑦ ᑐᔪᕐᒥᕕᓪᓚᕇᑦ 
ᐊᑐᖅᑕᐅᕙᒃᐸᑕ ᑕᑕᑉᐸᑦ ᑐᔪᕐᒥᕕᖁᑎᕗᑦ 
ᐅᑕᕿᔪᖃᖃᑦ ᑐᓴᓚᐅᖅᓯᒪᕕᓰ ᑐᔪᕐᒥᕕᓪᓚᕇᑦ 
ᐊᑭᓕᖅᑕᐅᓚᐅᓯᒪᓐᖏᒋᐊᒃᓴᖅ ᑐᔪᕐᒥᕕᖁᑎᑦᑎᓐᓄᑦ 
ᐊᑐᖅᑕᐅᕙᑲᓗᐊᖅᑐᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓐᓂᓗᒡᕕᐅᓚᐅᖅᓯᒪᓐᖏᑦᑐᒍᑦ ᑐᔪᕐᒥᕕᓪᓚᕆᒻᒧᑦ 
ᐊᑭᓕᖅᑕᐅᓚᐅᖅᓯᒪᓐᖏᒋᐊᒃᓴᖅ 
ᑐᔪᕐᒥᕕᖁᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᑲᐃᓐᓇᕈᒪᓕᕐᒥᒐᒪ ᒥᓂᔅᑕ ᑰᓕᐅᑉ 
ᐅᖃᐅᓯᕆᖅᑲᐅᔭᖓᓄᑦ, ᐃᒥᐊᓗᒻᒧᑦ ᐊᔪᓕᖅᓯᒪᔪᑦ 
ᐋᓐᓂᐊᖑᖏᓐᓂᕋᕋᑖᕐᒪᒍᑦ ᑐᑭᓯᓯᒪᔭᒃᑯᑦ 
ᐃᒥᐊᓗᒻᒥᑦ ᐊᔪᓕᖅᓯᒪᓂᖅ 
ᐋᓐᓂᐊᖑᓂᕋᑦᑕᐅᕙᒻᒪᑦ. 

ᐃᓚᖓᑦ ᑲᑎᒪᔨ: ᐃᓂᖅᑎᕆᔪᒪᒐᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕆᔪᒪᔪᖃᕐᒪᑦ. 
ᒥᔅᑕ ᑰᓕ. 
 

ᐃᓂᖅᑎᕈᑎᒃ 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᐃᓂᖅᑎᕆᒐᒪᑦ ᑕᐃᒪᓐᓇᐃᓕᐅᓚᐅᓐᖏᑦᑐᖓ 
ᑕᐃᒪᓐᓇ ᐃᓄᒃᑎᑐᑦ ᐅᖃᖅᑐᕕᓂᐅᒐᒪ 
ᑐᑭᓯᓂᕐᓗᒃᑐᕕᓂᐅᕙᓪᓚᐃᔪᒃᓴᐅᔪᑎᑦ 
ᐃᒪᓐᓇᐃᓕᓚᐅᑐᖓ ᑖᒃᑯᐊ ᐋᓂᐊᕐᕖᑦ 
ᐋᑭᒃᑕᐅᓯᒪᓐᖏᒻᒪᑕ ᑕᐃᒪᓐᓇ 
ᓂᐊᖁᓕᕆᕝᕕᐅᓂᐊᕐᓗᑎᒃ ᑖᒃᑯᐊ ᐊᔾᔨᒌᖏᒻᒪᑕ 
ᑕᐃᒪᓐᓇᑐᐃᓐᓇᖅ ᐅᖃᖃᐅᔪᖓ ᓇᑭᑦ ᑖᓐᓇ 
ᑐᓴᖅᑕᐅᒪᖔᑦ ᖃᐅᔨᒪᓐᖏᓐᓇᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ, ᐃᓂᖅᑎᕈᒻᒧᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᐃᓂᖅᑎᕆᒍᑎᒧᑦ, ᐄ 
ᑕᐃᒻᒪᓐᓇ ᑐᓴᖃᐅᒐᒪ ᑐᓵᔨᓂᑦ ᑐᓴᖅᑑᔭᖃᐅᒐᒪ 
ᐋᓂᐊᕖᑦ ᑖᒃᑯᐊ ᐋᓂᐊᕐᕕᐅᓚᕆᒻᒪᑕ 
ᐋᓂᐊᖃᖅᑐᓄᑦ ᑕᐃᒪᓐᓇᑐᐃᓐᓇᖅ 
ᑐᓴᕈᒪᖃᐅᑐᐃᓇᖅᑐᖓ ᑐᑭᑖᖅᑎᑦᓯᒪᑦ ᐄ,  
ᐋᓂᐊᕐᓂᐅᓂᖓᓗ ᑕᒪᓐᓇ ᐃᒥᐊᓗᓗᐊᖃᑦᑕᕐᓂᖅ 
ᑖᓐᓇ ᖁᔭᓇᐅᓐᓃᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐄ, ᑕᐃᒪ ᐅᖃᓕᒫᖁᖅᑲᐅᔭᕋ ᑖᒃᑯᓂᖓ 
ᓂᐊᖁᓕᕆᓂᕐᒧᑦ ᐅᖃᓕᒫᒐᕐᓂᑦ 
ᑐᑭᓯᓂᖅᓴᐅᒐᔭᖅᑐᒃᓴᐅᖕᒪᑦ ᑕᐃᒪᓐᓇ ᐱᒻᒪᕆᐅᖕᒪ 
ᑕᒪᓐᓇ ᓂᐊᖁᒃᑯᑦ ᐋᓂᐊᕐᓂᖅ ᓄᓇᕗᑦ 
ᒐᕙᒪᒃᑯᓐᓄᑦ ᑕᒪᓐᓇ ᕿᒥᕐᕈᔭᐅᑦᓯᐊᕆᐊᖃᓚᐅᕐᒪᑦ 
ᑕᐃᒪ ᐅᖃᓕᒫᕈᖕᓂ. ᑖᒃᑯᐊᓗᒃᑖᓄᑦ 
ᑎᑎᕋᖅᑕᐅᓯᒪᖕᒪᑕ ᐅᖃᖅᓯᒪᑦᓯᐊᖅᖢᑎᒡᓗ 
ᑐᑭᑖᖅᑎᑕᐅᓯᒪᑦᓯᐊᖅᖢᑎᒡᓗ. ᐄ, ᑕᒪᓐᓇ 
ᐱᔪᑎᒋᓪᓗᒍ ᐃᒪᓐᓇᐃᑦᑑᕗᖅ  

ᐅᖃᖃᑦᑕᕐᒪᑕ ᐃᒪᓐᓇ 
ᐃᖢᐊᖅᓴᕐᕕᒃᓴᖅᑕᖃᕆᐊᖃᕋᑦᑕ.  
 
ᓇᓂᑐᐃᓐᓇᖅ . . . ᓂᐊᖁᓕᕆᔨᒃᑯᑦ ᑖᒃᑯᐊ 
ᐋᖅᑭᒃᓱᐃᒐᓱᐊᕐᒪᑕ ᐃᓂᒃᓴᐅᓂᐊᖅᑐᒥᒃ 
ᐱᔨᑦᑎᕋᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᓂᐊᖁᒃᑯᑦ  
ᐋᓐᓂᐊᖃᖅᑐᑦ, ᑕᒡᕙ 2002-ᒥᑦ ᑕᒪᓐᓇ 
ᐋᖅᑭᒃᑕᐅᓚᐅᖅᓯᒪᖕᒪᑦ ᑕᒪᓐᓇ 
ᐱᓕᕆᐊᕆᕙᓪᓕᐊᕙᕗᑦ ᐊᒻᒪᓗ 
ᐅᖃᒃᑲᓐᓂᕈᒪᓪᓗᖓ ᒥᓂᔅᑕᐃᑦ ᐃᑲᔪᖅᓱᕈᑎᖃᕐᒪᑕ 
ᑕᒪᑐᒪ ᒥᒃᓵᓄᑦ ᑕᒡᕙᓂ ᐊᕐᕌᒍᒥ ᐋᖅᑭᒃᓱᐃᓂᐊᕋᑦᑕ 
ᑎᑎᕋᖅᓯᒪᔪᑕᖃᑦᑎᐊᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓂᖅᑎᕆᒍᑎᒧᑦ ᑖᓐᓇ ᒥᔅᑕ ᑰᓕ ᐅᓂᒃᑳᑦᑎᐊᕐᒪ 
ᓇᓗᓇᐃᖅᑕᐅᓯᒪᓕᖅᐳᑦ. ᐊᑏ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᓐᔭᓇᒦᒃ ᒥᔅᑕ ᑰᓕ, ᕕᕝᕗᐊᕆ 23-
ᖑᑎᓪᓗᒍ ᑎᑎᕋᖅᓯᒪᔪᖅᑕᖃᓚᐅᕐᒪᑦ ᓄᓇᑦᓯᐊᖅ 
ᓂᐅᔅᑯᑦ ᑖᒃᑯᐊ ᓄᓇᓕᖕᓂᑦ ᐄᔭᒐᖅᑖᕐᕖᑦ  
ᐱᔾᔪᑎᒋᓪᓗᒍ ᖃᓄᐃᓕᐅᖅᐸᓪᓕᐊᖕᒪᖔᑕ ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᒥᔅᑕ ᑰᓕᐅᑉ ᑕᒪᒃᑯᓂᖓ 
ᐄᔭᒐᕐᓂᑦ ᖃᓄᐃᓕᐅᖃᑦᑕᕐᒪᖔᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᒃᓯᕙᐅᑖᖅ, ᑕᐃᒪ ᑖᒃᑯᐊ ᓱᓕ 
ᐅᖃᓕᒫᓚᐅᓐᖏᓐᓇᒃᑭᑦ ᓄᓇᑦᓯᐊᑉ 
ᐱᕙᓪᓕᐊᔪᖏᓐᓃᑦᑐᑦ ᑭᓯᐊᓂ ᑐᑭᓯᐅᒪᑎᑕᐅᒐᒪ 
ᑖᒃᑯᐊ ᑕᒻᒪᖅᓯᒪᓚᐅᕐᒪᑕ ᐱᔮᖅᑯᑕᕈᓘᓚᐅᕐᒪᑕ 
ᐊᑲᐅᓐᖏᓕᐅᕈᑎᖃᕋᓱᐊᖅᖢᑎᒃ ᑖᒃᑯᐊ 
ᑐᑭᓯᒋᐊᕈᑎᒃᓴᐃᑦ ᐱᕙᓪᓕᐊᔪᓕᕆᔭᐅᓚᐅᖅᑐᑦ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓕᓪᓚᑦᑖᓚᐅᓐᖏᒻᒪᑕ ᐊᑕᐅᓯᕐᒧᑦ 
ᑎᑎᕋᖅᑕᐅᓯᒪᖕᒪᑕ, ᐃᓱᒪᒋᔭᑐᐃᓐᓇᕐᒥᓂᑦ 
ᐅᖃᐅᓯᖃᖅᓯᒪᖕᒪᑕ. 
 
ᐸᕐᓇᒃᓯᒪᔪᒍᑦ ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ 
ᐄᔭᒐᖅᑖᕐᕕᐅᖃᑦᑕᖅᑐᑦ ᐃᓚᒋᔭᐅᓂᖏᓐᓄᑦ 
ᐃᖢᐊᖅᓴᐃᓂᕐᒧᑦ ᐱᔨᑦᑎᕋᐅᑕᐅᖃᑕᐅᒻᒪᑕ. 
ᐋᓐᓂᐊᕐᕕᕋᓛᑦ ᓄᓇᕗᒥ ᐱᓕᕆᖃᑎᒋᖃᑦᑕᕋᑦᑎᒍᑦ 
ᓂᐅᕕᖅᑎᑦᑎᔨᐅᖃᑦᑕᖅᖢᑎᒃ ᐄᔭᒐᓂᑦ 
ᐱᒻᒪᕆᐅᖃᑕᐅᓪᓗᑎᑦ ᐃᓚᒋᔭᐅᖕᒪᑕ ᐅᕙᑦᑎᓐᓄᑦ 
ᑕᒪᓐᓇ ᑲᔪᓯᓂᐊᖅᖢᓂᓗ.  
 
ᐊᒻᒪᓗᑦᑕᐅᖅ ᒪᓕᒐᓂᑦ 
ᒪᓕᒋᐊᖃᖃᑦᑕᕐᒥᖕᒪᑕᑦᑕᐅᖅ ᑕᒪᒃᑯᐊ 
ᑐᐊᕕᕐᓇᖅᑐᒃᑯ ᐋᓐᓂᐊᖅᑖᖅᑐᖃᕌᖓᑦ. ᑕᒪᒃᑯᐊ 
ᐃᓚᖏᑦ ᐊᖑᒻᒪᑎᓕᓲᒍᓐᖏᒻᒪᑕ ᓂᐅᕕᖅᑎᒃᑯᓐᓂᑦ 
ᒐᕙᒪᑐᖃᒃᑯᑦ ᕼ1N1-ᒥᒃ ᑲᒪᒋᔭᖃᕐᒪᑕ. ᐃᒪᓐᓇᒃ 
ᓂᐅᕕᕆᐊᖃᖃᑦᑕᖅᖢᑎᒡᓗ ᐃᓗᐃᑦᑐᐊᓗᖕᓂᑦ 
ᐊᒥᓱᐊᓗᖕᓂᑦ ᒐᕙᒪᑐᖃᒃᑯᑦ ᓂᐅᕕᓚᐅᖅᖢᑎᒃ 
ᑕᐃᒪᓐᓇᒃ ᑲᑐᔾᔨᖃᑎᒌᒃᖢᑎᒃ ᐊᑭᖏᓐᓂᒃ 
ᐋᓐᓂᐊᖅᑖᕌᖓᑕ ᑐᐊᕕᕐᓇᖅᑐᒃᑯᑦ 
ᓂᐅᕕᖅᑕᐅᑲᐅᑎᒋᖃᑦᑕᕐᓂᐊᖅᑐᑦ ᑲᓇᑕᓕᒫᒥ 
ᐊᒻᒪᓗᑦᑕᐅᖅ ᓄᓇᕗᒥ ᐸᕐᓇᒍᑎᖃᖅᑐᒍᑦ 
ᑖᒃᑯᓂᖓ. 
 
ᐊᒻᒪᓗ ᐳᐃᒍᕆᐊᖃᓐᖏᑦᑐᒍᑦ ᐃᒻᒪᖄ 25-ᓂᑦ 
ᐊᔾᔨᒌᖏᑦᑐᑦ ᐋᓐᓂᐊᕐᕖᑦ ᓄᖅᑲᖅᑎᑦᑎᓲᖑᖕᒪᑕ 
ᑖᒃᑯᓂᖓ ᓂᐊᖁᖅᓯᐅᑎᑐᐃᓐᓇᕐᓂᑦ 
ᑐᓂᐅᖅᑲᐃᒋᐊᖃᓐᖏᒻᒪᑕ. ᑕᓪᓕᒪᐃᖅᑕᖅᑐᒋᑦ 
ᑖᒃᑯᐊ ᐱᑕᖃᐃᓐᓇᕆᐊᖃᓲᖑᖕᒪᑕ 
ᑐᐊᕕᕐᓇᖅᑐᖃᓕᑳᓪᓚᒃᐸᑦ ᐸᕐᓇᒃᓯᒪᒍᑎᖃᖅᖢᑎᒃ.  
 
ᐊᒻᒪᓗᑦᑕᐅᖅ ᐱᔨᑦᑎᕋᑦᑎᐊᕆᐊᖃᖅᖢᑎᒃ 
ᑕᒪᒃᑯᓂᖓ ᐄᔭᒐᒃᑖᖅᑎᓪᓚᑦᑖᓂᒃ. ᑕᐃᒪᓐᓇᒃ 
ᐊᑯᓂᑲᓪᓚᒃ ᐱᓕᕆᐊᕆᔭᐅᓯᒪᓕᖅᖢᓂ ᑕᒪᒃᑯᐊ 
ᑐᑭᓯᒪᑐᐊᕆᐊᖃᖅᖢᑎᒡᓗ ᐄᔭᒐᖅᑖᕐᕖᑦ ᑲᓇᑕᒥ 
ᐊᒻᒪᓗ ᓄᓇᕗᒻᒥ ᒪᓕᒐᕐᓂᒃ ᒪᓕᒋᐊᖃᖃᑦᑕᖅᖢᑎᒃ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᒫᑕᒻ ᕚᑦ 
ᑭᐅᒃᑲᓐᓂᕈᓐᓇᖅᑐᖅ.  
 
ᐃᒃᓯᕙᐅᑖᖅ, ᑕᐃᒪ ᒫᓐᓇᓵᐸᓘᓚᐅᖅᑐᒥ 
ᐱᓇᓱᐊᕈᓰᒃ ᒪᕐᕉᓚᐅᖅᑐᓂᒃ ᖃᐃᖁᔭᐅᓚᐅᖅᐳᒍᑦ 
ᑖᒃᑯᓄᖓ ᑲᒻᐸᓂᐅᔪᒧᑦ ᐃᖅᑲᓇᐃᔭᖅᑎᖏᓪᓗ 
ᑲᑎᒪᖃᑎᖃᓚᐅᖅᐳᑦ ᐃᖅᑲᓇᐃᔭᖅᑎᑦᑎᓐᓂᑦ 
ᑐᖏᓕᕋᓗ. ᖁᕕᐊᓱᑦᑎᐊᓚᐅᖅᑐᑦ ᐱᐊᓂᖕᒪᑕ 
ᑲᑎᒪᓂᕆᔭᖏᑦ ᐊᓕᐊᓇᐃᒍᓱᑦᑎᐊᖅᖢᑎᒡᓗ 
ᐊᐅᓪᓛᑦᑎᐊᓚᐅᕐᒪᑕ. ᑕᒪᓐᓇ ᐅᕙᓐᓄᑦ 
ᖃᐅᔨᓇᕈᑕᐅᓚᐅᕐᒪᑦ ᑕᐃᑲᓂ ᓂᕆᑎᓪᓗᑕ 
ᖁᕕᐊᒋᔭᐅᑦᑎᐊᓚᐅᖅᑐᖅ ᑖᓐᓇᓗ ᐊᖓᔪᖅᑳᓯᓗ 
ᐊᒻᒪ ᑐᑭᒧᐊᒃᑎᑦᑎᔨ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᕿᓂᖅᐳᒍᑦ ᒫᓐᓇᐅᔪᖅ ᑕᐃᒪᓐᓇᒃ ᐄᔭᒐᖅᑖᕐᕕᒃᓴᒥᒃ 
ᑲᒪᒋᔭᖃᕐᒪᑕ. ᐅᖃᓪᓚᖃᑎᒌᓐᓇᖃᑦᑕᖅᖢᑎᒍᓗ 
ᐸᕐᓇᒃᓯᒪᔪᓂᑦ ᐅᖃᐅᓯᒃᓴᖃᓐᖏᑦᑐᒍᑦ 
ᐱᓕᕆᖃᑎᒋᓪᓗᑎᒍᓪᓗ ᑮᓇᐅᔭᓕᕆᔨᒃᑯᑦ ᑕᒪᓐᓇ 
ᑲᒪᒋᔭᖓᑦ ᐅᑭᐊᒃᓵᖑᓂᐊᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᖃᐃ ᒥᓂᔅᑕ ᓂᕆᐅᒃᐸᓪᓕᐊᖅᑲᐅᖕᒪᑦ 
ᐊᐱᕆᓂᐊᕐᒪᖔᕐᒪ ᑭᒃᑯᓐᓄᑦ ᑕᒪᒃᑯᐊ 
ᐃᖅᑲᓇᐃᔭᖅᑎᑖᕆᔭᐅᖃᑦᑕᕐᒪᖔᑕ. 
 
ᐄᔭᒐᖅᑖᖅᑎᑦᑎᔩᑦ ᐅᖃᖅᓯᒪᓪᓗᑎᓪᓗ ᑕᕝᕙᓂ 
ᐄᔭᒐᖅᑖᕐᕕᒃ ᐊᖓᔪᖅᑳᖓᑦ ᐱᖓᓱᓪᓗ 
ᐄᔭᒐᖅᑖᖅᑎᑦᑎᔩᑦ ᐃᖃᓗᖕᓂ ᐊᑕᐅᓯᖅ 
ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ. ᑖᒃᑯᐊ  

ᐃᖅᑲᓇᐃᔭᖅᑐᑦ ᐅᖃᐅᓯᕆᓪᓗᑎᒍ ᐅᓪᓗᒥ 
ᐅᕝᕙᓘᓐᓃᑦ ᐸᕐᓇᒃᓯᒪᒍᑎᒋᔭᐅᔪᖅ ᓯᑎᐱᕆᒥ  
ᑭᓯᐊᓂ ᐅᕙᓃᑉᐹᑦ ᑮᓇᐅᔭᖅᑐᕈᑎᒃᓴᓄᑦ 
ᐅᕝᕙᓘᓐᓃᑦ ᐊᕐᕌᒎᓛᖅᑐᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓄᑖᖅ ᖃᐅᔨᓴᖅᑕᕗᑦ ᐄᔭᒐᓕᕆᓂᕐᒧᑦ ᐱᓕᕆᐊᖅ 
2011-12-ᓃᓐᖏᑦᑐᖅ. ᑕᐃᒪ ᓴᖅᑭᑎᑕᐅᓛᖅᑐᖅ 
ᐱᓕᕆᐊᔅᓴᓂᑦ ᒥᔅᓴᐅᓴᑦᑐᒃᑰᖅᑲᑕᐅᒐᔭᖅᑐᑦ 
ᑮᓇᐅᔭᓂᑦ ᐊᑐᖅᑐᔅᓴᒧᓂᑦ 2012-13-ᒥ. 
ᐱᓕᕆᐊᕆᒐᑦᑎᒍ5 ᐊᕐᕌᒍᒐᓚᓐᓄᑦ; 2012-13-
ᒦᑉᐸᓪᓚᐃᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐃᑲᔪᕐᓂᖃᖅᐳᖅ ᐅᕙᓐᓄᑦ. ᑖᒃᑯᐊ 
ᐅᖃᓕᒫᕐᖢᒋᑦ ᐱᕙᓪᓕᐊᔪᑦ ᒫᓐᓇᑲᐅᑎᒋ 
ᐱᓕᕆᐊᕆᔭᐅᓂᐊᕐᓂᕋᖅᑕᐅᓚᐅᕐᒪᑦ. ᑭᓯᐊᓂ ᒫᓐᓇ 
ᐱᔭᐅᔾᔮᓐᖏᑦᑐᖅ ᑭᓯᐊᓂ ᐊᕐᕌᒎᓛᖅᑐᒥᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᐊᑏ ᐊᐱᕆᒃᑲᓐᓂᓚᐅᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᓐᖏᓚᖅ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒪᓐᓇ ᐊᐱᕿᖅᑲᐅᔪᖓ, ᑕᒪᒃᑯᐊ ᐄᔭᒐᖅᑖᕐᕖᑦ 
ᑐᓂᐅᖅᑲᖅᑕᐅᓂᖏᑦ ᐱᔾᔪᑎᒋᓪᓗᒋᑦ 
ᑲᒪᒋᔭᐅᓂᖏᓪᓗ ᐊᓯᔾᔨᖅᑕᐅᔾᔮᓐᖏᑦᑑᖅ, ᑭᓯᐊᓂ 
2012 ᐊᒻᒪᓗ 2013-ᖑᓕᖅᐸᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐸᕐᓇᐅᑎᒋᔭᖅᐳᑦ, ᑕᒪᓐᓇ ᑲᔪᓯᓂᐊᖅᐳᖅ 
ᐅᑭᐊᒃᓵᒥ, ᐊᕐᕌᒍᒥ 2012-13. ᑮᓇᐅᔭᕐᒥᒃ 
ᑐᒃᓯᕋᒃᑲᓂᔾᔮᓐᖏᑦᑐᒍᑦ ᑕᒪᑐᒪᓂ ᐊᕐᕌᒍᒥ; ᑖᒃᑯᐊ 
ᑲᔪᓯᑎᑕᐅᓂᐊᖅᑐᑦ ᐅᕙᖓ ᖃᐅᔨᒪᔭᖓᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐱᕙᓪᓕᐊᔪᑦ ᐅᖃᓕᒫᕐᖢᒋᑦ, ᑖᒃᑯᐊ 
ᑕᒻᒪᖅᓯᒪᔪᖅᓯᐅᑎᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᑲᒪᒋᔭᖃᓚᐅᖅᑎᓪᓗᒍ 318-ᓂᒎᖅ ᐅᓪᓗᓂᑦ 
ᐅᑕᖅᑭᒋᐊᖃᓲᖑᒻᒪᑕ ᐃᖅᑲᓇᐃᔭᖅᑎᑦᓴᓂᒃ. 
ᑕᒪᓐᓇᖃᐃ ᐱᓕᕆᐊᕆᔭᐅᑲᐅᑎᒋᒋᐊᖅᐸᑦ? 
ᑕᕝᕙᑐᐊᖅ ᐊᐱᖅᑯᑎᒃᓴᒃᑲ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᓇᐃᓪᓕᒋᐊᖅᓯᒪᔪᑦ ᐱᔾᔪᑎᒋᓪᓗᒋᑦ H-7-ᒥ, 
ᐊᐱᕆᔪᖃᓚᐅᕐᒪᑦ ᑕᐃᒪᓐᓇ ᑕᑖᓕᕌᖓᑕ ᑖᒃᑯᐊ  
ᑐᔪᕐᒥᕖᑦ ᐋᓐᓂᐊᕐᕕᓕᐊᖅᑐᓄᑦ, ᑐᔪᕐᒥᕕᐅᕙᑦᑐᑦ 
ᐃᓚᖏᑦ ᓯᓂᑦᑕᕕᒻᒦᖃᑦᑕᕆᐊᖃᓲᖑᒻᒪᑕ. ᑖᓐᓇ 
ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᑕᕝᕗᖓ. ᖃᓄᑎᒋ 
ᓂᕆᔾᔪᑎᔅᓴᖏᓐᓄᑦ ᐊᑭᓕᖅᑕᐅᖃᑦᑕᖅᐸᑦ? 
ᑮᓇᐅᔭᖃᖅᑎᑕᐅᕙᓪᓚᐃᖃᑦᑕᕐᒪᑕ 
ᐅᓪᓛᕈᒻᒥᑕᔅᓴᖏᓐᓂᑦ, ᐅᓪᓗᕈᒥᑕᖅᓴᒥᓐᓄᓗ, 
ᐅᓐᓄᕈᒥᑕᖅᓴᒥᓐᓄᓪᓗ. ᖃᓄᖅ 
ᓈᒻᒪᖃᑦᑕᕋᓗᐊᖅᐹᑦ ᓂᕆᒍᑎᔅᓴᖏᑦ ᓯᓂᑦᑕᕐᕕᒻᒥ? 
ᑖᓐᓇ ᒥᓂᔅᑐ ᑐᑭᓯᒋᐊᕈᑎᒃᓴᖃᖅᐸᑦ, ᖃᑦᑎᓂᖅ 
ᑮᓇᐅᔭᓂᑦ ᑐᓂᔭᐅᖃᑦᑕᖅᐸᑦ ᓂᕆᒍᑎᔅᓴᓂᑦ 
ᑕᑖᓕᕌᖓᑕ ᑕᒪᒃᑯᐊ ᑐᔪᕐᒥᕖᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

207

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 
ᓯᓂᑦᑕᕕᒻᒦᒐᔭᖅᑐᑦ ᐅᑎᖅᑎᑕᐅᖃᑦᑕᓂᐊᖅᑐᑦ 
ᓂᕆᑎᑕᐅᓂᐊᕐᒃᓗᑎᑦ ᐋᓐᓂᕐᕕᒻᒧᑦ. . . .  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᔅ ᕚᑦ 
ᓯᕗᓪᓕᐅᒋᑦ ᐊᒻᒪᓗ ᑭᖑᓂᐊᒍᑦ ᒥᓂᔅᑕ ᑰᓕ 
ᑭᐅᓂᐊᖅᑯᖅ. 
 
ᕚᑦ (ᑐᓵᔨᑎᒍᑦ): ᓇᓗᓇᐃᔭᖅᓯᒍᒪᔪᖓ ᑖᒃᑯᐊ 
NIHB-ᑯᓐᓄᑦ ᑕᒪᒃᑯᐊ ᐊᑭᓕᖅᑐᑦᑕᐅᖃᑦᑕᕐᖓᑕ. 
ᐅᕙᑦᑎᓐᓄᑦ ᑲᒪᒋᔭᐅᖃᑦᑕᓐᖏᑦᑐᑦ 
ᐃᓱᐊᖅᓴᕈᑕᐅᔪᓄᑦ. ᑖᒃᑯᐊ ᐅᖃᐅᓯᕆᒍᒪᖅᑲᐅᔭᒃᑲ 
ᐋᓐᓂᖅᑐᓕᕆᔨᒃᑯᓐᓄᑦ ᑲᓇᑕᒥ ᑲᒪᒋᔭᐅᖃᑦᑕᖅᑐᖅ 
ᑮᓇᐅᔭᓂᑦ Vote 4-ᖑᓂᕋᖅᑕᐅᔪᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑰᓕᐅᓕᕐᒥᕗᖅ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᐅᖃᖅᑲᐅᒐᑦᑕ ᑕᒪᒃᑯᐊ ᑐᔪᕐᒥᕕᐅᖃᑦᑕᖅᑐᑦ 
ᑕᑖᓕᕌᖓᑕ, ᓂᕆᑎᑦᑎᖃᑦᑕᖅᑑᒐᓗᐊᑦ. 
ᐅᖃᖃᑦᑕᕐᖢᑎᓪᓗ ᐅᓪᓛᕈᒻᒥᑕᒃᑯᑦ ᐃᒪᓐᓇᒋ, 
ᐅᓪᓗᕈᒻᒥᑕᕐᒧᑦ ᐃᒪᓐᓇᑎᒋ, ᐊᒻᒪᓗ ᐅᓐᓄᕈᒻᒥᑕᒃᑯᑦ 
ᐃᒪᓐᓇᑎᒋ. ᑕᐃᒪᓐᓇ ᐊᑭᓕᑦᓴᑖᖃᑦᑕᖅᑐᑦ  
ᐃᓛᓐᓂᒃᑯᑦ ᓇᒻᒥᓂᖅ ᐊᑭᓖᒋᐊᖃᓲᑦ 
ᐊᑭᑐᓗᐊᖅᐸᑦ. ᑖᒃᑯᐊ ᐱᓯᒪᓐᖏᓇᑦᑎᒍᑦ ᒫᓐᓇ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑦᓯᐅᕙᑦ ᐅᑯᐊ ᐊᑐᖅᑕᐅᖃᑦᑲᑕᖅᑐᑦ 
ᐅᑯᐊᖑᒃᑕᖅᐳᑦ ᐅᑯᐊᓗ? ᑮᓇᐅᔭᑦ 
ᐅᖃᐅᓯᕆᔭᐅᓚᐅᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐱᓯᒪᓐᖏᓐᓂᕋᖅᑲᐅᔪᖅ ᑖᒃᑯᐊ ᑐᑭᓯᒋᐊᕈᑎᔅᓴᓂᑦ 
ᐃᓕᓐᓄᑦ ᑐᓂᓯᓂᐊᕐᓂᕋᖅᑲᐅᔪᖅ, ᑭᓯᐊᓂ ᒥᓂᔅᑕ 
ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 
ᑭᐅᖅᑲᐅᔪᖓ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ 
ᐱᓯᒪᓐᖏᑕᕗᑦ. ᑭᕙᓪᓕᕐᒥ ᑕᐃᒪᓐᓇᐃᖃᑦᑕᕋᑦᑕᓕ; 
ᕿᑎᕐᒥᐅᓂᑦ ᐊᔾᔨᒌᑦᑑᔭᔅᓴᕆᓐᖏᑕᖓ. 
ᑐᑭᓯᒋᐊᕈᑎᔅᓴᓂᑦ ᐱᓂᐊᖅᑐᒍᑦ.  
ᐅᓪᓛᕈᕐᒥᑕᔅᓴᐃᑦ ᐃᒪᓐᓇᑎᒎᖅᑕᖅᐳᑦ, 
ᐅᓪᓗᕈᕐᒥᑕᕐᓂᕐᒧᑦ, ᐅᓐᓄᕈᕐᒥᑕᕐᓂᒧᓪᓗ. ᑖᒃᑯᐊ 
ᑐᑭᓯᒋᐊᖅᑎᔾᔪᑏᑦ ᐱᓂᐊᖅᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇᖃᐃ 
ᒥᓂᔅᑕ ᑐᑭᓯᒋᐊᕈᑎᔅᓴᓂᑦ ᒪᓕᒐᓕᐅᖅᑎᓗᑦᑖᓄᑦ 
ᑐᓂᓯᒍᓐᓇᓂᐊᖅᐹ ᐅᕙᑦᑎᓐᓄᖏᓛᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᑲᑎᒪᔨᓕᒫᓄᑦ ᑐᓂᐅᖅᑲᐃᓂᐊᖅᑐᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒡᔪᖅ.  
 
ᐅᒡᔪᖅ (ᑐᓵᔨᑎᒍᑦ): ᐅᖁᒪᐃᓐᓂᓂᐊᖅᑐᓕᕆᕕᑖ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᓴᕈᑎᓕᕆᔪᒍᑦ.  
 
ᐅᒡᔪᖅ (ᑐᓵᔨᑎᒍᑦ): ᐃᖢᐊᖅᓴᖅᑕᐅᓂᕆᔭᐅᔪᓃᑦ? 
ᖁᔭᓐᓇᒦᒃ. ᑕᐃᒪᓐᓇ ᐸᕐᓇᓯᒪᒍᑎᖃᕐᓂᐊᖅᐱᓰ 
ᑕᐃᒪᓐᓇ ᐃᖢᐊᖅᓴᑕᐅᒍᑎᔅᓴᕆᔭᖏᓐᓂ 
ᐅᐃᕆᓯᒪᔪᑦ ᓴᖅᑭᑎᑦᑎᓂᐊᖅᐱᓰ? ᓇᓂᓗ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᐅᑎᖃᖅᑐᒍᑦ. ᓱᓕ ᕿᒥᕐᕈᔭᖅᐸᑦ 
ᓇᓃᓐᓂᐊᕐᒪᖔᑦ. ᑭᒃᑯᑦ ᐱᒍᒪᔭᕐᒥᓂᖏᓐᓂ 
ᑐᒃᓯᕋᕐᕕᒋᔭᖅᐳᑦ. ᕕᕗᐊᕆ ᑕᒪᓐᓇ ᒪᑐᓚᐅᕐᒪᑦ, 
ᑕᐃᒪ ᐸᕐᓇᐸᓪᓕᐊᔪᒍᑦ. ᓱᓕ ᐅᖃᖅᓯᒪᓐᖏᑦᑐᒍᑦ 
ᓇᓗᓇᐃᖅᓯᓯᒪᓐᖏᑦᑐᒍᑦ  

ᐃᖢᐊᖅᓴᕐᕕᐅᒐᔭᖅᑐᖅ ᓇᓃᒐᔭᕐᒪᖔᑦ. 
ᑐᒃᓯᕋᖅᐸᓪᓕᐊᓂᐊᖅᑐᑕᓗ ᓇᓃᒐᔭᕐᓂᖓᓄᑦ, 
ᐊᒻᒪᓗ ᑭᒃᑯᓐᓄᑦ ᐱᓕᕆᐊᕆᔭᐅᒐᔭᕐᓂᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 
ᐃᖅᑲᐃᖁᔨᑐᐃᓐᓇᖅᑐᖓ ᒪᓕᒐᒃᓴᖅ 1-ᒦᓐᓇᑦᑕ: 
ᐊᐅᓚᓂᕐᒧᑦ ᐊᖅᑭᐅᒪᓂᕐᒧᑦ ᐊᑭᑐᔫᑎᓕᕆᒐᑦᑕ. 
ᑕᐃᒪ ᐱᐊᓂᒃᐲᑦ? ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 136-ᒥ 
ᒪᒃᐱᕈᑖᓂ ᑮᓇᐅᔭᓂᒃ ᐊᑐᖅᑕᐅᔪᒃᓴᓂ, 
ᐊᖏᕐᕋᒦᑦᑐᓂᒃ ᑲᒪᓂᕐᒥᒃ - ᐃᒃᑯᐊ 
ᐊᖏᕐᕋᕆᔭᐅᔪᒧᑦ ᐃᑲᔪᕆᐊᖅᑕᖅᑎᐅᖅᑰᖅᑐᑦ 
ᑎᒥᒥᒍᑦ ᐊᔪᕈᑎᓖᑦ. ᑕᕝᕙᓂᒎᖅ 
ᕿᒥᕐᕈᔭᐅᒃᑲᓂᕐᓂᐊᕐᒪᑦ ᒪᑦᓯ 31, 2011 
ᐱᐊᓂᔅᓴᐅᕕᔅᓴᐅᑎᖃᖅᖢᓂ. ᐃᒻᒪᖃ ᑐᑭᓯᔪᒪᕗᖓ 
ᖃᓄᖅ ᕿᒥᕐᕈᔭᐅᓂᐊᕐᒪᖔᖅ 
ᖃᓄᐃᓕᐅᒻᒪᖔᕐᓘᓐᓃᑦ ᐅᕝᕙᓘᓐᓃᑦ 
ᐃᓱᒪᒋᔭᐅᒻᒪᖔᖅ 
ᐅᓄᕙᓐᓂᐊᖅᑕᐅᔭᕆᐊᖃᕐᒪᖔᑕᓘᓐᓃᑦ. ᑖᓐᓇ, 
ᐃᒃᓯᕙᐅᑖᖅ, ᑐᑭᓯᐊᓪᓚᓚᐅᕐᓗᒍ 
ᐊᐱᖅᑯᑎᔅᓴᖃᒃᑲᓂᕐᓂᐊᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ. 
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᕐᕋᒥ ᐱᒡᒐᖅᑐᖅ ᐃᑲᔪᖅᑕᐅᔾᔪᑎᒋᕙᑦᑕᖏᑦ 
ᑮᓇᐅᔭᖅᑖᖅᑎᖃᑦᑕᕋᑦᑎᒍ ᓄᓇᕗᑦ 
ᒐᕙᒪᒃᑯᖏᓐᓂᑦ. 
 
ᐄ, ᕿᒥᕐᕈᔪᒍᑦ ᖃᓄᑎᒋ ᐱᔨᑦᓯᕋᖅᑎᒋᕙᒻᒪᖔᑦᑕ. 
ᐊᖏᕐᕋᒥ ᐱᒡᒐᖅᑐᑦ ᐃᑲᔪᖃᑦᑕᖅᑕᕗᑦ 
ᐱᔭᕆᐊᑐᔪᕈᓘᖃᑦᑕᕐᒪᑕ ᐊᐅᓚᓂᖓ. ᐃᓘᓐᓈᓗᑎᑦ 
ᓄᓇᓖᑦ ᐃᑲᔪᖅᑎᔅᓴᒥᒃ 
ᐊᑐᐃᓐᓇᖃᕐᕕᒋᔪᓐᓇᖏᓐᓇᑦᑎᒍ. ᑕᐃᒫᒃ 
ᐊᑐᐃᓐᓇᖃᖅᑎᑦᑎᒍᓐᓇᕈᑦᑕ, 
ᐊᑐᐃᓐᓇᖃᖅᑎᑦᑎᒋᐊᖃᕋᑦᑕ, ᓄᓇᓕᓐᓂ 
ᐃᑲᔪᖅᑎᓂᒃ ᑮᓇᐅᔭᖅᑎᑦᑎᐸᑦᑕᕋᓗᐊᑦ. ᑭᓯᐊᓂ 
ᑕᒪᒃᑭᑕᐃᓐᓈᓗᒋᒍᓐᓇᐸᓐᖏᓇᑦᑎᒍ ᓄᓇᓖᑦ.  

ᑭᓯᐊᓂ ᐊᒥᓱᓪᓚᕆᐅᒐᐃᒻᒪᑕ ᐃᑲᔪᖅᑕᐅᒋᐊᓖᑦ 
ᑮᓇᐅᔭᖃᖅᑎᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᖁᔭᓐᓇᒦᒃ. ᐅᓇ ᕿᒥᕐᕈᔭᐅᓂᐊᕐᓂᕋᖅᓯᒪᓪᓗᓂᐅᒃ 
ᓇᓗᓇᓐᖏᑐᕐᓗ ᕿᒥᕐᕈᔭᐅᓚᐅᖅᑎᓪᓗᒍᓗ 
ᑐᓴᖅᑎᑕᐅᑦᑎᐊᓂᐊᖅᑐᒍᑦ. 
ᐊᑲᐃᓪᓕᐅᕈᑎᖃᖅᓯᒪᒐᑦᑕ, ᓲᖅ ᑖᒃᑯᐊ ᖃᓪᓗᓈᑐᑦ 
ᑭᓯᐊᓂ ᐅᖃᕆᐊᖃᖅᐸᑦ ᑲᒪᔨᐅᓂᐊᖅᑐᑦ.  
 
ᐃᓐᓇᐃᑦ ᑲᒪᒋᔭᐅᓲᖑᒻᒪᑕ ᐃᓐᓇᐅᓕᖅᑐᑦ 
ᐊᔪᓪᓚᕆᑦᑐᑦ. ᓇᓕᒧᔾᔫᒥᔭᕐᒥᓂᑦ 
ᐅᖃᓪᓚᖃᑎᒋᔪᓐᓇᖅᑕᒥᓂᒃ ᐃᓱᒫᓘᑎᒋᔭᒥᓂᓪᓗ 
ᐅᖃᓪᓚᖃᑎᒋᔪᓐᓇᖅᑕᒥᓂᒃ ᐱᓚᐅᖅᓯᒪᒐᓗᐊᕐᒪᑕ. 
ᑭᐅᔭᐅᔪᖅ ᑐᓴᖅᑎᑕᐅᓚᐅᕋᑦᑕ: ᐋᒡᒐ, 
ᐃᖅᑲᓇᐃᔭᕐᓂᐊᕈᕕᑦ ᖃᓪᓗᓈᑐᑦ 
ᐅᖃᓪᓚᒍᓐᓇᕆᐊᖃᖅᐳᑎᑦ ᑖᒃᑯᓄᖓ  
ᑲᒪᔨᐅᓂᐊᖅᑎᓪᓗᑎᑦ. ᑕᒪᓐᓇᖃᐃ ᓱᓕᕗᖅ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑕᐅᓐ.  
 
ᑕᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕᖓᓚᕿᕗᖅ ᒪᕐᕉᓐᓂᒃ 
ᐅᖃᐅᓯᖃᕈᓐᓇᕆᐊᖃᕐᒪᑦ ᐃᑲᔪᖅᑎ ᐊᖏᕐᕋᒥ 
ᐱᒡᒐᖅᑐᓄᑦ. ᒪᑯᐊ ᐸᐃᑉᐹᑦ ᑕᑕᑎᕆᐊᓖᑦ 
ᑎᑎᕋᕆᐊᖃᖃᑦᑕᕐᒪᑕ ᖃᓪᓗᓈᑎᑐᑦ. ᐊᒻᒪᓗ 
ᑲᓇᑕᐅᑉ ᒐᕙᒪᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᒪᓕᒐᖏᑦ ᐱᔭᕆᐊᑐᔪᑲᓪᓚᕈᓘᒻᒪᑕ, 
ᑕᐃᒪᐃᓐᓂᖓᓄᑦ ᒪᕐᕉᓐᓂᒃ ᐅᖃᕈᓐᓇᖅᑐᒥ 
ᐃᑲᔪᖅᑎᖃᖃᑦᑕᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 
ᕿᒥᕐᕈᔭᐅᒃᑲᓐᓂᕆᐊᖃᕋᓱᒋᓪᓗᒍ ᑖᒃᑯᐊ 
ᐱᔪᒪᔭᖔᖏᓐᓂᒃ ᐃᓐᓇᕆᔭᐅᔪᑦ ᑲᒪᒋᔭᐅᔪᑦ 
ᐊᒃᓱᕉᑎᖃᖔᕆᐊᖃᕋᑦᑕ. ᑖᒃᑯᐊᓕ 
ᐃᒪᐃᓕᐅᕆᐊᖃᕐᒪᑕ ᑎᑎᕋᕈᓐᓇᕆᐊᖃᕐᒪᑕ ᑖᓐᓇ 
ᑭᖑᓪᓕᐅᑎᑕᐅᔭᕆᐊᖃᒻᒪᐅᒐᓗᐊᖅ. ᑖᒃᑯᓄᖓᓕ 
ᑲᒪᒋᔭᐅᔭᕆᐊᖃᕐᒪᑦ. ᑖᒃᑯᐊ ᑲᒪᒋᔭᐅᓂᐊᖅᑐᑦ 
ᓯᕗᓪᓕᐅᔾᔭᐅᔭᕆᐊᖃᕐᒪᑕ ᐃᑲᔪᖅᑕᐅᔭᕆᐊᓖᑦ. 
ᐊᒻᒪ, ᖃᓪᓗᓇᐅᔭᕈᓐᓇᖏᑦᑑᒐᓗᐊᑦ 
ᐊᔪᓐᖏᓂᖅᓵᓘᖃᑦᑕᕐᒪᑕ ᐃᓅᓯᕐᒧᑦ ᖃᐅᔨᒫᓂᒃᑲᒥᒃ. 
ᐃᓐᓇᕐᓗ ᑖᓐᓇ ᐃᑲᔪᖅᑕᐅᔪᒪᒐᒥ 
ᐃᓄᑑᑯᑖᖃᑦᑕᖅᑐᑦ ᐃᓛᓐᓂ. ᑖᓐᓇ 
ᕿᒥᕐᕈᔭᐅᓕᖅᐸᓪᓕ ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ ᐱᓕᕆᐊᑦᑕ 
ᐃᓚᖏᑦ ᕿᑦᑐᕋᖅᓯᒪᓐᖏᓪᓗᒋᑦ ᐊᐱᕆᒍᑦᑕ 
ᐱᐅᖃᑦᑕᖁᕐᒥᔫᒐᓗᐊᖅ.  
 
ᑕᐃᒪ ᐃᓕᓐᓂᐊᐸᓪᓕᐊᔪᑦ ᓇᔭᓐᖑᐊᖑᖅᐸᓪᓕᐊᔪᑦ  
ᐃᓅᓴᓗᐊᑐᐃᓐᓇᓗᐊᖏᓐᓇᕐᒪᑕ. 
ᐱᕙᓪᓕᐊᖁᓇᒻᒪᕆᐋᓗᒃ 
ᐊᒥᓱᓐᖑᖅᐸᓪᓕᐊᖁᓪᓚᕆᒃᑲᑦᑎᒍ. ᐊᒻᒪᓗ ᒫᓐᓇ 
ᑕᒫᓂ ᐃᓕᓐᓂᐊᖅᑐᖃᖅᖢᓂ ᑕᐃᒪ ᐅᑭᐅᖅ 
ᐊᑕᐅᓯᖅ ᐃᓚᖏᑦ, ᐱᒋᐊᓱᓐᖏᑦᑐᑦ ᒪᕐᕉᒃ ᐱᖓᓱᑦ 
ᐃᓚᖏᑦ ᓯᒪᑕᒪᓂᑦ ᐱᐊᕆᒍᑎᖃᖅᐸᓪᓕᐊᓂᐊᕐᖓᑦ. 
ᑖᒃᑯᐊ ᐱᐊᓂᒃᐸᓪᓕᐊᑉᐸᑕ ᐃᑲᔫᑎᖃᕐᓂᐊᖅᑐᑦ.  
 
ᐊᖏᕐᕋᒦᑦᑐᓂᒃ ᑲᒪᓂᕐᖑᓇ ᐃᒪᓐᓇ ᐊᖏᕐᕋᒥ 
ᐃᕐᓇᔅᓴᐃᔨᑐᐃᓐᓇᐅᖏᑦᑐᐋᓗᒻᒪᑕ ᑕᐃᒃᑯᐊ. 
ᖃᓂᒪᓂᖃᕐᓂᖅᐸᑕ ᐃᓕᑕᖅᓯᒍᓐᓇᕆᐊᖃᕐᒪᑕ. 
ᓲᕐᓗ, ᐃᖢᐊᖅᓴᐃᔨᓂᑦ ᑕᑯᔭᐅᔪᒪᖃᑦᑕᖅᖢᑎᑦ 
ᓲᑦᓯᐊᖅ ᐋᓐᓂᐊᕐᓂᖏᑦ ᖃᐅᔨᔭᐅᓵᓕᕐᓂᓐᖏᓚᑦ. 
ᑐᓴᖃᑦᑕᖅᑐᒍᑦ. ᑕᐃᒃᑯᐊ ᐅᖃᐅᓯᕆᖃᑦᑕᖅᑕᕗᑦ 
ᖃᓂᒪᓂᖃᕈᓐᓇᕐᒪᑕ ᐃᓐᓇᐃᑦ  

ᐊᔪᕈᑎᓖᓪᓗ ᑎᒥᒥᒍᑦ ᑕᐃᒪᓐᓇᐃᓐᓂᖓᓄᑦ. ᑕᐃᒪ 
ᑕᒪᒃᑯᓄᖓ ᐊᖏᕐᕋᒦᑦᑐᓄᑦ ᐋᓐᓂᐊᓯᐅᖅᑎᓄᓪᓕ 
ᐃᑲᔪᖅᑎᖃᖅᖢᑎᑦ ᒪᕐᕉᖕᓂᒃ ᐅᖃᕈᓐᓇᕈᑎᑦ 
ᐱᐅᓗᐊᖅᖢᓂ. ᐃᓅᒍᓂ ᐃᓄᑦᑎᑐᑦ ᖃᓪᓗᓈᑎᑐᑦ 
ᐅᖃᕈᓐᓇᕐᓗᓂ.  
 
ᑖᓐᓇ ᐱᔾᔪᑎᒋᓪᓗᒍ ᑕᐃᒪ ᒪᓕᒐᖃᐅᕐᒥᒻᒪᑕ 
ᐊᖏᕐᕋᒦᑦᑐᓄᑦ ᐋᓐᓂᐊᓯᐅᖅᑎᖑᔪᑦ ᑕᒪᒃᑯᐊ 
ᓚᐃᓴᖃᖅᖢᑎᑦ. ᑕᐃᒪᓐᓇᓴᐃᓐᓈᖅᐸᑕ, 
ᐃᓱᒪᒋᓐᓇᔭᓐᖏᑕᕋᓗᐊᕗᑦ 
ᓇᔭᓐᖑᐊᖑᓐᖏᒃᑲᓗᐊᕐᓗᓂ. ᑖᓐᓇ ᐱᔾᔪᑎᒋᓪᓗᒍ 
ᑕᐃᒪᓐᓇᐃᔾᔪᑎᒋᔭᖏᑦ. ᑭᓯᐊᓂ 
ᐊᒥᓱᓐᖑᖅᐸᓪᓕᐊᕋᑕᕐᒪᑕ ᐃᓄᑦᑎᑐᑦ 
ᐅᖃᕈᓐᓇᑐᐃᓐᓇᐅᓕᕈᒫᖅᑐᑦ ᖃᖓᑐᐃᓐᓇᖅ 
ᓄᓇᑦᑎᓐᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ. ᑕᒪᓐᓇ 
ᑐᑭᓯᐊᑦᑎᐊᓚᐅᓱᖓᕈᑦᑎᒍ ᐊᒻᒪᓗ ᑕᐃᒃᑯᐊ 
ᐃᑲᔪᖅᑕᐅᖃᑦᑕᑐᓂᓪᓖᖔᖅᑐᒥᓕ 
ᐅᖃᐅᓯᖃᖅᐳᖓ; ᑕᐃᒃᑯᐊᖔᕐᓕ ᐃᒪᓐᓇ 
ᐅᖃᖅᓯᒪᒻᒪᑦ: ᐄ, ᖃᓄᖅᑐ ᐅᖃᖃᑎᒋᔪᓐᓇᑕᓐᓂᒃ 
ᑲᒪᒋᔭᖃᕐᓗᒋᑦ ᐃᒪᓐᓇ 
ᐃᖢᐊᖅᓯᕚᓪᓕᕈᓐᓇᕋᓗᐊᕐᓂᖓᓄᑦ.  
 
ᑕᒪᓐᓇ ᓇᓗᓇᓐᖏᑦᑐᖅ ᕿᒥᕐᕈᓗᔅᓯᐅᒃ ᑕᕝᕙᓂ 
ᕿᒥᕐᕈᓂᐊᕐᓂᕋᖅᓯᒪᒐᔅᓯ. ᑐᓴᖅᑎᑕᐅᔪᒫᖅᑐᒍᑦ 
ᖃᓄᐃᓐᓂᖓᓪᓚᑦᑖᕐᓂᐊᕐᒪᖔᑦ. ᑭᓯᐊᓂ 
ᒫᓐᓇᑲᐅᑎᒧᑦ ᐃᓱᒫᓗᒋᔭᕋ. ᖃᑯᒍᑦᑎᐊᐸᓗᒃ 
ᓱᖁᑕᐅᓗᐊᓐᖏᓂᖅᓴᐅᓂᐊᖅᑑᒐᓗᐊᖅ ᑕᒪᒃᑯᓄᖓ 
ᖃᓪᓗᓇᐅᔭᕈᓐᓇᖅᑳᑎᔪᒍᑦ 
ᐃᑦᑐᕈᖅᐸᓪᓕᐊᔪᕈᓘᒻᒥᒐᑦᑕ ᑲᒪᒋᔭᐅᔪᓐᓇᓛᖅᖢᑕ 
ᑕᐃᔅᓱᒨᓇ. ᐄ, ᒫᓐᓇᑲᐅᑎᒋᑕᐃᒪ 
ᐃᑲᔪᖅᑕᐅᔭᕆᐊᖃᕐᓂᖓᓂ ᐃᓱᒫᓗᒋᔭᒃᑲ. ᑖᓐᓇ 
ᕿᒥᕐᕈᔭᐅᓂᐊᕐᕙᓕᑦᑎᒻᒪᑦ. ᐊᒻᒪᓗ  

ᓇᓗᓇᓐᖏᑦᑐᕐᓗ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓃᑦᑎᓪᓗᑕ ᐅᓂᒃᑳᖅᓯᒪᔪᓂᑦ ᑕᑯᕋᑕᕈᒫᕋᑦᑕ 
ᑕᒪᓐᓇ ᖃᓄᐃᓕᖓᕙᓪᓕᐊᓂᐊᕐᒪᖔᑦ.  
 
ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᐅᓯᑐᐃᓐᓇᐅᕋᑖᕐᒪᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᑉᐱᒐᖅ 135-ᒦᑦᑐᖅ ᐊᐱᖅᑯᑎᒋᓂᐊᖅᑕᕋ 
ᐱᔭᔅᓴᐃᑦ ᐸᕐᓇᐅᑎᖏᓐᓂᑦ. ᐃᓱᒪᓕᕆᓂᐅᑉ 
ᒥᔅᓵᓄᑦ $2 ᒥᓕᐊᓂᑦ ᐊᑭᑦᑐᕆᐊᕐᒪᑕ ᑐᒃᓯᕋᐅᑎᓯ 
ᒥᓂᔅᑕ ᐅᖃᕈᓐᓇᖅᑲ ᑖᒃᑯᐊ ᖃᓄᐃᓕᖓᒻᒪᖔᑕ 
ᓄᑖᓂᑦ ᐃᖅᑲᓇᐃᔮᔅᓴᓂᑦ ᐅᕝᕙᓘᓐᓃᑦ ᓄᑖᓄᑦ 
ᐃᑲᔫᑎᔅᓴᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $2 
ᒥᓕᐊᓂᑦ ᑖᓐᓇ ᐅᓪᓗᒥ ᐊᑭᑦᑐᐸᓪᓕᐊᒍᑏᑦ 
ᐃᓱᒪᓕᕆᓂᕐᒧᑦ ᑐᕌᖓᔪᖅ. ᓄᓇᒥᓐᓂ 
ᐊᐅᓪᓚᕈᔾᔭᐅᓪᓗᑎᑦ 
ᐃᓕᓐᓂᐊᕆᐊᕈᔾᔭᐅᖃᑦᑕᓚᐅᖅᑐᑦ 
ᐃᑲᔪᖅᑕᐅᔾᔪᑎᖏᓐᓄᑦ ᐊᒻᒪᓗ ᐃᓄᓕᕆᔨᒃᑯᑎᒍᑦ  
ᐃᑲᔫᑎᔅᓴᐃᑦ, ᒪᒥᓴᕈᑎᔅᓴᐃᓪᓗ 
ᓄᓇᓕᓐᓅᖃᑦᑕᕐᒪᑕᐃᒃᑯᐊ ᐃᑲᔪᕆᐊᖅᑐᑦ 
ᐃᓕᓐᓂᐊᕆᐊᖃᑦᑕᓚᐅᖅᑐᓄᑦ 
ᐋᓐᓂᕈᑎᖃᖅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊᓕ ᐊᐅᓪᓚᖅᑎᑕᐅᖃᑦᑕᖅᑐᑦ 
ᐋᓐᓂᐊᕕᓕᐊᖅᑐᑦ. ᑖᒃᑯᐊ ᑭᓯᐊᓂ 
ᓇᓗᓇᐃᖅᑕᐅᓯᒪᔪᑦ ᐋᓐᓂᐊᕖᑦ 
ᐊᑐᖅᑕᐅᒍᓐᓇᖅᑳᑦ? ᑳᓐᑐᕌᖃᖃᐅᑎᒋᓯᒪᒐᔅᓯᐅᒃ.  

ᐃᒻᒥᓂ ᓂᕈᐊᕆᔭᒥᓐᓄᑦ ᐋᓐᓂᐊᕕᓕᐊᕈᒪᓐᓂᖅᑲᑕ 
ᐱᔪᓐᓇᖅᑳᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 
ᒪᓂᒪᓇᐅᒻᒥᑦ ᓴᖅᑭᔮᖅᑎᑦᑎᓯᒪᓕᕐᒥᔪᒍᑦ 
ᒪᕐᕈᐊᖅᓯᓕᖅᑕᕗᑦ ᓴᖅᑭᔮᖅᑎᑕᕗᑦ ᑕᒪᒃᑯᐊ 
ᑳᓐᑐᕌᖅᑖᕋᓱᐊᕈᒪᔪᑦ ᒪᓂᒪᓇᓴᕐᕕᒋᓪᓗᒋᑦ, 
ᓄᓇᓕᓐᓄᑦ ᒐᕙᒪᓕᕆᔨᒃᑯᑦ ᐊᖅᑯᑎᒋᓪᓗᒋᑦ.  
 
ᓴᖅᑭᔮᖅᑎᑦᑎᔪᒍᑦ ᖃᓄᖅ 
ᐃᑲᔪᖅᑎᑕᐅᒍᒪᒐᔭᖅᑐᓂᑦ. ᑐᒃᓯᕋᖅᑐᖃᖃᑦᑕᖅᑐᖅ 
ᑳᓐᑐᕌᖅᑖᕋᓱᐊᖅᑕᖅᑯᐃᑦ, ᑕᐃᒃᑯᐊ 
ᐅᑕᖅᑭᕕᐅᖃᑦᑕᖅᑐᓂᑦ ᑲᒪᒋᔭᐅᒋᐊᓕᓐᓄᑦ 
ᑐᕌᖓᓂᐊᖅᑐᓂᑦ ᐃᑲᔫᑎᔅᓴᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ H-9-ᒨᓕᕐᒥᑕ ᒥᔅᓴᐅᓯᔭᐅᓯᒪᔪᑦ 
ᐊᑐᕈᒫᓂᐊᖅᑐᓂᑦ. ᑖᓐᓇ ᒪᒥᓴᕐᓂᕐᒧᑦ ᐅᕝᕙᓘᓐᓃᑦ 
ᐃᑲᔫᑎᔅᓴᓄᑦ $170,000-ᑕᖃᕐᒥᒻᒪᑦ ᑖᑦᓱᒧᖓ. 
ᐸᕐᓇᐅᑎᑕᖃᕐᒥᒻᒪᑦ ᑕᐅᓇᓂ, ᑭᓱᒨᖓᕙ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐸᕐᓇᐅᑎᓕᐊᖑᓯᒪᔪᑦ ᐃᕐᓂᓱᒃᓰᓂᐅᑉ ᒥᔅᓵᓄᑦ 
ᑐᕌᖓᔪᖅ. ᐃᖃᓗᑦᑑᑦᑎᐊᒥ ᑕᐃᑲᓂ 
ᐃᕐᓂᓱᒃᓰᕕᑕᖃᓕᕐᒥᒻᒪᑦ ᓯᑎᐱᕆ 2010-ᒥᓂᑦ 
ᐃᕐᓂᓱᒃᓰᓂᕐᒧᑦ ᐃᓕᓐᓂᐊᑎᑦᑎᖃᑦᑕᖅᑐᑦ 
ᐃᓕᖅᑯᓯᑐᖃᒃᑯᑦ, ᐅᑉᐱᕆᔭᓂᑦ ᐊᒻᒪᓗ 
ᐱᖅᑯᓯᑐᖃᓂᑦ ᐊᑐᖅᑐᑎᑦ.  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

211

$170,000 ᐊᑐᖅᑕᐅᓂᐊᖅᑐᑦ 
ᐃᕐᓂᓱᒃᓰᒋᐅᖅᓴᓂᕐᒧᑦ ᐃᓕᓐᓂᐊᕈᑎᐅᓂᐊᕐᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᒻᒪᑦᓴᐅᑎᓄᑦ ᐃᓕᓴᐃᔾᔪᑎᔅᓴᓄᑦ ᑐᕌᖓᔪᑦ 
ᐊᒥᓱᕈᖅᐸᓪᓕᐊᓂᐊᕐᖓᑕ ᓄᓇᕗᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖁᑎᖃᕈᓐᓃᕋᒪ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, 
ᒪᒥᓴᓂᕐᒧᑦ. ᑲᑎᓪᓗᒋᑦ, ᐋᖅᑭᐅᒪᒍᑏᑦ ᐊᐅᓚᔾᔪᑏᑦ 
$164,650,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): H-8-ᒨᓕᕐᒥᓗᑕ. 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖃᕈᑏᑦ. 
ᐊᐱᖅᑯᑎᒃᓴᑕᖃᖅᐹ? ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᕝᕙᓂ, ᐱᓕᕆᐊᖃᕐᒪᑕ  ᑖᒃᑯᐊ 
ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᖃᐅᑕᐅᖃᑦᑕᖅᑐᑦ. ᓄᓇᕗᒻᒥ 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ, 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑏᑦ, ᐊᒻᒪᓗ 
ᖃᐅᔨᓴᖅᑕᐅᓂᕆᕙᑦᑕᖏᑦ.  
 
ᐊᐱᖅᑯᑎᒋᔭᕋᓕ ᑖᒃᑯᐊ ᓈᓴᐃᔨᐅᖃᑦᑕᖅᑐᑦ 
ᐋᓐᓂᐊᖅᑐᓕᕆᓂᕐᒥ. ᐃᔅᓯᕙᐅᑖᖅ 
ᓈᓴᐃᔨᐅᖃᑦᑕᖅᑐᑦ ᐊᐅᓚᑦᑎᒻᒪᑕ 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓂᑦ ᐱᓕᕆᐊᓂᑦ, 
ᐊᒻᒪᓗᑦᑕᐅᖅ ᑎᑎᕋᖃᑦᑕᕆᓪᓗᑎᑦ ᒪᑯᓂᖓ 
ᐃᓅᕙᓪᓕᐊᔪᓂᑦ, ᑐᖁᕙᓪᓕᐊᔪᓂᑦ ᐊᒻᒪᓗ 
ᑲᑎᑎᑕᐅᔪᓂᓪᓗ.  
 

139-ᒥ ᒪᒃᐱᒐᖅ ᐸᕐᓇᐅᑎᒋᓯᒪᔭᖏᓐᓂᑦ, 
ᐃᒃᓯᕙᐅᑖᖅ ᐅᖃᖅᓯᒪᒻᒪᑦ ᓯᕗᓪᓕᐅᑎᔪᒪᔭᔅᓯ 
ᐱᓕᕆᕝᕕᓯ 2011-12-ᒥ ᕿᒥᕐᕈᔭᐅᖁᓪᓗᒋᑦ 
ᑕᒪᒃᑯᐊ ᓈᓴᖅᑕᐅᒋᐊᖃᓗᐊᓐᖑᐊᖃᑦᑕᖅᑐᑦ 
ᒪᓕᒐᖓᑎᒍᑦ ᐋᖅᑭᒋᐊᕆᐊᓖᑦ. ᐊᐱᖅᑯᑎᒋᔭᕋᓕ, 
ᐃᒃᓯᕙᐅᑖᖅ: ᒪᑯᐊ ᓴᖅᑭᓚᕿᓯᒪᕙᑦ ᑭᓱᑦ ᒪᓕᒐᐃᑦ 
ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᑭᓯᓯᒪᔭᒃᑯᑦ ᑖᒃᑯᐊ ᓈᓴᐃᔨᒃᑯᑦ 
ᖃᐅᔨᒋᐊᖃᓗᐊᓐᖑᐊᐸᑦᑐᓂᑦ ᖃᑦᓯᑲᓪᓚᒻᒪᕆᓐᓂᑦ 
ᐊᕐᕌᒍᓂᑦ ᕿᒥᕐᕈᔭᐅᓚᐅᖅᓯᒪᓐᖏᒻᒪᑦ 
ᕿᒥᕐᕈᔭᐅᒋᐊᖃᖅᐸᓪᓚᐃᓕᖅᑐᖅ ᐊᑐᐊᒐᕗᑦ 
ᒪᓕᓪᓗᒋᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᑦ ᐱᓕᕆᕝᕕᖓ ᐅᖃᖅᓯᒪᒻᒪᑦ 
ᕿᒥᕐᕈᖃᑦᑕᕆᐊᖃᕋᑦᑎᒍ 
ᓈᓴᖅᑕᐅᒋᐊᖃᓗᐊᓐᖑᐊᐸᑦᑐᓂᑦ 
ᑭᓱᑐᐃᓐᓇᕐᓂᖏᓛᑦ ᑲᑎᖅᓱᐃᓂᐅᕙᑦᑐᖅ 
ᐊᐱᖅᓱᓂᒃᑯᑦ. ᐱᒻᒪᕆᐊᓗᓐᓂᑦ 
ᓴᖅᑭᖅᑐᖃᓚᐅᖅᓯᒪᓐᖏᓐᓂᖓᓄᑦ 
ᖃᐅᔨᓴᖅᑕᐅᑲᓐᓂᖅᓯᒪᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑐᑭᓯᑦᑎᐊᖏᓐᓇᒃᑯ Vital Statistics-ᒥᑦ. 
ᑕᐃᒃᑯᐊ ᑐᑭᓯᒋᐊᕈᑎᓂᑦ ᑲᑎᖅᓱᐃᖃᑦᑕᕐᒪᑕ 
ᐋᓐᓂᐊᕐᕕᓂᑦ ᖃᐅᔨᒋᐊᕈᒥᓇᐅᖃᑦᑕᕋᓗᐊᕐᒪᑦ 
ᐊᑐᐃᓐᓇᐅᓕᖅᑎᓪᓗᒋᑦ ᑐᑭᓯᒋᐊᕈᑏᑦ. 
ᐅᖃᐅᓯᒃᓴᑐᑎᐃᓐᓇᖅ.ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔪᒪᕕᓰ. 
ᐋᒡᒑ? ᐅᖃᐅᓯᑐᐃᓐᓇᐅᒻᒪᑦ. ᐊᓯᖏᑦ 
ᐊᐱᖅᑯᑎᑕᖃᖅᑳ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᖃᐅᑎᓄᑦ? ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ 
ᐅᖃᐅᓯᖃᖅᑲᐅᒐᔅᓯ ᓇᓪᓕᐅᒃᑯᒫᖃᕆᐊᖃᓐᖏᑦᑐᑦ 
ᐋᓐᓂᐊᖅᑐᓕᕆᔾᔪᑏᑦ. 
ᐅᓄᖅᓯᕚᓪᓕᔾᔮᓐᖏᑉᐸᓚᑦᑎᒻᒪᑦ 2011-12-ᒧᑦ 
ᐊᒻᒪᓗ ᑕᒪᒃᑯᐊ ᑲᑐᔾᔨᖃᑎᒌᓂᑦ ᒫᓐᓇ ᐃᓚᖓᒍᑦ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

212

ᐅᖃᕐᕕᒋᒋᐊᖃᖅᑎᑕᐅᖅᑰᖃᑦᑕᕐᒪᑦ ᐊᒻᒪᓗ ᑕᒪᒃᑯᐊ 
ᓲᕐᓗ ᑮᓇᐅᔭᖅᑑᑕᐅᔭᕆᐊᓖᑦ ᑕᒪᒃᑯᓄᖓ 
ᓇᓪᓕᐅᒃᑯᒫᖃᓐᖏᑦᑐᒃᑰᕐᓗᑎᑦ ᐃᑲᔫᑕᐅᕙᑦᑐᑦ. 
ᐅᓄᖅᓯᕚᓪᓕᔾᔮᖅᑰᔨᓐᖏᒻᒪᑦ ᑕᒪᑐᒪᓂ.  
 
ᖃᓄᐃᓕᖓᓂᐊᕐᒪᖔᑦ ᒥᓂᔅᑑᖃᐃ ᑭᐅᒍᓐᓇᖅᐹᖓ 
ᑖᓐᓇ ᓇᓪᓕᐅᒃᑯᒫᖃᓐᖏᓪᓗᑎᑦ ᑮᓇᐅᔭᐃᑦ 
ᐃᑲᔫᑕᐅᕙᑦᑐᑦ ᐋᓐᓂᐊᕐᕕᓕᐊᖅᑕᖅᑐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᒐᕙᒪᑐᖃᒃᑯᑦ 
ᐅᖃᖃᑎᒋᔮᓘᖃᑦᑕᖅᑐᓂᒃᑯᐊ 
ᑲᑎᓚᐅᐱᓪᓚᓲᖑᖕᒪᑕ ᑕᒪᐅᖓ ᕿᒥᕐᕈᓪᓗᒍ 4 
ᐊᕐᕌᒍᑦ ᐊᖏᕈᓐᖑᖅᑰᓚᐅᕐᒪᑦ ᑕᐃᓐᓇ 
ᖃᖓᓪᓚᑦᑖᖅ ᐃᓱᓕᓐᓂᐊᕐᒪᖔᖅ ᒫᓐᓇ 
ᐱᓯᒪᓐᖏᑕᕋᓗᐊᕋ, ᑭᓯᐊᓂ 
ᕿᓚᒻᒥᐅᓂᖅᓴᐅᓕᖅᑐᖅ ᐃᓱᓕᓐᓂᐊᖅᑐᖅ.  
 
ᐊᒻᒪ ᐊᕐᕌᒍᑕᒫᑦ $2 ᒥᓕᐊᖑᒐᓚᒃᑐᓂ ᑖᓐᓇ 
ᐋᓐᓂᐊᕐᕕᓕᐊᕆᐊᖃᖅᑐᓂᑦ ᐃᑲᔫᑕᐅᖃᑦᑕᖅᑐᖅ. 
ᑕᐃᒃᑯᓄᖓᓗ ᑐᔪᕐᒥᕕᖕᓄᑦ 
ᐅᖃᐅᓯᕆᕋᑖᖅᑲᐅᔭᑦᑎᓐᓄᑦ 
ᐊᑭᓕᐅᑕᐅᖃᑦᑕᖅᖢᓂ. ᑖᓐᓇ ᐱᓗᐊᖅᑐᒥ 
ᐃᖏᕐᕋᔾᔪᑎᑦ ᐊᑭᑐᓛᖑᖃᑦᑕᖅᖢᓂ ᑖᔅᓱᒧᖓ 
ᓄᓇᖅᑲᖅᑳᓂᑰᑉ ᐊᑐᖅᑕᖓ ᑕᕝᕘᓇ ᑭᓯᐊᓂ ᑕᐃᒪ 
ᐃᖏᕐᕋᔾᔪᑎᑦ ᐃᑲᔪᕆᐊᖅᑕᐅᓯᒪᒃᑲᓃᓐᓇᖅᑲᐅᖕᒪᑕ 
ᑕᐃᒃᑯᐊ Territorial Health Sustainable 
Initiative ᖑᔪᖅ ᑖᒃᑯᓄᖓ $10-ᒥᓕᐊᓐᑲᓂᕐᓂᑦ 
ᐃᖏᕐᕋᔾᔪᑎᒃᓴᓄᑦ ᑐᓂᔭᐅᓚᐅᕋᑦᑕ. ᑕᐃᒃᑯᐊ 
ᑲᑎᑦᑐᒋᑦ ᐊᕐᕌᒍ ᑖᓐᓇ ᐃᓱᓕᓐᓂᐊᖅᖢᓂ. ᑖᓐᓇ 
ᒐᕙᒪᑐᖃᒃᑯᑦ ᐃᑲᔫᑎᒋᓚᐅᐱᓪᓚᓚᐅᖅᑕᖓᑦ 
ᐃᖏᕐᕋᔾᔪᑎᓄᑦ ᐃᓕᓯᒪᒐᑦᑎᒍ.  
 
ᑖᓐᓇ ᓇᓗᓇᓐᖏᑦᑐᖅ ᐊᒃᓱᕈᓕᖅᐸᓪᓕᐊᓂᐊᖅᑐᖅ 
ᓯᕗᓂᑦᑎᓐᓂ. ᑭᓯᐊᓂ ᐅᖃᖃᑎᒋᔭᐅᓯᒪᐃᓐᓇᖅᑐᑦ 
ᐃᓄᐃᑦ ᐊᒥᓱᓐᖑᖅᐸᓪᓕᐊᓂᖏᓐᓄᑦ ᑕᐃᓐᓇ 
ᑐᕌᖓᖕᒪᑦ ᒐᕙᒪᑐᖃᒃᑯᑦᐃᑲᔫᑎᒋᔭᖓᑦ.  
ᑭᓯᐊᓂ ᖃᐅᔨᒪᖁᔨᔭᕋ ᑖᓐᓇ ᐊᐱᖅᓱᖅᑐᖅ, 
ᐃᒃᓯᕙᐅᑖᖅ, ᑖᓐᓇ  

ᓴᒃᑯᓯᒪᔾᔮᓐᖏᑦᑎᐊᖅᑕᕗᑦ ᒐᕙᒪᑐᖃᒃᑯᑦ ᓄᓇᕗᑦ 
ᑐᓐᖓᕕᒃᑯᓪᓗ ᑕᐃᒃᑯᐊ 
ᐃᒃᓯᕙᖃᑕᐅᖃᑦᑕᖅᖢᑎᐅᖕᒪᑕ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗᑦᑕᐅᖅ ᐊᐱᕆᒍᒪᔪᖓ ᑐᓴᖅᑎᑕᐅᒍᒪᓪᓗᖓ 
ᑖᑯᓇᓂ ᑕᒻᒪᖅᓯᒪᔪᓯᐅᑎ ᐅᓂᒃᑳᕈᑎᖃᓚᐅᖅᓯᒪᒡᒪ 
ᑮᓇᐅᔭᓂᒃ ᐊᒻᒪᓗ ᖃᓄᖅ 
ᐅᑎᖅᑎᑕᐅᖃᑦᑕᕋᔭᕐᒪᖔᑕ ᑖᒃᑯᐊ 
ᒐᕙᒪᑐᖃᒃᑯᓐᓄᑦ ᑖᑯᑎᒎᓇᖅ. ᑖᒃᑯᐊ 
ᐋᓂᐊᖃᓐᓇᖏᑦᑐᓕᕆᔨᒃᑯᑦ 
ᐅᓂᒃᑳᕈᑎᖃᑲᐅᑎᒋᖃᑦᑕᓚᐅᓐᖏᒻᒪᑕ 
ᑕᒻᒪᖅᓯᒪᖃᑦᑕᖅᖢᑎᒡᓗ ᐊᑎᖏᑦ. ᑐᓴᖅᑎᑕᐅᒐᑕ 
ᑖᑯᓂᖓ ᑖᒃᑯᐊ ᑮᓇᐅᔭᐃᑦ 
ᐅᑎᖅᑎᑕᐅᓂᖅᓴᐅᖃᑦᑕᓚᐅᕐᒪᑕ. ᑖᓐᓇ 
ᑲᒪᒋᔭᐅᑦᓯᐊᐹ? ᑕᐃᒻᒪᓇ 
ᑎᑎᕋᑉᐸᓪᓕᐊᑦᑎᐊᑲᓐᓂᕐᓂᖅᓴᐅᓕᖅᐱᑖ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᒪᑦᑯᐊ ᑮᓇᐅᔭᑦ ᐊᑐᖃᑦᑕᖅᑕᕗᑦ $26,000,000-
ᖑᓕᓚᐅᒪᑕ, ᐊᒻᒪᓗ ᐊᕐᕌᒍᓂᐊᖅᑐᒥᑦ 
ᑕᐃᒪᓐᓇᑦᓴᐃᓇᕐᓂᐊᖂᕐᒪᑦ ᐊᕐᕌᒍᒥᑦ ᐊᑐᖅᑐᒥᑦ. 
ᑕᒪᓐᓇ ᐊᒃᓱᕈᕈᑕᐅᓯᐊᖃᑦᑕᕐᒪᑦ. ᑲᓇᑕᒥᑦ 
ᐋᓂᐊᖃᕐᓇᖏᖅᑐᓕᕆᔨᑯᓐᓄᑦ ᐅᓂᒃᑳᖃᑦᑕᖅᑐᑦ 
ᐊᕐᕌᒍᑦ ᓄᓐᖑᐊᓂᑦ ᑖᒃᑯᐊ ᑭᓯᐊᓂ ᐱᓕᕆᐊᕆᒻᒪᒍ, 
ᐱᔭᐅᔪᒪᔪᓂᑦ ᐱᖃᑦᑕᖅᑐᑦ, ᐊᒻᒪ 
ᖃᐅᔨᓴᖅᑕᐅᑦᑎᐊᖃᑦᑕᖅᑐᑎᑦ ᐊᑭᓕᐅᑎᒥᓂᐅᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᖁᔭᓐᓇᒦᒃ ᑭᐅᒻᒫᖓ. ᑕᒪᒃᑯᐊ ᐱᔪᒪᔭᐅᔪᓂᑦ  
ᐱᔨᑦᑎᖅᑕᐅᔪᑦ ᑖᓐᓇ ᑭᓪᓕᖃᖅᑎᑕᐅᖏᑦᑑᖅ? 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᓚᐅᑐᒍᑦ ᑕᐃᒪ ᐃᖃᔫᑎᖃᓚᐅᖅᖢᑕ 
ᐊᓂᐊᖃᕐᓇᖏᖅᑐᓕᕆᔨᑯᓐᓂᑦ ᑲᓇᑕᒥᑦ. 
ᖃᐅᔨᒐᑦᑕᓗ ᑖᓐᓇ ᐅᓄᕐᓂᖅᓴᐅᓂᐊᕐᓂᖓᓄᑦ 
ᓱᕐᓗ ᐊᖏᖃᑎᒌᒍᑎᒋᔭᑦᑎᓂᑦ ᒐᕙᒪᑐᖃᒃᑯᓪᓗ 
ᐋᕿᒋᐊᖅᓯᓚᐅᖅᑐᒍᑦ ᑖᑯᓂᖓ ᑲᓇᑕᒥᑦ 
ᐋᓂᐊᖃᕐᓇᖏᖅᑐᓕᕆᔨᓐᓂᑦ. 
ᐱᓕᕆᖃᑎᒋᑦᓯᐊᖃᑦᑕᖅᑕᕗᑦ ᑖᒃᑯᐊ ᑕᒪᒃᑯᐊ 
ᓇᓚᐅᓴᖅᑕᐅᖃᑦᑕᕐᓂᖏ ᑮᓇᐅᔭᑦ. 
 
ᐊᒻᒪᓗᑦᑕᐅᖅ ᐃᓱᒫᓗᒍᑎᖃᖅᖢᑕ ᑕᒪᑐᒪ 
ᐊᑭᑦᑐᖅᐸᓕᐊᑐᐃᓐᓇᕐᓂᖓᓄᑦ 
ᓇᓪᓕᐅᒃᑯᒫᖁᑎᖃᓐᖏᑦᑐᓄᑦ 
ᐋᓐᓂᐊᕕᓕᐊᕈᓐᓇᐅᑎᒃᑯᑦ ᑕᐃᒪ 
ᐅᖃᓪᓚᖃᑎᒋᓚᐅᕋᒃᑭᑦ ᑖᒃᑯᐊ ᑲᑎᒪᔨᕋᓛᕆᔭᖏᑦ 
ᐊᓂᐊᖃᕐᓇᖏᖅᑐᓕᕆᔨᑯᑦ ᑲᓇᑕᒥᑦ 
ᑐᑭᓯᕚᓕᕈᓐᓇᖁᓪᓗᑕ ᖃᓪᓗᓈᑦ 
ᓄᓇᖓᓐᓅᑎᑦᑎᖃᑦᑕᕐᒪᖔᑦᑕᓗ ᑖᑯᑎᒎᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᑎᖃᕈᓐᓃᕋᒪ ᐅᖃᕈᒪᔪᓂᒃ. 
ᐋᓂᐊᖃᕐᓇᒋᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑖᒃᑯᐊ 
ᓇᓪᓕᐅᑯᒫᑦ ᐋᓂᐊᑐᓕᕆᓂᕐᒧᑦ.  
ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$53,155,000. ᐊᖏᖅᐱᓰ?.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼ-3-ᒧᑦ ᐅᑎᕆᐊᕐᒥᓗᑕ, 
ᓇᐃᓕᒋᐊᖅᓯᒪᔪᑦ ᐋᓂᐊᖃᕐᓇᒋᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐊᒡᒍᖅᑐᖅᓯᒪᔪᑦ ᐊᑐᖅᑐᒃᓴᖏᑦ 
ᓂᕈᐊᑕᐅᓂᐊᖅᑐᑦ. $296,988,000. ᐊᖏᖅᐱᓰ?. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 
ᐋᓂᐊᖃᕐᓇᒋᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᐊᓂᒡᒪᑕ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ 
ᑰᓕ, ᒥᔅ ᑕᐅᓐ ᐊᒻᒪᓗ ᒥᔅ ᕚᑦ. ᖃᐃᓯᒪᖃᐅᒻᒪᑕ 
ᑲᑎᒪᔨᕋᓛᒻᑎᓐᓄᑦ ᐊᖓᔪᖅᑳᖅ ᑰᓕ 
ᑭᖑᓪᓕᐹᖅᓯᐅᑎᖃᖅᐹ? 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ. 
ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 
ᐱᓕᕆᔨᒃᑲ ᖁᔭᓐᓇᒦᖅᖢᒋᑦ ᑕᐃᓇᓗ ᑐᖏᓕᕋ 
ᑕᒫᓂᖏᑦᑐᒐᓗᐊᖅ ᖁᔭᓐᓇᒦᖅᖢᒍᑦ 
ᑮᓇᐳᔭᓕᕆᔨᕗᑦ, ᑎᐴᓚ ᕚᑦ, ᐊᒻᒪᓗ ᑖᓐᓇ 
ᑐᖏᓕᐅᑉ ᐃᑲᔪᖅᑎᖓ, ᕌᔅ ᑕᐅᓐ. 
 
ᐊᒻᒪ ᑖᒃᑯᐊ ᑲᑎᒪᔩᑦ ᐊᐱᖅᓱᖃᑕᖃᐅᔪᑦ 
ᖁᔭᓐᓇᒦᕋᓗᒃ ᑕᒪᕐᒥᑦᑎᐊᖅ. (ᑐᓵᔨᑎᒍᑦ) 
ᐱᒻᒪᕆᐅᓕᐊᒪᑕ ᑖᒃᑯᐊ ᐊᐱᖁᑎᒋᔭᐅᖃᑦᑕᖃᐅᔪᑦ 
ᐅᖃᐅᔪᖅᑕᐅᖃᑕᖃᐅᒐᑕᓗ ᑕᐃᒪᓐᓇ 
ᐱᔭᕆᐊᑐᔪᒻᒪᕆᐅᒐᑦᑕ 
ᐋᓂᐊᖃᓇᖏᑦᑐᓕᕆᔨᐅᓪᓗᑕ ᐃᓄᓕᕆᔨᐅᓪᓗᑕᓗ. 
ᐊᒻᒪᓗ ᐊᑭᕋᕆᔭᐅᖃᑦᑕᖅᖢᑕ 
ᐱᔨᑦᑎᕋᑦᑎᐊᕆᐊᖃᖅᖢᑕᓗ ᑭᒃᑯᑐᐃᓐᓇᕐᓂᑦ. 
ᑖᒃᑯᐊ ᐱᓕᕆᐊᕆᔭᖅᐳᑦ ᐱᒻᒪᕆᐅᑎᓐᓂᐊᖅᑕᕗᑦ. 
 
ᑖᒃᑯᐊ ᒥᓂᔅᑕᐅᖃᑎᒃᑲ ᑯᔭᓐᓇᒦᖅᖢᒋᓪᓗ 
ᐃᑲᔪᖃᑦᑕᖅᓯᒪᒡᒪᑕ ᑖᑯᓂᖓ. ᐊᒻᒪ ᓗᑦᑕᐅᖅ 
ᐅᓂᒃᑳᖏᓐᓇᖃᑦᑕᕐᓕᐊᖅᑐᖓ ᑲᑎᒪᔨᐅᔪᓄᑦ 
ᐊᓯᔾᔨᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ. ᐊᒻᒪᓗᖅᑕᐅᖅ 
ᐊᐱᖅᓱᖃᑦᑕᕐᓂᐊᖅᐳᓯ ᐸᐃᖅᑯᑎᒃᓴᖃᑐᐊᕌᖓᑦᓯ 
ᖃᖓᑐᐃᓐᓇᖅ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑎ 
ᑖᒃᑯᓂᖓ ᐊᓂᑎᑦᓯᓚᐅᕐᒥᓕ.  

ᒪᓕᒐᒃᓴᖅ 01 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2011-2012 - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ - 
ᐃᓕᓐᓂᐊᖅᑐᓕᕆᔨᒃᑯᑦ  

 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ. 
ᑕᐃᒪ ᐊᐱᕆᒍᒪᔭᕋ ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᔅᑕ ᑐᑐ 
ᒪᑐᐃᖅᓯᖁᓪᓗᒍ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓐᓄᓴᒃᑯᑦ. ᐄ, ᖁᕕᐊᓱᑉᐳᖓ 
ᑲᑎᒪᖃᑎᖃᕈᓐᓇᕋᒪ ᑲᑎᒪᔨᐅᔪᓂᒃ 2011-12 
ᐊᑐᕈᒫᕐᓂᐊᖅᑐᓂᒃ ᐸᕐᓇᐅᑎᒋᔭᐅᓯᒪᔪᓂᒡᓗ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐃᒃᓯᕙᐅᑖᖅ, ᑖᓐᓇ ᐃᓕᓐᓂᐊᕐᓂᖅ ᑕᒪᓐᓇ 
ᑐᓐᖓᓂᕆᔭᐅᖕᒪᑦ ᐋᓐᓂᐊᖅᑕᐃᓕᒪᓂᕐᒧᑦ, 
ᓴᓐᖏᓂᕐᒧᑦ, ᐊᒻᒪᓗ ᐱᕙᓪᓕᐊᓂᕐᒧᑦ ᓄᓇᕗᒥ. 
ᒐᕙᒪᒃᑯᑦ ᑕᐃᒪ ᐃᓕᓐᓂᐊᖅᑐᓕᕆᓂᕐᒥᒃ 
ᐱᕚᓪᓕᖅᑎᑦᓯᓯᒪᕗᑦ ᓇᖕᒥᓂᖅᓱᖅᐸᓪᓕᐊᓂᕐᒧᑦ 
ᐃᓕᓐᓂᐊᕐᓗᑎᒃ ᑖᒃᑯᐊ ᒪᓕᒡᓗᒋᑦ ᑕᒪᑉᑕ 
ᓯᕗᓪᓕᖅᐸᐅᑎᑕᐅᒋᐊᖃᖅᑐᖅ. ᑕᐃᒪᓐᓇ 
ᓄᓇᕗᒥᐅᑦ ᓴᓇᕐᕈᑎᖃᖅᑎᒋᐊᖃᖅᐸᕗᑦ ᑕᐃᒪᓐᓇ 
ᐱᓕᕆᕙᓪᓕᐊᔪᓐᓇᖁᓪᓗᒋᑦ ᓯᕗᓂᒃᓴᐅᔪᒥ 
ᐱᕚᓪᓕᕈᑎᖃᕈᓐᓇᖁᓪᓗᒋᑦ ᓄᓇᕗᒥ 
ᑲᓇᑕᓗᒃᑖᒥᓗ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᖅᐳᑦ ᑖᒃᑯᓂᖓ 
ᐊᑲᐅᔪᓂᒃ ᐊᑯᓂᐅᔪᒃᑯᑦ 
ᐃᓕᓐᓂᐊᕈᑎᖃᕈᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ  
ᓄᓇᕗᒥᐅᑕᐅᔪᑦ. ᓱᕈᓯᐅᓪᓗᑎᒃ 
ᐃᓕᓐᓂᐊᖅᑎᑕᐅᖃᑦᑕᖅᐳᑦ ᑕᐃᒪᓐᓇᓗ 
ᐃᓄᑦᑎᑐᓪᓗ ᖃᓪᓗᓈᑎᑐᓪᓗ 
ᐃᓕᓐᓂᐊᓕᓵᖃᑦᑕᖅᖢᑎᒃ ᒍᕋᐃᑦ 12-ᒧᑦ ᑎᑭᓪᓗᒍ 
ᐊᒻᒪᓗᑦᑕᐅᖅ ᐃᓐᓇᐅᑦᓯᐊᕙᖕᓂᕐᒧᑦ 
ᐃᓕᓐᓂᐊᕈᑎᖃᕐᓗᑎᒃ ᐱᓕᕆᐊᕆᓂᐊᖅᑕᒥᓂᒃ. 
ᑕᒪᓐᓇ ᐱᕈᖅᐸᓪᓕᐊᔪᖅ ᐱᔾᔪᑎᒋᓪᓗᒍ 
ᐃᖅᑲᓇᐃᔮᒐᒃᓴᐃᑦ ᐃᒪᓐᓇ ᐃᓄᓕᕆᓂᖅ ᓲᕐᓗ 
ᑲᒪᒋᔭᐅᖃᑕᐅᔪᓐᓇᖁᓪᓗᒍ 
ᐃᓕᓐᓂᐊᖅᓯᒪᑦᓯᐊᕐᓗᑎᒃ, ᓴᓐᖏᓂᖃᑦᓯᐊᕐᓗᑎᒃ, 
ᐃᓕᓐᓂᐊᖅᓯᒪᑦᓯᐊᕐᓗᑎᒃ. 
 
ᐃᒃᓯᕙᐅᑖᖅ, ᐊᒃᓱᕉᑎᖃᖅᐳᒍᑦ 
ᐊᑲᐅᓯᕚᓪᓕᖅᑎᑕᐅᔪᓐᓇᖁᓪᓗᒋᑦ ᐱᓕᕆᐊᖅᐳᑦ  

ᐱᔨᑦᓯᕋᐅᑎᕗᓪᓗ ᐃᓅᓯᖏᑦ ᓄᓇᕗᒥᐅᑦ 
ᐱᕚᓪᓕᖁᓪᓗᒋᑦ. ᑕᐃᒪᓐᓇ ᐱᔾᔪᑎᒋᓪᓗᒍ 
ᐱᖁᔨᕗᒍᑦ ᑕᒪᒃᑯᓂᖓ 
ᐊᖏᓪᓕᒋᐊᖅᑎᑕᐅᒋᐊᖃᕐᓂᐊᖅᑐᓂᒃ 
ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᓂᕐᒧᑦ 
ᑮᓇᐅᔭᖁᑎᒋᓂᐊᖅᑕᖏᓐᓂᒃ ᐅᑯᐊ 
ᑮᓇᐅᔭᖃᖅᑎᑦᓯᓂᖅ, ᐊᑐᓕᖅᑎᑦᓯᓂᖅ, 
ᑲᔪᓯᑎᑕᐅᑦᓯᐊᕈᓐᓇᖁᓪᓗᒍ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐊᒻᒪᓗ ᐃᑲᔪᖅᑕᐅᓪᓗᑎᒃ ᑕᒪᒃᑯᐊ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑦᑕᖅᑐᑦ ᐊᒻᒪᓗ 
ᐅᓄᖅᓯᒋᐊᖁᓪᓗᒋᑦ ᑖᒃᑯᐊ ᒪᕐᕉᒃ ᐃᓄᓕᕆᓂᕐᒧᑦ 
ᐃᑲᔫᑕᐅᖃᑦᑕᖅᑐᑦ. 
 
ᑕᒪᒃᑯᓂᖓ ᐅᖃᐅᓯᖃᓗᐊᓚᐅᓐᖏᓐᓂᕋᓂ 
ᐸᕐᓇᐅᑎᒋᓯᒪᔭᑦᑎᓐᓂᒃ ᑕᐃᒪ ᐅᖃᐅᓯᖃᕈᒪᔪᖓ 
ᑕᒪᒃᑯᓂᖓ ᐊᓯᔾᔨᖅᑕᐅᓯᒪᔪᓂᒃ ᐸᕐᓇᐅᑎᑦᑎᓐᓂ 
ᐊᒻᒪᓗ ᐊᑐᕈᒫᕐᓂᐊᖅᑕᑦᑎᓐᓂ. ᐊᕐᕌᓂᐅᓚᐅᖅᑐᒥ 
ᑖᒃᑯᐊ ᑲᑎᒪᔨᕋᓛᑦ ᓵᖓᓅᓚᐅᖅᑎᓪᓗᑕ 
ᑐᓴᖅᑎᑕᐅᖃᑦᑕᓚᐅᖅᑐᒍᑦ ᑕᒪᒃᑯᓂᖓ 
ᓈᒻᒪᖃᑦᑕᓐᖏᓐᓂᖏᓐᓂ ᑖᒃᑯᐊ ᒪᕐᕉᒃ 
ᑎᑎᕋᖅᓯᒪᔫᒃ. ᐃᒃᓯᕙᐅᑖᖅ, ᑐᓵᓚᐅᖅᐳᒍᑦ, 
ᓈᓚᓚᐅᖅᐳᒍᑦ ᐱᖁᔨᕗᖔᕈᑕᐅᔪᓂᒃ 
ᑐᒃᓯᕋᖅᑎᓪᓗᒋᑦ ᒪᓕᒐᓕᐅᖅᑎᒃᑯᑦ 
ᐊᓯᔾᔨᖅᓯᒪᓕᖅᑕᕗᑦ ᐸᕐᓇᐅᑎᒋᔭᐅᓯᒪᔪᑦ ᑖᒃᑯᓇᓂ 
ᐊᑐᕈᒫᕐᓂᐊᖅᑐᓂᓗ. ᑕᒪᓐᓇ ᐱᔾᔪᑎᒋᓪᓗᒍ 
ᐋᖅᑭᒃᓱᐃᓯᒪᕗᒍᑦ ᐸᕐᓇᐅᑎᒋᔭᑦᑎᓐᓂᒃ ᑕᒡᕙᓂ 
ᐱᓕᕆᓂᕐᒧᑦ ᐸᕐᓇᐅᑎᒋᔭᐅᓂᐊᖅᑐᒥᒃ. 
 
ᐅᔾᔨᕆᓂᐊᖅᐸᓯ ᑕᐃᒪᒎᖅ ᐊᕕᒃᓯᒪᓕᖅᑐᒍᑦ 
ᐃᖃᓗᖕᓂ ᐊᓯᖏᓐᓂᓗ ᑕᒪᒃᑯᐊ ᐊᐅᓚᓂᕆᔭᐅᔪᑦ, 
ᐱᓗᐊᖅᑐᒥᒃ ᑖᒃᑯᐊ ᒍᕋᐃᑦ 12 
ᐃᓕᓐᓂᐊᓕᓵᖅᑐᓪᓗ ᐊᕕᒃᑕᐅᓯᒪᓕᖅᑐᑎᒃ, ᐊᒻᒪᓗ 
ᓱᕈᓰᑦ ᓲᕐᓗ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ 
ᐱᔾᔪᑎᒋᓪᓗᒋᑦ ᐃᓚᓕᐅᑎᓚᐅᖅᑕᕗᑦ ᑕᒪᒃᑯᐊ 
ᓂᖃᐃᑐᖃᑦᑕᖅᑐᑦ, ᐃᓕᓐᓂᐊᖅᑎᑕᐅᖃᑦᑕᖅᑐᑦ, 
ᓱᕈᓰᓪᓗ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ. ᑖᒃᑯᐊ 
ᐊᓯᔾᔨᖅᑕᑐᐊᕆᓚᐅᖅᑕᕗᑦ ᑕᒪᒃᑯᐊ ᐊᑎᖏᑦ, 
ᑕᐃᒎᓯᖏᑦ ᐱᓕᕆᐊᕆᔭᑦᑕ ᑕᐃᒪᓐᓇ  

ᒪᓕᒍᑎᑦᓯᐊᕈᓐᓇᖁᓪᓗᒋᑦ.  
 
ᐃᒃᓯᕙᐅᑖᖅ, ᑕᐃᒪᑐᖅ ᐃᖅᑲᓇᐃᔭᖃᑎᒋᔭᓯᓗ 
ᑕᒪᓐᓇ ᖁᕕᐊᒋᓂᖅᓴᕆᓂᐊᖅᑕᓯ 
ᑐᑭᓯᓇᕐᓂᖅᓴᐅᓗᒍᓗ. 
 
ᐃᒃᓯᕙᐅᑖᖅ, ᑕᐃᒪᓐᓇ ᐸᕐᓇᐅᑎᒋᔭᖅᐳᑦ 
ᐱᓕᕆᐊᕆᓪᓚᕆᖕᓂᐊᕐᓗᑎᒍᑦ 
ᑮᓇᐅᔭᖅᑐᕈᑎᑖᕐᓂᐊᖅᐳᒍᑦ $225 ᒥᓕᐊᓐ 2011-
2012-ᖑᓂᐊᖅᑐᒥ. ᑖᒃᑦᑯᐊ $18 ᒥᓕᐊᓂᒃ 
ᐅᓄᖅᓯᒋᐊᕈᑎᖃᖅᐳᑦ ᐊᕐᕌᓂᐅᓚᐅᖅᑐᒥᑦ. ᑕᒪᒃᑯᐊ 
ᐅᓄᖅᓯᒋᐊᕈᑎᒋᔭᐅᔪᑦ ᑮᓇᐅᔭᓄᑦ ᐱᒻᒪᕆᐅᔪᓄᑦ 
ᐊᑐᖅᑕᐅᓂᐊᖅᐳᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᐅᓄᖅᓯᒋᐊᕈᒪᕗᑦ 
ᑮᓇᐅᔭᓂᒃ $8,400,000-ᓂᒃ ᐊᐅᓚᒍᑕᐅᓂᐊᖅᑐᓂᒃ 
ᐊᑐᓕᖅᑎᑕᐅᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᑦ ᑕᒪᒃᑯᐊ ᐃᓕᓐᓂᐊᓕᓵᖅᑐᑦ ᒍᕋᐃᑦ 12-ᒧᑦ 
ᐱᔾᔪᑎᒋᓪᓗᒋᑦ. ᑕᒪᒃᑯᐊ ᓄᑖᑦ ᑮᓇᐅᖑᔭᑦ 
ᑕᐃᑉᓱᒪᓂᑐᖃᖅ ᓲᕐᓗ 
ᐱᒋᐊᖅᑕᐅᒋᐊᖃᓚᐅᖅᓯᒪᖕᒪᑦ ᐸᕐᓇᐅᑎᖃᖅᑎᓪᓗᑕ 
ᓄᑖᒥᒃ. ᑕᒪᒃᑯᐊᓗ ᐊᔾᔨᒌᓐᖏᑦᑐᓄᑦ $7,400,000 
ᑕᒃᑯᐊ ᐊᑐᖅᑕᐅᓂᐊᕐᓗᑎᒃ ᑕᒪᒃᑯᓄᖓ 
ᐃᓕᓴᐃᔨᓄᑦ, ᐃᑲᔪᖅᓯᖏᓐᓄᓪᓗ ᐃᓕᓐᓂᐊᕐᕕᖕᒥ 
ᐊᑐᖅᑕᐅᓂᐊᖅᖢᑎᒃ. ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓂᐊᖅᐳᑦ ᐃᓕᓐᓂᐊᖅᑐᑦ ᐊᒻᒪᓗᑦᑕᐅᖅ 
ᐃᓕᓴᐃᔨᖏᑦ ᖃᑦᓯᐅᓂᖏᑦ 
ᓈᒻᒪᒃᑎᑕᐅᔪᓐᓇᑦᑎᐊᖁᓪᓗᒋᑦ ᑕᕝᕙᓂ 
ᐅᖃᖅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᒪᓕᒡᓗᒋᑦ. 
 
ᑕᒪᒃᑯᐊ ᐃᓕᓐᓂᐊᖅᑎᑦᑎᔨᐅᔪᑦ 
ᑲᔪᓯᑦᑎᐊᖁᒐᑦᑎᒍᑦ ᑲᔪᓯᑦᑎᐊᕐᓂᐊᕐᒪᑕ 
ᐃᓕᓐᓂᐊᖅᑐᖁᑎᕗᑦ. ᑕᐃᒪᓐᓇ 
ᐊᔪᓐᖏᑦᑎᐊᖅᑐᓂᒃ ᑕᐃᒪᓐᓇ ᐱᒍᒪᑦᑎᐊᖅᑐᓂᒃ 
ᐃᓕᓴᐃᔨᖃᓐᖏᑉᐸᑕ ᑕᒪᓐᓇ 
ᑲᔪᓯᑦᑎᐊᕈᓐᓇᕋᔭᓐᖏᒻᒪᑦ. ᖁᔭᓐᓇᒦᖅᐸᒃᑲ 
ᐃᓕᓴᐃᔨᑦ ᐊᒻᒪᓗᑦᑕᐅᖅ ᖁᔭᓐᓇᒦᖅᖢᒋᑦ 
ᐊᒃᓱᕈᖅᑐᒻᒪᕆᐅᖃᑦᑕᕐᒪᑕ ᑎᓕᐅᕆᓪᓗᑎᒃ 
ᐃᓕᓐᓂᐊᖅᑎᓂᒃ. 
 
ᐃᒃᓯᕙᐅᑖᖅ, ᑕᒪᓐᓇ ᐊᑭᓕᖅᑕᐅᓂᖓ ᒪᓕᒐᖅ 
ᐃᓕᓐᓂᐊᖅᑐᓕᕆᓂᕐᒧᑦ  

ᐊᑯᓂᑲᓪᓚ ᑕᒪᓐᓇ ᐱᕙᓪᓕᐊᔭᐅᓂᐊᕐᒪᑦ ᐊᒻᒪᓗ 
ᐱᓕᕆᐊᕆᔭᐅᑦᑎᐊᕐᓗᓂ ᐆᒻᒪᕆᒃᑐᓄᑦ ᐊᒥᓱᓄᑦ. 
ᐱᓕᕆᐊᖃᐃᓐᓇᖅᐳᒍᑦ ᑕᒪᒃᑯᓂᖓ 
ᐱᖁᔭᕋᓛᖏᓐᓂᒃ ᐊᑐᓕᖅᑎᑦᓯᕙᓪᓕᐊᓪᓗᑕᓗ 
ᑕᒪᒃᑯᓂᖓ ᐊᕐᕌᒎᓂᐊᖅᑐᓂᒃ. 
ᐱᓕᕆᖃᑎᒋᑦᑎᐊᖅᑕᕗᑦ ᐃᓕᓐᓂᐊᖅᑐᓕᕆᔨᐅᔪᑦ. 
ᐊᒻᒪᓗ ᖃᐅᔨᒪᑦᑎᐊᕈᒪᓪᓗᑕ ᓄᓇᓕᖕᓂᑦ 
ᐱᒍᒪᔭᐅᔪᓂᒃ. ᑕᐃᒪᓐᓇ ᑲᑐᔾᔨᖃᑎᒌᑦᑎᐊᕐᓗᑕ 
ᐊᔾᔨᒌᒍᓐᓃᖅᑎᑦᓯᒍᓐᓇᕐᓂᐊᕋᑦᑕ 
ᑲᔪᓯᑦᑎᐊᖅᑎᑦᑎᓗᑕᓗ ᒪᓕᒐᕐᒥᒃ. ᖁᔭᓐᓇᒦᕈᒪᔭᒃᑲ 
ᐱᓕᕆᖃᑎᒃᑲ ᑕᒪᕐᒥᒃ. ᐃᖅᑲᓇᐃᔭᖃᑦᑕᖅᓯᒪᖕᒪᑕᓗ 
ᐊᔾᔨᐅᓐᖏᑦᑐᒥᒃ ᓄᑖᓂᒡᓗ ᐃᓕᓐᓂᐊᕐᓂᕐᒧᑦ 
ᓴᖅᑭᔮᖅᑎᑦᑎᑦᑎᐊᕐᓗᑎᒃ. 
 
ᑕᐃᒪᓐᓇᐃᑎᓪᓗᒍ $500,000 ᑖᒃᑯᐊ ᑮᓇᐅᔭᑦ 
ᐊᑐᒐᒃᓴᐅᑎᑕᐅᓯᒪᕗᑦ ᐊᕐᕌᒍᒥ ᐊᑐᖅᑐᒥᒃ 
ᐊᑐᓕᖅᑕᐅᑎᑕᐅᓂᐊᕐᓂᖓᓄᑦ ᒪᓕᒐᖅ 2011-
2012-ᒥᓗ. ᑖᒃᑯᐊ ᑮᓇᐅᔭᑦ ᐊᑭᓕᖅᑐᕈᑎᒃᓴᐃᑦ 
ᐃᓕᓴᐃᔨᓄᑦ, ᐊᐅᓚᒍᑎᒃᓴᐅᓂᐊᕐᓗᑎᒃ 
ᑲᒪᒋᔨᐅᓂᐊᖅᑐᒧᑦ, ᐃᓕᓐᓂᐊᖅᑎᑦᑎᔨᐅᓂᐊᖅᑐᒧᑦ 
ᐃᓕᓐᓂᐊᕐᕕᐅᑉ ᐃᓗᐊᓂ ᑎᑎᖅᑲᓕᕆᓂᖅ ᐊᒻᒪᓗ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ. 
ᑮᓇᐅᔭᒃᑲᓐᓃᑦᑕᐅᖅ ᑖᒃᑯᐊ 
ᐃᑲᔪᕈᑕᐅᔪᓐᓇᕐᓂᐊᕐᒪᑕ 
ᑐᑭᓯᐅᒪᔾᔪᑎᖃᕈᓐᓇᖁᓪᓗᑕ ᐅᕙᒍᑦ 
ᐊᒃᓱᕈᖅᑐᓄᓪᓗ ᑖᒃᑯᓄᖓ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᓄᑦ. ᐃᑲᔪᖅᑎᐅᒍᑎᖃᖅᖢᑕᓗ 
ᐃᓕᓐᓂᐊᖅᑐᓂᒃ ᐱᔨᑦᓯᕋᖃᑦᑕᕐᓂᕐᒧᑦ 
ᑲᒪᒋᔭᐅᖃᑦᑕᕈᓐᓇᖁᓪᓗᒋᑦ ᐃᑲᔪᖅᑕᐅᖁᓪᓗᒋᑦ 
ᐃᓕᓐᓂᐊᖅᑐᑦ ᑲᔪᓯᑦᑎᐊᖁᓪᓗᒋᑦ. 
 
ᐊᒻᒪᓗᑦᑕᐅᖅ, ᐊᐱᕆᓯᒪᕗᒍᑦ $417,000-ᓂᒃ 
ᐱᒍᒪᓪᓗᑕ ᓱᕈᓯᓛᑦ 
ᐃᓕᓐᓂᐊᕈᑎᒃᓴᕆᖃᑦᑕᕋᔭᖅᑕᖏᓐᓂᒃ. 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓪᓗ 
ᖃᐅᔨᒪᕗᑦ ᑕᐃᒪᓐᓇ ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 
ᐱᖕᒪᕆᐅᖕᒪᑦ ᐊᑯᓂᐅᔪᒃᑯᑦ 
ᐃᓕᓐᓂᐊᖅᑎᑕᐅᑦᑎᐊᕈᓐᓇᖁᓪᓗᒋᑦ ᑭᒃᑯᓕᒫᑦ. 
ᑕᒪᒃᑯᐊ ᐊᔪᓐᖏᓐᓂᕆᔭᖏᑦ ᒪᒃᑯᒃᑐᑦ ᑕᐃᒪᓐᓇ 
ᑲᒪᒋᓗᒍ ᐱᐅᖕᒪᑦ 
ᐃᓕᓐᓂᐊᖅᑎᑕᐅᑦᑎᐊᖅᓯᒪᖁᓪᓗᒋᑦ ᓄᓇᕗᒻᒥ 
ᓯᕗᓂᒃᓴᕆᓂᐊᖅᑕᕗᑦ. ᐃᓕᓐᓂᐊᕈᑎᒃ ᐊᒻᒪᓗ 
ᐃᓕᓐᓂᐊᑦᑎᐊᕐᓂᖅ ᑕᒪᒃᑯᓄᖓ 

ᓱᕈᓯᓛᓄᑦ ᓱᕈᓯᓄᓪᓗ ᐊᓯᖏᓐᓄᑦ ᑕᐃᒪᓐᓇ 
ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓐᓂᐊᕈᑎᖏᑦ ᑕᐃᒃᑯᐊ ᑕᐃᒪ ᑕᒪᒃᑯᓂᖓ 
ᐱᓕᕆᐊᖃᕐᓂᐊᖅᐳᑦ ᓈᒻᒪᑦᑎᐊᕇᒍᓐᓇᖁᓪᓗᒋᑦ 
ᑕᒪᒃᑯᐊ ᒪᕐᕉᒃ ᐃᓕᓐᓂᐊᖃᑦᑕᕐᓂᐊᖅᑐᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᖃᑎᒌᒡᓗᑎᒃ ᓄᓇᕗᒻᒥ 
ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ 
ᐃᓕᓐᓂᐊᖅᑎᑦᑎᖃᑦᑕᖅᐳᑦ ᐃᓕᓴᐃᔨᒃᓴᐅᒐᔭᖅᑐᓂᒃ 
ᓄᓇᕗᒻᒥ. ᐅᓄᖅᓯᒋᐊᕈᑎᒃ ᑮᓇᐅᔭᑦ $330,000 
ᐊᕐᕌᒍᒥ ᐊᑐᕐᓂᐊᖅᑐᒥᒃ, ᐃᒪᓐᓇ ᐊᑐᖅᑕᐅᓂᐊᕐᒪᑕ 
ᐃᓕᓴᐃᔨᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 
ᓄᓇᕗᒻᒥᐅᑕᐃᑦ. ᑕᒪᓐᓇ ᐃᓕᓐᓂᐊᕈᑕᐅᓂᐊᖅᑐᖅ 
ᑲᔪᓯᒍᑕᐅᑦᑎᐊᕈᓐᓇᕐᓂᐊᕐᒪᑦ, ᓄᓇᕗᑦ ᒐᕙᒪᒃᑯᖏᑦ 
ᐃᖅᑲᓇᐃᔭᖅᑎᑖᖃᑦᑕᖁᓪᓗᒋᑦ ᐃᓄᒡᓚᕆᖕᓂᒃ 
ᓄᓇᕘᑖᕈᑎᒥ 23 ᒪᓕᒡᓗᒍ. ᐊᒻᒪᓗ 
ᐱᓕᕆᐊᕆᔪᒪᔭᖅᐳᑦ ᑕᐃᒪᓐᓇ ᐃᓄᑦᑎᑐᑦ 
ᖃᓪᓗᓈᑎᓪᓗ ᐃᓕᓐᓂᐊᑎᑦᑎᓂᕐᒥᑦ ᑖᒃᑯᐊ 
ᒪᓕᓪᓗᒋᑦ ᓴᐳᔾᔭᐅᒋᐊᖃᕐᓂᖏᑦ ᐃᓄᐃᑦ 
ᐅᖃᐅᓯᖏᑦ.  
 
ᐊᒻᒪᓗᑦᑕᐅᖅ, ᑮᓇᐅᔭᖅᑖᕈᒪᕗᒍᑦ $570,000 
ᐃᖅᑲᓇᐃᔭᖅᑎᓄᑦ ᓄᑖᓄᑦ ᐃᓕᓐᓂᐊᕐᕕᓐᓄᑦ 
ᐊᖏᓪᓕᒋᐊᖅᑎᑕᐅᓯᒪᔪᓐᓇᖁᓪᓗᒋᑦ 
ᐃᓕᓐᓂᐊᓂᕐᒧᑦ. ᑕᐃᒪᓐᓇ 
ᐃᓕᓐᓂᐊᑎᑦᑎᖃᑦᑕᕐᓂᖅ ᑕᒪᓐᓇ ᐱᒻᒪᕆᐅᒻᒪᑦ  
ᓄᓇᕗᒻᒥ ᐃᓕᓐᓂᐊᕐᕕᓐᓂ. ᐊᒻᒪ ᒐᕙᒪᑉᐳᑦ 
ᐱᓕᕆᐊᖃᕈᒪᕗᑦ ᑕᒪᒃᑯᐊ ᐃᓕᓴᖅᑐᑦ ᑕᐃᒪᓐᓇ 
ᐃᓕᓐᓂᐊᖅᑎᑕᐅᑦᑎᐊᕈᓐᓇᖁᓪᓗᒋᑦ 
ᓴᓐᖏᓂᕆᔭᖏᑦ ᐱᔪᒪᔭᖏᓪᓗ ᒪᓕᓪᓗᒋᑦ. 
ᐃᒃᓯᕙᐅᑖᖅ, ᑖᒃᑯᐊ ᐊᔾᔨᒌᖃᑦᑕᓐᖏᒻᒪᑕ 
ᐃᓕᓐᓂᐊᖅᑐᑯᓗᐃᑦ ᑕᐃᒪᓐᓇ 
ᐊᔾᔨᒌᓗᑦᑖᕈᓐᓇᖅᑲᑦᑕᖏᓪᓗᑎᓪᓗ 
ᐃᓕᑉᐸᓪᓕᐊᔭᖏᑦ.  
 
ᐊᒻᒪᓗ ᑭᖑᓪᓕᖅᐹᒥ, $3,800,000-ᓂᒃ 
ᐅᓄᖅᓯᒋᐊᖅᓯᓂᐊᖅᐳᒍᑦ ᐃᓕᓐᓂᐊᕐᕕᓐᓂ 
ᐃᖅᑲᓇᐃᔭᖅᑏᑦ ᑮᓇᐅᔭᓕᐊᖏᓐᓄᑦ $1,000,000 
ᐅᖓᑖᓄᑦ ᐊᑐᖅᑕᐅᓂᐊᖅᖢᑎᑦ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓄᑦ.  
ᐃᑲᔫᓯᐅᓂᐊᕐᖓᑕ ᐃᖅᑲᓇᐃᔭᖅᑎᓄᑦ ᐊᑭᓕᐅᓯᓄᑦ 
ᐃᓕᓐᓂᐊᕕᓐᓂ. 
 

ᐃᒃᓯᕙᐅᑖᖅ, ᑖᓐᓇ ᐃᓐᓇᐃᑦ 
ᐃᓕᕕᖏᓐᓅᑲᐃᓐᓇᓕᕐᒥᓗᖓ. ᐅᓄᖅᓯᒋᐊᕐᒪᑕ 
$2,500,000 ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 
ᐃᓕᓐᓂᐊᖃᑦᑕᖅᑐᓄᑦ ᐃᑲᔫᓯᐊᕆᕙᑦᑕᖏᑦ FANS-
ᖑᓂᕋᖅᑕᐅᖃᑦᑕᖅᑐᑦ. ᕕᕗᐊᕆ 21-ᖑᑎᓪᓗᒍ 
428-ᖑᓚᐅᖅᑐᐃᑦ ᐃᓕᓐᓂᐊᖅᑏᑦ 
ᑮᓇᐅᔭᖅᑖᖅᑎᑕᐅᔪᑦ 2010-011 ᐊᕐᕌᒍᖓᓂ 
ᐃᓕᓐᓂᐊᕐᓂᕐᒥ. 263-ᖑᓚᐅᖅᑐᑦ ᑕᒫᓂ ᓄᓇᕗᑦ 
ᓯᓚᑦᑐᓴᕐᕕᖓᓂ ᐊᑭᓕᐅᖃᑕᐅᓯᒪᔪᑦ 
ᐃᓕᓐᓂᐊᖅᑐᑦ, 165-ᖑᓪᓗᑎᑦ ᖃᓪᓗᓈᓄᑦ 
ᐃᓕᓐᓂᐊᕆᐊᖃᑕᐅᓯᒪᔪᑦ ᓯᓚᑦᑐᓴᕐᕕᒻᒧᑦ. ᓄᓇᕗᒻᒥ 
ᐃᓕᓐᓂᐊᖅᑏᑦ ᖁᕝᕙᓯᓐᓂᖅᓴᒧᑦ ᐃᓕᓐᓂᐊᕈᒪᒻᒪᑕ 
ᑐᓴᕈᒥᓇᕐᔪᐊᖅᑐᖅ ᑕᒪᓐᓇ. ᑐᑭᖃᕐᒪᑦ 
ᐊᔪᐃᓐᓈᖑᕙᓪᓕᐊᒻᒪᑦ ᑮᓇᐅᔭᖅᑐᕈᑎᔅᓴᐃᓪᓗ 
ᐃᓚᒋᐊᕈᑏᑦ ᓇᓗᓇᕈᓐᓃᖅᑐᑦ 
ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕈᒪᓂᖅᓴᐅᓕᕐᖓᑕ. 
ᐊᒻᒪᓗ, ᓇᓗᓇᕈᓐᓃᖅᓱᓂ FANS ᐃᑲᔫᓯᐊᖑᕙᑦᑐᑦ 
ᐃᓕᓐᓂᐊᖅᑎᓄᑦ 
ᐋᖅᑭᒋᐊᖅᐸᓪᓕᐊᑐᐃᓐᓇᖑᓱᒻᒪᑕ. ᓄᓇᕗᒻᒥᐅᑕᐃᑦ 
ᐃᓕᓐᓂᐊᖅᑏᑦ ᐃᓚᐃᓐᓈᖅᑕᐅᖏᑦᑎᐊᕐᓗᑎᑦ 
ᐊᑐᐃᓐᓇᖃᑦᑎᐊᕐᓗᑐᑦ ᓱᒃᑲᔾᔫᒥᔪᒥᓪᓗ 
ᑮᓇᐅᔭᖅᑖᖅᑎᑕᐅᕙᓪᓗᑎᑦ.  
 
ᐃᒃᓯᕙᐅᑖᖅ, ᐱᓕᕆᕝᕕᕗᑦ 
ᐱᓕᕆᐊᖃᑎᖃᑦᓯᐊᖅᓯᒪᒻᒪᑕ ᓄᓇᕗᑦ 
ᓯᓚᑦᑐᓴᕐᕕᖓᓂ ᐅᐸᓗᖓᐃᖅᓯᖃᑎᒋᓪᓗᒋᑦ 
ᑕᐃᑲᓂ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᖅ 
ᐊᕐᕌᓂ ᒪᑐᐃᓚᐅᖅᑐᖅ ᖁᔭᓇᓪᓚᕆᑦᑐᖅ 
ᒪᑐᐃᖅᑎᑕᐅᓚᐅᕐᒪᑦ ᓄᓇᕗᒻᒥ ᑕᒫᓂ 
ᐊᓚᐃᓂᐊᒋᓪᓚᕆᑦᑕᕗᑦ ᒪᑐᐃᖓᓕᕐᒪᑦ. 
ᑲᑐᔾᔨᖃᑎᖃᐃᓐᓇᓂᐊᖅᑐᒍᑦ ᐃᓪᓗᓕᕆᓂᕐᒧᑦ 
ᓱᓇᒃᑯᑎᔅᓴᖏᓪᓗ ᐃᓪᓘᑉ ᒐᕙᒪᑐᖃᒃᑯᓐᓂᑦ 
ᒪᓕᒐᖏᓐᓂᓪᓗ.  
 
ᓄᓇᕗᒻᒥ ᐃᖅᑲᓇᐃᔭᕆᐅᖅᓴᓯᓐᓈᑦ ᐃᓕᓐᓂᐊᖅᑐᑦ 
ᑕᐃᑲᓂ ᓄᓇᖓᓐᓂ ᑮᓇᐅᔭᖅᑎᒍᑦ 
ᐃᑲᔪᖃᑦᑕᕋᑦᑎᒍ, ᖃᓄᑐᐃᓐᓇᕐᓗ 
ᐱᓕᒻᒪᔅᓴᐅᑎᔅᓴᓂᑦ. ᑲᔪᖏᖅᑐᐃᔪᒪᕗᖓ ᐊᒻᒪᓗ 
ᓇᒻᒥᓂᖃᐅᖅᑐᑦ ᑕᐃᒃᑯᐊ ᐃᖅᑲᓇᐃᔭᕐᕖᑦ 
ᐱᖃᑕᐅᑦᓯᐊᖁᓪᓗᒋᑦ. ᐱᖃᑕᐅᑦᓯᐊᖃᑦᑕᕐᒪᑕᓗ 
ᐃᑲᔪᖅᑐᐃᕙᒻᒪᑕᓗ ᖁᔭᓐᓇᒦᖅᓱᒋᑦ. ᓄᓇᕗᒻᒥᐅᑦ 
ᑕᒪᑐᒥᖓ ᓴᓇᒋᐅᖅᓴᓂᕐᒧᑦ ᐱᓕᒻᒪᖅᓴᐃᓂᕐᒥᑦ  
ᒪᑭᑉᐸᓪᓕᐊᓚᖓᒻᒪᑕ ᓇᓗᓇᓐᖏᑦᑐᖅ ᐃᒻᒥᓂᒃ.  

ᐃᒃᓯᕙᐅᑖᖅ, ᑕᒪᓐᓇ ᐃᑲᔪᕐᓂᖃᓐᖑᓱᒻᒥᔪᖅ 
ᐃᓕᓐᓂᐊᕐᓂᖅ ᐊᔪᖅᓴᕈᓐᓃᐸᓪᓕᐊᓂᖅᓴᐅᖁᓪᓗᒋᑦ 
ᐱᓕᒻᒪᒃᑯᑎᑦ ᐃᓄᓕᕆᔭᓐᖏᓂᖅᓴᐅᖃᑦᑕᓕᕐᓗᑎᓪᓗ 
ᓱᒃᑯᐊᕿᖃᑦᑕᖅᑐᑦ. ᑕᒪᓐᓇ 
ᓯᕗᓪᓕᐅᑎᓪᓚᕆᒃᑲᑦᑎᒍ, ᐱᓂᐊᕐᓂᖃᓪᓚᕆᑦᑐᒍᑦ 
ᑕᒪᑉᑕ ᓯᕗᓪᓕᐅᔾᔭᐅᖁᓯᒪᔭᖏᑦ ᑕᒪᑉᑕᑎᑦᑎᒍᑦ 
ᑲᔪᓯᑎᒐᓱᐊᖅᑐᒋᑦ ᐱᕙᓪᓕᐊᓂᒃᑯᑦ ᑕᒫᓂ.  
 
ᐃᒃᓯᕙᐅᑖᖅ, ᑐᓴᖃᑦᑕᕋᑦᑕ ᑖᒃᑯᐊ 
ᐱᔭᕆᐊᑭᓗᐊᖃᑦᑕᕐᒪᑕ ᐃᓄᓕᕆᔭᖅᑐᖃᑦᑕ 
ᐃᓄᓕᕆᔨᑦᑕᕕᓂᒃ ᐊᑭᓕᖅᑕᐅᖃᑦᑕᖅᑐᑦ 
ᐱᑎᑕᐅᖃᑦᑕᕐᓂᖏᑦ. ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ 
ᐃᑲᔪᖅᑐᐃᕗᑦ ᐃᒻᒥᓂᒃ ᐃᓄᐃᑦ 
ᒪᑭᑉᐸᓪᓕᐊᒋᐊᖃᕐᓂᖏᓐᓂᒃ ᐃᖅᑲᓇᐃᔭᕐᓂᒃᑯᑦ 
ᐃᓕᓐᓂᐊᕐᓂᒃᑯᑦ ᐱᓕᒻᒪᓴᕐᓂᒃᑯᑦ ᐊᓯᖏᑎᒍᓪᓗ 
ᓇᒻᒥᓂᖅ ᒪᑭᑉᐸᓪᓕᐊᒍᑎᔅᓴᓂᑦ. ᑭᓯᐊᓂ ᑖᒃᑯᐊ 
ᐃᒻᒥᓂᒃ ᐃᓄᑦᑕᖏᑦ ᐱᔪᒪᓗᑎᐅᒋᐊᖃᕐᒥᒻᒪᑕ 
ᐃᒻᒥᓂᒃ ᒪᑭᑉᐸᓪᓕᐊᒍᒪᒍᑎᑦ 
ᑲᑐᔾᔨᖃᑎᒋᑦᑎᐊᕐᓗᒋᑦ.  
 
ᑖᒃᑯᐊ ᐃᓄᓕᕆᔨᖃᑦᑕᖅᑐᑦ ᑖᒃᑯᐊ 
ᑮᓇᐅᔭᑭᔅᓴᓗᐊᖃᑦᑕᖅᑐᑦ, ᐊᔪᖅᓴᖃᑦᑕᖅᑐᑦ ᐊᒻᒪᓗ 
ᕿᑐᓐᖓᖃᕈᑎ ᐅᕝᕙᓘᓐᓃᖅ ᐸᖅᑭᔭᖃᕈᑎ, 
ᑐᕌᒐᖃᕈᒪᒐᑦᑕ ᐅᓄᖅᓯᒋᐊᖁᔨᓗᑕ $3 ᒥᓕᐊᓂᒃ 
ᓂᕿᓄᑦ ᐊᓐᓄᕌᓄᑦ. ᐊᒻᒪᑦᑕᐅᖅ, ᑮᓇᐅᔭᑦ 
ᐊᑐᕈᒫᓂᐊᖅᑐᑦ ᐊᖏᖅᑕᐅᑉᐸᑕ ᓂᕿᑖᕈᑎᒃᓴᓄᑦ 
15 ᐳᓴᒥᑦ ᐊᑭᑦᑐᕆᐊᓂᐊᖅᑐᑎᑦ. ᐊᒻᒪᑦᑕᐅᖅ 
ᑖᒃᑯᐊ ᐊᓐᓄᕌᓄᑦ ᑐᕌᖓᔪᑦ $50-ᒥᒃ 
ᐊᑭᑦᑐᕆᐊᕌᕐᔪᓂᐊᖅᑐᑦ ᐋᓐᓄᕌᖅᑖᕈᑎᔅᓴᐃᑦ 
ᑕᖅᑭᑕᒫᑦ. ᑖᒃᑯᐊ ᑕᓪᓕᒪᑦ ᐊᕐᕌᒍᑦ 
ᐊᑭᑦᑐᕆᐊᓚᐅᖅᓯᒪᓐᖏᒻᒪᑕ ᓂᖃᐃᓱᕈᑕᐅᕙᑦᑐᑦ, 
ᓱᒃᑯᐊᕿᖃᑦᑕᖅᑐᓄᑦ. ᐊᒻᒪᑦᑕᐅᖅ, ᐊᕐᕌᒍ ᑕᓪᓕᒪᑦ 
ᐃᓗᐊᓂ ᐊᓐᓄᕌᓄᑦ ᓂᐅᕕᕈᑕᐅᕙᑦᑐᑦ 
ᐊᑭᑦᑐᕆᐊᓕᑕᐃᓐᓇᒥᒻᒪᑕ ᑕᐃᒪᓐᖓᓂᑐᖄᓗᒃ. 
 

ᐃᒃᓯᕙᐅᑖᖅ, ᐱᓂᐊᕐᓂᖃᓪᓚᕆᒃᑲᑦᑕᐃᓛᒃ ᑕᒪᑉᑕ 
ᐃᓗᓕᖏᓐᓂᒃ. ᐅᖃᓕᑦᑖᕋᓗᐊᕈᑦᑎᒍᑦ 
ᖃᓄᐃᖏᒻᒪᕆᑦᑐᖅ ᐱᒻᒪᕆᐊᓘᒻᒪᑕ ᑖᒃᑯᐊ 
ᐊᑭᑦᑐᕆᐊᕈᑎᖏᑦ. ᑖᒃᑯᐊ ᐊᑭᑦᑐᕆᐊᕐᓂᖏᑦ 
ᐃᑲᔫᑎᓪᓚᕆᐅᓚᖓᒻᒪᑕ ᑕᒪᒃᑯᓄᖓ 
ᐱᔭᖅᑯᖅᑐᓵᓂᖅᐹᖑᖃᑦᑕᖅᑐᓄᑦ ᐃᓄᓐᓄᑦ 
ᐃᓚᒌᓄᓪᓗ ᓄᓇᕗᒥ 
ᐃᑲᔪᖅᑕᐅᔭᕆᐊᖃᓗᐊᓐᖑᐊᖅᑐᓄᑦ 
ᐃᓄᓕᕆᔨᒃᑯᓐᓄᑦ ᓂᕿᔅᓴᒧᑦ. ᓄᓇᕗᒻᒥᐅᑦ 
ᓂᕿᑦᑎᐊᕙᓐᓂᒃ ᓂᕆᖃᑦᑕᕆᐊᖃᕐᓂᖏᑦ 
ᐱᒻᒪᕆᐊᓘᔪᑎᒋᒐᑦᑎᒍᑦ ᐱᓗᐊᖅᑐᒥᑦ ᓱᕈᓯᑯᓗᐃᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᓂᕆᐅᑦᑐᑦ 
ᐊᔅᓱᕈᓐᓇᕋᓗᐊᖅᑎᓪᓗᒋᑦ ᐊᐳᖅᑕᕈᑕᐅᖃᑦᑕᖅᑐᑦ 
ᑲᔪᓯᑎᓐᓂᐊᕋᑦᑎᒍᑦ. ᐊᒻᒪᓗ ᑕᖅᑭᐅᓂᐊᖅᑐᒥᑦ 
ᐊᕐᕋᒍᒥ ᑲᔪᓯᑎᑉᐸᓪᓕᐊᒍᓐᓇᕐᓂᐊᕋᑦᑎᒍᑦ ᑕᒪᑉᑕ 
ᑐᓐᖓᕕᒋᓗᒍ ᓄᓇᕗᒻᒥᐅᑦ ᐱᕈᖅᐸᓪᓕᐊᓂᖓ 
ᒪᓕᓪᓗᒍ. ᓄᑖᓪᓗ ᖃᓄᖅᑑᕈᑕᐅᕙᓪᓕᐊᔪᑦ 
ᐊᑐᕈᓐᓃᖅᑕᕗᑦ ᐊᑐᕐᓗᒋᑦ. ᐊᒻᒪ 
ᐱᓕᕆᖃᑎᖃᕈᒪᑦᑎᐊᖅᑐᖓ ᑲᑎᒪᔨᕋᓛᓂᑦ 
ᐃᖅᑲᓇᐃᔭᖃᑎᓐᓂᒃ. ᑕᒪᒃᑯᐊ 
ᐊᔪᕈᓐᓃᐸᓪᓕᐊᖁᓪᓗᑦ ᐱᓕᒻᒪᓴᕐᓗᒋᑦ 
ᐃᓕᓐᓂᐊᑎᓪᓗᒋᑦ, ᐃᓄᓯᓕᒫᖅ ᓄᓇᕗᒻᒥ 
ᐃᓕᓐᓂᐊᕐᓂᖅ ᐱᒻᒪᕆᐅᔫᑎᒋᒻᒪᕆᒃᑲᑦᑎᒍ 
ᒐᕙᒪᒃᑯᓪᓗ ᐱᓕᕆᖃᑎᒋᓗᒋᑦ. 
 
ᐃᒃᓯᕙᐅᐃᑖᖅ, ᐊᐱᖅᓱᕈᒪᒍᔅᓯ ᐊᐱᖅᓱᕈᓐᓇᖅᓯᔪᓯ. 
ᖁᔭᓐᓇᒦᒻᒪᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᖃᐃᖁᔨᕖᑦ ᑕᐅᕗᖓ ᐃᔅᓯᕚᖃᑎᒋᓂᐊᖅᑕᓐᓂᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᖃᐃᖁᓯᒪᔭᖏᑦ ᑕᐅᕗᓐᖓᖁᓪᓗᒋᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 
ᐃᑲᔪᑲᐃᓐᓇᓚᐅᕐᒥᒃᑭᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᓂᐱᓕᐅᖅᑕᓯᒪᓂᐊᕐᖓᑕ 
ᐅᖃᐅᓯᕆᑲᐃᓐᓇᒃᑭᑦ ᑭᒃᑯᑦ 
ᑕᒫᓂᖃᑎᒋᒻᒪᖔᖅᐱᒋᑦ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᑐᖓ ᑕᒫᓃᖃᑎᓐᓂᑦ. 
ᐃᖅᑲᓇᐃᔭᖅᑎᒐ, ᒥᔅ ᑳᑎ ᐅᑉᐱᒃ ᑐᖏᓕᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᒻᒪ, ᑕᐃᕕᑦ ᐲᓗ, 
ᑕᓕᖅᐱᓐᓂ ᐃᓕᓐᓂᐊᕐᕕᓕᕆᔨ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᓯ. (ᑐᓵᔨᑎᒍᑦ) 
ᑖᒃᑯᐊ ᐃᔅᓯᕙᐅᑕᖓ ᐃᓕᓐᓂᐊᖅᑐᓕᕆᓂᕐᒧᑦ 
ᐅᖃᐅᓯᔅᓴᖃᕐᒪᖔᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᔅᓯᕙᐅᑕᐅᓪᓗᖓ  
ᐃᓅᓯᕐᒥᑦ ᖃᓄᐃᖏᑦᑎᐊᕋᓱᐊᓂᕐᒧᑦ ᑲᑎᒪᔨᕋᓛᓄᑦ 
ᖁᕕᐊᑉᐳᖓ ᐅᖃᐅᓯᖃᕈᓐᓇᕋᒪ 
ᐋᔩᕈᑎᒋᓂᐊᖅᑎᓪᓗᑎᒍ ᑐᒃᓯᕋᐅᑏᑦ 2011-12 
ᐊᑐᕈᒫᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐃᔅᓯᕙᐅᑖᖅ, ᐱᒋᐊᓚᐅᓐᖏᓂᑦᑎᓐᓂᑦ, 
ᐃᓕᓴᖅᓯᔪᒪᕗ ᑖᓐᓇ ᒥᓂᔅᑕ 
ᐊᓯᔾᔩᒍᓐᓇᓐᖑᐊᑕᖅᓯᓐᓇᓚᐅᕐᒪᑦ 
ᐋᖅᑭᓱᖅᓯᒪᓂᖏᓐᓂᑦ ᑖᒃᑯᐊ ᕿᒥᕐᕈᓂᐊᖅᑕᑦᑕ 
ᑮᓇᐅᔭᑦ ᐊᑐᕈᒫᓂᐊᖅᑐᑦ ᑎᑎᖅᑲᖅᑕᖏᑦ. ᑖᓐᓇ 
ᐋᖅᑭᒋᐊᖅᓯᒪᓕᖅᑎᓪᓗᒍ ᑎᑎᖅᑲᖅᑕᖏᑕ 
ᐋᖅᑭᓱᖅᓯᒪᓂᖏᑦ ᐱᔭᔅᓴᐃᑦ ᐸᕐᓇᐅᑎᖏᓐᓂᑦ  
ᐊᒻᒪᑦᑕᐅᖅ ᒥᔅᓴᐅᑎᔭᐅᓯᒪᔪᑦ ᑮᓇᐅᔭᑦ 
ᐊᑐᕈᒫᓂᐊᖅᑐᑦ  

ᐱᔭᕆᐊᑭᓐᓂᖅᓴᐅᓕᕐᖓᑕ ᕿᒥᕐᕈᓇᑦᑐᒋᑦ 
ᑕᐃᒪᓐᖓᐅᓚᐅᖅᑐᓂᑦ. ᒪᓕᒐᓕᐅᖅᑎᐅᖃᑕᐅᔪᑦ 
ᓇᓗᓇᖏᒻᒪᑦ ᒥᓂᔅᑕ ᐱᓕᕆᖃᑎᖃᕈᒪᓂᖓᓂᑦ 
ᐊᑲᓴᕐᒥᔪᖅ ᕿᒥᕐᕈᓂᑦᑎᓐᓂᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑐᑦᓯᕌᖏᑦ 
2011-12-ᒧᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᑦ 
$224.8 ᒥᓕᐊᓐ, ᐊᑭᑦᑐᕆᐊᕌᕐᔪᑦᑐᖅ $18 
ᒥᓕᐊᓐᓂᑦ ᐊᕐᕌᓂᓂᑦ 2010-11-ᒥᓂᑦ. 
 
ᐸᕐᓇᐅᑏᑦ ᐅᓄᖅᓯᕙᓪᓕᐊᒐᓗᐊᖅᑎᓪᓗᒌᓛᒃ 
ᑕᒪᐃᓐᓄᓕᒫᑦᓯᐊᖅ ᐱᓕᕆᕝᕕᓕᒫᓄᑦ 
ᑐᑦᓯᕋᐅᑕᐅᔪᑦ ᑲᑎᒪᔨᕋᓛᑦ ᐅᔾᔨᕈᓱᑦᓯᒪᒻᒪᑕ 
ᑕᒪᒃᑯᐊ ᐅᓄᖅᓯᒋᐊᕐᖓᑕ ᐃᑲᔫᑏᑦ ᑮᓇᐅᔾᔭᔅᓵᓪᓗ 
ᑮᓇᐅᔭᖁᑎᖏᓐᓂ. ᒪᓕᒐᓕᐅᖅᑏᑦ 
ᐃᓕᑕᖅᓯᓯᒪᒻᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐊᑐᓕᖅᑎᑕᐅᓚᐅᖅᑎᓪᓗᒍ 
ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᓚᖓᒻᒪᑕ 
ᐱᓕᕆᕝᕕᖏᑦ, ᓲᕐᓗ ᓄᓇᓕᓐᓂ ᐃᓅᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓕᖅᑯᓯᓕᕆᔩᓪᓗ, 
ᐃᓐᓇᑐᖃᐃᓪᓗ ᐃᓕᓴᐃᓂᐊᖅᑐᑦ ᐃᓕᓐᓂᐊᕐᕕᓐᓂ, 
ᑲᑎᑦᑐᒋᑦ ᐅᓄᖅᓯᒋᐊᕐᓂᐊᕐᒪᑕ 65-ᓂᑦ 
ᐃᖅᑲᓇᐃᔭᖅᑎᓂᑦ 2010-11-ᒥᓂᑦ. ᓱᓕ  
ᑲᑎᒪᔨᕋᓛᑦ ᐅᔾᔨᕈᓱᒃᓯᒪᔪᑦ ᓄᑖᖅ ᐊᖏᖃᑎᒌᒍᑎ 
ᓄᓇᕗᒥ ᒐᕙᒪᒃᑯᑦ ᐊᒻᒪ ᓄᓇᕗᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦ ᐋᔩᕐᓂᒃᑯᑦ ᐊᖏᖃᑎᒌᕋᑖᓚᐅᕐᒪᑕ. 
 
ᑲᑎᒪᔨᕋᓛᑦ ᑲᔪᖏᖅᑐᐃᔪᒪᕗᑦ ᒥᓂᔅᑕᒥᑦ 
ᐱᓕᕆᖃᑎᖃᐃᓐᓇᖁᓪᓗᒋᑦ, ᒥᓂᔅᑕᓗ 
ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒻᒧᑦ 
ᑲᔪᖏᖅᑐᐃᖁᓗᒍ ᓄᓇᕗᑦ ᐃᓕᓴᐃᔨᖏᓐᓂᒃ 
ᓇᒥᓕᒫᑦᓯᐊᖅ ᐃᓕᓐᓂᐊᕐᕕᑦᑕ ᐊᐅᓚᓂᖏᓐᓂᒃ 
ᐃᖅᑲᓇᐃᔮᖅᑖᕋᓱᐊᖁᒍᒥᓇᖁᓪᓗᒋᑦ.  
 
ᐃᒃᓯᕙᐅᑖᖅ, ᕿᒥᕐᕈᓂᐊᕐᓂᕆᔭᕗᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑐᑦᓯᕋᐅᑎᖏᓐᓂ 
ᐋᖅᑭᐅᒪᒍᑎᓄᑦ ᐊᐅᓚᔾᔪᑎᓄᓪᓗ 2011-12-ᒥ 
ᑲᑎᒪᔨᕋᓛᑦ ᐅᔾᔨᕈᓱᒻᒥᒻᒪᑕ ᑖᒃᑯᐊ  

ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᓴᓐᖏᓂᖅᑖᑎᑕᐅᕙᓪᓕᐊᓂᖏᑦ 
ᐊᑯᓂᐅᓂᖅᓴᐅᓯᒪᒻᒪᑕ ᐊᑐᓕᖅᑎᑕᐅᕙᓪᓕᐊᓂᖏᑦ. 
ᑲᑎᒪᔨᕋᓛᓪᓗ ᑲᔪᖏᖅᑐᐃᕗᑦ ᒥᓂᔅᑕᒥᑦ 
ᐃᖅᑲᓇᐃᔭᖅᑎᖏᓐᓂᓗ ᐃᑲᔪᖅᑐᐃᖁᓪᓗᒋᑦ 
ᓄᓇᓖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᓐᓂᒃ 
ᐱᓂᐊᕐᓂᕋᕈᑎᒋᓯᒪᔭᖏᑦ ᐊᖏᕈᑎᑎᒍᑦ 
ᑲᔪᓯᑎᑦᓯᒋᐊᕈᓐᓇᕐᓂᐊᕐᖓᑕ ᐱᔭᑦᓴᖏᓐᓂᒃ. 
 
ᐃᑦᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕐᒥᑦ 
Kindergarten-ᒥᒃ ᒍᕋᐃᑦ 12-ᒧᑦ ᐃᓕᓐᓂᐊᕐᕕᒻᒥ 
ᐊᐅᓚᔾᔪᑏᑦ ᐃᓕᓐᓂᐊᕈᑏᓪᓗ 
ᐃᑲᔪᖅᓯᑦᓯᐊᕆᐊᖃᕐᒪᑕ Kindergarten-ᒥᒃ ᒍᕋᐃᑦ 
12-ᒧᑦ ᐃᓕᓐᓂᐊᖅᑐᖁᑎᕗᑦ 
ᐃᓕᓐᓂᐊᕈᑎᑦᓴᖃᑦᓯᐊᖁᓪᓗᒋᑦ 
ᓯᕗᓂᑦᓴᖃᑦᓯᐊᕐᓂᐊᕐᖓᑕ ᓄᑖᓂᓪᓗ ᓴᖅᑭᖅᑐᓂᑦ 
ᓯᕗᓂᑦᑎᓐᓂ ᐃᓕᑐᐃᓐᓇᕈᓐᓇᖁᓪᓗᒋᑦ 
ᐃᓕᓐᓂᐊᖅᓯᒪᑦᓯᐊᖅᐸᑕ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᕿᒥᕐᕈᓇᑦᑎᐊᕐᓂᐊᖅᑐᑦ 
ᑖᒃᑯᐊ ᐃᓗᓕᖏᓐᓂᑦ ᐱᒋᐊᖅᑎᑕᐅᕙᓪᓕᐊᔪᓂᑦ 
ᐊᒻᒪᓗ ᖃᐅᔨᓴᖅᑕᐅᒋᐊᖃᖃᑦᑕᖅᑐᓂᒃ. 
ᒪᓕᒐᓕᐅᖅᑏᓪᓗ ᐅᖃᐅᓯᖃᖃᑦᑕᓚᐅᕐᒪᑕ  
ᐃᓕᓐᓂᐊᕐᓂᓕᕆᓂᕐᒥ ᒪᓕᒐᐃᑦ 
ᐊᔾᔨᒌᓕᖅᑎᑕᐅᓯᒪᔪᖅ ᖃᓄᖅ ᓄᓇᕗᑦ 
ᐃᓕᓐᓂᐊᕐᕕᐊᓗᖏᓐᓂ ᐱᔭᕇᖅᐸᓪᓕᐊᔪᑦ 
ᑕᐃᒪᓐᓇᑎᒋ ᐊᓐᖑᑎᓯᒪᔪᓐᓇᖁᓪᓗᒋᑦ ᑲᓇᑕᐅᑉ 
ᓄᓇᖁᑎᖏᑕ ᐊᕕᑦᑐᖅᓯᒪᔪᓂ ᐃᓕᓐᓂᐊᕐᓂᖏᑦᑕ 
ᒪᓕᒐᖏᓐᓂᒃ. ᑖᒃᑯᐊ ᐃᓕᓐᓂᐊᖅᑏᑦ 
ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕐᕕᓐᓂ ᐅᔾᔨᕈᓱᑦᓯᒪᒐᑦᑕ 
ᐃᓕᓐᓂᐊᕈᑎᑦᓴᖏᑦ ᐃᓚᖏᓐᓂ 
ᑲᔪᓯᑦᓯᐊᖅᓯᒪᖃᑦᑕᓐᖏᒻᒪᑕ 
ᐱᔭᕇᖅᓯᒪᒋᐊᓕᒐᓗᐊᖏᓐᓂᒃ.  
 
ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 126 ᒪᑉᐱᒐᖓᓂ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ  
ᐊᕐᕌᒍᑕᒫᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐅᓂᒃᑳᓕᐅᖃᑦᑕᕆᐊᖃᕐᒪᑕ ᓯᕗᓪᓕᖅᐹᖅ 
ᓂᕆᐅᒋᔭᐅᒻᒪᑦ 2011-ᒥ.  

ᑲᑎᒪᔨᕋᓛᓪᓗ ᓂᕆᐅᑦᑐᑦ ᐅᓂᒃᑳᖅ ᓯᕗᓪᓕᖅᐹᖅ 
ᑐᓴᒐᑦᓴᑦᓯᐊᕚᓘᖑᓱᒻᒪᑦ ᐆᑦᑑᑎᒋᖃᑦᑕᕐᓂᐊᕋᑦᑎᒍ 
ᖃᓄᑎᒋ ᐃᓕᓐᓂᐊᖅᑐᓕᕆᓂᕗᑦ 
ᑲᔪᓯᑦᓯᐊᖅᑎᒋᓕᕐᒪᖔᑦ. ᑲᑎᒪᔨᕋᓛᓪᓗ 
ᐃᓕᑕᖅᓯᓯᒪᒻᒥᔪᑦ ᐋᖅᑭᑦᓱᐃᕙᓪᓕᐊᓂᖅ 
ᐃᓕᓐᓂᐊᕈᑎᑦᓴᐃᑦ ᐊᓪᓗᖃᑦᓯᐊᕆᐊᖃᓚᖓᒻᒪᑕ 
ᐃᓂᓪᓚᑉᐸᓪᓕᐊᑦᓯᐊᕐᓗᒋᑦ 
ᐃᓕᓐᓂᐊᖅᑎᖁᑎᑦᑎᓐᓄᑦ ᐊᑐᖅᑕᐅᓂᐊᖅᑐᑦ, 
ᐊᓪᓛᑦ ᐃᓕᓐᓂᐊᖅᑏᑦ ᐅᓂᒃᑳᕆᖃᑦᑕᖅᑕᖏᑦ 
ᐃᓯᖅᐸᓪᓕᐊᓂᖏᓐᓄᑦ ᐊᒻᒪ ᐅᐸᖃᑦᑕᕐᓂᖏᓐᓄᑦ. 
ᑕᒪᒃᑯᐊ ᐃᓚᖏᑦ ᐅᐸᖃᑦᑕᕐᓂᖏᑦ ᐊᒻᒪᑦᑕᐅᖅ 
ᑎᑎᕋᖅᑕᐅᖃᑦᑕᕐᒪᑕ, ᓱᓕᑦᓯᐊᖅᑐᒥᓪᓗ 
ᐃᓕᓐᓂᐊᖅᑎᓪᓗᒋᑦ ᐊᒻᒪ ᑲᔪᓯᑦᓯᐊᕙᓪᓕᐊᓂᖏᑦ 
ᖃᓄᑎᒋ ᐊᒥᓲᑎᒋᒻᒪᖔᑕ 
ᖃᐅᔨᒪᔭᐅᑦᓯᐊᕐᓂᐊᕐᖓᑕ. ᑖᒃᑯᐊ ᐅᓂᒃᑳᑦ 
ᓇᓗᓇᓐᖏᑦᑐᖅ ᐃᑲᔪᕐᓂᖃᓪᓚᕆᓐᖑᓱᑦᑐᑦ 
ᐸᕐᓇᐅᑎᑦᑎᓐᓄᑦ, ᐱᓗᐊᖅᑐᑦ ᑖᒃᑯᐊ ᐆᑦᑑᑎᒋᓗᒋᑦ 
ᒪᒃᑯᑦᑐᑦ, ᐃᓅᓱᑦᑐᑦ ᐊᖑᑏᑦ ᐱᓕᕆᐊᕆᕙᑦᑕᖏᑦ 
ᐊᓯᖏᓪᓗ.  
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᓯᔨᖏᑦ 
ᖃᑦᓯᑲᓪᓚᓐᓂᑦ ᐱᓕᕆᐊᖃᕐᒪᑕ 
ᐱᓕᕆᔾᔪᑎᖃᕐᒪᑕᓗ ᐃᓐᓇᕐᓄᑦ ᑐᕌᖓᔪᓂᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᕿᒥᕐᕈᑦᑎᐊᖁᓂᐊᖅᑕᕋ 
ᒥᓂᔅᑕᐅᖃᑎᖏᑦᑕ ᐱᓕᕆᐊᖏᓐᓂ, ᓲᕐᓗ  
ᒪᓕᒐᓕᕆᔨᒃᑯᑦ ᒥᓂᔅᑕᖓ, ᐋᓐᓂᐊᖅᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ, ᓄᓇᕗᑦ ᓯᓚᑦᑐᓴᕐᕕᒃᑯᓪᓗ 
ᓴᖅᑭᔮᖅᑎᑦᑎᕙᓪᓕᐊᖁᓪᓗᒋᑦ ᐃᓐᓇᕐᓄᑦ 
ᐃᓕᓐᓂᐊᕈᑎᔅᓴᓂᑦ ᑲᔪᖏᖅᓴᐃᖁᓪᓗᒋᑦ. ᑕᒪᒃᑯᐊ 
ᐃᓕᓐᓂᐊᕈᑎᔅᓴᓕᐊᖑᖃᑦᑕᖅᑐᑦ ᓄᓇᓕᓐᓂ ᑖᒃᑯᐊ 
ᐃᖅᑲᓇᐃᔭᔅᓯᓈᓪᓗ ᐱᓕᒻᒪᖅᓴᐅᑏᑦ 
ᑐᓐᖓᓱᑦᑎᑕᐅᑦᑎᐊᕐᒪᑕ. 
ᐱᓕᒻᒪᖅᓴᐅᑎᐅᓂᐊᖅᑐᓪᓗ 
ᐃᓕᓐᓂᐊᖅᑕᐅᕙᓪᓕᐊᓕᖅᑲᑕ ᓇᓗᓇᓐᖏᑦᑐᖅ 
ᑲᔪᖏᖅᑕᐅᑲᓐᓂᖑᓱᑦᑐᑦ.  
 
ᐃᒃᓯᕙᐅᑖᖅ, ᑕᕝᕙᓂᓗ ᐅᖃᖅᓯᒪᔪᖃᕐᒥᒻᒪᑦ 
ᐅᓄᖅᓯᕚᓪᓕᖅᓯᒪᓐᖏᒻᒪᑕ ᓱᕈᓯᓛᓕᕆᓂᕐᒧᑦ 
ᑐᕌᖓᔪᑦ 2011-12 ᑲᑎᒪᔨᕋᓛ  



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓯᒪᒻᒪᑕ ᐸᐃᕆᕝᕕᓕᕆᓂᕐᒧᑦ ᒪᓕᒐᕐᒥᑦ, 
ᓱᕈᓯᓕᕆᓂᕐᒧᑦ ᒪᓕᒐᕐᒥᒃ. ᑖᒃᑯᐊ ᓄᓇᓖᑦ 
ᐃᓱᒪᔅᓴᖅᓯᐅᖁᔨᒐᓗᐊᕐᒪᑕ ᓄᑖᓂᑦ ᐸᐃᕆᕕᔅᓴᓂᑦ 
ᒪᑐᐃᖅᓯᒍᓐᓇᕐᒪᖔᑕ. ᑖᒃᑯᐊᓗ ᐱᒋᐊᖅᑎᑕᐅᒍᒪᔪᑦ 
ᐱᒻᒪᕆᐅᒻᒪᑕᐃᓛᒃ ᐱᓕᒻᒪᖅᓴᐅᑎᔅᓴᐃᑦ. 
ᐃᓂᔅᓴᖃᓐᖏᓗᐊᒧᑦ ᐸᐃᕆᕕᔅᓴᓂᑦ 
ᑲᔪᓯᒍᓐᓇᖃᑦᑕᓐᖏᒻᒪᑕ ᐃᓕᓐᓂᐊᕈᒪᔫᒐᓗᐊᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔩᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᖃᑦᑕᖅᑐᓂᑦ 
ᐃᑲᔪᖃᑦᑕᕐᒪᑕᐃᓛᒃ ᐃᓚᒌᓐᓂᑦ ᐃᓄᓐᓂᓪᓗ 
ᐊᔪᖅᓴᓗᐊᖃᑦᑕᖅᑐᓂᑦ.  
 
ᐊᒻᒪᑦᑕᐅᖅ ᒐᕙᒪᒃᑯᑦ ᒫᓐᓇᕋᑖᖅ 
ᐊᐃᑦᑑᑎᒋᕙᑦᑕᖏᓪᓗ ᐃᑲᔫᑎᖏᓪᓗ 
ᐅᔾᔨᕈᓱᓚᐅᕐᒪᑕ $28,300,000-ᓂᒃ 
ᑐᓂᔭᐅᓚᐅᕐᒪᑕ ᐃᓄᓕᕆᔨᖃᑦᑕᖅᑐᑦ 2009-2010-
ᒥ. ᓇᒻᒥᓂᖅ ᐸᕐᓇᐅᑏᑦ ᐅᖃᖅᓯᒪᒋᓪᓗᑎᑦ 
ᐃᓄᓕᕆᔨᖃᑦᑕᖅᑐᑦ ᐱᖁᔭᖏᑦ 
ᐊᑐᓕᖅᑎᑕᐅᓂᐊᕐᒪᑦ ᐊᐃᐳᕈ 2011-ᒥ. 
ᐅᔾᔨᕆᒋᐊᕐᓗᒍ ᐊᑭᑐᔪᒻᒪᕆᐋᓗᒻᒪᑦ ᐅᑭᐅᖅᑕᖅᑐᖅ 
ᐊᑭᓕᔅᓱᕆᐊᓕᓐᓄᑦ. ᑐᓐᖓᓱᑦᑎᑕᐅᓪᓚᕆᓐᖑᓱᑦᑐᑦ 
ᑖᒃᑯᐊ. ᑲᑎᒪᔨᕋᓛᓪᓗ ᐅᔾᔨᕈᓱᔅᓯᒪᒻᒥᔪᑦ ᑖᒃᑯᐊ 
ᓯᐊᒻᒪᖅᑎᑕᐅᑦᑎᐊᓂᐊᕐᒪᑕ ᐃᓄᓕᕆᔨᖃᑦᑕᖅᑐᓂᑦ 
ᐃᑲᔫᑏᑦ ᓄᓇᓕᓐᓄᑦ. ᐊᒻᒪᓗ ᑲᑎᒪᔨᕋᓛᑦ 
ᐱᓕᕆᖃᑎᖃᑦᑎᐊᕈᒪᔪᑦ ᒥᓂᔅᑕᒥᑦ ᑖᒃᑯᐊ 
ᐃᓄᓕᕆᔨᒃᑯᓐᓂ ᐅᕝᕙᓗ ᒐᕙᒪᒃᑯᓐᓂ 
ᐃᑲᔪᖅᑐᖅᑕᐅᖃᑦᑕᖅᑐᑦ 
ᖃᑦᓰᓐᓇᕈᖅᐹᓪᓕᐸᓪᓕᐊᖁᓪᓗᖏᑦ ᐃᒻᒥᓂᒃ 
ᒪᑭᑉᐸᓪᓕᐊᔪᓐᓇᓂᐊᕐᖓᑕ ᐃᓅᖃᑎᒌᑦ 
ᐃᓄᓕᕆᔨᖃᑦᑕᖅᑐᑦ.  
 
ᐱᓕᕆᕝᕕᕗᓪᓗ ᐃᓱᒪᔅᓴᖅᓯᐅᕈᑎᔅᓴᒪᒻᒥᔪᑦ ᓄᑖᑦ 
ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑎᐅᓕᖅᑐᑦ 
ᐃᓄᓕᕆᔨᓐᓂᒧᑦ ᓄᑖᓂᑦ ᐋᖅᑭᓱᐃᓯᒪᒻᒪᑕ.  

ᑕᒪᓐᓇ ᐃᓂᓪᓚᒌᑐᐊᖅᐸᑦ ᐃᓄᓕᕆᔨᑉᐸᑦᑐᑦ 
ᑎᑎᕋᖅᑕᐅᕙᓪᓕᐊᓂᖏᑦ ᑲᑎᖅᓱᖅᑕᐅᓂᖏᑦ 
ᖃᕋᓴᐅᔭᒧᑦ ᐊᑕᐅᑦᑎᒧᑦ ᐃᑲᔪᕐᓂᖃᓪᓚᕆᓐᖑᓱᒻᒪᑕ 
ᓄᓇᕗᒻᒥᐅᓄᑦ.  
 
ᐃᒃᓯᕙᐅᑖᖅ, ᖁᔭᓐᓇᒦᒃ ᒪᑐᐃᖅᓯᒍᑦᑕ ᐃᓱᓕᒻᒪᑕ. 
ᐊᐱᖅᑯᑎᔅᓴᖃᖅᑲᑕ ᒪᓕᒐᓕᐅᖅᑎᐅᖃᑎᕗᑦ 
ᓂᓪᓕᕈᓐᓇᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᑲᔪᓯᒋᐊᓚᐅᓐᖏᓂᑦᑎᓐᓂ 
ᐃᖅᑲᐃᑎᑦᑎᒍᒪᒐᒪ 77(1) 10 ᒥᓂᔅᓯᒥᑦ 
ᐅᖃᕈᓐᓇᕐᕕᖃᕋᔅᓯ, ᐊᒻᒪ 77(2) ᐃᒃᓯᕙᐅᑕᐅᑉ 
ᐃᓱᒪᖅᓲᑎᒋᓗᓂᐅᒃ ᒪᓕᒐᓕᐅᖅᑎᐅᑉ 
ᐊᑕᐅᓯᐊᓐᖏᓗᓂ ᓂᓪᓕᕈᓐᓇᖅᑐᑦ. 
ᓂᓪᓕᑲᓐᓂᕈᒪᒍᓂ ᑭᓯᐊᓂ ᒪᓕᒐᓕᐅᖅᑎᓕᒫᑦ 
ᐊᐱᖅᓱᕆᐊᓖᑦ ᓂᓪᓕᕆᐊᓖᓪᓗ 
ᓂᓪᓕᖅᑐᐃᓐᓇᐅᒌᖅᐸᑕ. 
 
ᐊᒻᒪᑦᑕᐅᖅ ᖃᓄᐃᓐᖏᑉᐸᑦ ᒪᒃᐱᒃᑲᓕᕈᑦᑎᒍ  
ᒥᔅᓴᐅᓴᐅᕙᓪᓕᐊᔭᕗᑦ ᕿᒥᕐᕈᔭᕗᑦ ᑭᓯᐊᓂ 
ᐅᖃᐅᓯᕆᔭᕗᑦ ᒪᓕᓪᓗᒋᑦ ᓂᓪᓕᖃᑦᑕᕈᔅᓯ. ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᒥᓂᔅᑕᐅᑉ ᐅᖃᐅᓯᕐᖓᐅᑎᒋᖅᑲᐅᔭᖏᑦ ᒪᒃᐱᒐᖅ 3-
ᒥ. $7,400,000-ᓂᒡᒎᖅ ᑖᒃᑯᐊ ᐊᑐᖅᑕᐅᓂᐊᕐᖓᑕ 
ᐃᓕᓴᐃᔨᓄᑦ ᐊᒻᒪᓗ ᐃᑲᔪᖅᑎᖏᓐᓄᑦ 
ᐃᓕᓐᓂᐊᕐᕕᒻᒥ. ᑖᒃᑯᓂᖓ ᐅᖃᐅᓯᖃᕐᖓᑕ. ᑕᐃᒪ 
ᖃᑦᑎᐅᕙᑦ ᐃᓕᓴᐃᔨᖏᑦ ᐊᒻᒪᓗ ᐃᓕᓐᓂᐊᖅᑐᑦ 
ᖃᑦᓯᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ 15:1 ᐃᓕᓴᐃᔩᑦ 
ᐃᓕᓴᐃᖃᑦᑕᖅᑐᑦ 15-ᒥ ᐊᒻᒪ 
ᓇᓗᓇᐃᖅᓯᔪᒪᓪᓗᖓ ᓄᓇᕗᓕᒫᒨᖓᒻᒪᑦ; 
ᐃᓕᓐᓂᐊᕕᑎᒎᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑮᓇᐅᔭᑦ ᐊᑐᖅᑕᐅᓂᐊᖅᑐᑦ ᖃᑦᓯᐅᒋᐊᖃᕋᔭᖅᐸᑦ? 
ᐊᒻᒪᓗ ᖃᑦᑏᓐᓇᕈᕆᐊᖁᔨᕕᓯ 
ᐃᓕᓴᐃᖃᑦᑕᕐᓂᖏᓐᓂᑦ ᑖᒃᑯᓄᖓ ᓄᑖᓄᑦ 
ᑮᓇᐅᔭᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᒪᓕᓪᓗᒋᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᑖᓐᓇ 
ᐃᓕᓴᖅᑕᐅᔪᑦ ᑲᓇᑕᒥ ᑕᒪᒃᑯᐊ 
ᐊᒥᓲᖏᓂᖅᓴᐅᒐᔭᖅᑐᑦ ᑲᓇᑕᓗᑦᑖᒥᑦ 
ᐊᒥᓲᓂᖅᓴᐅᖃᑦᑕᖅᑐᑦ, 14:2-ᖑᓪᓗᑎᒃ 
ᐃᓕᓴᖅᑕᐅᔪᑦ ᐃᓕᓐᓂᐊᖅᑎᑦᑎᔨᖏᑦ 
ᖃᑦᑏᓐᓇᕈᕆᐊᖁᔭᕗᑦ ᑖᒃᑯᑭᓄᖓ ᓄᑖᓄᑦ  
ᑮᓇᐅᔭᓄᑦ 14:1-ᒧᑦ ᓄᓇᕗᓕᒫᒧᑦ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐳᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑉᐱᒐᖅ 5-ᖓᓂ, ᐅᖃᐅᓯᕆᖅᑲᐅᔭᓐᓂᑦ, 
ᐅᖃᖅᑲᐅᒐᕕᑦ ᐃᓕᓐᓂᐊᖅᑎᐅᓂᕐᒧᑦ ᐃᑲᔫᑏᑦ ᐊᒻᒪ 
428 ᐃᓕᓐᓂᐊᖅᑐᑦ ᑮᓇᐅᔭᖃᖅᑎᑕᐅᓚᐅᕐᒪᑕ 
2010-11, 263 ᓯᓚᑦᑐᖅᓴᕝᕕᒃᑯᑦ, 165 ᖃᓗᓪᓈᑦ 
ᓄᓇᖓᓐᓂ. ᑖᒃᑯᐊ ᐊᕐᕌᒎᓚᐅᖅᑐᒥᑦ 
ᐊᔾᔨᐸᓗᒋᕙᖐᑦ ᐅᕝᕙᓘᓐᓃᑦ 
ᐊᒥᓱᓐᖑᖅᐸᓪᓕᐊᑐᐃᓐᓇᖅᐹᑦ? ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐊᒥᓱᓐᖑᖅᐸᓪᓕᐊᓯᒪᔪᑦ 
ᐃᓕᓴᕆᐊᖅᑐᖅᑐᑦ. ᐆᒃᑑᑎᒋᓗᒍ, ᑖᒃᑯᐊ 
ᐃᓕᓴᕆᐊᖃᖅᑕᖅᑐᑦ 2007-08, 344-
ᖑᓚᐅᖅᓯᒪᒻᒪᑕ; 2008-09, 376-ᖑᓪᓗᑎᒃ; 2009-
2010-ᒥ 525. ᑕᕝᕙᓂ ᐊᕐᕋᒍᒥᑦ ᐊᑐᖅᑐᒥᑦ, 
ᕕᕝᕗᐊᕆ 21-ᖑᓚᐅᖅᑐᒥᑦ 428-ᖑᓯᒪᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 
ᑖᒃᑯᐊ ᖃᐅᔨᒪᔭᒃᑲ ᑲᑎᓪᓗᒋᑦ ᑖᒃᑯᐊᖑᒻᒪᑕ. 
ᖃᓪᓗᓈᑦ ᓄᓇᖓᓐᓂᑦ ᖃᔅᓯᐅᖃᑦᑕᖅᓯᒪᓕᖅᐸᑦ 
ᐃᓕᓐᓂᐊᕆᐊᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᔪᒃᑯᑦ 
ᐱᓯᒪᓐᖏᓐᓇᒃᑯ, ᑐᑭᓯᒋᐊᕈᑎᔅᓴᕆᔪᓐᓇᓐᓂᐊᖅᑕᕗᑦ  
ᐃᓕᔅᓯᓐᓄᑦ. ᑖᒃᑯᐊ ᓄᓇᓖᑦ ᐊᕕᑦᑐᖅᓯᒪᓂᖏᑎᒍᑦ 
ᑎᑎᕋᖅᓯᒪᔫᒐᓗᐊᑦ. ᑭᓯᐊᓂ ᖃᔅᓯᐅᓂᖏᑦ 
ᐃᓕᓴᕆᐊᖃᑦᑕᓕᖅᑐᑦ ᖃᓪᓗᓈᑦ ᓄᓇᖓᓐᓄᑦ 
ᖃᐅᔨᒪᓐᖏᑕᕗᑦ. ᑖᒃᑯᐊ ᐃᓕᓴᕆᐊᕈᑎᔅᓴᐃᑦ 
ᐃᓕᔅᓯᓐᓄᑦ ᑐᓂᒍᓐᓇᓛᕋᓗᐊᖅᑕᒃᑲ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐳᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑉᐱᐸᖅ 6-ᒥ, ᐅᖃᐅᓯᓐᖓᐅᑎᒋᖅᑲᐅᔭᓐᓂ, 
ᓂᖃᐃᑐᕈᑎᓂᒃ ᐅᖃᐅᓯᖃᖅᑲᐅᒐᕕᑦ ᐱᓗᐊᖅᑐᒥᒃ 
ᑕᒪᒃᑯᐊ ᐊᓐᓄᕌᖅᑖᕈᑎᔅᓴᐃᑦ $50-ᓂᒃ, ᓲᓪᓗ 
ᐊᑭᑦᑐᕆᐊᖅᑕᐅᓂᐊᒻᒪᑕ ᐊᑕᐅᓯᒻᒧᑦ ᐃᓄᒻᒧᑦ. 
ᖄᔅᓯᐅᖃᑦᑕᓚᐅᕋᓗᐊᖅᐸᑦ 
ᐊᓐᓄᕌᖅᑕᐅᕈᑎᔅᓴᐅᓂᐊᖅᑐᑦ ᐊᔪᖅᓴᖅᑐᓄᑦ? 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᑖᒃᑯᐊ ᐊᑐᖅᑐᔅᓴᐃᑦ 
ᐊᖏᖅᑕᐅᑐᐊᕈᑎ, ᐅᖃᖅᑲᐅᒐᒪ, $50-ᒧᑦ 
ᑕᖅᑭᑕᒫᖑᓂᐊᖅᑐᖅ, ᖁᕙᕆᐊᖅᑐᖅ $36.66-
ᖑᓚᐅᖅᑐᑦ ᑕᖅᑭᑕᒫᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᐊᒻᒪᓗ ᐅᖃᖅᓯᒪᒻᒪᑦ $50 ᑕᖅᑭᑕᒫᖅ ᑕᐃᒪᓐᓇ 
ᑐᓂᔭᐅᖃᑦᑕᓐᓂᐊᒻᒪᑕ. ᑕᐃᒪᓐᓇ ᐊᕐᕌᒍᓕᒫᒧᑦ 
ᐃᒻᒪᖄ ᑐᓂᔭᐅᑕᐃᓐᓇᖃᑦᑕᕈᓐᓇᐹᑦ ᓱᕈᓰᑦ 
ᐅᖅᑰᔾᔫᒥᔪᓂᒃ ᐊᓐᓄᕌᖅᑖᖅᑲᑦᑕᖁᓗᒋᑦ? 
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᔅᓯᕙᐅᑖᖅ. ᐄ, ᑕᐃᒪᓐᓇ ᓂᕈᐊᕈᓐᓇᖅᑐᑦ, 
ᑕᐃᒪᓐᓇ ᑕᖅᑭᑕᒫᖅᓯᐅᑎᑖᖅᑲᑦᑕᕈᒪᒍᑎᓪᓘᓐᓃᑦ, 
ᐅᕝᕙᓘᓐᓃᑦ ᐊᕐᕌᒍᓕᒫᒧᑦ ᑲᑎᑕᐅᓗᑎᒃ. 
ᒪᕐᕈᐃᖅᑕᖅᑕᐅᓗᑎᒃ ᑕᒪᐃᓐᓇ 
ᐊᓐᓄᕌᖅᑖᕈᑎᒋᔭᐅᖃᑦᑕᕈᒪᔪᑦ ᐊᕐᕌᒍᒥᑦ. ᑕᐃᒪ 
ᑕᒪᓐᓇ ᐊᐱᕆᖃᑦᑕᒻᒪᑕ ᐊᔪᖅᓴᖅᑐᑦ 
ᑮᓇᐅᔭᖅᑖᕈᒪᓪᓗᑎᒃ ᑲᑎᑕᐅᓯᒪᖔᖅᑐᒃᑯᑦ 
ᒪᕐᕈᐊᑎᖅᑐᑎᑦ ᐊᕐᕌᒍᒥ ᐊᑕᐅᓯᕐᒥᒃ. ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᖃᐅᔨᒃᑲᕈᒪᔭᒃᑲ ᑲᑎᒪᔨᐅᔪᑦ ᐅᖃᐅᓯᔅᓴᖃᕈᔅᓯ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 
ᒪᑉᐱᒐᖅ 4-ᒥᑦ ᐅᖃᐅᓯᓐᖓᐅᑎᖏᓐᓂᑦ, 
ᑐᖏᓕᐊᓂᑦ ᑖᓐᓇ ᑎᑎᕋᖅᓯᒪᔪᖅ ᐃᒪᓐᓇ  

ᐅᖃᓕᒫᓐᓂᐊᖅᐸᒃᑲ: “ᐊᒻᒪᓗᑦᑕᐅᖅ, $417,000-
ᓂᒃ ᐱᕙᓪᓕᐊᒍᑎᔅᓇᓂᒃ ᓱᕈᓯᓛᓄᑦ 
ᐃᓕᓐᓂᐊᕈᑎᔅᓇᓂᒃ ᐱᒍᒪᔪᒍᑦ, 
ᐱᖁᑎᔅᓴᖏᓐᓄᓪᓗ.” ᑕᐃᒪ ᑖᓐᓇ, 
ᐱᔾᔪᑎᖃᖅᑐᔅᓴᐅᒻᒪᑦ 
ᐃᓕᓐᓂᐊᕈᑎᔅᓴᕆᔭᐅᓂᐊᖅᑐᓂᒃ ᓱᕈᓯᓛᑯᓗᓐᓄᑦ, 
ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. $417,000 ᑖᒃᑯᐊ ᓱᕈᓯᑯᓗᓐᓄᑦ 
ᐃᓕᓐᓂᐊᕈᑎᒃᓴᖏᓐᓄᑦ ᐱᔭᒃᓴᐃᑦ, ᑕᐃᒪᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓂ 
ᐃᑲᔪᖅᑕᐅᒍᓐᓇᕐᓂᐊᖅᐳᑦ ᑕᐃᒪᓐᓇ 
ᐃᓕᓐᓂᐊᕈᑎᒃᓴᖅᑖᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᑮᓇᐅᔭᐃᑦ ᐱᔾᔪᑎᖃᖅᑐᒃᓴᐅᓐᖏᑦᑐᑦ 
ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓕᐅᕐᓂᕐᒥᖃᐃ? 
ᐃᓱᒪᒋᔭᖃᓗᐊᖅᑐᖓ ᐃᓄᑦᑎᑑᖅᑐᓂᑦ 
ᑕᒪᒃᑯᐊᒐᓚᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊ 
ᐃᓕᓐᓂᐊᕈᑎᒃᓴᓕᐅᕈᑎᒃᓴᐅᔪᐃᑦᑕᐅᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓐᓇ ᐊᐱᖅᑯᑎᒋᔭᕋ ᓯᕗᓂᒃᓴᐅᓂᐊᖅᑐᒥ 
ᐃᓄᒃᑎᑐᑦ ᐅᖃᐅᓯᕐᓂᒃ ᐃᖅᑲᓇᐃᔭᐅᑎᖃᓕᕈᑎ 
ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᓐᓇ ᐅᖃᐅᓯᒃᓴᑐᐃᓐᓇᐅᖅᑲᐅᖕᒪᑦ. ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 
ᑐᓐᖓᓱᒋᑦᑎ. ᐊᓕᐊᓇᐃᑦ ᐊᐱᖅᓱᕈᓐᓇᕐᓂᐊᖅᑐᖓ, 
ᐊᐱᖅᓱᖅᑕᐅᖃᑦᑕᓚᐅᖅᓯᒪᒐᒪ 
ᐃᖅᑲᓇᐃᔭᖅᑎᓄᓪᓗ ᑖᒃᑯᐊ. ᒫᓐᓇᓕ 
ᐊᐱᖅᓲᑎᖃᓗᐊᕈᒪᓐᖏᖦᖢᖓ ᑭᓯᐊᓂ ᑖᒃᑯᐊ 
ᒥᓂᔅᑐ ᐅᓂᒃᑲᐅᓯᕆᖅᑲᐅᔭᖏᑦ, ᐃᓛᒃ ᐃᓚᖓᒍᑦ 
ᓂᓪᓕᐅᑎᒋᐊᕐᔪᒍᒪᓪᓗᒋᑦ.  
 
ᖁᕕᐊᓇᑦᑎᐊᖅᑐᖅ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐊᐅᓚᔾᔭᒃᐸᓪᓕᐊᓕᖅᑎᓪᓗᒍ ᑮᓇᐅᔭᓂᒃ 
ᐊᒥᓲᓂᖅᓴᓂᒃ ᑕᐃᒪ ᑐᒃᓯᕋᕐᒪᑕ. ᑕᒪᓐᓇ 
ᐱᕙᓪᓕᐊᓂᖓᓂᒃ ᑖᓐᓇ ᐅᕙᖓ 
ᖁᕕᐊᒋᑦᑎᐊᒻᒪᕆᒃᖢᒍ. ᐊᒻᒪᓗ ᑖᒃᑯᐊ ᑮᓇᐅᔭᐃᑦ 
ᐃᓚᖏᑦ ᐊᐅᓚᑕᐅᓂᐊᖅᐸᓕᑦᑎᓕᕐᒪᑕᐃᓛᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
$3,800,000 ᐅᓄᖅᓯᒋᐊᒃᑲᓐᓂᕐᓂᐊᕐᒪᑕ. 
ᑕᒪᒃᑯᓄᖓᓗ $1,000,000-ᒥᒃ ᑖᒃᑯᓄᖓ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ, ᑕᐃᒃᑯᓂᓐᖓ 
ᐃᓕᓐᓂᐊᕐᕕᐅᑉ ᑲᑎᒪᔨᖏᓐᓄᑦ 
ᐊᐅᓚᑕᐅᔪᒃᓴᐅᑕᐅᓪᓗᑎᒃ. ᑕᒪᓐᓇ ᖁᕕᐊᒋᓪᓗᒍ 
ᐊᒻᒪᓗ ᐃᓄᐃᑦ ᓇᖕᒥᓂᖅ, ᑲᑎᒪᔨᓂᓛᒃ ᐃᒻᒥᓂᒃ 
ᑲᒪᔪᓐᓇᕐᓂᖅᓴᐅᕙᓪᓕᐊᓂᐊᖅᑐᑦ 
ᓇᓗᓇᖅᑰᔨᓐᖏᑦᑎᐊᒻᒪᕆᖕᒪᑕ.  
 
ᑭᓯᐊᓂᓕᑦᑕᐅᖅ, ᐊᐱᖅᓱᓐᓇᖅᓯᑉᐸᑦ 
ᐊᐱᖅᑯᑎᒋᓂᐊᖅᑕᒃᓴᕆᔭᕋ ᐃᓛᓐᓂᒃᑯᑦ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 
ᐃᑲᔪᖅᑎᖃᑦᑎᐊᓐᖏᓗᐊᒧᑦ ᑮᓇᐅᔭᓄᑦ 
ᐊᑲᐃᓪᓕᐅᕈᑎᖃᓚᐅᕐᒪᑕᐃᓛᒃ. ᒫᓐᓇᓗ ᑖᓐᓇ 
ᐅᓄᖅᓯᕚᓪᓕᕐᓂᐊᖅᑎᓪᓗᒍ ᓇᓗᓇᓐᖏᑦᑐᖅ 
ᑕᒪᓐᓇ 
ᐃᑲᔪᖅᑕᐅᒃᑲᓐᓂᕆᐊᖃᓪᓚᕆᓐᓂᐊᖅᐸᓕᑦᑎᒻᒪᑕ.  
ᑕᒪᓐᓇ ᐊᐱᖅᓱᕐᓇᖅᑎᓪᓗᒍ. ᑖᓐᓇ 
ᐅᖃᐅᓯᕆᑐᐃᓐᓇᓚᐅᐱᓪᓚᒃᑕᕋ, ᐃᒃᓯᕙᐅᑖᖅ.  
 
ᐊᒻᒪᓗ ᑖᒃᑯᓇᓂᑦᑕᐅᖅ ᐅᔾᔨᕆᒻᒥᔭᕋᑦᑕᐅᖅ 
ᐅᕙᒍᓪᓕ ᑕᐃᕙᒃᑲᑦᑎᒍᑦ ᓂᖃᐃᓲᑎᑦ 
ᐊᔪᖅᓴᖅᑐᓕᕆᔨᒃᑯᑦ ᑖᓐᓇ, ᐄ, 
ᐅᓄᖅᓯᕚᓪᓕᕐᓂᐊᕐᓂᖓ ᑕᒪᓐᓇ ᐃᓛᒃ ᐱᐅᔪᖅ. 
ᐃᓛᒃ, ᑕᐃᒪᓐᓇᐃᑦᑕᕆᐊᖃᓪᓚᕆᒃᖢᓂᓗ. ᐊᒥᓱᐃᑦ  

ᑕᒪᒃᑯᓂᖓ ᐃᑲᔪᖅᑕᐅᕙᒃᑐᑦ ᓂᖃᐃᓲᑎᓄᑦ 
ᐃᑲᔪᖅᑕᐅᔭᕆᐊᖃᓪᓚᕆᒻᒪᑕ ᐊᔪᓪᓚᕆᒃᖢᑎᒃ.  
ᑭᓯᐊᓂ ᐊᒥᓱᐊᓗᐃᑦ ᐊᔪᓐᖏᓪᓚᕆᒃᑑᒐᓗᐊᑦ, 
ᐃᒻᒪᖃ ᐃᕿᐊᓱᒧᓪᓘᓐᓃᑦ ᖃᓄᐃᒻᒪᓪᓗᑭᐊᖅ, 
ᐅᕝᕙᓘᓐᓃᑦ ᐱᕈᖅᓴᕐᓂᕋᒥᒃ ᓂᖃᐃᓲᑎᑎᒍᑦ 
ᑭᓯᐊᓂ ᐆᒪᓪᓗᑎᒃ, ᑕᐃᒪᓐᓇ ᑭᓯᐊᓂ 
ᐱᔭᕆᐊᖃᕋᓱᒋᓕᓲᖑᒻᒪᑕ. ᖃᓄᖅ ᑕᒪᒃᑯᐊ 
ᐃᑲᔪᖅᑕᐅᕚᓪᓕᕈᓐᓇᕐᒪᖔᑕ?  
 
ᓲᕐᓗ ᖃᓄᒃᑭᐊᖅ ᓄᖅᑲᖅᑎᑕᐅᔾᔫᒥᔪᓐᓇᕐᒪᖔᑕ 
ᑕᒪᒃᑯᐊ, ᓲᕐᓗ ᑕᒪᒃᑯᐊ ᐅᐃᕆᓯᒪᔪᑦ ᑕᒪᒃᑯᓂᖓ 
ᓂᖃᐃᓲᑎᑦᑕᐃᓐᓇᕐᓄᑦ ᐃᓅᓇᓱᐊᖅᖢᑎᒃ. 
ᐊᓯᖏᑦᑎᒍᑦ ᐱᓇᔪᒍᓐᓇᑦᑎᐊᕋᓗᐊᖅᖢᑎᒃ ᑭᓯᐊᓂ 
ᐅᐃᕆᓯᒪᒧᑦ. ᑕᒪᓐᓇ ᓄᖅᑲᕆᐊᖃᕐᒪᐅᒐᓗᐊᖅ. 
ᓇᖕᒥᓂᖅ ᐅᐱᒋᔪᓐᓇᖅᓯᖁᓪᓗᒋᑦ ᐃᓄᐃᑦ. ᑕᒪᓐᓇ 
ᐊᒃᓱᕉᑕᐅᕙᓚᑦᑎᔪᖅ ᓇᓗᓇᖅᑰᔨᓐᖏᒻᒪᑦ. 
 
ᐊᒻᒪ ᑕᒪᓐᓇ ᐊᒃᖢᓂᕐᒧᑦ 
ᐊᒃᖠᔪᓐᓃᖅᐸᓪᓕᐊᓇᓱᐊᕐᓂᕐᒧᑦ ᑐᕌᖓᑎᓪᓗᒍ, 
ᐅᓄᖅᓯᒋᐊᖅᑕᐅᓂᐊᕐᓂᖏᑦ ᑕᒪᓐᓇ 
ᑐᑭᓯᓇᖅᑑᒐᓗᐊᖅ. ᑭᓯᐊᓂ ᑕᒪᓐᓇ 
ᑐᕌᖓᓪᓚᕆᖕᓂᐊᕐᒪᖔᑦ ᐃᒻᒥᓂᒃ ᐃᓄᐃᑦ 
ᒪᑭᑦᑕᔪᓐᓇᖅᓯᕙᓪᓕᐊᓂᕐᒧᑦ ᐃᓚᖏᑦ  
ᐊᒃᓱᕉᑎᒋᔭᕆᐊᖃᕋᑦᑎᒍᑦ. ᑕᒪᓐᓇᓗ ᑖᓐᓇ 
ᓂᓪᓕᕈᑎᒋᔪᒪᖅᑲᐅᔭᕋ ᑖᓐᓇ 
ᐊᒃᖢᐃᓂᖅᐸᓪᓕᐊᓂᕐᒧᑦ ᑕᒪᓐᓇ 
ᐃᓚᒋᔭᐅᑎᑕᐅᓇᓱᐊᖅᐸᑦ.  
 
ᐃᓱᒪᔅᓴᖅᓯᐅᕈᑎᒋᔭᕆᐊᖃᓪᓚᕆᓐᓂᐊᕋᑦᑎᒍ 
ᖃᓄᕐᓕ ᑕᐃᒃᑯᐊ ᐃᑲᔪᖅᑕᐅᕙᑦᑐᑦ ᐃᒻᒥᓂᒃ 
ᒪᑭᑕᔪᓐᓇᖅᓯᕙᓪᓕᐊᓂᕐᒧᑦ 
ᓵᖅᐸᓪᓕᐊᓂᖅᓴᐅᔪᓐᓇᖅᐸᑕ ᑕᒪᒃᑯᓂᖓ. ᐃᓛᒃ 
ᖃᓄᖔᖅ? ᑕᒪᒃᑯᐊ ᓂᖃᐃᓱᕈᒪᔮᖅᑐᑦ ᖃᐅᔨᒪᔪᖓ 
ᐃᖅᑲᓇᐃᔮᔅᓴᖅᓯᐅᕆᐊᓖᑦ 
ᐊᑎᓕᐅᖅᑎᑦᑎᔭᖅᑐᒐᓚᑉᐸᑦᑐᑎᓪᓗ 
ᐃᖅᑲᓇᐃᔭᕐᕕᐅᕙᑦᑐᓄᑦ 
ᐃᖅᑲᓇᐃᔮᔅᓴᖃᓐᖏᒃᑲᓗᐊᕐᒪᖔᑕ. ᑕᒪᓐᓇ 
ᐱᓐᖑᐊᖑᑐᐃᓐᓇᖅᑰᔨᒻᒪᑦ ᐃᓚᖓᒍᑦ. ᑕᒪᓐᓇᐃᓛᒃ 
ᐋᖅᑭᑦᑕᐅᒃᑲᓐᓂᕆᐊᖃᕐᓂᐊᖅᑐᖅ 
ᓇᓗᓇᓐᖏᑎᐊᓪᓚᕆᑦᑐᓂ. ᑖᒃᑯᐊ 
ᓂᓪᓕᐅᑎᓐᖏᒪᓵᖅᑕᒃᑲ.  
 
ᑭᓯᐊᓂ ᑕᕝᕙᓂᑦᑕᐅᖅ ᓂᓪᓕᐅᑎᖃᕈᒪᓵᕐᒥᒐᒪ 
ᑖᔅᓱᒪ ᒥᓂᔅᑕ ᐅᖃᐅᓯᕆᓐᖏᑕᖓᓂᑦ. 
ᐱᕐᔪᐊᕈᑎᒋᔭᕗᑦ ᐱᕕᔾᔪᐊᕈᑎᒋᔭᕗᓪᓕ ᑖᓐᓇ 
ᒪᓕᒐᓐᖑᖅᑎᑕᐅᑎᓪᓗᒍ, ᐊᒻᒪᓗ  

ᐅᐱᒋᔭᕗᑦ ᑖᔅᓱᒪ ᒥᓂᔅᑕ 
ᐃᖅᑯᓪᓕᐅᑎᒋᓐᖏᑦᑎᐊᕐᒪᒍᓘᓐᓃᑦ ᒪᑯᓄᖓ 
ᐃᓐᓇᕐᓂᑦ ᐃᓕᓴᐃᔨᖃᕈᓐᓇᖅᓯᓂᐊᕐᓂᖅ. ᐊᒻᒪᓗ 
ᐱᕙᓪᓕᐊᔭᕆᐊᖃᕐᓂᐊᕐᓃᑦ ᐃᓄᐃᑦ ᐅᖃᐅᓯᖏᓪᓗ 
ᐱᐅᓯᖏᓪᓗ. ᑕᕝᕙᓂ ᒥᓂᔅᑕ ᐅᖃᐅᓯᕆᔭᖏᓐᓂ 
ᑕᒪᓐᓇ ᓂᓪᓕᐅᑕᐅᓐᖏᑎᓪᓗᒍ ᓲᕐᓗ ᑖᓐᓇ ᒪᓕᒐᖅ 
ᐅᐱᒋᔭᐅᖅᑰᔨᖏᖅᖢᓂ ᑕᐃᒪᓐᓇ ᐃᓱᒪᒋᖅᑲᐅᒐᒃᑯ. 
ᓱᒻᒪᓪᓕᑭᐊᖅ ᑕᒪᓐᓇ ᐃᓱᒪᒋᔭᐅᖅᑰᔨᓐᖏᓚᖅ 
ᒥᓂᔅᑕ ᓂᕐᓕᖅᑎᓪᓗᒍ 
ᐊᐱᖅᑯᑎᔅᓴᖃᕐᕕᒋᕕᔾᔪᐊᖅᑕᕋ ᓇᓗᓇᓐᖏᑦᑐᖅ.  
 
ᐊᒻᒪ ᖃᓄᐊᓗᑭᐊᖅ ᑕᕝᕙᓂ 
ᓂᓪᓕᐅᑕᐅᓯᒪᓐᖏᑭᓪᓗᓂ ᐃᓕᓐᓂᐊᕆᐅᖅᓴᕐᕖᑦ 
ᐅᑯᓂᖓ ᐃᓕᓐᓂᐊᕐᕕᒻᒧᑦ ᐃᓯᓚᐅᖅᑳᖅᑎᓐᓇᒋᑦ 
ᐃᓕᓐᓂᐊᕆᐅᖅᓴᕐᕕᓐᓄᑦ. ᓱᕈᓯᓛᓕᕆᓂᕐᒧᖏᓐᓇ 
ᐅᖃᐅᓯᖃᖅᑰᖅᑲᐅᓪᓗᑎᑦ. ᑕᒪᒃᑯᐊ ᖃᓄᖅ 
ᐃᑲᔫᑎᖃᕕᔾᔪᐊᖅᑐᑦ ᖃᐅᔨᒪᒐᒃᑯ. ᐃᒡᓗᓕᒻᒥ 
ᑕᒪᓐᓇ ᐱᒋᐊᕐᓂᑰᖃᑕᐅᓪᓚᕆᒃᖢᓂᓗ ᐊᒥᓱᓄᓪᓗ 
ᐃᑲᔪᖅᓯᒪᕕᔾᔪᐊᕐᒪᑦ ᐱᓕᒻᒪᓴᖅᕙᒌᖅᑐᓂᒃ. ᑖᒃᑯᐊ 
ᐱᔾᔪᑎᒋᓪᓗᖏᑦ ᑖᓐᓇ 
ᐊᐱᖅᑯᑎᔅᓴᕋᕕᒋᓂᐊᖅᐸᓪᓚᐃᔭᕗᑦ.  
 
ᑭᓯᐊᓂ ᑖᔅᓱᒧᖓ ᓂᓪᓕᐅᑕᐅᓯᒪᓐᖏᑦᑐᓂᑦ 
ᐅᖃᕋᓱᖔᑐᐃᓐᓇᖅᑐᖓ, ᐃᒃᓯᕙᐅᑖᖅ. ᑕᒪᒃᑯᐊ 
ᐃᓱᒪᒋᒻᒥᒐᑦᑎᒍ ᐊᒻᒪᓗ ᐊᐱᖅᓱᓇᖅᓯᖅᐸᑦ 
ᓂᓪᓕᐅᑎᒋᓂᐊᕐᒥᔭᕗᑦ ᓇᓗᓇᓐᖏᒃᖢᓂ. 
ᐅᖃᐅᓯᑐᐃᓐᓇᖅ. ᐱᕕᖃᕈᓐᓇᕋᒪᓗ ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᐊᐱᕆᔪᒪᔭᕋ ᒥᓂᔅᑕ ᑐᑐ 
ᐅᖃᕈᒪᒻᒪᖔᖅ ᐅᖃᐅᓯᕆᔭᖏᓐᓂ ᒥᔅᑕ ᑕᐹᕐᔫᑉ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪ ᑕᕝᕙ 
ᐅᖃᐅᓯᕆᔭᐅᓯᒪᓐᖏᑦᑐᖅ ᑕᒪᓐᓇ 
ᐊᑐᓕᖅᑎᑕᐅᓯᒪᔫᒐᓗᐊᖅ ᐊᕐᕌᒎᓯᒪᓚᐅᖅᑐᓂᑦ. 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᔭᖅᑲᐅᓐᖏᓚᖅ. 
ᑖᒃᑯᓇᓂ ᓄᑖᖑᓚᐅᖅᑐᓂ ᐊᕐᕌᒍᒥ 
ᐅᖃᐅᓯᖃᖅᑲᐅᒐᒪ. ᑖᓐᓇ 
ᐱᓕᕆᐊᕆᔭᐅᔪᑐᖃᐅᒻᒪᑦ ᐳᐃᒍᖅᑕᐅᖏᑦᑑᒐᓗᐊᖅ  

ᓱᓕ. ᐱᓕᕆᐊᕆᕙᓪᓕᐊᓪᓗᑎᒍᓗ.  
 
ᐃᒃᓯᕙᐅᑖᖅ, ᑕᐃᒪ ᐊᖏᖃᑎᒋᔭᕋ ᑲᑎᒪᔨᐅᔪᖅ, 
ᑕᕝᕙᓐᖓᑐᐊᖅ ᑐᓴᖅᑲᐅᓐᖏᓇᑦᑕ 
ᐊᕐᕌᒎᓯᒪᓕᖅᑐᓂᑦ ᐊᔾᔨᒌᓐᖏᑦᑐᓂᑦ ᑲᑎᒪᔨᐅᔪᓂᑦ 
ᑕᒪᓐᓇ ᑐᓴᖃᑦᑕᖅᓯᒪᔭᖅᐴᒐᓗᐊᖅ. ᐃᒫᒃ 
ᓇᒻᒥᓂᖅᓱᐸᓪᓕᐊᑎᑕᐅᒋᐊᖃᕐᒪᑕ ᑕᒪᒃᑯᐊ 
ᐊᔪᖅᓴᓂᕐᒧᑦ ᑮᓇᐅᔭᖅᑖᖃᑦᑕᖅᑐᑦ. 
ᐸᕐᓇᐸᓪᓕᐊᒋᐊᖃᕐᒪᑕ 
ᐃᖅᑲᓇᐃᔭᖅᐸᓪᓕᐊᒋᐊᖃᕐᓂᕐᒧᑦ ᐊᒻᒪᓗᑦᑕᐅᖅ, 
ᐃᖅᑲᓇᐃᔭᕈᓐᓇᕋᔭᖅᑐᓂᑦ, ᓲᕐᓗ 
ᑮᓇᐅᔭᖃᖅᑎᑦᑎᔪᒍᑦᑕᐅᖅ 
ᐃᓕᓐᓂᐊᖅᑎᑕᐅᓂᐊᕐᓗᑎᑦ ᑕᐃᒪᓐᓇ 
ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ 
ᐊᓯᖏᓐᓄᓪᓗ. ᐄ, ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᒍᓐᓇᕐᒪᑕ, ᓲᕐᓗ ᐃᓕᓐᓂᐊᕈᑎᔅᓴᓄᑦ 
ᐊᓐᓄᕌᓄᓪᓗ, ᐊᒻᒪᓗ ᐃᓅᒍᑎᔅᓴᐅᒐᔭᖅᑐᓄᑦ 
ᐸᐃᕆᕝᕕᓄᓪᓗ.  
 
ᑕᐃᒪ ᑭᓇᑐᐃᓐᓇᖅ ᑭᒃᑯᑐᐃᓐᓇᐃᑦ ᑎᓕᐅᕈᒪᔭᒃᑲ  
ᐅᖃᓪᓚᖃᑎᖃᕈᓐᓇᕐᒪᑕ ᑖᒃᑯᓂᖓ 
ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᔨᐅᔪᓄᑦ 
ᓂᖃᐃᑐᖅᑎᓄᓪᓗ ᓄᓇᓕᓐᓂ ᖃᐅᔨᒋᐊᕈᒪᒍᑎᑦ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᐃᓈᕐᓂᐊᖃᒃᑲ ᐅᖃᐅᓯᔅᓴᒃᑲ, 
ᐊᐱᖅᓱᐸᓪᓕᐊᓂᐊᕐᒥᒐᒪ. ᒪᑉᐱᒐᖅ 5, 
ᑭᖑᓪᓕᖅᐹᖓᓂᑦ ᐅᖃᐅᓯᖓᓂ ᐅᖃᐅᓯᕐᖓᐅᑎᓂᑦ 
ᐃᓄᓕᕆᔨᖃᑦᑕᖅᑐᐃᑦ ᒥᔅᓵᓄᑦ, ᐊᒻᒪᓗ 
ᐊᔪᖅᓴᕈᓐᓃᐸᓪᓕᐊᓂᕐᒧᑦ ᐋᖅᑭᑦᓱᐃᔪᑦ ᐅᕝᕙᓘᓐᓃᑦ 
ᐱᓕᕆᕙᓪᓕᐊᔪᑦ. 
 



ᕿᑎᖅᑰ, ᒫᑦᓯ 3, 2011 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᔭᕇᕋᑖᑦᑎᐊᕋᑦᑎᒍ, ᐅᓪᓛᕈᒻᒥᑕᕐᒧᑦ 
ᐊᑭᓖᖃᑦᑕᒥᒻᒪᑕ. ᖃᓄᕐᓕ ᑖᒃᑯᓄᖓ 
ᐃᓕᔅᓯᓐᓂᖔᖅ ᐃᓕᓐᓂᐊᖅᑎᓄᑦ 
ᐅᓪᓛᕈᒻᒥᑕᕋᔅᓴᓂᑦ 
ᐊᔪᖅᓴᕈᓐᓃᐸᓪᓕᐊᓂᖅᓴᐅᓂᐊᕐᖓᑕ ᓇᐅᒃᑯᑦ 
ᐃᑲᔪᕐᓂᖃᓚᖓᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᓕᕆᕕᑦᑎᓐᓂᓕ, 
ᑲᑎᒪᔨᕋᓛᓃᖃᑕᐅᓪᓗᑕ 
ᐊᔪᖅᓴᕈᓐᓃᑎᑦᑎᒐᓱᐊᓂᕐᒧᑦ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᓯᕗᒃᑲᑕᖅᑎᐅᒻᒪᑕ ᑕᕝᕙᓂ 
ᑲᑎᒪᔨᕋᓛᓂᑦ. ᐅᑯᐊ ᐋᖅᑭᒃᓱᐃᕙᓪᓕᐊᔪᑦ 
ᕿᒥᕐᕈᕙᓪᓕᐊᔪᑦ ᖃᓄᖅᑑᕈᑎᔅᓴᓂᑦ ᕿᒥᕐᕈᒻᒪᑕ 
ᐃᓄᓕᕆᔨᑦᑕᐅᖃᑦᑕᑐᓂᑦ, ᖃᑦᓯᐅᓂᖏᓐᓂᑦ ᐊᒻᒪ  
ᖃᓄᓪᓗ ᐊᐅᓚᓂᖃᖃᑦᑕᖅᓯᒪᒻᒪᖔ 
ᐃᓄᓕᕆᔨᖃᑦᑕᕐᓂᖅ ᓄᓇᓕᓐᓂ. 
 
ᐊᒻᒪᓗ ᑖᒃᑯᐊ ᑕᒧᓗᒐᔅᓴᓂᑦ 
ᐊᑐᐃᓐᓇᐅᑎᑦᑎᖃᑦᑕᖅᑐᑦ ᐃᓕᓐᓂᐊᕐᕕᓐᓂ 
ᓄᓇᕗᒥ. ᑲᑎᒪᔨᕋᓛᑦ ᕿᒥᕐᕈᐊᕋᓱᐊᕐᖓᑕ 
ᑕᒪᐃᓐᓄᓕᒫᖅ ᐃᓕᓐᓂᐊᕐᕕᓄᑦ 
ᐊᑐᖅᑕᐅᔪᓐᓇᖅᑐᓂᑦ. ᑕᐃᒃᑯᐊ 
ᐊᑐᐃᓐᓇᖃᖅᑎᑕᐅᔪᑦ ᐃᓕᓐᓂᐊᕐᕕᒻᒥ 
ᐅᓪᓛᕈᒻᒥᑕᖃᑦᑕᖅᑐᑦ ᐃᓕᓐᓂᐊᕐᕕᓪᓚᑦᑖᖓᓄᑦ 
ᐊᐅᓚᑕᐅᖏᒻᒪᑦ. ᓄᓇᖅᑲᑎᒌᑦ ᑖᒃᑯᐊ 
ᐃᑲᔪᕈᒪᓂᖃᖅᑐᑦ ᖃᓄᖅᓲᖅᑐᑎᑦ ᐃᓕᓐᓂᐊᕐᕕᒻᒥ 
ᓂᕆᔭᔅᓴᓂᑦ ᖃᑎᖅᓱᐃᖃᑦᑕᕐᖓᑕ ᓂᕆᔾᔪᑎᔅᓴᓂᒃ. 
ᐃᒻᒥᓂ ᐱᒋᐊᖅᑎᑎᓪᓗᑎᑦ ᑖᒃᑯᐊᓕ ᐋᖅᑭᓱᖅᑕᕗᑦ 
ᓄᓇᕗᓕᒫᒨᖓᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐊᑎᖁᑎᖃᕈᓐᓃᕋᒪ. ᑖᒃᑯᐊ ᓇᓪᓕᑭᑕᕐᓗᒋᑦ 
ᒪᑉᐱᖃᑦᑕᕐᓗᒋᑦ ᕿᒥᕐᕈᓂᐊᕋᑦᑎᒍᑦ ᐱᓕᕆᕕᒻᒧᑦ 
ᒥᔅᓴᐅᓴᑦᑕᐅᓯᒪᔪᑦ G-4. ᐃᓕᓐᓂᐊᖅᑐᓕᕆᔨᒃᑯᑦ 
ᐱᓕᕆᕝᕕᖓ ᓇᐃᓈᕐᓗᒍ ᐊᐅᓚᑦᓯᔨᒃᑯᑦ ᑲᑎᓪᓗᒋᑦ 
ᐊᐅᓪᓚᓂᖏᓐᓄᑦ ᒪᑭᒪᐅᑎᖏᓐᓄᓪᓗ, 
ᓂᕈᐊᕈᑕᐅᒋᐊᓕᒃ $872,000. ᐊᖏᖅᐱᓰ? ᒥᔅᑕ 
ᑕᐹᕐᔪᒃ. 
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. G-4-ᒥ ᑕᕝᕙᓂ 
ᐱᓕᕆᓂᐊᖅᓯᒪᔭᖓᓂ, ᑕᕝᕙᓂᖃᐃ 
ᐃᖅᑲᐃᑎᑕᐅᑲᐃᓐᓇᕈᓐᓇᖅᐳᖓ ᓄᑖᓂᑦ 67-ᓂᑦ 
ᑕᐃᒪ ᐃᖅᑲᓇᐃᔮᔅᓴᓂᑦ 2011-12, 
ᓇᓗᓇᐃᖅᓯᓯᒪᒻᒪᑕ ᐃᖅᑲᓇᐃᔭᓚᐅᖅᑐᑦ 
ᐅᓄᖅᓯᒋᐊᒃᑲᓂᕐᓂᐊᑐᒡᒎᖅ 67-ᑲᓪᓚᓐᓂᑦ ᑕᒪᑐᒪᓂ 
ᐊᕐᕌᒍᒋᔭᑦᑎᓐᓂ. ᐃᔅᓯᕙᐅᑖᖅ 
ᐊᐱᕆᒍᒪᒐᓗᐊᖅᑐᖓ ᑖᒃᑯᐊ 
ᓇᓗᓇᐃᖅᑕᐅᑲᓐᓂᕈᓐᓇᕐᒪᖔᑕ ᓱᓇᐅᓂᐊᕐᒪᖔᑕ 
ᑖᒃᑯᐊ ᐃᖅᑲᓇᐃᔮᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒻᒪᖃ 60-ᖑᓂᐊᖅᑐᑦ ᑲᑎᓪᓗᒋᑦ 
ᐃᖅᑲᓇᐃᔮᑦ, ᑲᑎᓕᒫᖅᑐᒋᑦ 65.45 ᐃᓂᐅᔪᑦ, 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᓪᓗᒍ 
ᑕᐃᒪᓐᓇᑎᒋ ᐃᓕᓴᐃᔨᖃᕆᐊᖃᕋᑦᑕ 
ᐃᓕᓐᓂᐊᖅᑎᖁᑎᕗᑦ ᐅᓄᕐᓂᖏᑦ ᒪᓕᓪᓗᒋᑦ. ᐊᒻᒪ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ 
ᑐᕿᒧᐊᖅᑎᑦᑎᔨᖃᓂᐊᖅᑐᒍᑦ. ᐊᔾᔨᒌᖏᑐᓪᓗ 
ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᖃᑕᐅᔪᑦ ᒪᓕᒐᐅᑉ 
ᐃᓗᐊᓃᑦᑐᓂᑦ ᑲᒪᖃᑕᐅᓂᐊᕐᒥᒻᒪᑕ. 1.5-ᖑᒻᒥᔪᑦ 
ᐃᓃᑦ ᐃᖅᑲᓇᐃᔮᔅᓴᒧᑦ. ᐅᖅᓱᖅᑑᒥ 
ᐃᓄᓕᕆᔨᖃᑦᑕᖅᑐᓂᑦ . ᑖᓐᓇ 
ᐃᖅᑲᓇᐃᔮᐞ ᔅᓴᐅᔪᖅ ᐅᑎᖅᑎᑕᐅᓯᒪᕙᓪᓚᐃᓕᖅᑐᖅ. 
ᕼᐊᒻᒪᓚᒃᑯᑦ ᑳᓐᑐᕌᖃᓚᐅᖅᓯᒪᒐᓗᐊᕐᖓᑕ 
ᐅᑎᖅᑎᑕᐅᓕᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᑭᕙᓪᓕᒥᑦᑕᐅᖅ, ᐊᓪᓚᑦᑎᒧᑦ ᐃᓂᐅᔪᖅ 
ᐃᓄᓕᕆᔨᖃᑦᑕᖅᑐᑦ ᐊᐅᓚᑕᐅᓂᖓ ᓄᓇᖓᓐᓂ. 
ᐃᓕᓐᓂᐊᕐᓂᓕᕆᓂᕐᒧᑦ ᑕᐃᒃᑯᐊ  

ᐱᓕᕆᕝᕕᑎᓐᓂ ᐅᑎᖅᑎᑕᐅᕙᓪᓕᐊᒻᒪᑕ 
ᐃᖅᑲᓇᐃᔮᑦ ᐊᓯᐊᓃᖃᑦᑕᓚᐅᖅᑐᑦ. ᒪᕐᕉᖅᑲᐃ 
ᐃᖅᑲᓇᐃᔮᒃ ᐅᖃᐅᓯᓕᕆᔨᒻᒪᕆᐅᓂᐊᖅᑐᓂᑦ 
ᕿᑎᕐᒥᐅᓂ, ᐊᑕᐅᓯᖅ ᐃᓕᓴᐃᔨᐅᑉ ᐃᓂᖓ 
ᕿᑭᖅᑖᓗᒻᒥ ᐊᒻᒪ ᓄᓇᓕᓐᓂ ᐃᓕᓐᓂᐊᕐᕕᓐᓂ 
ᐊᐅᓚᑦᓯᔨᒃᑯᑦ ᐊᓪᓚᕝᕕᖓᓂ ᐃᑲᔪᖅᑎᐅᓂᐊᖅᑐᖅ 
ᐃᓕᓐᓂᐊᕐᕕᓕᕆᔨᓂᑦ ᐃᖅᑲᓇᐃᔮᖅ ᓇᑉᐸᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 
ᖁᔭᓐᓇᒦᒃ. ᐅᓇ ᑐᕌᖓᓗᐊᕐᒪᑦ ᑖᒃᑯᐊ 
ᐃᓕᓴᖅᑕᐅᔪᑦ ᐅᓄᕐᓂᖏᑦ 
ᐃᒪᐃᓕᐅᖅᑳᑕᕐᓂᐊᕐᒪᑕᐃᓛᒃ ᐃᓕᓴᐃᔨᖅ ᐊᑕᐅᓯᖅ 
ᐅᓄᓐᖏᓂᖅᓴᓂᑦ ᐃᓕᓴᐃᓕᕐᓗᓂ. ᐅᓇ 
ᑐᑭᓯᒋᐊᒃᑲᓐᓂᕈᒪᔭᕋ.  
 
ᒫᓐᓇᓕ ᓲᕐᓗ ᐊᑕᐅᓯᖅ ᐃᓕᓴᐃᔨ ᖃᑦᓯᓂᑦ 
ᐃᓕᓴᐃᔭᕆᐊᖃᕐᒪᖔᑦ? ᒫᓐᓇ ᓈᒻᒪᑉᐸ 
ᐅᕝᕙᓘᓐᓃᑦ ᑖᓐᓇ ᐋᖅᑭᒋᐊᕈᑕᐅᓂᐊᖅᐸ ᐃᓚᖏᑦ 
ᑎᒪᐅᑦᑎᓯᒪᖅᑰᕐᒪᑕᐃᒃᑯᐊ ᐃᓕᓐᓂᐊᕐᕖᑦ 
ᐅᕝᕙᓗᑭᐊᖅ ᐃᓕᓴᐃᔩᑦ ᐃᓚᖓᑦ  
ᓴᓇᔭᔅᓴᖃᓐᖏᓗᐊᓚᐅᐱᓪᓚᑦᑐᕐᓘᓐᓃᑦ 
ᐃᓕᓴᐃᔭᔅᓴᖃᓐᖏᓗᐊᕐᓂᑯᒧᑦ.  
ᑖᓐᓇ ᐋᖅᑭᒋᐊᕈᑕᐅᓇᔭᖅᐸᑦ ᒫᓐᓇ ᑕᒪᓐᓇᑭᐊᖅ 
ᖃᓄᖅ ᐅᓄᖅᓯᒋᐊᓪᓚᕆᓐᓂᐊᖅᐸ ᑕᐃᒪᓐᓇᑦᑎᒋ 
ᐊᒻᒪᓗ ᐊᐅᔭᖅ ᐃᓕᓐᓂᐊᓯᒋᐊᖅᐸᑕ ᑖᒃᑯᐊ ᑕᕝᕙ 
ᐃᓕᓴᐃᔨᓂᑦ ᑕᐃᒪᓐᓇ ᐅᓄᖅᑎᒋᔪᓂᑦ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ 
ᐃᓕᓴᐃᔨᑖᒃᑲᓐᓂᓯᒫᓂᓐᓂᐊᖅᐸᓪᓘᓐᓃᑦ? ᑖᓐᓇ 
ᑐᑭᓯᔪᒪᔭᕋ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐅᖃᖅᑲᐅᒐᒪ 
ᐱᑕᖃᕆᐊᖃᕋᑦᑕ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 
ᐊᒥᓲᓂᖏᑦ ᑲᓇᑕᒥ ᒪᓕᓪᓗᑕ. ᑕᐃᒪᑦᑕᐅᖅ 
ᐅᖃᖅᑲᐅᒐᒪ ᑖᒃᑯᑎᒎᓇᖅ ᑮᓇᐅᔭᑎᒍᑦ ᑖᒃᑯᐊ 
ᐃᖅᑲᓇᐃᔭᖅᑏᑦ  

14:1 ᕈᖅᑎᑕᐅᓂᐊᕐᖓᑕ ᑖᒃᑯᐊ ᐃᓕᓐᓂᐊᖅᑏᑦ 
ᐃᓕᓴᐃᔨᓗ.  
 
ᑲᑎᒪᔨᐅᔪᖅ ᓱᓕᔪᖅ; ᒫᓐᓇᓕ ᑖᒃᑯᐊ 
ᑲᑎᖅᓱᐸᓪᓕᐊᒐᑦᑎᒍ ᐱᕙᓪᓕᐊᒐᑦᑎᒍ ᑖᒃᑯᐊ 
ᐃᓕᓐᓂᐊᖅᑎᓕᒫᑦ ᑎᑎᕋᖅᓯᒪᓂᖏᑦ ᕿᒥᕐᕈᒐᑦᑎᒍ 
ᒫᓐᓇ ᑕᐃᒃᑯᐊ ᒪᓕᓪᓗᒋᑦ 
ᕿᒥᕐᕈᔭᐅᓚᐅᖅᑎᓪᓗᒋᓂᓛᒃ 
ᐃᓱᒪᔅᓴᖅᓯᐅᕈᑎᖃᕐᓂᐊᕋᑦᑕ ᓇᒧᓐᖓᐅᓂᐊᕐᒪᖔᑕ 
ᑕᒪᒃᑯᐊ ᐃᖅᑲᓇᐃᔭᖅᑎᓄᑦ ᐃᓅᔪᐃᑦ. ᑕᐃᒪ 
ᐅᖃᖅᑲᐅᒐᒪ ᑕᒪᓐᓇ ᓄᑖᖅ ᐃᓕᓐᓂᐊᖅᑏᑦ 
ᐃᓕᓴᐃᔨᖃᕐᓂᖓ ᐊᑕᐅᓯᕐᒧᑦ ᑖᒃᑯᐊ ᒪᓕᓐᓂᐊᖅᑐᑦ 
ᐃᓕᓐᓂᐊᖅᑏᑦ ᑎᑎᖅᑕᐅᓯᒪᔪᓂᑦ. 
ᐅᓄᖅᓯᒋᐊᖅᔮᓐᖏᑦᑐᑦ ᑕᒪᒃᑯᐊ ᐃᓕᓴᐃᔩᑦ 
ᐃᓂᖏᑦ ᑭᓯᐊᓂ ᐃᒻᒪᖃ ᑕᒪᒃᑯᐊ ᐃᓚᖏᑦ 
ᐊᓯᔾᔨᖅᓯᒪᓐᖏᑦᑐᑦ ᐊᒻᒪᓗ ᐃᓚᖏᑦ 
ᒥᑭᓪᓕᒋᐊᑐᐃᓐᓇᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᑕᐹᕐᔪᒃ.  
 
ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ 
ᐃᓕᓴᐃᔨᑖᖅᐸᓪᓕᐊᓂᐊᖅᑐᑦ ᓇᓗᓇᖅᑰᔨᓐᖏᒻᒪᑦ.  
 
ᐅᓇ ᐱᓇᓱᓐᓂᐊᑎᓪᓗᒋᑦ ᐅᓇᑦᑕᐅᖅ 
ᑐᑭᓯᔭᕆᐊᖃᖅᑰᕐᒥᒐᑦᑎᒍ ᑕᐃᒃᑯᐊ ᐃᓄᑦᑐᑦ 
ᐃᓐᓇᐃᑦ ᐃᓕᓴᐃᔨᐅᕙᑦᑐᑦ, 
ᖃᖓᑲᓪᓚᓂᑭᐊᖏᒃᑯᐊ ᐃᓄᓪᓚᕆᓐᓂᑦ 
ᐃᓕᓴᐃᔨᑖᖅᐸᓪᓕᐊᓕᓚᐅᖅᓯᒪᒐᑦᑕ ᐊᒻᒪᓗ 
ᑕᐃᒃᑯᐊ ᐃᓐᓇᕈᖅᐸᓪᓕᐊᒋᓪᓗᑎᑦ ᑕᒪᒃᑯᓄᖓ 
ᐃᓐᓇᐅᓗᐊᓕᕐᓂᑯᒧᑦ 
ᓄᖅᑲᕆᐊᖃᖅᐸᓪᓕᐊᓂᐊᖅᑐᑦ. ᖃᐅᔨᒪᕈᔪᑉᐳᖅᑲᐃ 
ᖃᓄᑎᒋ ᐃᓚᖓᖅᑎᒋᓂᐊᕐᒪᖔᑕ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓐᓇᕈᓗᐊᕐᓂᑯᒧᑦ ᐃᓄᐃᑦ 
ᐃᓕᓴᐃᔩᑦ ᓄᖅᑲᓂᐊᕐᒪᖔᑕ ᐊᒻᒪᓗ ᖃᓄᕐᓕ 
ᐃᓇᖏᖅᑕᐅᓇᔭᕐᒪᖔᑕ ᑕᕝᕙᓂ ᐊᐅᓚᑦᓯᔨᒃᑯᑦ 
ᑐᑭᓯᔪᒪᒐᓗᐊᖅᐳᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖃᓄᑭᐊᖅ ᖃᑦᓯᐅᓂᐊᕐᒪᖔᑕ  

ᓄᖅᑲᖅᑐᑦ ᐃᓐᓇᐅᓂᕐᒧᑦ ᐃᒻᒪᖃ ᐅᐱᕐᖔᖅ 
ᖃᐅᔨᓂᐊᖅᑐᒍᑦ 60 ᐅᓪᓗᐃᑦ 
ᐃᓕᓐᓂᐊᕌᓂᒌᓚᐅᖅᑎᓐᓇᒋᑦ ᑕᒪᒃᑯᐊ 
ᐅᑎᕐᓂᐊᕐᒪᖔᑕ ᐋᒡᒐᓘᓐᓃᑦ.  
 
ᑭᓯᐊᓂ ᐊᖏᖃᑎᒋᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎ 
ᖃᐅᔨᒪᒋᐊᖃᕋᑦᑕ ᐃᓄᓐᓂᑦ ᐃᓕᓴᐃᔨᖃᕐᓗᑕ. 
ᒫᓐᓇᓕ ᖁᓕᐅᖅᑰᖅᑐᑦ ᑖᒃᑯᐊ 
ᐃᓕᓐᓂᐊᖅᑎᑦᓯᔨᐅᓂᕐᒧᑦ ᐃᓕᓐᓂᐊᑎᑦᓯᔪᖃᕐᖓᑦ 
ᑕᐃᑲᓂᓗ 98-ᖑᓪᓗᑎᒃ ᖁᓕᓂᑦ 
ᐃᓕᓐᓂᐊᕋᔅᓴᐅᔪᓂᑦ ᑖᒃᑯᐊ ᐃᓕᓐᓂᐊᐸᓪᓕᐊᔪᑦ 
ᐃᓕᓴᐃᔨᕆᐅᖅᓴᓂᕐᒧᑦ.  
 
ᑕᐃᒪᑦᑕᐅᖅ ᑕᑯᓯᒪᒻᒥᔭᕗᑦ 1981-ᒥᓂᖃᐃ 2010-
ᒧᑦ ᑕᑯᓯᒪᓕᕐᒥᒐᑦᑕ 190 ᑕᒪᒃᑯᐊ 
ᐃᓕᓐᓂᐊᕌᓂᑦᑐᑦ ᖁᑦᓯᓂᖅᐹᒥ ᐃᓕᓴᐃᔨᐅᓂᕐᒧᑦ 
ᑖᒃᑯᐊ ᐃᓕᓐᓂᐊᖅᑎᐅᓯᒪᔪᑦ ᐃᓕᓴᐃᔨᐅᓂᕐᒧᑦ 
ᐃᓕᓐᓂᐊᕌᓂᒃᓯᒪᓪᓗᑎᒃ ᐊᒻᒪᓗ ᑲᔪᓯᓯᒪᔪᑦ  
ᖁᑦᓯᓂᖅᐹᒥᒃ ᐃᓕᓐᓂᐊᕌᓂᒍᒪᓪᓗᑎᒃ ᑕᐃᒪᓐᓇ 
ᐃᓕᓴᐃᒍᓐᓇᖅᓯᓂᐊᕐᖓᑕ ᖁᑦᓯᓂᖅᓴᓂᒃ  
ᐃᓕᓐᓂᐊᖅᑎᓂᒃ. ᒫᓐᓇᓕ ᓄᓇᕗᒻᒥ 
ᐃᖏᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᕋᔅᓴᒥᑦ 
ᐱᐊᓂᒃᓯᓯᒪᔪᓂᑦ ᐃᓕᓐᓂᐊᑎᑦᑎᕙᑦᑐᑦ 
ᐃᓕᓐᓂᒥᐊᕆᐊᓕᓵᖅᑐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕿᓐᖑᔭᖅ ᑕᑯᓪᓗᒍ, ᓄᖅᑲᕈᒪᓕᕐᓂᐊᕋᑖᕋᓗᐊᕋᒪ 
10 ᒥᓂ ᖑᖓᑖᓂ ᐱᕕᖃᕈᒪᒐᒪ. ᑭᓯᐊᓂ 
ᐱᖁᔨᕗᖔᕐᓗᖓ ᓄᖅᑲᕈᒪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐱᖁᔨᕗᖔᕈᑎᑕᖃᕐᒪᑦ ᓄᖅᑲᕈᒪᓕᖅᑐᒧᑦ 
ᐊᒻᒪᓗ ᐊᐃᕙᐅᑎᒃᓴᐅᒐᓂ. ᑖᒃᑯᐊ ᐊᖏᖅᑐᓕᒫᑦ 
ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. ᑕᐃᒪ ᓂᑯᕕᓐᓂᐊᓕᖅᑯᖓ ᐅᓂᒃᑳᕐᓗᖓ 
ᑲᑎᒪᔾᔪᑎᑦᑎᓐᓂᒃ. 
 

ᐊᐱᕆᒍᒪᒐᒃᑯ ᐃᖅᓱᒃᑎ ᑖᒃᑯᐊ ᐃᑲᔪᖅᑕᐅᖁᓪᓗᒋᑦ 
ᐊᐱᖅᓱᖅᑕᐅᕕᒻᒦᑦᑐᑦ. 
 
ᐅᖃᖅᑎ: ᖁᔭᓐᓇᒦᖔᓯᑦ, ᐃᖅᓱᒃᑎ. ᑖᒃᑯᐊ 
ᑲᑎᒪᔾᔪᑎᕗᑦ ᕿᒥᕐᕈᓪᓗᒋᑦ, (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 21. (ᑐᓵᔨᑎᒎᕈᓐᓃᖅᑐᖅ) 
ᐅᓂᒃᑳᒐᐃᑦ ᑲᑎᒪᔾᔪᑎᒥᓂᕐᓄᑦ. ᑭᒡᒐᑐᖅᑐᖅ 
ᓇᓄᓕᒻᒧᑦ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 
ᒪᓕᒐᒃᓴᖅ 1 ᐊᒻᒪ ᒥᔅᓴᐅᓴᑦᑕᐅᓯᒪᓴᔪᑦ 
ᓄᖅᑲᕈᒪᓕᖅᑐᑎᓪᓗ. ᐊᒻᒪᑦᑕᐅᖅ, ᐅᖃᖅᑏ, 
ᐱᔭᕇᕈᒪᓪᓗᖓ ᐱᖁᔨᕗᖔᖅᑯᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑭᒡᒐᑐᖅᑎ. ᑖᓐᓇ 
ᓅᑦᑎᒋᐊᕈᑦ ᓈᒻᒪᒻᒪᑦ. ᐊᐃᑉᐱᖅᑕᐅᕚ? 
ᐊᐃᑉᐱᖅᑕᐅᔪᖅ ᑭᒡᒐᑐᖅᑐᒧᑦ ᐊᒥᑦᑐᒧᑦ. ᑖᔅᓱᒧᖓ 
ᓅᑦᑎᒋᐊᕈᒻᒧᑦ ᐊᑲᐅᔅᓴᖅᑐᑦ. ᐊᑲᐅᔅᓴᓐᖏᑦᑐᑦ. 
ᓂᕈᐊᓐᖏᑦᑐᑦ. ᑲᔪᓯᕗᖅ. ᖁᔭᓐᓇᒦᒃ. 
 
(ᑐᓵᔨᑎᒍᑦ) ᑲᑎᒪᔾᔪᑎᔅᓴᖅ 21. 
(ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ ᒪᓕᒐᔅᓴᐃᑦ 
ᐅᖃᓕᒫᖅᑕᐅᓂᖏᑦ. ᐱᑕᖃᓐᖏᒻᒪᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 23. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᔾᔪᑎᔅᓴᕗᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ  
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔾᔪᑎᒃᓴᐃᑦ ᒫᑦᓯ 4-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐅᓂᒃᑳᖏᑦ ᕿᒥᕐᕈᓇᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑕᒪᓐᓇ 
ᑲᑎᒪᓂᕗᑦ ᒪᑐᑲᐃᓐᓇᓕᕐᒥᔪᖅ ᖃᐅᑉᐸᑦ 9:00-ᒥ 
ᐅᓪᓛᒃᑯᑦ ᐱᒋᐊᒃᑲᓐᓂᓛᕆᓪᓗᑕ. 
ᐅᓐᓄᖃᑦᑎᐊᓂᐊᖅᑯᓯ. ᖁᔭᓐᓇᒦᒃ.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 17:55-ᒥ



 

 

 
 


